
Maqsad: mavzu doirasida o‘z fi krini og‘zaki va yozma tarzda ifodalay olish, 
audiomatn va faktologik matnlarni tinglab tushunish, o‘qib, qayta so‘zlay olish, 
savollarga to‘liq javob bera olish.

Refl eksiya: 2000 yillik tarix haqida savol-javob o‘tkazing, mavzu yuzasidan 
suhbatlashing

Vazifalar:

1. Savol yuzasidan sinfda suh-
bat o‘tkazing, o‘quvchilarni mavzu 
doirasida ko‘proq gapirtiring.

2. Berilgan matn asosida nomlarni 
toptiring.

Astronomik muassasa (2) 
Bayt-ul-hikma (1) 
Tibbiyot ensiklopediyasi (3)  
Zardushtiylik (4)
3. Nuqtalar o‘rniga tegishli ko‘rsat-

kichlarni qo‘ydirib, yozdiring.
1. Amir Temur, Mirzo Ulug‘bek, 

Abu Ali ibn Sino, Alisher Navoiy kabi 
buyuk shaxslar jahon sivilizatsiyasi-
ga hissa qo‘shgan . 

2. “Tib qonunlari” dunyo tabobati 
haqida ma’lumot beruvchi qimmatli 
manbalardan biri hisoblanadi. 

3. “Avesto” kitobida yaxshilik va 
yomonlik o‘rtasidagi kurash aks et-
gan. 

I  C H O R A K .  T U R I Z M

2 0 0 0  Y I L L I K  T A R I X

ASRLAR SADOSI

5

Asrlar sadosi

2

MAVZU

Ma’mun akademiyasi 

 

 

“Tib qonunlari” 

Ulug‘bek rasadxonasi

1  O‘qing.

4. Alisher Navoiy ko‘plab she’riy 

to‘p lamlar, nasriy asarlar hamda 
ilmiy risolalar muallifi dir. 

5. Zahiriddin Muhammad Bobur 
boshqa mamlakatlarda yashagan 
bo‘lsa ham, lekin o‘z yurti haqida 
asarlar yozgan.

4. Nuqtalar o‘rniga tegishli 
ko‘rsatkichlarni qo‘ydirib, yozdi ring.

1. Anvar sayohatni Samarqand-
dan boshladi va Amir Temur maq-
barasini ziyorat qildi.

2. Men “Navoiy” romanini o‘qi-
moqchiman, chunki bu roman aso-
sida olingan fi lmni ko‘rdim.

3. Men bugun do‘stim bilan ku-
tubxonaga bormoqchi edim, ammo 
do‘stim kechikyapti.

4. Men kelajakda arxeolog 
bo‘lmoqchiman, shuning uchun 
tarix fanini chuqurroq o‘rgana 
boshladim.

5. Berilgan qo‘shma gap qoliplaridan foydalangan holda o‘quvchilar gaplarni mus-
taqil davom ettirishadi.

Masalan:
1. Shuni doimo yodingda tutki, bilim muvaff aqiyat kalitidir.
2. Shunga ishonamanki, u chempion bo‘ladi.
3. Umidimiz shuki, u dunyo tanigan shifokor bo‘lsa. 
4. Shunday yashaylikki, barcha havas qilsin.
5. Shuni bilib oldimki, men hali ko‘p o‘qishim kerak.

Mustaqil topshiriq. Biror buyuk shaxs haqida (50–100 so‘zdan foydalanib) 
ma’lumot yozib kelishsin hamda quyida keltirilgan zamonamiz qahramonlari bilan 
o‘tmishdagi olimlarni bir-biriga taqqoslashsin.

O’tmish Bugun
Ma’mun Harvard
Ibn Sino …

… Ilon Mask

6

3

4

5

Namuna.   

Namuna.   
      

O‘tmish

Bugun

Foydalanish uchun so‘zlar: 

Foydalanish uchun so‘zlar: 

Namuna. 

RENESSANS

Maqsad: Mavzuga oid faktologik matnlarni o‘qiganda, eshitganda undagi de-
tallarni tushunish. 

Refl eksiya: “aktivator 3, 2,1” metodi orqali o‘quvchilarning oldingi chorakda 
o‘tilgan mavzular bo‘yicha 3 ta yodda qolgan, 2 ta muhim bo‘lgan, 1 ta hayotida 
qo‘l keladigan ma’lumot savoliga og‘zaki yoki yozma javob berishlarini ta’minlash.

Vazifalar:

1. Berilgan matnni o‘quvchilarga ikki marotaba yaxshilab o‘qiting.
2. Berilgan savollarga yuqorida 

keltirilgan matn asosida o‘quvchilar-
dan javob oling va suhbatlashing.

O‘quvchilarga o‘tgan zamon 
fe’llari haqida ma’lumot bering va 
tushuntiring.

Diqqat qiling!
Men bor(moq)   

-dim.
Sen bor(moq)  

-ding.
U bor(moq) -di.

Biz bir(moq)  -dik.
Siz bor(moq) 

-dingiz.
Ular bor(moq) 

-dilar.

yetishtirib bermoq
asos solmoq 

tarjima qilinmoq
to‘plamoq
yaratmoq

vujudga keltirmoq 
o‘girilmoq

tayyorlamoq
yig‘moq

tashkil qilmoq

3. Berilgan so‘z va so‘z birikma-
larinining sinonim juftini toptiring va 
yozdiring.

yetishtirib bermoq – tayyorlamoq
asos solmoq – tashkil qilmoq
tarjima qilinmoq – o‘girilmoq
to‘plamoq – yig‘moq
yaratmoq – vujudga keltirmoq 

7

RenessansMAVZU

1 O‘qing.

2 

Uyg‘onish  davri (Renessans) 

U

4. Berilgan terminlarning izohini toptiring va yozdiring.

№ Tushuncha Tahlil

1. Alloma Falsafa ilmi, dunyoqarash muammolari bilan
shug‘ullanuvchi olim, mutaxassis.

2. Mutafakkir Ilm-fanning bir yoki bir necha sohasini mukammal 
egallagan shaxs, olim.

3. Faylasuf Fikr yurituvchi, chuqur falsafi y fi krlash
qobiliyatiga ega bo‘lgan kishi, tafakkur egasi

4. Kashfi yotchi Yangilik yaratuvchi, kashf qiluvchi; ixtirochi.

5. Berilgan matn elektron dastur orqali ikki marotaba eshittiriladi yoki o‘qituvchi 
kitobidan o‘qib beriladi.

Al-Farg‘oniy Farg‘ona vodiysining Quva qishlog‘ida tug‘ilgan. Bo‘lajak olim 
15 yoshida matematika va astronomiyani o‘rganish uchun Bag‘dodga yo‘l oladi. U 
yerda yunon olimlarining asarlarini tarjimasiz o‘qish uchun yunon tilini o‘rganadi. 

Ahmad al-Farg‘oniyning 8 ta asari ma’lum. Bu kitoblarning har birida astronomi-
yaga oid yangi, qimmatli fi krlar aytilgan. Ularning ayniqsa ikkitasi jahon astronomla-
riga ma’lum va mashhurdir. Biri – “Samoviy harakatlar va umumiy astronomiya kito-
bi”. Ushbu asar “Astronomiya asoslari haqidagi kitob” nomi bilan ham ma’lum bo‘lib, 
1145- va 1175-yillarda Yevropada lotin va ivrit tillariga tarjima qilingan. Shundan 
so‘ng al-Farg‘oniy nomi lotincha-
lashtirilib, “Alfraganus” shaklida 
G‘arbda shuhrat topgan. 

Olimning “Astronomiya asos-
lari haqidagi kitob” asaridan Yev-
ropa universitetlarida bir necha 
asrlar davomida astronomiya 
fani bo‘yicha asosiy darslik sifa-
tida foydalanilgan, chunki bu ki-
tob o‘sha zamondagi astronomi-
ya bo‘yicha eng muhim va 
zarur bilimlarni o‘z ichiga olgan. 
Uning geografi yaga oid bo‘limi 
Yer yuzidagi mamlakat va sha-
harlar haqida eng boshlang‘ich 
va zaruriy bilimlarga bag‘ish-
langan bo‘lib, “Yerdagi ma’lum 
mamlakatlar va shaharlarning 
nomlari va har bir iqlimdagi hodi-
salar haqida” deb atalgan. 

1. Al-Farg‘oniy Samarqandda 
tug‘ildi. Noto‘g‘ri

8

Namuna.  

Namuna.  

1 

4 

3

5 Tinglang. Yozing. 

2. U yunon olimlarining asarlarini o‘qish uchun yunon tilini o‘rgandi. To‘g‘ri
3. Al-Farg‘oniyning asarlari lotin va ivrit tillariga tarjima qilingan. To‘g‘ri
4. Olimning “Astronomiya asoslari haqida kitob”i Yevropa universitetlarida mate-

matika fani bo‘yicha darslik sifatida foydalanilgan. Noto‘g‘ri
59. “Astronomiya asoslari haqida kitob” asarida geografi yaga oid bo‘lim ham bor. 

To‘g‘ri

Mustaqil topshiriq. “Al-Xorazmiy va algebra” mavzusida ma’lumotlar to‘plab, 
ulardan matn tuzing. Matn kamida 50 ta so‘zdan iborat bo‘lsin.

SHARQ BOZORLARI

Maqsad: o‘tgan zamon fe’llarini faol nutqiy ko‘nikmada ishlata olish, mavzuga 
oid faktologik matnlarni o‘qiganda, tinglaganda ularni tushunish, qayta so‘zlab, 
tushuntirib bera olish, matn va ma’lumotlar asosida savollarga javob bera olish.

Refl eksiya: o‘tgan zamon fe’li 
haqida suhbat o‘tkaziladi, o‘quv-
chilar Sharq bozorlari haqida, 
ular to‘g‘risida topgan faktlari 
haqida so‘zlab berishlari, bunda 
imkon qadar o‘tgan zamon fe’lla-
rini qo‘llashlari kutiladi. 

Vazifalar: 

1. Berilgan mavzu matnini o‘qi-
ting va shu asosida gapirtiring.

2. Yuqoridagi matn asosida 
o‘quvchilar bilan savol-javob tash-
kil qiling.

3. Ekobozor, Maishiy texnika 
do‘koni, Supermarket – berilgan 
ushbu terminlar izohini o‘quvchi-
lardan so‘rang va yozdiring. Shu-
lar asosida suhbatlashing.

9

Sharq bozorlariMAVZU

1 

O‘tgan zamon fe’lining -gan  shakli haqida o‘quvchilarga ma’lumot bering.
Diqqat qiling!

Men                                      -man
Sen sotib ol(moq)  (-gan)      -san
U                                          -

Biz                                           -miz
Siz sotib ol(moq)  (-gan)         -siz     
Ular                                         -lar

4. Berilgan gaplarni kerakli qo‘shimchalar bilan tiklating.

1 Chorsu bozorlari atrofi da tuya karvonlari uchun joylar bo‘l… -gan 
2 Qadimda yurtimizda tungi bozorlar bo‘l… va ular “Bozori shab” deyil… -gan
3 Biz bugun oilaviy xaridlar uchun supermarketga tashrif buyur… -dik

4 Sharq bozorlari atrofi da karvonsaroy, novvoyxona va oshxonalar muntazam 
ishlab tur… -gan

5 Yaqinda bizning ko‘chamizda “Ekobozor” ochil… -di

6 Bozorlar zamonaviy savdo majmualari oldida o‘z ahamiyatini yo‘qotma… -di

5. Tarkibi o‘zgargan harfl arni o‘z o‘rniga qo‘yib, so‘zlar hosil qildiring.
1) avrokn - karvon
2) aybida - adabiy
3) anmazar - manzara
4) avdtal -  davlat
5) ichroily – chiroyli
6. Berilgan matn elektron das-

tur orqali ikki marotaba eshittirila-
di yoki o‘qituvchi kitobidan o‘qib 
beriladi. 

Toshkent Buyuk ipak yo‘lida 
joylashgan O‘rta Osiyoning qa-
dimiy, siyosiy, iqtisodiy, madaniy 
va ma’rifi y markazlaridan biri 
bo‘lgan. Shahar muhim geografi k 
nuqtada – Sharq va G‘arb mam-
lakatlari bilan savdo-sotiq yo‘lida 
joylashganligi sababli bu yerga 
har yili yuzlab savdo karvonlari 
kelib turgan.

Toshkentni istilo qilishda qat-
nashgan rus rassomi V. Veresh-
chaginning yozishicha, «Men 
ko‘rgan Sharq shaharlarining 
hech birini kengligi jihatidan tosh-

10

Marokash bozori (Marokash)

Zamonaviy bozorlar

2 Savollarga javob bering. Yozing. 

3 

‘

kentliklarning bozoriga teng lash-
tirib bo‘lmaydi. Undagi do‘konlar 
kichkina bo‘lsa-da, son-sanoqsiz. 
Aytish qiyin, Toshkentda do‘kon-
dorlik hunari bilan shug‘ullanmay-
digan biron-bir kishi bormikan? 
Tushda bozor rosa qiziydi, savdo 
ishlari yanada jonlanadi, odam 
juda tiqilinch bo‘lib ketadi, ko‘cha-
larda eshak, ot va tuyalarning 
ko‘pligidan yurish qiyinlashadi…»

“Umuman savdo masalasiga 
kelsak, – deb yozadi Vereshcha-
gin, – Toshkentning raqibi yo‘q. 
U O‘rta Osiyoning asosiy sav-
do yo‘li ustida joylashgan bo‘lib, 
Buxoro va Qo‘qondan Rossiyaga 
va aksincha o‘tadigan karvonlar 
to‘xtab o‘tadigan shahardir”.

1813-yili Toshkentda bo‘lgan 
elchi Filipp Nazarov esa shaharni 
turli mamlakatlardan tinmay kar-
vonlar kelib-ketadigan yirik savdo 
punkti deb ta’rifl aydi.

Rus tarixchisi V. Masalskiy Eskishahar bozorining 1908–1910-yillardagi ko‘rini-
shini quyidagicha tasvirlaydi: “Bir qismi timdan iborat bozorda 4500 ta do‘kon, choy-
xona, oshxona, ustaxona va karvonsaroy borki, ular bozor kunlari nihoyatda tiqilinch 
bo‘ladi. Bozorga tutashgan ko‘chalar va bozorning o‘zi shaharliklar, daladan kelgan 
dehqonlar, tuya karvonlari, otliqlar, aravalar bilan shu qadar to‘lib ketganki, yurish-
ga iloj bo‘lmay qoladi. Allof-u qandolatchi, kallapaz-u kabobpaz, bazzoz-u somsa-
paz, miskar-u chilangar, novvoy-u holvafurushlarning baqiriq chaqirig‘i, gadolar-
ning xayr-u sadaqa tilashi, qalandar-u maddohlarning qiroatli o‘qishlari, tuyalarning 
bo‘kirishi-yu eshaklarning hangrashi aralash-quralash bo‘lib ketadi-da, bu mahobatli 
gulduros bozordan olis-olislargacha eshitilib turadi”.

7. Berilgan savollarga o‘quvchilardan javob oling hamda matn asosida suhbat-
lashing.

Mustaqil topshiriq. Bozorlarda sotuvchi va xaridor o‘rtasida “rozi bo‘ling, 
barakasini bersin, kami yo‘q” kabi birikmalarni yozib kelishi haqida topshiriq be-
ring.

1 1

Namuna.  

Namuna

1

4

5

7 Savollarga javob bering.

6 Tinglang. 

U

SHARQ MUTAFAKKIRLARI

Maqsad: mavzu yuzasidan o‘z fi krlarini og‘zaki va yozma nutqda ifodalay 
 olish,  matnlarni tinglab tushunish, o‘qib, qayta hikoya qila olish, og‘zaki va yozma 
nutqda to‘g‘ri, o‘rinli ishlata olish.

Refl eksiya: o‘quvchilar bilan o‘tgan zamon fe’llari, ularning hosil bo‘lishi haqi-
da suhbat yuritiladi, o‘rganilgan qiziqarli faktlar haqidagi fi krlari so‘raladi.

Vazifalar:

1. Berilgan mavzu matnini o‘qiting va shu asosida gapirtiring.
2. Berilgan savollarga o‘quvchilardan javob oling hamda matn asosida suhbat-

lashing.
3. Matn elektron dastur orqali yoki o‘qituvchi tomonidan o‘qib eshittiriladi.
Abu Abdulla Muhammad ibn Muso al-Xorazmiy yoshligidan ilm-fanga, ayniqsa, ta-

biiy fanlarni o‘rganishga qiziqdi. Arab, fors, hind, yunon tillarini mukammal o‘rgandi. 
O‘qigan, o‘rganganlari asosida bir necha fanlarga doir yirik, qimmatli asarlar yarat-
di. Uning arifmetika va algebraga 
doir “Al-kitob al-muxtasar fi  hisob 
al-jabr va al-muqobala” (“To‘ldirish 
va qarama-qarshi qo‘yish haqida 
qisqacha kitob”) asari matematika 
fanida yangi davrni boshlab berib-
gina qolmay, balki uning keyingi 
asrlardagi taraqqiyotiga ham katta 
asos bo‘ldi.

Al-Xorazmiyning “Al-jabr va 
al-muqobala” asari keyinchalik 
Yevropada “Algebra” deb yuritila 
boshlandi. Bu fanga mol va yer-
ni o‘lchash, kimga qancha qism 
tegganligini aniqlash, ariq, anhor 
qazish va bu ishlarni bajarganlar 
mehnatiga tegishli haq to‘lash kabi 
qator masalalarni hal qilish borasi-
da zarurat tug‘ilgan. Al-Xorazmiy-
ning matematikaga oid ikkinchi 
asari “Hind arifmetikasi haqida 
kitob” bo‘lib, bu asar tufayli avval 

12

1 O‘qing.

MAVZU

2 

3 

Sharq, so‘ngra Yevropa xalqlari 
o‘nli pozitsion hisoblash tizimi bi-
lan tanishdilar. Ushbu asar XII asr-
da lotin tiliga o‘girilgan. 

Al-Xorazmiy ijodida geografi -
ya fani ham muhim o‘rin tutadi. 
U tarixda birinchilardan bo‘lib 
Amudaryo va Sirdaryoning Orol 
de ngiziga quyilishini isbotlagan. 
Xorazmiyning  “Kitob surat al-ard” 
(“Yer ning surati”) asari geografi -
yaga, “Astronomik jadvallar” as-
tronomiyaga oid bo‘lib, ular mu-
allifning nomini jahonga yoydi. 
Shuningdek, “Quyosh soatlari 
to‘g‘risida risola”, “Tarix risolasi”, 
“Musiqa risolasi” singari ajoyib 
asarlari olimga katta shuhrat kel-
tirdi, uning nomini abadiylashtirdi.
Uning astronomiyaga oid asari 
esa faqat Sharqda emas, balki 
G‘arbda ham bu fan rivojida katta 
rol o‘ynadi.

Xorazmiyning 20 dan ortiq asaridan faqat 10 tasi bizgacha yetib kelgan. Ular dun-
yoning turli kutubxonalarida saqlanadi va turli tillarga tarjima qilingan.

1. Abu Abdulloh Muhammad ibn Muso al-Xorazmiy yoshligidan ilm-fanga, ayniq-
sa, ijtimoiy fanlarni o‘rganishga qiziqdi. T

2. “To‘ldirish va qarama-qarshi qo‘yish haqida qisqacha kitob” asari fi zika fani 
uchun katta manba hisoblanadi. N

3. Al-Xorazmiyning “Al-jabr va al-muqo bala” asari keyinchalik Yevropada “Algeb-
ra” deb yuritila boshlandi. T

4. Al-Xorazmiyning matematikaga oid ikkinchi asari “Hind arifmetikasi haqida ki-
tob” deb nomlanadi. T

5. “Hind arifmetikasi haqida kitob” o‘z davrida fors tiliga o‘girilgan. N
6. “Quyosh soatlari to‘g‘risida risola”, “Tarix risolasi”, “Musiqa risolasi” singari ajo-

yib asarlari olimga katta shuhrat keltirdi, uning nomini abadiylashtirdi. T

4. Gap tarkibida tushirib qoldirilgan so‘z va so‘z birikmalarini qo‘yib, gaplarni tikla-
ting.

1.  Qadimda Buyuk ipak yo‘li mintaqamizni dunyo  bilan bog‘lovchi ko‘prik vazi-
fasini o‘tagan.

13

2. Amir Temur va temuriylar Buyuk ipak yo‘liga o‘zaro hamkorlik, hamjihatlik, 

do‘stlik asoslaridan biri sifatida qaraganlar.
3. Amir Temur davrida Buyuk ipak yo‘lining bekatlari ta’mirlangan va ba’zi yer-

larda yangilari bunyod etilgan Yo‘llarda karvonlarning dam olishini ta’minlovchi kar-
vonsaroylar qurilgan. Karvonlarni mahalliy hokimliklar tomonidan qo‘yilgan harbiy 
qo‘riqchilar himoya qilib, bir manzildan ikkinchi manzilga yetkazib qo‘ygan.

4. Buyuk ipak yo‘li ilm-u fan taraqqiyotida ham muhim o‘rin tutgan. 
5. Berilgan qo‘shma gap qismlaridan mosini toptiring va yozdiring.

1 Ibn Sino aql deganda insonning tug‘ma 
iste’dodini,

shuningdek, tajriba asosida va bilish 
jarayonida shakllanadigan fi krlash 

qobiliyatini tushunadi.

2 Qoshg‘ariy fi kricha, bola asta-sekin 
hunar o‘rganib hayotdan ta’lim olib,

bilimdon bo‘ladi, chinakam insoniy go‘zallikka 
erishadi.

3 Alisher Navoiy tarbiyada insonning 
o‘z-o‘zini tarbiyalashga,

xato va kamchiliklarini anglab tuzatishga e’ti-
bor beradi, yanglish va xato kishilarga xosdir.

4 Mahmud Qoshg‘ariy: “Farzand qancha-
lik bilimli, aqlli, hushli bo‘lsa, ota-onaning yuzi shunchalik yorug‘ bo‘ladi”.

5 Navoiyning ta’kidlashicha, kimki e’tirof 
tomon qaytar ekan, xatosi yo‘qoladi.

6 Jomiy yomon xulqli kishilarni qattiq 
tanqid ostiga oladi,

ularni eng yaramas, pastkash kishilar  
qatoriga qo‘shadi.

Mustaqil topshiriq. Sevara Nazarxonning “Vatanim” qo‘shig‘ini tinglashni, 
unda yangragan mashhur insonlarning ismlarini yozib olishni hamda  ulardan biri 
haqida ma’lumot yozib kelishni vazifa qilib bering.

DONOLAR BISOTIDAN

Maqsad: fe’llarning o‘tgan zamon shakllarini faol nutq ko‘nikmalarida qo‘llay 
olish, faktologik matn, ma’lumotlarni o‘qish, tinglab, tushunish, qayta so‘zlab be-
rish, savollarga javob bera olish.

Refl eksiya: o‘tgan zamon  shaklining hosil bo‘lishi, donolar haqida fi kr bildi-
rish.

Vazifalar:

1. Berilgan savollar asosida o‘quvchilar bilan suhbatlashing va ularni mavzu yu-
zasidan gapirtiring.

2. Matnni elektron dastur yordamida o‘qib eshittiring yoki o‘zingiz o‘qib bering. 
Nuqtalar o‘rniga tushirib qoldirilgan so‘zlarni qo‘ydiring.

Abu Ali bir kuni podshoh huzuriga kirsa, hazrati oliylari durbinda uzoqni kuza-
tayotgan ekan. Ibn Sino so‘rabdi:

– Podshohimga nima uchun dur bin kerak bo‘lib qoldi?
Podshoh unga tushuntirdi:
– Bu durbin orqali ikki farsang 

uzoqlikda kimlar kelayotganini 
ko‘rish mumkin. (Ikki farsang – 
12 kilometr – M.M.) 

Ibn Sino aytdi:
– To‘rt farsang uzoqlikda kim 

kelayotganini men durbinsiz 
ham ko‘ra olaman. 

Podshoh “Qani, ayt-chi!” deb 
so‘radi. Ibn Sino aytdi:

– Ikki farsang narida bir ot-
liq kelayotir. U kishi shirin taom 
yegan ekan?

Podshoh ajablanib so‘radi:
– U kishi shirin taom yeganini 

qayerdan bilding?
Ibn Sino javob berdi:
– Bu otliqning shirin taom ye-

ganini uning og‘zi atrofi da o‘ra-
lashgan pashshalardan bildim. 14

Namuna.   

U odam yaqin kelib salom ber-

ganida podshoh undan so‘radi:
– Yaqinda qanday taom yegan 

eding?
U kishi javob berdi:
– Holva yegan edim, janobi 

oliy lari.
1. Abu Ali bir kuni podshoh 

huzuriga kirsa, hazrati oliylari 
durbinda uzoqni kuzatayotgan 
ekan.

2. Bu durbin orqali ikki farsang 
uzoqlikda kimlar kelayotganini 
ko‘rish mumkin.

3. – Ikki farsang narida bir ot-
liq kelayotir. U kishi shirin taom 
yegan ekan.

4. Bu otliqning shirin taom ye-
ganini uning og‘zi atrofi da o‘ra-
lashgan pashshalardan bildim.

5. U odam yaqin kelib salom 
berganida podshoh undan so‘radi: 

– Yaqinda qanday taom yegan 
eding?

6. Holva yegan edim, janobi oliylari.
3. Berilgan namuna asosida “Mening kechagi kunim” mavzusida o‘tgan zamon 

fe’llarini ishtirok ettirgan holda qisqa hajmli matn yarattiring.
4. Berilgan matnni diqqat bilan o‘qiting. Tugallanmay qolgan matnni o‘quvchilar 

ishtirokida ularning fantaziyasini ishga solgan holda tugallashiga yordam bering.
5. Berilgan gaplarning tushirib qoldirilgan ikkinchi qismini tiklating.
1. Aqlliga aytdim, angladi, bildi, aqlsizga aytdim, shaqillab kuldi.
2. Oltin o‘t bilan, odam esa mehnat bilan tarbiyalanadi.
3. To‘g‘ri so‘zlagin, to‘g‘ri ishlagin va qo‘lingdan kelgancha har bir kishiga yaxshilik 

qilgin.
4. Yaxshi so‘zdan moy eriydi, yomon so‘zdan soy quriydi. 
5. Ota-onangga ehtirom qil, farzandlaring ham senga ehtirom qiladi.

Mustaqil topshiriq. Quyida berilgan so‘zlarni asos va qo‘shimchaga ajratib,  
gaplar hosil qilishini vazifa qilib bering.

Gulladi, kechikdi, tozaladi, tekisladi, izladi, hidladi, gumburladi. 

15

SAMOGA YO‘L

Maqsad: voqeaband yoki fak-
tologik matnlarni tinglab tushunish, 
qayta hikoya qila olish, kim? nima? 
qachon? qayerda? nima uchun? 
kabi so‘roqlarga javob topa olish.

Refl eksiya: astronomik hodi-
salarning hayotimizdagi o‘rni haqi-
da suhbat quriladi, o‘tgan  zamon 
fe’llari haqida ma’lumot beriladi. 

Vazifalar: 

1. Berilgan savollarga o‘quvchilar 
e’tiborini qarating. Har bir savolga 
javob berayotganda o‘quvchining 
shu savol doirasidagi fi kr-mulo-
hazalari imkon qadar kengroq yori-
tilishiga erishing.  

2. Matnni elektron dastur yor-
damida o‘qib eshittiring yoki o‘zingiz o‘qib bering. Nuqtalar o‘rniga tushirib qoldiril-
gan so‘zlarni qo‘ydiring.

Qurilish boshlangan yil 1978

Teleminora muallifl ari Y. P. Semashko va 
N. G. Terziyev-Sarukov

Konstruktorlar Y. P. Morozov va M. D. Musheyev
Qurilish vaqti 6 yil

Ishga tushirlgan vaqti 1985-yil 15-yanvar
Teleminora balandligi 375 metr

Teleminora poydevorining balandligi 11 metr

Umumiy massasi 6000 tonnadan ortiqroq
Hajmi 55500 m3

Qurilishda ishlatilgan materiallari Payvandlangan poʻlat

Inshoot mustahkamligini taʼminlash usullari Har biri 93 metrlik uchta konussimon 
oyoq

Tarqatiluvchi davlat telekanallari soni 4
Tarqatiluvchi davlat radiokanallari soni 5

16

Aylanuvchi ikki zalli “Koinot” restorani, balandlik 120 metr

Tomosha maydoni, balandlik 115 metr
Tezkor liftlar soni (tezligi 4,8 m/s dan kam emas) 3

3. Gaplarda berilgan so‘zlardan 
mosini qo‘ydirib ko‘chirtiring.

1. Pekin teleminorasi Toshkent 
teleminorasidan balandroq.

2. Olma daraxti o‘rik daraxtiga 
qaraganda kattaroq.

3. Aftidan, ovozim avvalgidan ja-
rangdorroq edi.

4. Mening ilmiy ishim uchun qis-
qaroq matndan namunalar kerak.

5. Tibbiy ko‘rik xulosalarining 
ko‘rsatkichi juda yaxshi. 

6. Dunyoda ona mehridan yuk-
sakroq mehr bo‘lmasa kerak.

4. Berilgan matnni diqqat bilan 
o‘qit tiring.

5. Berilgan savollar asosida 
yuqoridagi matndan o‘quvchilarga 
javob topishida yordamlashing va 
matn asosida suhbatlashing.

Mustaqil topshiriq.  
Quyida berilgan so‘zlar ishtirokida bog‘lanishli matn hosil qilib kelish vazifasini 
bering.

Sokin, eng baland, yuksakroq, juda chiroyli, manzarali, yoqimli, nihoyatda go‘zal.

17

Namuna.  

3 Savollarga javob bering.

4 O‘qing. 

TIL TARIXIDAN

Maqsad: audiomatnni tinglab tushunish, qayta hikoya qilish, fi krini ifodalay 
olish.

Refl eksiya: amaldagi davlat tilining kelib chiqishi xususida qisqa savol-javob 
o‘tkazib olish.

Vazifalar:

1. Berilgan matnni diqqat bilan o‘qiting.
2. Berilgan savollar asosida suhbatlashing.
3. Berilgan gaplarda tushirib qoldirilgan so‘zlarni tiklab, yozdiring.

1. Go‘dak ona allasini tinglayotib tez uxlab qoldi. 
2. Bu yil daraxtlar erta uyg‘ondi. 
3. Maktablar aro musobaqada sinfdoshim tez yugurgani uchun birinchilikni 

qo‘lga kiritdi. 
4. Akamni anchadan beri intiqlik bilan kutayotgan onam unga darrov peshvoz 

chiqdi. 
5. Ekinni erta ekkan hosilni erta 

o‘rar. 
6. Arslonbek intizomga qat’iy ri-

oya qiladigan odam bo‘lishiga qara-
may, negadir majlisga kech keldi. 

4. Audiomatnni eshittiring yoki 
o‘zingiz 2-3 marotaba o‘qib bering. 
Eshittirilgan ma’lumot orqali beril-
gan topshiriqni bajartiring.

Qadimgi turkiy til

Ushbu bosqich V–XI asrlarga te-
gishli. Turklar Sirdaryo, Amudaryo 
va Zarafshon qirg‘oqlari bo‘ylab 
hind-eron qabilalari aholisini as-
ta-sekin chiqarib yuborishgan. Alo-
qa vositasi qadimgi turkiy til bo‘lib, 

18

uning asosida keyinchalik ko‘plab 
Osiyo tillari paydo bo‘lgan. Bugun-
gi kunda qadimgi turkiy yozuvning 
faqat o‘sha davrga tegishli madaniy 
yodgorliklarda tasvirlangan qismlari 
mavjud.

Qadimgi o‘zbek tili

Ikkinchi bosqich XI–XIX asrlarga 
to‘g‘ri keladi. Shu vaqt ichida o‘zbek 
tili ko‘plab qo‘shni tillar ta’sirida rivoj-
landi. Tilning shakllanishiga birlash-
gan va rivojlangan adabiy tilni yarat-
gan shoir Alisher Navoiy ulkan hissa 
qo‘shdi. Bu shaklda u XIX-asrning 
oxirigacha o‘zgarishsiz ishlatilgan.

Hozirgi o‘zbek tili

XX asrda zamonaviy o‘zbek tili-
ning shakllanishi boshlandi. Butun 
O‘zbekiston aholisi tomonidan tan olingan Farg‘ona lahjasi uning asosini tashkil etdi. 
Aholining aksariyati sartiya tili deb biladigan ushbu lahjada gapirishgan va sartlar 
deb nomlangan. Etnik sartlar o‘zbek xalqiga tegishli emas edi, ammo o‘tgan asrning 
20-yillarida “sart” so‘zidan voz kechildi va mamlakat aholisi o‘zbeklar deb nomla-
na boshladi. Adabiy til me’yorlari yanada demokratlashdi, bu esa uni ancha sodda-
lashtirdi.

5. Berilgan gaplarda tushirib qoldirilgan so‘zlarni qo‘yib yozdiring.
1. Janob poyezdga kech qolayotganini sezib, tez yura boshladi.
2. Shoh va shoir Bobur hayot sinovlarini erta angladi. 
3. Mo‘ysafi dning qo‘llari qaltirar, harakatlari sust edi.  
4. Afsus, ko‘zim kech ochildi. 
5. Do‘stim, baxtimga hamisha omon bo‘l! 
6. Maqtovlardan ilhomlangan Olim yanada olg‘a qadam tashladi.

Mustaqil topshiriq. Hozir butun dunyo bo‘ylab o‘zbek tilida gaplashuvchilar 
soni qanchaligi va hududlarda taqsimlanishi haqida yozib kelish vazifasini bering.

19

 BU NIMANI ANGLATADI?

Maqsad: savollarga javob berish jarayonida fi krni ifodalay olish, matnlarni 
o‘qib, qayta hikoya qila olish, tinglab tushuna olish, annotatsiya yoza olish.

Refl eksiya: mustaqil bajarish uchun berilgan topshiriq tekshiriladi, mavzu yu-
zasidan qisqacha savol-javob o‘tkazib, suhbat uyushtiriladi.

Vazifalar: 

1. O‘qish uchun berilgan hikoyani o‘qiting hamda savollarga javob oling.
Yozning issiq kunida, jazirama quyosh ostida 16 yoshli Nigora Farg‘ona viloyati-

ning qishloqlaridan birida shaftoli termoqda. Jazirama issiq uni bezovta qilayotgani 
yo‘q. U o‘ylayotgan yagona narsa – ukalari va singlisi uchun ozgina bo‘lsa-da pul 
ishlash.

Nigora, uning ukalari va singlisi ota-onasi ajrashganidan so‘ng Tojikistondan 
O‘zbekistonga qaytarilgan. Ularning onasi qamoqda, otasi esa boshqa oila qurgan. 
U Tojikistonda ishlaydi, lekin bolalarga hech qanday moddiy yordam ko‘rsatmay-
di. Hozir Nigora, uning ukalari va 
sing lisi uch xonali kichkina uyda 
buvisi hamda tog‘alarining oilalari 
bilan istiqomat qilishadi.

Nigoraning ko‘zlari g‘amgin, u 
kam gapiradi. “O‘zbekistonga kel-
ganimizdan beri dadam faqat ikki 
marta bizga qo‘ng‘iroq qildi. Unga 
ham ancha vaqt bo‘ldi. Onamni 
sog‘indim, uni yana ko‘rishni istay-
man,” – deydi Nigora ko‘zida yosh 
bilan.

U endigina  O‘zbekistonga 
qayt ganida mahalliy tilda so‘zla-
shishdan qo‘rqish va do‘stlarining 
yo‘qligi uchun maktabga borishni 
istamadi. “Men lotin alifbosini bil-
mayman, faqat kirillchani o‘qiy ola-
man”, – derdi u qayg‘u bilan.

Qarindoshlar yoshlikdan o‘rna-
shib qolgan tushunchalariga ko‘ra, 20

qizlarga uydan tashqarida ta’lim 
olish va ishlash zarur emas de-
gan nuqtayi nazardan Nigoraning 
ta’lim olishi to‘g‘risida qayg‘ur-
madilar. Uning 13 yoshli singlisi 
yangi oila a‘zolari bilan til topisha 
olmadi, chunki onalarining taqdi-
ri tufayli qarindoshlar bolalarga 
boshqacha munosabatda bo‘lish-
di. Kichkina uyda ko‘pchilik bilan 
yashash unda hissiy stressni kel-
tirib chiqardi, u  ko‘p janjallashardi, 
yig‘lardi va hattoki ko‘chib ketmoq-
chi bo‘ldi.

Hanuzgacha ahvol yaxshi 
emas. Bolalarning tog‘asi ba’zan 
spirtli ichimlik ichadi va urishadi. 
Bolalar undan qo‘rqishadi. “Agar 
biz uni bezovta qilsak yoki unga 
gap qaytarsak, u baqiradi va bizni 
urmoqchi bo‘ladi, ammo bugungi 
kungacha bunday bo‘lmagan”, – 
deydi Nigora pichirlab. Uch yoshli 
ukasi Akmal ko‘pincha ota-onasi haqida so‘raydi. Tengdoshlari ota-onalari tomon 
yugurayotganini ko‘rgach, yig‘lay boshlaydi va ota-onasi qayerda ekanini so‘raydi.

Baxtli va mehribon oilada katta bo‘lish har bir bolaning huquqidir, lekin Nigora, 
uning ukalari va singlisi bunday imkoniyatga ega bo‘lmadi.

2. Matnni elektron dastur yordamida o‘qib eshittiring yoki o‘zingiz o‘qib bering. 
Nuqtalar o‘rniga tushirib qoldirilgan so‘zlarni qo‘ydiring.

Ertalab choydan keyin asta hovliga chiqdik. Omonqul amakimning o‘g‘li – o‘ttiz 
beshlar chamasi malla yigit, yo‘lakdagi «Belorus»ni kavlashtirayotgan ekan, bizni 
ko‘rib, xushxandon iljaydi.

– Ha, bo‘la?
– Bo‘lar endi, Fayziqul, – dedim miyig‘imda kulimsirab. – Safarimiz ham qaridi.
– E, qo‘ying-e, bo‘la! – Fayziqul qo‘lini moylattaga shosha-pisha artib, yugurgilab 

oldimga keldi. – Nima bu! Hali munday bir otamlashganimiz ham yo‘q.
– Mana, topishib oldik, gurunglashaveramiz-da. Bu yoq ishga boradigan, – dedim 

Razzoqqa imo qilib.
– Ish bo‘laveradi-da, aka, – dedi Fayziqul Razzoqqa yuzlanib. – Hali sizlar uxlab 

yotganingizda Bobonazar aka bilan Mahkam kelib aytib ketdi. Bir piyola choy ichib 
chiqmasangizlar, uyat bo‘ladi.

21

Yana “bir piyola choy!” Yana “ziyofat!” E, tovbangdan ketay! Nahot dunyoning bor 

gapi dasturxondan iborat bo‘lsa?!
– Menga qarang, bo‘la, – dedim baribir jiddiy ohangda, – biz endi bugun qayta-

miz. Ha, bo‘lak iloji yo‘q. Shoshmang-da. Agar bizga juda iltifot qilmoqchi bo‘lsangiz, 
bir aylantirib kelmaysizmi?

– E-e, jonim bilan-e, mana hozir! – Fayziqul hovli o‘rtasida turgan sariq “Jiguli”ga 
qarab yurdi.

3. Ustunlardagi gaplarni o‘zaro moslashtiring.

“Ziyrak qiz ota-onaga rahmat yog‘diradi”, – deydi dono xalqimiz. 

“G‘iybatchi kishilarga yaqin yurma”, – degan edi Yusuf Xos Hojib

“Yig‘ilish boshlandimi?” – deb so‘radi navbatchi.

“Duyoda eng yaxshi narsa nima?” – deb so‘radilar.

“Barakalla, azamatlar!” – dedi xushchaqchaq ovozda.

4. Tinglash uchun berilgan maqollarni o‘qib eshittiring va tushirib qoldirilgan joy-
larini to‘ldirib yozdiring.

– Beli og‘rimaganning non yeyishini ko‘r.
– Aqlli ishiga ishonar, aqlsiz – tushiga. 
– Ahmoq o‘zi so‘zlab, o‘zi kuladi.
– Bilgan topib gapirar, bilmagan – qopib.
– Boshda aql bo‘lmasa, oyoqda tinim bo‘lmaydi.

Mustaqil topshiriq. O‘quvchi o‘zi ga yoqqan asardan ko‘chirma va o‘zlashtir-
ma gaplarni topib, daftari ga yozib kelsin. 

NECHTA DO‘STIM BO‘LISHI KERAK?

Maqsad: audiomatnlarni tinglab, faktologik matnlarni o‘qib tushunish, qayta 
so‘zlab bera olish, savollarga javob berish jarayonida o‘z fi krini ifodalay olish, 
taqriz yoza olish.

Refl eksiya: ko‘chirma va o‘zlashtirma gaplar mavzusiga oid ko‘ nikma shakl-
lantira oladigan refl eksik jarayon yaratish.

Vazifalar:

1. Berilgan savollar asosida o‘quvchilar bilan mavzu yuzasidan suhbat olib boring.
2. Diqqat bilan o‘qittiring.
3. Berilgan audiomatnni o‘qib eshittiring va matndan foydalangan holda mashqda 

berilgan ma’lumotlarni to‘g‘ri/noto‘g‘ri usulida belgilatib, yozdiring.
– San baribiram tushunmaysan, o‘rtoq, buni tushunishing qiyin, – u shunday deb 

sigaret tutatdi.
– Nimani tushunishim ke-

rak? Ahvolingga bir qara, San-
jar, tirik murdaga o‘xshab qol-
gansan, – dedim dimiqib ket-
gan xona derazasini ochishga 
chog‘lanib.

– Zato, hali tirikman, – San-
jar hiringlab kulgancha karavo-
ti gunchida osilib yotgan adyol-
ni yelkasiga tashlab oldi.

– Tirikman deysanmi?! Itday 
o‘lib ketasan-ku bu ketishing-
da!

Nam tortgan romlar ham 
ochila qolmadi. Qattiqroq itarib 
yubordim chog‘i, taraqlab bir-
varakayiga ikki tabaqasiyam 
ochilib ketdi.

Ilgarigi qil o‘tmas do‘st-
ligimizga orqa qilibmi, ayamay 
gapirishga haddim sig‘ayotgan 
edi.

22

Sanjar bilan kollejda (u 

paytlarda texnikum deyilardi) 
bir guruhda o‘qiganmiz. Insti-
tutga kirolmagach, o‘zini tijo-
ratga urib ketdi. Ishi avj bo‘lib, 
sekin-sekin bizning doiradan 
uzoqlashdi. 

Raqamimni kimdan olgan, 
bilmadim, o‘tgan hafta tele-
fon qilib “Bir kelib ket, gap 
bor” deb qoldi. Ko‘rishmaga-
nimizgayam uch-to‘rt yil bo‘-
libdi.

Eski shahardagi tug‘i-
lib o‘sgan hovlisiga qaytgan 
ekan, topib bordim. Oxirgi 
marta bu hovliga otasining 
janozasida kelgan ekanman. 
Hech narsa o‘zgarmaganday 
go‘yo.

Tasavvurimga sig‘dirolma-
ganimdan bo‘lsa kerak, Laziz 
“Sanjar ninaga o‘tirib qolgan” 
deganida ishonmagan edim. 
Iljayib qarshilagan do‘stimn-
ing ahvolini ko‘rib, o‘pkam to‘lib ketdi.

Oldin onasidan hol so‘ray deb, darvozaxona ustidagi boloxonaga ko‘tarildim. 
Xushlamaygina so‘rashganidan o‘ng‘aysiz bir ahvolda qoldim. Shunday bo‘lsa-da, 
o‘zimni tanitib, ilgari Sanjar bilan bu hovliga kelib yurganlarimni eslatgan bo‘ldim. 
Negadir eslay olmadi. So‘ng “Asr qazo bo‘lmasin” deya xontaxta ustidagi tasbehni 
olib, o‘rnidan qo‘zg‘aldi.

Hayron bo‘ldim, hali peshin vaqtiyam kirmagan edi. 
Ko‘nglim xijil tortib tushdim. Ahvolimni tushungan Sanjar “Mamashkaning toblari 

yo‘q”, – degancha hovli etagidagi o‘zining xonasiga boshladi.
Izidan borarkanman, oyog‘idagi orqasi bosilgan jigarrang tufl isiga ko‘zim tushdi. 

Huv birda, bitta “kattakon”ning mashinasini turtib olganimda qarz so‘rab kelganimni 
eslatdi u menga. O‘sha tufl i.

“Uch oy katta srok. Bir oy de, berib turay”, – degan edi o‘shanda do‘stim negadir 
ko‘zimga yo yuzimga emas, oyog‘idagi mana shu tufl iga qarab.

– Qolganlar ko‘rinmaydi? – dedim xayolimni chalg‘itish uchun. Hayhotdek hovli-
dagi jimjitlikka ko‘nikolmayotgan ham edim. 

Ichkari kirdik.
– Xotin ishda, bolalar bog‘chada, – dedi Sanjar devordagi soatga qarab qo‘yar-

kan.
– Sen uyda yotibsan, lo‘lining erkagiday, – dedim karavotdagi o‘ringa ishora qilib.
Javob bergisi kelmadimi, indamadi. Xonadagi yakka-yu yagona kursini men to-

mon surib qo‘yib, o‘zi karavotiga chordana qurib o‘tirib oldi.
Oilamni, ishimni so‘ragan bo‘ldi.
Do‘stingdan “Ishlaring yaxshimi?” deb so‘rolmasang, g‘alati bo‘larkan. 
Kursiga cho‘kib, do‘stimga tikildim. Jussasi maydaroq bo‘lsayam, chayir, mushak-

lari po‘latday yigit edi. Yanayam kichrayib ketganday ko‘rindi ko‘zimga. Bardoshim 
yetmadi.

Hovli sahni ko‘rinib turgan derazaga qarab oldim. 
Nimadir yetishmayotganday tuyuldi.
Topdim.
– Gilos qani? – so‘radim bir paytlar daraxtning uchigacha chiqib terganimiz “buqa-

ko‘z” giloslar esimga tushib.
– Kesib tashladim, – dedi Sanjar quruqqina qilib.
– Esing joyidami, gilosni-ya?
– Qurib boshladi, o‘rtoq. Keyin kesib tashladim, – u uyqudan endi uyg‘ongan 

odamday xomuza tortdi-da, qo‘shib qo‘ydi. – Uyam manga o‘xshab quriy boshlov-
di...

Tomog‘imga bir nima tiqildi. Beixtiyor stol ustidagi oxirlab qolgan sigaret qu-
tisiga qo‘l cho‘zdim. Anchadan beri chekishni tashlash uchun o‘zim bilan olishib 
yuruvdim, shu tobda bosib-bosib chekkim keldi. Qutini bir muddat ushlab turib, u 
yoq-bu yog‘ini aylantirib ko‘rganday bo‘ldim-da qaytarib joyiga qo‘ydim. “Shuning 
oldida chekmay...”

– Eshitgan gaplarim rost ekan-da? – so‘radim uning ko‘zlariga tikilib. 
Javob o‘rniga sviteri yengini shimarib, ko‘karib yotgan bilaklarini ko‘rsatdi-da: “Ah-

vol shunaqa”, – deb qo‘ydi.
Tilimga kelganini qaytarmay so‘ka boshladim. 
Tutaqishimga parvo qilmay, tirjaygancha o‘tiraverdi. “Itday o‘lib ketasan” deganim 

og‘ir botdi, chog‘i, tusi o‘zgardi.
– Sani so‘kish eshitish uchun chaqirmadim, o‘rtoq. – dedi sigaretni kuldonga bosib 

ezg‘ilarkan, – Birinchidan, bunaqa gapirma manga,keyin, oldingda jinoyatchimas, 
kasal odam o‘tiribdi. 

Uning gap ohangi hovurimdan tushirib qo‘ydi.
– O‘zi nega bunaqa bo‘ldi? – so‘radim biroz oshirib yuborganimni tushunganday 

bo‘lib.
– Aytdim-ku, buni tushunishing qiyin deb. 
Indamadim. “Ilgari ibodatgo‘y eding-ku” demoqchi bo‘ldim-u, tilimni tiydim. Sad-

qayi... 

U fi krimni o‘qiganday gapirinib qo‘ydi: “Taqvomni ushlolganimda, qatta edi bu 

kunlar...”
– Dispanserda... dispanserda ro‘yxatdamisan? – so‘radim xuddi bu nimanidir 

bildiradiganday.
– Bir yildan oshdi.
– Foydasi bo‘madimi? Bir xillar tuzalarkan-ku.
– Kim aytdi narkoman tuzaladi deb? 
– Narkolog tanishim «tuzalib, normalniy hayotga qaytganlar bor» deydi...
– Tuzalishi mumkin, lekin ja qiyin masala. Do‘xtirimni aldamasam, manam tu-

zalardim.
– Endi... 
– O‘sha tanishing aytmadimi “”narkomanlar do‘xtirni aldaydi” deb? Ko‘chaning 

boshida mandaqa bittasi bor. Geradan qutilaman deb araqqa yopishdi. Hozir natu-
ralniy alkash-de.

Sanjarning jag‘i ochildi.
– Mana, san, bir paytlar yeganing gilosni eslading. Man-chi? Eslomiyman, o‘rtoq. 

Eslaydiganim – qachon, qatta zo‘ridan urganim. “Dom”da yashaganimda ikki pod-
yezd narida qaynana-kelin geroinfurushlar bo‘lardi. Qamalib ketdi. Qattan olgan, bi-
lomiyman, zo‘ri o‘shalarda edi.

Indamay o‘tiraversam, “o‘tlashni” boshlab yubormasin degan xavotirda gapini 
bo‘ldim:

– Xo‘sh, man bilan nimani maslahatlashmoqchiyding? 
– Onamning ahvolini ko‘rib turibsan, o‘rtoq. Xotinim-ku, mani ko‘rishniyam 

xohlamaydi. “Bolalarim uchun chidab yuribman” deydi, yolg‘on. Hovli-joydan umid-
vor. Man o‘lsam-u... Onam sho‘rlikka qiyin. Qarindoshlar bu uydan oyoq uzishgan. 
Bilasan, hammasi “intelligentlar”, or qilishadi shakilli. Yo‘qlaydigan – uchastkovoy 
bilan narkolog do‘xtirim. Ular manga nima qibberadi? Biri “qamalasan” deydi, biri 
“o‘lasan” deydi sanga o‘xshab. Xullas, san o‘zing bollarga bosh bo‘lib mani odam 
qillaring...

Oxirgi gapini ayta turib, Sanjarning bo‘g‘ziga yig‘i tiqildi.
Ikkovimizam derazaga qarab indamay qoldik.
– U kuni, – biroz o‘zini bosib olgan Sanjar yana gapira boshladi, – “lomka”da 

yotganimda o‘g‘lim Javohir shpris ko‘tarib keldi oldimga... Dod devordim. Bo‘lmasa 
o‘zim nima ahvoldaman. Ko‘rganmisan o‘g‘limni, ko‘rganmisan? – u endi rostaka-
miga yig‘lab yubordi. – U endi uch yoshga to‘ldi. Uch yosh! Mani qiynalvotganimni 
ko‘rib chidolmagan-da bolam. Xumor tutganda ukol qilib tinchishimni ko‘rgan, biladi. 
Geroinni dori deb o‘ylagan Javohirim...

Sanjarning o‘g‘lini ko‘rmaganman, lekin pildirab yurgan uch yoshli bola ko‘z 
o‘ngimdan o‘tdi. Xumori tutib jazavaga tushayotgan, azobdan baqirayotgan otasi-
ning ahvoliga achingan bolaga achindim.

Halitdan beri miyamda aylanib tinchlik bermayotgan “bekor keldim, kelmasligim 

kerak edi” degan o‘y qayoqqadir yo‘qoldi.
Men unga taqqoslaganda o‘zimni risoladagiday odam sanab, oxirigacha dadil tu-

rishga befoyda urinayotgan edim.
Nimadir deb do‘stimning ko‘nglini ko‘targim, bir chora topgim keldi. 

Nimalar deganim esimda yo‘q. Faqat “bahorda bitta gilos ko‘chati olib kelaman, hov-
lingning o‘rtasiga o‘zing ekib qo‘yasan” deganim esimda.

Ketarimda darvozagacha kuzatib qo‘ydi. Hali aytar gapi ichida qolganini tushun-
dim…

Ko‘cha boshiga yetganimda Lazizga telefon qilib “Xuddi sen aytganday bo‘ldi. 
Oldiniga “mani odam qillaring” deb yig‘ladi. Keyin “o‘lmasam bir oyda qaytaraman” 
deb qarz so‘radi” demoqchi bo‘ldim.

Fikrimdan qaytdim. Qo‘l telefonimni butunlay o‘chirib tashladim.

Ko‘chirma va o‘zlashtirma gaplar haqida o‘quvchilarga ma’lumot bering.

Diqqat qiling.
K – ko‘chirma gap, m – muallif gapi.

“K”, – m.

M: “K”.

M: “K”, – m.

“K, – m. – K”.

“K, – m, – k”. 

4. Berilgan ko‘chirma gaplarni oddiy gaplarga aylantirish vazifasini bajartiring.

Mustaqil topshiriq. O‘quvchilar o‘zlari yoqtirgan asarlari asosida ko‘chirma 
gaplar topib, uni o‘zlashtirma gaplarga aylantirib kelishsin.

Q A D I M I Y  M E ’ M O R I Y  O B I D A L A R

OLAM MO‘JIZALARI

Maqsad: fi krni mustaqil ifoda-
lay olish, audiomatnni tinglab 
tushuna olish, faktologik matnni 
o‘qib, qayta so‘zlay olish.

Refl eksiya: uyda yozib ke-
lingan topshiriqlar tekshiriladi, 
ular yuzasidan o‘quvchilar fi krlari 
so‘raladi, qadimiy me’moriy 
obidalar haqida suhbatlashiladi.

Vazifalar:

1. Berilgan savollar yuzasidan 
suhbatlashing.

2. Diqqat bilan o‘qiting.
3. Matn yordamida savollarga 

javob beriladi.
4. Berilgan gapni bog‘lovchi vo-

sitalar yordamida tiklating.
5. Berilgan gaplarni elektron 

vosita yordamida tinglating yoki 
o‘zingiz o‘qib bering. Tushirib qoldirilgan so‘zlarni qo‘yib yozdiring.

1. Maktabimizda rassomlik, tikuvchilik va duradgorlik to‘garaklari bor.
2. Mashina sekinladi, lekin to‘xtamadi.
3. Kuzda ham shamol bo‘ladi, ham yomg‘ir yog‘adi.
4. Sevara tiniq suvda yuz-qo‘llarini yuvdi hamda turli gullardan guldasta yasadi.
5. Oftob chiqqan, ammo qizdirmayapti.
6. U goh hazil qilardi, goh jiddiy so‘rardi.

Mustaqil topshiriq. Quyidagi o‘rni almashtirib berilgan inshoot nomlarini qay-
ta tuzib, yozib kelish vazifasini bering.

Namuna: Tojmahal – buyuk tuyg‘uga bag‘ishlangan me’moriy obida.

Kolizey. 

2 O‘qing. 

Olam mo‘jizalariMAVZU

Qadimiy me’moriy obidalar

MUZEYLAR

Maqsad: ma’lumotni qabul qilib, uni qayta hikoya qilib berish, to‘ldirish, boyita 
olish, matnlarni tinglab tushunish, o‘qib, so‘zlab bera olish, savollarga to‘liq javob 
bera olish, maqola yoza olish.

Refl eksiya: mavzuga doir suhbat o‘tqaziladi va o‘quvchilar fi kri tahlil qilinadi.

Vazifalar:

1. Berilgan savollar asosida o‘quvchilardan javob oling va ularni ko‘proq mavzu 
doirasida gapirtiring.

2. Berilgan ma’lumotlarni tinglating va izohini yozdiring.
Ekspozitsiya – 1) badiiy adabiyotda qoʻllanadigan unsur. Badiiy asar syujeti-

ning tarkibiy qismlaridan biri boʻlib, voqealar roʻy beradigan zamon va makon, per-
sonajlar toʻgʻrisidagi muallif maʼlumotlari. Bunday maʼlumotlar, odatda, badiiy asar 
syujeti ning kirish qismida voqelik tuguni, rivoji, asosiy toʻqnashuvlar hamda kulmi-
natsion nuqtadan avval beriladi. 
Ekspozitsiyada oʻquvchi asarda 
ishtirok etuvchi qahramonlar, ular 
harakat qiladigan joy, toʻqnashuv-
chi shaxslar va hodisalar toʻgʻrisi-
da dastlabki maʼlumot larni ola-
di. Garchi ekspozitsiyada badiiy 
asarda bosh konfl iktni rivojlan-
tirib, keyingi voqealarga turtki 
berishga jiddiy koʻmaklashma-
sa-da, koʻpincha asosiy voqea 
rivojining yoʻnalishi hamda xarak-
terini oldindan aniqlashga xizmat 
qiladi.

Koʻrgazma – insonning mod-
diy va maʼnaviy faoliyati sohala-
ridagi yutuqlarni ommaviy na-
moyish etish. 

Ekspomarkaz – xalqaro ish-
ti rokchilar bilan hamkorlikda 
eks pozitsiyalar (koʻrgazmalar) 
tash kil etish va oʻtkazish boʻ yi- 28

Kim qurdirgan:
Balandligi:
Tomoshabinlar sig‘imi:

cha markaz. 1958-yildan bosh-
lab umumjahon koʻrgazmalari 
“EKSPO” nomi bilan oʻtkaziladi. 
Bunday markaz (koʻrgazma) Oʻz-
bekistonda xalq xoʻjaligi yutuqlari 
koʻrgazmasi shaklida 1964-yilda 
ochilgan. “Oʻzekspomarkaz” Oʻz-
bekiston Respublikasi Vazirlar 
Mahkamasining qaroriga binoan, 
sobiq Oʻzbekiston SSR Xalq xoʻ-
jaligi yutuqlari koʻrgazmasi asosi-
da 1992-yilda tashkil etilgan.

3. Berilgan joy nomlarini na-
munadagi kabi o‘quvchilardan 
so‘rang.

4. Tinglash uchun berilgan 
matn ni o‘quvchilarga o‘qib eshitti-
ring. Matn yuzasidan berilgan top-
shiriqni to‘g‘ri yoki noto‘g‘ri eka nini 
aniqlashtiring. 

Eng katta muzeylar

Bugun dunyoda 100 mingdan ortiq muzeylar mavjud bo‘lib, ularning har biri 
o‘z yo‘nalishida noyobdir. Biroq dunyoga mashhur muzeylar ham mavjud, turli 
mamlakatlardan ularga qiziqadigan odamlar boradilar. Ularning e’tiboriga minglab 
eksponatlar, shuningdek, tarix sirlari, global miqyosdagi diqqatga sazovor joylar 
haqida ma’lumotlar beriladi.

Ermitaj (Sankt-Peterburg)

1764-yilda yaratilgan ushbu muzey Rossiyaning haqiqiy javohiridir. Unda 
dunyodagi eng katta rasmlar va arxeologik xulosalar to‘plamlari jamlangan. Ayni 
paytda Ermitajda qariyb 30 000 000 eksponat mavjud. Ermitajga tashrif buyurgan 
har bir kishi qimmatbaho toshlar saqlanadigan ajoyib xonaga borishga intiladi. 
Bugungi kunda Neva daryosi bo‘yida joylashgan 5 ta ulug‘vor bino orasida eng 
asosiysi hisoblanadi.

Britaniya muzeyi (London)

Bu yerda to‘plangan san’at asarlari dunyoning barcha qit’alaridan keltirilgan. 
Ushbu muzeyni yaratish va rivojlantirishda minglab odamlar ishtirok etgan. Muzey 
Yunoniston, Misr, Rim, Afrika, Osiyo va Yevropa sivilizatsiyalariga bag‘ishlangan. Har 

yili muzey eksponatlarini ko‘rish uchun 60 000 000 kishi tashrif buyuradi. Britaniya 
muzeyining boshqa nomlari ham mavjud: uni “O‘g‘irlangan durdona asarlar muzeyi” 
yoki “Barcha sivilizatsiyalar muzeyi” deb ham ataydilar.

Metropoliten muzeyi (Nyu York)

Nyu Yorkning 1870-yilda tashkil etilgan asosiy muzeyi butun dunyoda mashhur. 
Yaratilganidan buyon bu muzey binosi ikki marta o‘zgardi, hozir esa u beshinchi 
ko‘chada markaziy xiyobonda joylashgan. Unga butun dunyodan 2000 dan ortiq 
eksponatlar olib kelindi – bu yerda islomiy va yevropacha rasmlar, katta qurol 
kolleksiyalari joylashgan. Eng mashhur xona Amerika dekorativ san’ati xonasidir. 
Asosiy zalda Rafael, Tintoretto tomonidan yaratilgan rasmlarni ko‘rish mumkin.

Misr muzeyi (Qohira)

Bu qadimgi Misr san’atining eng yirik muzeyi hisoblanadi. Bu yerda tarixiy davrga 
tegishli ko‘plab eksponatlarni (120 ming nusxa) ko‘rish mumkin. Birinchi marta 
ushbu joydagi eksponatlar 1835-yilda namoyish etildi. Shundan beri Misr hukumati 
arxeologik yodgorliklarni talon-taroj qilishni to‘xtatishga urinib keladi. Muzey binosi 
1900-yilda qurilgan.

Luvr (Parij)

Luvr – dunyodagi eng qadimgi va eng katta badiiy muzeylardan biri. Ko‘plab milliy 
muzeylar singari u qirollik to‘plamidan boshlangan. 

O‘quvchilarga kirish so‘zlar haqida ma’lumot bering.

Diqqat qiling!
Menimcha (seningcha, sizningcha), ………
Mening fi krimcha, ………………
Nazarimda, ……………..
O‘ylaymanki (o‘ylaysizki), …………. .
O‘ylashimcha, ………………… .
…………………… degan fi krdaman.
……………. deb o‘ylayman.

5. Berilgan gaplarda tushirib qoldirilgan birliklarni o‘z o‘rniga qo‘yib ko‘chirtiring.

Mustaqil topshiriq. Quyidagi g‘aroyib muzeylar haqida ma’lumot topish va 
yozib kelish vazifasini bering.

Dunyodagi birinchi muzey, avtomobillar muzeyi, qoshiqlar muzeyi, non tarixi 

muzeyi, dunyodagi eng mitti muzey, suv muzeyi, kapalaklar muzeyi, samovarlar 
muzeyi, parovozlar muzeyi, nindzya muzeyi, kino muzeyi, Ginnes rekordlar kitobi 
muzeyi.

YURTIMIZ MUZEYLARI

Maqsad: mavzu doirasida o‘z fi krlarini mustaqil bayon eta bilish, savollarga 
to‘liq, atrofl icha javob bera olish, matnlarni tinglab tushuna olish, o‘qib, qayta 
so‘zlay olish.

Refl eksiya: muzeylar haqida qisqacha savol-javob o‘tkazish. Ularning 
madaniy hayotimizdagi o‘rni haqida suhbatlashish.

Vazifalar:

1. Berilgan matnni o‘quvchilarga ting lating yoki o‘zingiz o‘qib bering. Matn asosi-
da suhbat quring.

Toshkent muzeylari

1917-yilgacha Toshkentdagi birinchi 
va yagona muzey Toshkent muzeyi bo‘l-
gan. 1917-yildan keyin turli ixtisosdagi 
keng ekspozitsiyalarga ega bo‘lgan mu-
zeylar tashkil etila boshlagan. 1918-yili 
knyaz N.Romanov saroyida uning mu-
sodara qilingan kolleksiyasi asosida 
Badiiy muzey (hozirgi O‘zbekiston dav-
lat san’at muzeyi), 1921-yili Eskisha-
har muzeyi, 1926-yili O‘zbek Eskisha-
har muzeyi tashkil qilingan. Madaniy 
taraqqiyot yangi muzeylar tashkil qilish 
va mavjud muzeylarni qayta jihozlash 
zarurligini taqozo etgan. 

O‘rta Osiyo muzeyining geologiya, 
zoologiya, bota nika va antropologiya 
bo‘limlari, qishloq xo‘jaligi muzeyi va 30

Yurtimiz  muzeylariMAVZU

2 O‘qing. 

hayvonot bog‘i Tabiat muze-
yiga aylantirildi. Respublika 
ko‘rgazmalari negizida Poli-
texnika muzeyi (1933), Amaliy 
san’at muzeyi tashkil qilindi; 
Adabiyot muzeyi tuzildi.

1940-yilda Toshkent muzey-
larida 500 mingga yaqin eks-
ponat bo‘lgan, muzeylarga 
kiruvchilar soni 300 mingga 
yaqin kishini tashkil etgan. 
40-yillar o‘rtalaridan muzey 
qurilishida yangi bosqich bosh-
landi. 1972-yil O‘zbekis ton 
kino san’ati muzeyi, 1973-yil 
O‘zbekiston sog‘liqni saqlash 
muzeyi, 1975-yil Turkiston 
harbiy okrugi qo‘shinlari tarixi 
muzeyi tashkil etildi. 

Toshkentda 29 ta muzey 
bo‘lib, ularda 113127 eksponat 
saqlanadi; har yili muzeylarga 
o‘rtacha 1,5 mln ga yaqin kishi 
kiradi. Toshkentdagi yirik dav-
lat muzeylari: O‘zbekiston davlat san’at muzeyi, O‘zbekiston tarixi davlat muzeyi, 
Temuriylar tarixi davlat muzeyi, O‘zbekis ton amaliy san’at muzeyi, O‘zbekiston Re-
spublikasi Qurolli kuchlari markaziy muzeyi, O‘zbekiston tasviriy san’at galereyasi, 
O‘zbek liboslari galereyasi va boshqalar. 

2. Berilgan matnni diqqat bilan o‘qiting.
3. Matn asosida savollarga javob oling va suhbatlashing.
4. Namuna asosida o‘quvchilarga maktub yozdiring.
Berilgan modal so‘zlar haqida ma’lumot bering.

Diqqat qiling!

Ishonch yoki tasdiq: albatta, to‘g‘ri, haqiqatan, darhaqiqat, shubhasiz

Gumon: ehtimol, balki, aftidan, chamasi

Afsuslanish: afsuski, attang, essiz, baxtga qarshi

Eslatish: darvoqe, aytgandek

3 Savollarga javob bering. 

5. Berilgan topshiriqdagi gaplar tarkibidan modal so‘zlarni o‘quvchilarga topib, 

yozdiring.
6. Berilgan birliklarni namunada keltirilgani kabi kengaytirib yozdiring.

Mustaqil topshiriq. “Toshkentdagi muzeyga sayohat” mavzusida esse yozib 
kelish vazifasini bering. (50–100 so‘zdan iborat)

KO‘HNA VA NAVQIRON SHAHARLAR

Maqsad: mavzu doirasida o‘z fi krlari, munosabatini ifodalay olish, matnlarni 
tinglab tushunish, o‘qib, so‘zlay olish, savollarga atrofl icha javob bera olish.

Refl eksiya: ko‘hna va navqiron shaharlar to‘g‘risida suhbat o‘tkaziladi, o‘quv-
chilar tuzib kelgan “Toshkentdagi muzeyga sayohat” mavzusidagi matnlar tek-
shiriladi.

Vazifalar: 

1. Nomlari keltirilgan shaharlar 
haqida suhbat quring.

2. Berilgan matnni diqqat bilan 
o‘qiting.

3. Matndan kelib chiqib savollarga 
javob beriladi.

Diqqat qiling. Grammatik jad-
valga e’tibor qaratiladi. Olmoshlar 
haqida ma’lumot bering.

Men, sen, u, biz, siz, ular.

Mana bu, o‘sha, qaysi, necha, 

nechta, hamma.

O‘z, har kim, hech narsa, allakim.
4. Jadvalda berilgan vositalar yor-

damida gap tarkibidagi tushirilgan 
so‘zlarni tiklating.

5. Gaplarni diqqat bilan tiklating 

va bo‘sh o‘rinlarni to‘ldirtiring.
1. Yaxshilik qilish qo‘lingdan kel-

madimi, yomonlik ham qilma. Bu 
yoding dan chiqmasin.

2. Biz imtihonlarni a’lo baholarda 
topshirdik. Buning uchun ustozlari-
mizga tashakkur. 

3. Bog‘imizda gullar ochildi. Bu 
barchani quvontirdi.

4. Bugun shaxmat bo‘yicha 
jahon chempionati o‘tkazildi. Unda 
hamyurtimiz g‘alaba qozondi.

5. Ijtimoiy tarmoqlarga odatlanib 
qolish yomon oqibatlarga olib keladi. 
Buning oldini olish zarur.

6. Sayyoramiz yildan yilga ifl os-
lanib ketmoqda. Bu holat davom 
etsa, Yer yuzi yomon holatga kelib 
qolishi mumkin.

Mustaqil topshiriq. Tahlil qilib 
kelishni topshiring.

Parij Buxoro

TARIXIY KUTUBXONA

Maqsad: mavzudan kelib chiqqan holda o‘z fi krlarini og‘zaki va yozma ifoda-
lay olish, matnlarni tinglab tushunish, o‘qib, qayta hikoya qila olish.

Refl eksiya: tarixiy va bugungi zamonaviy kutubxonalar yuzasidan suhbat 
o‘tkaziladi.

Vazifalar:

1. Berilgan mavzu doirasidagi savollarga javob oling va suhbatlashing.
2. Berilgan audiomatnni tinglating yoki o‘zingiz o‘qib bering.
Bodlean kutubxonasi 1602-yilda Tomas Bodli to‘ntarishlardan birida yo‘q qilin-

gan kitoblar va hujjatlarni almashtirish uchun pul va o‘z kolleksiyasining bir qismini 
xayriya qilganida tashkil etilgan. Bodlean kutubxonasi hozirda onlayn nashrlar va 
jurnallarni hisobga olmaganda taxminan 11 million jildni o‘z ichiga oladi, ularning 
barchasidan talabalar va olim-
lar muntazam foydalanadilar.

Miloddan avvalgi 1200-yil-
da hozirgi Suriya hududida joy-
lashgan qadimgi shahar Ugarit 
bir emas, beshta kutubxonasi 
bilan g‘ururlanar edi. Ulardan 
ikkitasi shaxsiy edi. To‘plamlar-
ning ko‘pi yirik loy lavhalar bo‘-
lib, ular ning mazmuni kamida 
yet ti tilda yozilgan, ko‘plab so-
ha larni (shu jumladan, badiiy 
ada biyot) qam rab olgan.

Kesariya Maritima teolo gik 
kutubxonasi. Bir paytlar Xayfa 
va Tel-Aviv o‘rtasida, Isroilning 
shimolidagi O‘rta Yer dengizida 
joylashgan Kesariyada, shahar-
ning Xristian Akademiyasining 
bir qismi bo‘lgan Kesariya diniy 
kutubxonasi mavjud edi. Aka-
demiya va kutubxona nasroniy 

va yahudiylarning ta’lim markazi va 
matnlar manbayi bo‘lgan, shuning-
dek, tarixiy va falsafi y yunon adabi-
yotini o‘z ichiga olgan. Taxminlarga 
ko‘ra, kutubxona da 30 000 dan 
ortiq qo‘lyozma mavjud edi. Ush-
bu kutub xona VII asrda arablar to-
monidan yo‘q qilingan.

Aristotel kutubxonasi shaxsiy 
kolleksiya boʻlib, u haqida bizgacha 
juda kam maʼlumotlar yetib kelgan. 
Birinchi asrda yashagan Strabon 
ismli geograf u haqida shunday deb 
yozgan edi: “Birinchi odam, men 
bilishimcha, kitoblar yig‘ib, Misrda-
gi shohlarga kutubxona tashkil qi-
lishni o‘rgatgan”. Ba’zilarning fi kri-
cha, Aristotel kolleksiyasi Buyuk 
Iskandariya kutubxonasining asosi 
bo‘lgan.

3. Berilgan gaplarning ikkinchi 
qismini toptirib, yozdiring.

4. Berilgan matnni diqqat bilan o‘qiting.
5. Berilgan matn asosida tuzilgan savollarga o‘quvchilardan javob oling va suh-

batlashing.

Mustaqil topshiriq. Dunyodagi eng kichik o‘lchamli kitoblar haqida ma’lumot-
lar toping va yozib kelish vazifasini bering.

KITOB VA MUTOLAA

Maqsad: mavzu doirasida 
fi krni og‘zaki va yozma ifodalay 
olish, faktologik audiomatnlarni 
tinglab tushunish, o‘qib, qayta hi-
koya qilish, mustaqil gaplar tuza 
olish, savollarga to‘liq va batafsil 
javob bera olish.

Refl eksiya: kitob va muto-
laaning bugungi kundagi dol-
zarbligi masalasi haqida savol-
javob o‘tkaziladi. 

Vazifalar:

1. Berilgan ikkita mustaqil 
so‘zdan namunada keltirilgan kabi 
so‘z birikmasi hosil qildiring.

2. Tinglash uchun berilgan matn-
ni tinglating yoki o‘qib bering.

Kutubxonada

Albatta, o‘qish – inson hayotining eng muhim qismi, lekin darsdan keyin ham 
o‘qish kerak. Maktabni tugatgandan keyin bunga vaqtim yetmasligi mumkin. Shu-
ning uchun men o‘zimga o‘zim: “Vaqtim bor ekan – o‘qiyman”, – deb so‘z berdim.

Men uyga berilgan vazifalarni bajarib bo‘lganimdan keyin odatda uyimiz yaqinida-
gi kutubxonaga boraman. Kutubxonada kitob o‘qib o‘tirishni yaxshi ko‘raman. U yer 
tinch, osoyishta, diqqatni hech kim buzmaydi.  

Kutubxonamiz juda boy va zamonaviy deb ayta olmayman. Lekin bolalar uchun 
qiziqarli adabiyotlarni bu yerdan topsa bo‘ladi. U yerda noyob, o‘tgan asrlarda chop 
etilgan kitoblar ham bor.  

Kutubxonadagi adabiyotlar katalogi alohida qutichalarda joylashtirilgan. Bundan 
tashqari, kitoblarning nomlari va muallifl ari to‘g‘risidagi ma’lumotlar kutubxonada-
gi kompyuterga kiritilgan. Men kitoblarni kompyuterdan izlashni yaxshi ko‘raman. 
Faqat ba’zida o‘quvchilar ko‘p bo‘lsa, biroz kutishga to‘g‘ri keladi. Kompyuterdan 
kerakli adabiyotlar haqidagi ma’lumotlarni yozib olib, kutubxonachiga buyurtma be-
raman. Buyurtmam tayyor bo‘lguncha davriy nashrlar zaliga kirib o‘tiraman. U yer-

da ya ngi kelgan o‘zbek, rus, ingliz 
tilidagi gazeta va jurnallarni o‘qiy-
man. 

Kutubxonamizda juda yaxshi xo-
dimlar ishlaydi. Ular xushmuomala, 
o‘z vazifalarini yaxshi bajari shadi. 
Kitobxonlarga har doim kerakli ki-
tobni topishga yordam berishadi, 
kutubxona fondidan qanday foyda-
lanish kerakligini tushuntirishadi. 

3. Tinglash uchun berilgan matn 
asosida o‘quvchilardan savollarga 
javob oling.

4. Berilgan gaplarga mos 
so‘zlarni qo‘ydirib, namunadagi 
kabi yozdiring.

5. Berilgan savollarni o‘quvchi-
larga yo‘llang va ulardan mustaqil 
fi krlarini so‘rang.

Mustaqil topshiriq. Kuchli 
taassurot qoldirgan kitob haqida 
esse yozib kelish vazifasini be-
ring.

AFSONALAR

TO‘MARIS

Maqsad: mavzu doirasida o‘z fi krini og‘zaki va yozma tarzda ifodalay olish, 
audiomatn va faktologik matnlarni tinglab tushunish, o‘qib, qayta so‘zlay olish, 
savollarga to‘liq javob bera olish.

Refl eksiya: afsonalar haqida savol-javob o‘tkazish, mustaqil bajarish uchun 
berilgan topshiriqni ko‘rib chiqish.

Vazifalar:

1. Berilgan so‘zlar asosida namunada ko‘rsatilgani kabi gaplar tuzdiring.
2. Diqqat bilan o‘qiting.
3. Yuqoridagi matn asosida o‘quvchilarga savollar bilan murojaat qiling va suh-

batlashing.
4. Topshiriqda tinglash uchun 

beril gan matn ni tinglating. Beril-
gan topshiriqdagi ma’lumotlar-
dan to‘g‘risini aniqlating.

To‘maris afsonasi

“Eramizdan avvalgi VI asrda 
Amudaryo yoqalarida massa-
getlar qabilasi yashagan. Ular-
ga To‘maris ismli ayol boshchilik 
qilgan. Eron shohi Kir II mas-
sagetlarni o‘ziga qaram qilish
niyatida To‘marisga uylanmoq-
chi bo‘lib, sovchilar yuborgan. 
To‘maris Kir II ning asl maqsa-
dini tushunib, unga rad javobi-
ni bergan. Shundan so‘ng Kir II 
ochiq tajovuzga o‘tgan. To‘maris 
urushning oldini olishga, behuda 
qon to‘kmaslikka harakat qilgan. 
Lekin uning urinishlari behuda 

39

To‘marisMAVZU

1 

Namuna. rang-barang qiziqarli

TO‘MARIS AFSONASI

2 O‘qing. Savollarga javob bering.

Afsonalar



42
ketadi. Kir Amudaryo bo‘yiga kеlib, 
uning ustiga ko‘prik qurdira bosh-
laydi. Katta qo‘shinni shu ko‘prik-
dan o‘tkazib, massagеtlarga qar-
shi urush ochadi. To‘maris Kir II ga 
elchi orqali maktub yuboradi.

Kir II To‘marisning maktubi bi-
lan tanishganidan kеyin lashkar-
boshilarini to‘plab, kеngash o‘tkaz-
di. Lashkarboshilarning aksariyati 
massagеtlar bilan shu yеrda, daryo 
bo‘yida urishmoqni afzal ko‘rdilar. 
Faqat lashkarboshi Krez massagеt-
lar uch kunlik yo‘lga, cho‘l ichiga 
ko‘chib kеtganlaridan kеyin urush 
boshlash lozim, dеb taklif qildi. 

Kir II Krezning taklifi ni qabul qildi 
va To‘marisga xat yozdi. 

Massagеtlar To‘maris bosh-
chiligida uch kunlik yo‘l bosib, 
cho‘lga chеkindilar. Shundan kеyin 
Kir II qo‘shinining bir qismini daryo 
bo‘yida qoldirib, daryodan o‘tdi 
va lashkari bilan massagеtlarning 
qo‘liga tushdi. 

To‘maris daryo bo‘yida pistir-
ma qoldirib kеtgan edi. Pistirma-
dagi lashkarlar Kir II ning qoldirib 
kеtgan lashkarini tor-mor kеltirib, 
qurol-aslaha, chodirlari va ki yim-
kеchaklarini o‘lja qilib oldilar. Ular 
uxlab yotganlarida Eron lashkar-
lari bostirib kеlib, ko‘pchiligini asir-
ga oldilar. Asirga tushganlar ichida 
To‘marisning o‘g‘li Sparganis ham 
bor edi. To‘maris bo‘lgan voqеadan 
xabar topgach, Kir II ga maktub 
yo‘lladi.

Lеkin Kir II uning gapiga quloq 
solmadi. To‘marisning o‘g‘li asirga 
tushgach, o‘zini o‘ldirdi. To‘maris 

bor lashkarini olib, Kir II ustiga yurish qildi. Bu urushda Kir II halok bo‘ldi. Malika 
uning boshini qon to‘ldirilgan mеshga solishni buyurdi. 

Massagеtlar bilan Eron shohi Kir II o‘rtasidagi bu urush tillarda doston bo‘ldi. 
5. Berilgan topshiriqning to‘g‘ri yoki noto‘g‘ri ekanini aniqlating.

Mustaqil topshiriq. https://www.youtube.com/watch?v=Ae7Z_HY7UCs da 
berilgan videolavhani ko‘rish va tushunganlarini so‘zlab berishni topshiring.

SHIROQ

Maqsad: mavzudan kelib chiqqan holda mustaqil fi krlay olish, mulohazalarini 
og‘zaki va yozma nutqda bayon eta olish, audiomatn, faktologik matnlarni tinglab 
tushunish, o‘qib, qayta hikoya qila olish, savollarga batafsil javob bera olish.

Refl eksiya: afsonalarni hayotga qay darajada yaqinligi xususida suhbat 
uyushtiriladi.

Vazifalar:

1. Berilgan audiomatnni eshit-
tiring yoki o‘qib bering. 

Jasur cho‘pon

Shiroq – ahamoniylar podshosi 
Doro bosqiniga qarshi kurashgan 
xalq qahramoni.  

Eramizdan avvalgi V asrda Eron 
shohi Doro qo‘shini Turon hudu-
diga bostirib kirgan. Doro qo‘shini 
bilan saklar o‘rtasida urush borar-
di. Sak qabilalari oqsoqollari fors 
harbiy kengash o‘tkazayotganda 
ularning huzuriga sak podachilari-
dan Shiroq kelib, o‘z rejasini bayon 
qilgan. 

Shiroq Doro qarorgohiga kelib, 

unga qabiladoshlari nohaq sitam 
yetkazgani uchun (uning burni va 
quloqlari kesilgan edi) saklar qabila-
si turgan yerga qisqa yo‘l bilan olib 
borishini aytib, dushman qo‘shinini 
Qizilqum cho‘li ichkarisiga boshlay-
di. Eron qo‘shini Shiroqning masla-
hati bilan faqat 7 kunga yetadigan 
suv, oziq-ovqat va yem-xashak ol-
gan edi. Jazirama issiqda cho‘lni 
kechib o‘tayotgan dushman qo‘shi-
ni holdan toyib, oziq-ovqat ham tu-
gaydi. Atrof suvsiz va quruq sah-
rodan iborat. Nihoyat, muhlatning 
7-kunida dushman qo‘shini aldan-
ganini anglaydi. Doroning qo‘shin 
boshlig‘i Shiroqdan ularni aldab, 
na olg‘a yurish, na yurtga qaytish 
mumkin bo‘lmagan sahroga bosh-
lab kelishdan maqsading nima deb 
so‘raydi. Shiroq shunday deydi: “Men yolg‘iz o‘zim Doro qo‘shinini yengdim. Sizlarni 
aldab, cho‘lning qoq o‘rtasiga olib keldim. Xohlagan tomoningizga ketishingiz mum-
kin, vohagacha to‘rt tomoningiz ham 7 kunlik yo‘l!”

Dahshatga tushgan shoh va uning sarkardalari Shiroqqa yolvorib, unga suvsiz 
cho‘ldan olib chiqishi uchun katta boylik va’da qilishadi. Shiroq rad javobini beradi. 
Shundan keyin uni qilich bilan chopib tashlaydilar. Qo‘shinning asosiy qismi suvsizlik 
va ochlikdan Qizilqum cho‘lida qirilib ketgan. Faqat Doro va uning oz sonli odamlari 
yomg‘ir yog‘ishi natijasida halokatdan qutulib, Baqtra daryosi (Amudaryo) qirg‘og‘i-
gacha yetib kelishgan.

2. Yuqoridagi matnga tayangan holda o‘quvchilardan mazkur savollar asosida 
javob oling va suhbatlashing.

3. Diqqat bilan o‘qiting.
4. Berilgan so‘z birikmalaridan foydalangan holda namunadagi kabi gaplar tuzdi-

ring.
5. Foydalanish uchun berilgan so‘zlardan foydalanib nuqtalarni o‘rnini to‘ldirtiring.

Mustaqil topshiriq. ”Afsonaviy qahramonlar” mavzusida esse yozib kelish 
vazifasini bering.

BAOBAB AFSONASI

Maqsad: o‘rganilayotgan mavzu 
bo‘yicha mustaqil fi krlarini og‘zaki 
va yozma nutqda bildira olish, matn-
larni tinglab tushunish, o‘qib, qayta 
so‘zlab bera olish, savollarga to‘liq 
javob bera olish.

Refl eksiya: asotirlar haqida suh-
bat o‘tkaziladi, mustaqil topshiriq 
sifatida tuzilgan matn ko‘rib chiqiladi.

Vazifalar:

1. Diqqat bilan o‘qiting.
2. Yuqoridagi matn asosida tuzilgan 

savollar yuzasidan suhbat quring.
3. Audiomatnni o‘quvchilarga ting-

lating yoki o‘zingiz o‘qib bering. Matn 
asosida berilgan ma’lumotlarga o‘quv-
chi “Ha” yoki “Yo‘q” javobini bersin.

Baobab afsonasi

Mag‘rurlik va takabburlik qimmatga 
tushadigan fazilat bo‘lib, ba’zi Afrika 
xalqlarining mentalitetida ham uchray-
di. Takabburlikning ta’siriga ishora 
qiluvchi afsona ham bor.

Afsonalarga ko‘ra, baobab darax-
ti sayyoradagi eng go‘zal daraxt hi-
soblangan, shu sababli barcha mav-
judotlar unga qoyil qolishgan. Hat-
to xudolar ham uning go‘zalligidan 
hayratda edilar.

Vaqt o‘tishi bilan daraxt o‘z-o‘zidan 
juda faxrlanib, boshqa daraxtlar va 
mavjudotlar uchun quyosh nurlarini 
to‘sib qo‘ydi. Tez orada xudolari da-

rajasiga ko‘tarilishini aytdi. Xudolar baobabning takabburligidan g‘azablandilar. 
Ular daraxtni teskari o‘sishga hukm qildilar:  uning gullari yer ostida o‘sadi, faqat 
uning ildizlari havoga ko‘tariladi. Shuning uchun bu daraxtlar endi boshqalar bilan 
taqqoslaganda juda o‘ziga xos va g‘ayrioddiy ko‘rinishga ega.

4. Tarixiy shaxslar haqida suhbatlashing.
5. Tarkibi o‘zgargan shaklda berilgan gaplarni odatiy tartibiga qaytarib yozdiring.
6. Foydalanish uchun berilgan so‘zlar yordamida nuqtalar o‘rnini to‘ldirtiring.

Mustaqil topshiriq. Qadimiy afsonalarga doir 6-7 ta savol tuzib kelish vazi-
fasini bering.

RIVOYATLAR

Maqsad: mavzu doirasida o‘z fi krlarini og‘zaki va yozma nutq ko‘rinishida ifo-
dalay olish, audiomatnni tinglab tushunish, faktologik matnni qayta hikoya qila 
olish, savollarga to‘liq va asosli javob bera olish, modal so‘zlar turlarini og‘zaki va 
yozma nutqda o‘rinli va to‘g‘ri qo‘llay olish.

Refl eksiya: rivoyat turlari haqi-
da savol-javob o‘tkaziladi. Mustaqil 
topshiriq asosida tuzilgan savollar 
javoblantiriladi..

Vazifalar:

1. Berilgan savollar asosida o‘quv-
chilarni o‘zaro suhbatlashtiring.

2. Diqqat qilib o‘qiting. 
3. Yuqorida o‘qish uchun berilgan 

matn asosida tuzilgan savollarga 
o‘quvchilardan javob oling.

4. Tinglash uchun berilgan audio-
matnni qo‘yib bering yoki o‘zingiz 
o‘qib bering.

Xitoy va Markaziy Osiyo sha-
harlarini O‘rtayer dengizi mamlakat-
lari bilan bog‘lovchi Buyuk ipak yo‘li 
ko‘p asrlar davomida ushbu hudud-
lar o‘rtasidagi savdo va madaniyat 

almashinuv jarayonlarida muhim 
rol o‘ynagan. U miloddan avvalgi 
II asrda Xitoy va Farg‘ona vodiysi 
shaharlari o‘rtasidagi savdo yo‘li 
sifatida yuzaga kelgan bo‘lib, ke-
yinroq Sharq va G‘arb o‘rtasidagi 
muhim transport aloqa yo‘li maqo-
mini egalladi va o‘rta asrlarga qa-
dar amal qildi.

Buyuk ipak yo‘lining asosiy qis-
mi Osiyoning cho‘l hududlaridan 
o‘tgan. Qimmatbaho yuklarni ta-
shish uchun savdogarlar qizib tur-
gan qumlarda yurishga juda yaxshi 
moslashgan tuyalardan ko‘proq 
foydalangan.

Sayyohlar duch kelgan eng 
asosiy muammo yo‘nalishning 
katta qismida suvning yo‘qligi edi. 
Tuyalar foydali joyni egallaydigan 
va olib ketilayotgan yuk hajmini ka-
maytiradigan suv idishlarini ko‘tarib 
yurmasligi uchun qadimgi zamonning mahoratli konstruktorlari qizigan qumlar orasi-
da quduqlar barpo etdi. Ular “sardoba” deb atalib, ularda doim suv bo‘lgan. Bun-
day quduqlarni bugungi kunda ham O‘rta Osiyoning ba’zi shaharlarida uchratish 
mumkin.

Noyob muhandislik inshootlari yo‘lning har 12–15 kilometrida joylashib, 150–200 
tuyadan iborat karvonning chanqog‘ini qondira olgan. Bu quduqlardagi suv yerosti 
suv manbalari tufayli emas, atmosfera havosidan suv olishga qodir original kon-
struksiya yordamida to‘plangan.

Ishonish qiyindek ko‘rinsa-da, qadimgi muhandislar quduqlarni qurishda 
uyurma eff ektidan foydalangan. Konstruksiyaning o‘zi tashqaridan qaraganda 
toshdan ishlangan kichikroq chodirni eslatgan va bir nechta tuynuklari bo‘lgan. 
Quduqning yarmidan ortiq qismi yer ostiga ko‘milgan bo‘lib, suvga yetish uchun 
zinadan pastga tushish kerak bo‘lgan. Tom va yon tomon tuynuklarining max-
sus konstruksiyasi tufayli quduq orqali muntazam cho‘l havosi aylanib turgan. 
Mutaxassislarning baholashicha, cho‘l havosi hajmi sutkasiga bir necha ming 
kubometrga yetgan.

5. Foydalanish uchun berilgan so‘zlar yordamida bo‘sh o‘rinlarni to‘ldirtiring.

Mustaqil topshiriq. Quyidagi xaritani diqqat bilan o‘rgating. Buyuk ipak yo‘li-

ning yo‘nalishlari (marshrutlari), ushbu yo‘lda joylashgan qadimiy shaharlar haqi-
da ma’lumot topib kelishni vazifa qilib bering.

SAVDO YO‘LLARI

Maqsad: mavzuga aloqador ma’lumotlar bo‘yicha o‘z fi krlarini og‘zaki va yoz-
ma nutq shaklida ifodalay olish, audiomatnni tinglab tushunish, faktologik matnni 
nutqiy ko‘nikmada qo‘llay olish.

Refl eksiya: qadimgi karvon savdo yo‘llari, ularning tarixi haqida suhbatla-
shiladi, mustaqil topshiriq tekshirib, tahlil qilinadi.

Vazifalar:

1. Berilgan tayanch tushunchalardan foydalangan holda mavzu bo‘yicha suhbat-
lashing.

2. Tinglash uchun berilgan audio-
matnni qo‘yib bering yoki o‘zingiz 
o‘qib be ring.

Savdo-sotiq ishlari barcha davr-
larda kishilar hayotida muhim 
ahamiyatga ega bo‘lgan. Sav-
do-sotiq davlat iqtisodiy taraqqiyoti-
ga ham katta ta’sir ko‘rsatgan. Shu 
tufayli ham turli mamlakatlar o‘zaro 
foydali savdodan juda manfaatdor 
bo‘lganlar.

Bu esa qadimda ham muhim 
sav do yo‘llari ochilishiga olib kel-
di. O‘z hududidan savdo karvon-
lari o‘tadigan mamlakatlar yo‘l 
atrofl ariga savdogarlar uchun bar-
cha zarur qulayliklarni yaratib ber-
ganlar. O‘zlarining va mollarining 
xavfsizligini ta’minlash choralarini 
ko‘rganlar.

Qadimgi karvon savdo yo‘llari-

dan biri “La’l yo‘li” deb atalgan. Bu 
yo‘l miloddan avvalgi 3–2-ming yil-
liklarda ochilgan.

“La’l yo‘li” deb atalishiga bu 
yo‘ldan qimmatbaho la’l toshi-
ning tashilishi sabab bo‘lgan. U 
lojuvard deb ham ataladi.

“La’l yo‘li” Pomir tog‘idan bosh-
lanib, Eron, Mesopotamiya va Misr 
orqali o‘tgan. La’l toshlaridan yasal-
gan buyumlar hatto Misr fi r’avnlari 
maqbaralari (ehromlari)dan ham 
topilgan.

Qadimgi mashhur savdo yo‘llari-
dan yana biri “Shoh yo‘li” deb ata-
ladi. Unga Eron shohi Doro asos 
solgan. Uni Eron shohlari nazorat 
qilishgan. “Shoh yo‘li” ikki yo‘na-
lishli bo‘lib, birinchisi O‘rtayer de-
ngizi bo‘yidagi turli shaharlarni 
Eron bilan bog‘lagan bo‘lsa, ikkin-
chisi Eron va Baqtriya orqali o‘tib 
Oltoy va Hindistongacha borgan.

3. Berilgan matnni diqqat bilan o‘qiting.
4. Matn asosida tuzilgan savollarga o‘quvchilardan javob oling.
5. Berilgan birliklardan foydalanib gaplar tuzdiring. Yozdiring.
6. Foydalash uchun berilgan so‘zlarni qo‘llab bo‘sh o‘rinlarni to‘ldirtiring.

Mustaqil topshiriq. O‘zi yoqtirgan asardan parcha olib, undagi modal so‘zlar-
ni yozib kelish va ma’nosini izohlash vazifasini bering.

AFSONAVIY QUSH

Maqsad: mavzu doirasida fi krini og‘zaki va yozma nutqda ifodalay olish, audio 
va boshqa matnlarni tinglab tushunish, o‘qib, qayta hikoya qila olish.

Refl eksiya: antiqa qushlar haqida suhbat yuritiladi. Afsonaviy qushlar kimlar-
ning asarlarida uchrashi haqida suhbatlashiladi.

Vazifalar: 

1. Tinglash uchun berilgan matnni eshittiring yoki o‘zingiz o‘qib bering.
Qaqnus Hindistonda yashaydigan turfa ajib bir qushdirkim, uzun va qattiq tum-

shug‘i bor. Tumshug‘ida xuddi nay kabi bir qancha teshiklar mavjud. Bu teshiklar 
yuztaga yaqin. Qaqnusning boshqa qushlar kabi jufti yo‘q, u bolalamaydi. Tum-
shug‘ining har bir teshigidan o‘zgacha ovoz chiqaradi, har bir ovozida o‘zgacha 
nola, o‘zga bir sir bor. Har bir teshikdan turli-tuman ohang-u navolar chiqarib, nola 
chekkach, barcha qushlar, qushlargina emas, barcha jonivorlar, hatto suvda baliqlar 
bundan beqaror bo‘ladilar. Barcha vahshiy darrandalar jim bo‘lib, bu ovozdan o‘zga-
cha holatga tushadilar. Faylasufl ar 
unga hamroz bo‘lib, ovoziga qarab 
musiqa ilmini yaratdilar. 

U qariyb ming yil umr ko‘radi, 
ammo o‘limi vaqti yaqinlashayot-
ganini oldindan sezadi. O‘limi ya-
qinlashgach, ko‘ngliga g‘ulg‘ula 
tushib, atrofi ga ko‘p-ko‘p o‘tin 
yig‘adi.O‘tinlar o‘rtasiga o‘tirib olib, 
o‘tli nolalar chekadi. Keyin har bir 
teshikdan, boshqa-boshqa dardli 
navhalar chiqaradi, yuz teshikdan 
yuz xil navha chiqaradi. Navha 
chekayotganda o‘lim alamidan lah-
za-lahza titrab turadi. Bo‘zlab nola 
chekishidan hayratlanib, qushlar 
va hayvonlar uning oldiga yig‘iladi-
lar va hayotdan umidlarini uzgan-
dayin, behol bo‘lib qoladilar. 

Keyin umrining so‘ngida ajab hol 
yuz beradi: uning nolasi zo‘ridan 50

tumshug‘idan qon oqa bosh-
laydi, bir nafas tin olib, so‘ngra 
qanotlarini bir-biriga ura bosh-
laydi. Shunda uning qanotidan 
o‘t chaqnab chiqadi, keyin bu-
tun vujudini o‘t qoplab yona 
boshlaydi, olov o‘tinlarga o‘tadi 
va birga-birga yonib cho‘g‘ga 
aylanadilar. Keyin cho‘g‘lar 
sovib kul bo‘ladilar. Kul ichida 
bitta kichkina cho‘g‘ qoladi va 
u kichkina qaqnus bo‘lib dun-
yoga keladi. Olov o‘tinni kulga 
aylantiradi, kul ichida esa qaq-
nus bolasi paydo bo‘ladi. 

Kishi o‘lgandan keyin tug‘-
gani yoki tug‘ilganini birov 
jahon da ko‘rganmi? Agar qaq-
nus kabi uzoq umr ko‘rsang, 
ana shunday: ham o‘lib va 
ham yana tirilasan. Bechora 
qaqnus ming yil yashab, o‘z 
vujudidan yuz ming nolalar 
chiqardi. Yillar davomida nola 
va dard ichra edi, ota-onasi ham bo‘lmagan, jufti ham yo‘q edi, yakkalarning yakkasi 
edi. Dunyoda uning payvandi – bog‘liqlik joyi, ya’ni jufti ham, farzandi ham yo‘q edi. 
Oxirida ajal kelib jonini oldi – kulini ko‘kka sovurdi. 

Joni bor maxluqki bor, u ajal dastidan qutulmaydi – shuni yaxshi bilib ol. Olamda 
o‘lmaydigan kishi yo‘q. Yana ajoyibrog‘iki, kishining safar ozig‘i ham bo‘lmaydi. O‘lim 
agarchi qattiq va zolim bo‘lsa-da, lekin unga bo‘yin egish shart. Boshimizga ko‘p 
qattiq ishlar tushib turadi, ammo ajalning ishi eng qattiq ishdir.

2. Tinglash uchun berilgan matn asosida topshiriqdagi ma’lumotlar to‘g‘ri yoki no-
to‘g‘ri ekanini aniqlating.

3. Berilgan gaplar tarkibida bosh shaklda berilgan so‘zlarni namunadagi sin gari 
to‘g‘rilab yozdiring.

4.  Berilgan qo‘shma gaplarning ikkinchi qismini audiomaterial asosida tinglating. 
To‘g‘ri shaklini yozdiring.

Adolat shoshilib tashqariga chiqsa, hovlida Azamat yo‘q.
U boshini tik tutib bir necha qadam tashlagan payt yerto‘ladan akasi chiqib keldi.

U o‘tgan hafta o‘rgangan narsalarini menga yoddan 
aytib bermaguncha,

o‘ynagani chiqarmayman.

Odamlar qishloqdan chiqib ketgunga qadar otishmalar biroz to‘xtatildi.

Pilla topshirilib, klub binosi bo‘shagandan keyin Saida bir guruh yordamchilar 
bilan klubni bezatadi.

Mashq tugagach, hamma birdaniga o‘tirdi.

Mustaqil vazifa: O‘tkir Hoshimovning “Dunyoning ishlari” qissasidan payt 
ma’nosini bildiradigan gaplarga 5-6 ta misol topib yozib kelish vazifasini bering.
  

BERMUDA UCHBURCHAGI 

Maqsad: matnlarni tinglab tushunish, o‘qib, qayta hikoya qilish, savollarga 
to‘liq va o‘rinli javob berish, payt ma’nosini ifodalab kelgan qo‘shma gaplarni 
og‘zaki va yozma nutqda to‘g‘ri qo‘llay olish.

Refl eksiya: Bermuda uchburchagi to‘g‘risida suhbat yuritiladi, mustaqil top-
shiriq sifatida berilgan matn muhokama qilinadi.

Vazifalar: 

1. Tinglash uchun berilgan 
matn ni o‘quvchilarga tinglating yoki 
o‘zingiz o‘qib eshittiring.

Bermuda uchburchagi: 
afsona va haqiqat

Bermuda uchburchagi – Yer 
sayyorasining sirli nuqtalaridan 
biri. Atlantika okeani, Sargass de-
ngizida joylashgan bu hudud Flo-
rida, Bermuda, Puerto-Riko orol-
lari bilan o‘ralgan uchburchakda 
joylashgani uchun shunday nom 
olgan.

Uning mashhurligi shundaki, bu 
hududdan uchib yoki suzib o‘tayot-
gan havo va suv kemalari sirli 
ravishda halokatga yuz tutadi. Bu 

halokatlarni turli tabiat hodisalaridan 
tortib, o‘zga sayyoraliklargacha bog‘la-
shadi.

Iblis dengizi

Bermuda uchburchagida suv va 
havo kemalarining “sirli ravishda g‘oyib 
bo‘lishi” haqidagi qarashni ilk bor jur-
nalist Edvard Van Vinkl Jons 1950-yilda 
ilgari suradi va bu hududni “iblis dengi-
zi” deb ataydi.

“Bermuda uchburchagi” iborasini esa 
yozuvchi Vinsent Gaddis 1964-yilda 
qo‘llaydi. U “Agrosi” jurnalida “Halokatli 
Bermuda uchburchagi” sarlavhali maqo-
la chop etib, unda AQSH aviatsiya fl oti-
ga tegishli 19-bo‘g‘in harbiy samolyotlari 
shu hududda izsiz yo‘qolgani hikoya 
qilinadi.

Shu bilan 60–70-yillarda Bermuda 
uchburchagi atrofi da turli asosli-asossiz gaplar ko‘payib ketadi.

Vahimalar sababi

Bermuda uchburchagi paranormal sirga egaligi haqidagi nazariyaga ishonuv-
chilarning ta’kidlashicha, XX asrda 100 dan ziyod havo va suv kemalari bu hududda 
izsiz yo‘qolgan.

Sirli ravishda yo‘qolish bilan birga, kemalarning bir zumda bir hududdan boshqa 
hududda paydo bo‘lib qolishi, vaqtning anomal tarzda o‘zgarishi kabi holatlar aytiladi.

Skeptik-realist olim Lourens Devid Kushe “Bermuda uchburchagi: afsona va 
haqiqat” kitobida bu joyga taalluqli qilib ko‘rsatiladigan ba’zi halokatlar aslida boshqa 
hududlarda sodir bo‘lganini ta’kidlaydi. Ayrim halokatlarning esa chindan ham sodir 
bo‘lgani haqida rasmiy manbalarda ishonchli fakt va dalillar mavjud emas.

2. Savollarga imkon qadar to‘liq, asosli tarzda javob berilishini ta’minlang.
3. Berilgan gaplarni namunadagi singari qanday ma’no ifodalab kelayotganini 

aniqlating.
4. Berilgan hikmatli gaplarni oddiy gaplar bilan namunadagi singari yozdiring.
5.  Diqqat bilan o‘qiting.
6. Matn asosida savollarga javob oling va suhbatlashing.

Mustaqil vazifa: Turli xalqlarning mifologiyasida berilgan afsonaviy mavjudot-
lar haqida ma’lumot topish va matn tuzib kelish vazifasini bering.

I I  C H O R A K

T E M P E R A M E N T

JISM VA RUH

Maqsad: o‘quvchilarni zamonaviy psixologik bilimlar bilan tanishtirish, tem-
perament va uning turlarini tushuntirish, temperamentning bir-biri bilan bog‘liq-
lik xususiyatlari hamda 8-sinf “Odam va uning salomatligi” darsligida ham bu 
mavzuga yetarlicha to‘xtalib o‘tilganini yodga olish, mashq va topshiriqlar orqali 
mustahkamlash, kelasi zamon fe’llari bo‘yicha bilimga ega bo‘lish, esse yozish va 
turli faktologik materilallarni tahlil qilishga o‘rgatish.

Refl eksiya jarayoni: 
I cho rak mustahkamlash dar-
si bilan yakunlangan edi, un-
dan oldin esa  ergashgan 
qo‘shma gaplarning turlari 
haqida ma’lumot berilgan, 
bo‘lib, o‘quvchilarga payt er-
gash gapli qo‘shma gaplarni 
turli metod va o‘yinlar orqali 
qayta eslating, afsonalarga 
oid qaysi matnlar bilan tanish-
gani haqida og‘zaki bahs-mu-
nozara uyushtiring.

Vazifalar:

1. Savollarni baland ovozda 
o‘qing yoki o‘quvchilardan bi-
riga o‘qittiring (monitorda aks 
ettirsh ham mumkin) va o‘quv-
chilardan har bir savol uchun 
qisqa-qisqa fi krlarni eshiting.

2. Savollarga berilayotgan 
javoblarga diqqat qiling, o‘quv-

chilarning fi krini matnga bog‘lang, 
buning uchun matnni o‘quvchilarga 
o‘qittiring, har bir o‘quvchi matn-
ni diqqat bilan o‘qishiga ahamiyat 
bering va umumiy xulosani tushun-
tiring.

3. Foydalanish uchun berilgan 
so‘zlarni bo‘sh qoldirilgan o‘rinlarga 
mantiqan mos ravishda qo‘yishlari 
lozimligini ta’kidlang, bunda matn 
mazmuniga ahamiyat berishlarini 
uqtiring. Javoblar:

1. Sangviniklar – bilimni tez 
va osongina o‘zlashtiradigan, mu-
omalada ko‘proq shirinsuxan, gap-
don hisoblanuvchi temperament 
vakillari. 

2. Temperament – lotincha 
“mutanosiblik” ma’nosini bildiruv-
chi so‘z. 

3. Gippokrat – temperament 
haqidagi nazariyaga asos solgan 
shaxs.

4. Melanxoliklar – nutqi sekin, zaif, ba’zan pichirlash darajasiga tushadigan tem-
perament vakillari. 

5. Flegmatiklar – vujudga kelgan hayot tartibiga, ishdagi sistemaga qat’iy rioya 
qiladigan temperament vakillari. 

6. Xoleriklar – jahli tez temperament vakillari.  

Diqqat qiling! Berilgan qoida va misollar orqali “Kelasi zamon maqsad fe’li”ni 
tushuntiring; bunda strelkaning boshi kelasi zamonda turganligi, hali ish-harakat, 
voqea-hodisa sodir bo‘lmaganini misollar bilan tushuntiring va “yozmoqchi emas-
man/ yozmoqchimasman” tarzida ham ifodalanishini ta’kidlang. 

4. Gaplarni “Kelasi zamon maqsad fe’li” qoidalari asosida bajartiring, bunda beril-
gan variantlardan bittasini tanlashlari lozim bo‘ladi. Javoblar: 1-e, 2-d, 3-a, 4-a.

5. Chap ustunda berilganlarni o‘ng ustunga moslashtirishlarini so‘rang va namu-
nani tushuntiring. Bunda har bir raqamga bitta harf mos kelishini ta’kidlang.

Javoblar: 1-I, 2-G, 3-H, 4-A, 5-B, 6-E, 7-F, 8-D.
6. Dastlab audioni diqqat bilan tinglashlari uchun 2 marta qo‘yib bering, o‘quvchi-

lardan qanday tushunganlarini va matn nima haqida ekanini so‘rang:   

Qadimda miya va ruh orasida-

gi munosabatlarga oid qarash-
lari bilan mashhur bo‘lgan tibbiyot 
fani ning otasi Gippokrat (Buqrot) 
odamlar xulq-atvorini kasalliklar-
ning kechishiga bog‘lab o‘rganib, 
temperament haqidagi ta’limotni 
yaratdi. Har bir inson tug‘ma bi-
ologik xususiyatlarga ega. Bu xu-
susiyatlar fan tilida temperament
deb ataladi. Temperament – shaxs 
faoliyati va xulqining o‘zgaruvchan 
hamda emotsional-hissiy tomon-
larini aks ettiruvchi individual xu-
susiyatlar majmuidir.  Uning to‘rt-
ta turi mavjud: xolerik, sangvinik, 
fl egmatik va melanxolik. Tempe-
ramentning fi ziologik asoslarini 
ochib bergan rus olimi Ivan Pav-
lovdir. U temperamentning belgi-
larini aniqlagan. Uning fi kricha, 
barcha temperament tiplari o‘ziga 
xos xusu siyatlarga ega.  Masalan, xoleriklar kuchli tip vakillari bo‘ladi, biroq ular-
ga urishqoqlik, janjalga moyillik, tez jahli chiqish va yana o‘rtoqlashib ketish xosdir. 
Sangviniklar xushchaqchaq, hozirjavob, vaziyatni tez baholaydigan insonlar sanala-
di. Flegmatiklar nisbatan yuvosh, kamgap, xotirjam kishilar bo‘lib, Pavlov bunday 
odamlarni “hayot zahmatkashlari” deb atagan. Melanxoliklar kuchsiz tip vakillari 
bo‘lsa-da, ular mayda ishlarni sabr bilan bajarishadi. Lekin ular kamharakat, o‘zi-
ga nisbatan ishonchsiz bo‘ladilar. Shuni unutmaslik lozimki, temperamentning yax-
shi yoki yomoni bo‘lmaydi. Atoqli va mashhur kishilar orasida barcha tip vakillari 
uchraydi.

Audioda berilgan ma’lumotlar To‘g‘ri, Noto‘g‘ri va Berilmagan ekanini aniqlashla-
rini topshiring. Bunda agar ma’lumot matn mazmuniga mos bo‘lsa, TO‘G‘RI; agar 
ma’lumot matn mazmuniga mos bo‘lmasa, NOTO‘G‘RI; agar ma’lumlot matnda 
umuman keltirilmagan bo‘lsa, BERILMAGAN deb yozishlarini tushuntiring. 

Javoblar:
1. Insonda yoshi ulg‘aygani sari yuzaga chiqadigan xarakter-xususiyatlarni tem-

perament bilan izohlash mumkin. to‘g‘ri
2. Gippokrat odam xulq-atvori, tana tuzilishi, organizmning bir butunligi to‘g‘risida-

gi g‘oyaga asos solgan. to‘g‘ri
3. Xoleriklar deyarli kasallikka chalinmaydi. noto‘g‘ri.

4. Oliy nerv faoliyati, temperament tiplarining aniq tasnifi  bilan fransuz olimi 

shug‘ullangan. noto‘g‘ri
5. Sangviniklar kuchsiz, kamharakat tip sanaladi. noto‘g‘ri.
6. Temperament lotincha “temperantum” so‘zidan olingan bo‘lib, “mutanosiblik” 

degan ma’noni bildiradi. to‘g‘ri
7. Flegmatiklar kamgap, nutqi sekin, ba’zan past ovozda gapiradigan xotirjam 

insonlardir. to‘g‘ri
8. Temperament turlari vakillari orasida sangviniklar eng yaxshilari bo‘lsa, me-

lanxoliklar eng yomonlari sanaladi. noto‘g‘ri.

Mustaqil topshiriq: o‘quvchilarga o‘zlarining temperamentlari qanday eka-
nini aniqlab kelishlarini, xususan, xolerik temperament belgilari bor yoki yo‘qligini 
aniqlab, yozib kelishlarini topshiring.

PSIXOGIGIYENA

Maqsad: temperament tiplari, xususiyatlari haqida ma’lumot berish, o‘quv-
chilarning temperament bo‘yicha bilimlarini ilmiy atamalar orqali kengaytirish, 
hozirgi-kelasi zamon fe’lini tushunti-
rish, gaplar tahlilini o‘tkazish.

Refl eksiya jarayoni: o‘quvchi-
lardan kimlarning temperamentini 
aniqlaganlarini va nega aynan shu 
temperament vakili deb hisobla-
ganining sababini so‘rang, har bir 
temperamentning bir-biridan farqlari 
bo‘yicha savol-javob o‘tkazing. 

Vazifalar: 
1. O‘quvchilarga berilgan rasmlar-

ni diqqat bilan kuzatishlarini va beril-
gan matnni diqqat bilan o‘qishlarini 
tushun tiring. 

2. Savollarni baland ovozda o‘qing 
yoki o‘quvchilardan biriga o‘qittiring 
(monitorda ask ettirish ham mumkin) 
va o‘quvchilardan har bir savol uchun 

qisqa-qisqa fi krlarni eshiting, uy 
vazifasiga bog‘lang.

3. Dastlab audioni diqqat bilan 
tinglashlari uchun 2 marta qayta 
qo‘yib bering, birinchi marta o‘quv-
chilardan qanday tushunganlarini va 
matn nima haqida ekanini so‘rang. 
Shundan so‘ng, ikkinchi marotaba 
o‘quvchilarga ma’lumotlarni tinglab, 
bo‘sh o‘rinlarni to‘ldirib borishlari 
zarurligini tushuntiring:

Flegmatiklar – sangviniklarga 
qaraganda birmuncha vazmin kishi-
lar. Ularda shoshmaslik, vazminlik 
ancha barqaror bo‘ladi, murakkab 
hayotiy vaziyatlarda kamharakatlik 
kuzatilsa-da, qo‘yilgan maqsadga 
erishishda birmuncha barqaror, bir 
so‘zli va dadil bo‘lishadi. Bilimlarni 
sekinroq o‘zlashtirsalar ham, lekin 
puxta egallaydilar.

Xoleriklar – kuchli, chaqqon, 
vazmin bo‘lmagan odamlardir. Ularning o‘ziga xos xususiyati jizzakilik va beqarorlik 
sanaladi. Xoleriklar – faol, ishchan va to‘xtovsiz reaksiyali odamlar. Ular bir marom-
da ishlay olishmaydi: goh g‘ayrat bilan, goh imillab ishlashadi.

Melanxoliklar – g‘amgin, jur’atsiz va ma’yus kishilardir. Salga charchash, biror 
ishga yetarlicha jur’at etmaslik, o‘z fi krlari va istaklarini qondira olmaslik ular uchun 
xosdir. Melanxoliklar, ko‘pincha, arzimagan qiyinchiliklarga bardosh bera olmaydilar, 
ularga qarshi kurashdan voz kechadilar. 

Sangviniklar – chaqqon, tirishqoq, mehribon, ta’sirchan kishilardir. Ular te-
varak-atrofga tez moslashadi. Ular bilimni tez va osongina o‘zlashtirsalar-da, ham-
ma vaqt ham puxta egallamaydilar.

Audio javoblari: 1) vazmin; 2) kamharakatlik; 3) bir so‘zli; 4) puxta; 5) chaqqon; 
6) jizzakilik; 7) ishchan; 8) imillab; 9) g‘amgin; 10) charchash;11) fi krlari 12) arzima-
gan; 13) kurash; 14) sangviniklar; 15) mehribon; 16) moslashadi; 17) osongina; 
18) puxta. 

Diqqat qiling! 
Hozirgi-kelasi zamon fe’li  uchun berilgan qoidani tushuntiring, misollarni tem-

perament turlariga bog‘lang, o‘quvchilardan ham misollar tuzishlarini so‘rang.

4. Yuqoridagi grammatik qoidani mustahkamlash maqsadida o‘quvchilarga beril-

gan so‘zlarni tartiblab gap tuzishlari va unda foydalanilgan hozirgi-kelasi zamon 
fe’llariga diqqat qilishlari lozimligini ta’kidlang. 

Javoblar: 
1. Men uyga berilgan vazifalarni har kuni bajaraman. 
2. U doimo fotoapparatini sayohatga olib boradi. 
3. Biz har kuni ertalab sinfxonamizni tozalaymiz. 
4. O‘quvchilar erta tongdan maktabga yo‘l oladilar.
5. Yer o‘z o‘qi atrofi da va Quyosh atrofi da aylanadi.
6. Ingliz tili imtihoni yilda ikki marta o‘tkaziladi.
5. Matnni diqqat bilan o‘quvchilarga o‘qittiring. Bunda berilgan rasm va matnni 

qanchalik tushunganlarini so‘rang.
6. Berilgan savollarni o‘quvchilar o‘z partadoshlari yoki guruhlarga bo‘lingan hol-

da muhokama qilishlari uchun bahs-munozara tashkil  qiling.

Mustaqil topshiriq: Boraman, uchrashaman, taqdim qilaman, gaplashaman 
fe’llari ishtirokida matn tuzib kelishlarini topshiring. 

MENIN G TEMPERAMENTIM

Maqsad: zamonaviy ilmlardan biri bo‘lgan psixologik bilimlarni qay darajada 
egallaganlari, atrofdagilar bilan qo‘llay olishi, o‘z temperamentini aniqlashi va ke-
lasi zamon fe’llari yuzasidan berilgan mashq va topshiriqlarni qay darajada baja-
ra olayotganini tekshirish.

Refl eksiya jarayoni: temperament haqida o‘rganilganlarni qayta eslating, 
temperament yuzasidan nazariya yaratgan shaxs, temperament turlari, bir-biri-
dan farqli xususiyatlarini tezkor savol-javob o‘tkazish orqali takrorlashlariga alo-
hida e’tibor bering. 

Vazifalar: 

1. Rasmlarni diqqat bilan kuzatishlarini ta’kidlang va har bir rasmdagi qiyofalar 
qaysi temperament vakili ekanligini hamda qanday xususiyatga egaligini yozishlarini 
namuna asosida tushuntiring. 

2. Matnni har bir o‘quvchi diqqat bilan mustaqil o‘qib chiqishi uchun vaqt belgilang.
3. 3-topshiriqni yozma bajartiring, bunda 2-topshiriqda berilgan xolerik va melan-

xolik temperament vakillarining nutqida qanday so‘zlar ishlatilishini qayta o‘qittiring 

va sangvinik hamda fl egmatiklar 
uchun ham xuddi shunday matn 
3-4 ta gapdan iborat) yaratishlarini 
topshiring. 

Diqqat qiling!
Berilgan qoida asosida “Ke-

lasi za mon gumon fe’li”ni misol-
lar yordamida tushuntiring. 

4. Berilgan grammatik qoida-
ni mustahkamlash maqsadida 
o‘quv chilarga qavs ichida berilgan 
fe’llarni bo‘sh o‘rinlarga shaxs-son 
va egalik qo‘shimchalaridan mosi-
ni qo‘yib, kelasi zamon gumon fe’li 
shaklida yozishlarini tushuntiring.

Javoblar:
1. Ular kechqurun topshiriqlarni 

bajarishar.
2.   Men vazifalarimni ertaga 

qilarman.
3.   U maktabga dushanbadan 

borar.
4. Sen keyingi darsda gapirar-

san.
5. Siz kitobni kelasi hafta o‘qir-

siz.
6. Biz ertaga ham bu yerda 

qolarmiz.
5. Audiomatnni diqqat bilan ting-

lashlarini va psixologik testni ye-
chishlarini, to‘g‘ri kelgan har bir 
javobga √ belgisini qo‘yishlarini 
tushuntiring. Audioni 2 marta qayta 
qo‘yib bering. 

Temperament odamning te-
varak-atrofdagi voqealarga mu-
nosabatini, hissiyotining ayrim 
xususiyatlarini belgilab berishini 
va dunyodagi barcha insonlar tem-

perament tipiga ko‘ra 4 turga bo‘li-
nishini bilib oldingiz. Siz ulardan 
qaysi biriga mansub ekaningizni 
ham bilishni istaysizmi? Fe’l-at-
voringizning eng nozik qirralari-
ni-chi? U holda psixologiya sizga 
bu borada yordam beradi. 1 dan 20 
gacha sonlarni yozib oling va sizga 
to‘g‘ri kelgan javoblarga yuqoridagi 
belgini qo‘ying.

1. Siz qaysar va o‘jarsiz.
2. Tavakkal qilishni yoqtirasiz.
3. Sizni hamma yangi narsalar 

jalb qiladi.
4. Munozara va bahsli vazi-

yatlarni tezda hal qilasiz.
5. Nutqingiz tez va hissiyotga 

boy.
6. Siz quvnoq va xushchaq-

chaqsiz.
7. Sizning qiziqishlaringiz tez-

tez o‘zgarib turadi.
8. Siz yangi reja va sharoitlarga oson ko‘nikasiz.
9. Siz qiyin vaziyatlarda ham vahimaga tushmaysiz, ichki xotirjamlikka egasiz.
10. Nutqingiz tushunarli va muloqotni yaxshi ko‘rasiz.
11. Siz ehtiyotkor va aqlli odamsiz.
12. Sizda aniq kundalik tartib bor, ishlaringizni reja bilan bajarasiz.
13. Yangi do‘stlar va muhitga moslashishingiz qiyin.
14. Tanqidni xotirjamlik bilan qabul qilasiz.
15. Boshlagan ishingizni oxiriga yetkazasiz.
16. Sizni xafa qilish oson.
17. O‘zingizga yuqori talablar qo‘yasiz.
18. Qiyin vaziyatlarda yolg‘iz qolishni istaysiz.
19. Ta’sirchansiz, tezda yig‘lab yuborasiz.
20. Kutilmagan yangilik va yangi sharoitni yoqtirmaysiz. 
Bunda o‘quvchilar daftarlariga 1 dan 20 gacha raqam qo‘yib olishlari va har 5 talik 

raqamlardan so‘ng belgi qo‘yib ajratishlarini (rasmda ko‘rsatilgan) tushuntiring:
1.     √        2.             3.            4.               5.
6.               7.             8.            9.              10.
11.            12.           13.          14.             15. 
16.            17.           18.         19.              20. 

Izoh: o‘quvchilar, audioni diqqat bilan tinglab borishlari bilan birga, sifatlardan 

qaysi biri to‘g‘ri kelsa, √ belgisini qo‘yib borishadi; to‘g‘ri kelmagan variantlar o‘rni 
esa bo‘sh qoldiriladi. 1 dan 5 gacha, 6 dan 10 gacha, 11 dan 15 gacha va 16 dan 
20 gacha bo‘lgan qatorlardagi belgilar sanab chiqiladi, masalan, 1 dan 5 gacha 3 ta 
belgi qo‘yilgan bo‘lsa va qolgan qatorlarda 2 tadan belgi bo‘lsa, demak, birinchi qator 
olinadi; 11 dan 15 gacha 4 ta belgi qo‘yilib, qolgan qatorlarda 3 ta, 2 ta bo‘lsa, 11 dan 
15 gacha bo‘lgan eng ko‘p belgilangan qatorlar olinadi va javoblar tekshiriladi. 

Javoblar:
1-5 – xolerik

6-10 – sangvinik
11-15 – fl egmatik

16-20 – melanxolik

(Javoblaringizni sanab ko‘ring, masalan, 1 dan 5 gacha 3 ta yoki 4 ta belgi qo‘ygan 
bo‘lsangiz, demak, sizda temperament tipi xolerikdir; javoblarda sonlar miqdori bir xil 
bo‘lib qolganda esa sizda har ikki temperament tipi mavjud bo‘ladi. Shuni unutmang-
ki, bir odamda bitta temperament sof holda uchramaydi)

 Shu tariqa javoblar hisoblanib, o‘quvchilarning temperamentlari aniqlanadi. Agar 
qatorlarda qo‘yilgan belgilar soni teng bo‘lib qolsa, o‘quvchilarga bitta insonda faqat 
bitta temperament turi sof holda mavjud bo‘lmasligini, aralash holda ham uchrashini 
tushuntiring. 

6. Berilgan jadvalni og‘zaki yoki sinf taxtasida bajartiring, bunda jadvalni har bir 
temperamentga mos belgini qo‘yib to‘ldirishlari yoki og‘zaki aytishlarini nazorat qi-
ling. Javoblar: 

Temperament turlari va 
ularga xos xususiyatlar Sangvinik Xolerik Flegmatik Melanxolik

Serjahl va tez      +

Bosiq va chidamli        +

O‘z kuchiga ishonmaydigan        +

Tavakkal qilishga moyil       +

Ehtiyotkor va vazmin +

Quvnoq va ishchan +
Boshlagan ishini oxiriga 

yetkazadigan +

Hissiyotga beriluvchan +

Dilkash va mehribon +

Tirishqoqlik bilan ishlaydigan +

Mustaqil topshiriq: o‘quvchilarga melanxolik temperamenti haqida o‘rgan-

ganlari asosida tavsif yozib kelishlarini topshiring.

KAMALAK

Maqsad: o‘quvchilarga ranglar orqali psixologik bilimlarni yetkazish hamda 
ranglarning qanday xususiyatlarga egaligini aniqlash, fe’lning shart maylini xo-
hish-istak ma’nosida qo‘llanishini tushuntirish.

Refl eksiya jarayoni: o‘quvchilardan temperament turlari va ularning xususi-
yatlarini qayta eslashlarini so‘rang va tasavvurlarida qaysi rang qaysi tempera-
ment turiga mos kelishi mumkin (masalan, xoleriklar, ya'ni qiziqqon va olov tem-
perament vakillariga qizil rang mos keladi)ligini ifodalashlarini topshiring. 

Vazifalar: 

1. Berilgan rasmdan o‘quvchi-
lar nechta rangni ajratib yoza 
olish lari mumkinligini tekshiring, 
vaqtni belgilang: 3-4 daqiqa har bir 
o‘quv chining alohida ishlayotgan-
ligini kuzating, musobaqa tarzida 
tashkil qilib, vaqt tugagach, kim 
nechta rangni ajratib yoza olga-
nini so‘rang va eng ko‘p yozgan 
o‘quvchilarga topgan ranglarini 
o‘qib berishlarini ayting. Bunda 
hamma o‘zi yozgan ranglarni bel-
gilab turishini ta’kidlang. 

2. Matnni diqqat bilan barcha 
o‘quvchilar o‘qib chiqishlarini 
nazorat qiling.

3. Berilgan matnni qanchalik 
tushunganlarini aniqlash maqsa-
dida topshiriqni bajartiring, bun-
da berilgan uchta so‘zdan faqat 63

bitta mos variantni tanlab gaplarni 
yozishlari lozim. 

Javoblar: 
1. Osoyishtalik, aql-idrokni bildi-

ruvchi rang moviy sanaladi. 
2. Rasmiy marosimlarda, asosan, 

qora rangli kiyimlar kiyiladi.
3. Qizil rangdan ko‘p foydala-

nadigan kompaniya – “Loook”. 
4. Marketing dunyosida taniqli 

bo‘lgan nafi s ranglardan biri siyoh-
rangdir.

5. Moviy rang hamkorlarning 
o‘zaro ishonchini anglatadi.

6. Maxsus mashqlar bilan 
shug‘ullanuvchi insonlar oq rangni 
afzal ko‘rishadi. 

4. Dastlab audioni diqqat bilan 
tinglashlari uchun 2 marta qayta 
qo‘yib bering, o‘quvchilardan qan-
day tushunganlarini va matn nima 
haqida ekanini so‘rang. Shundan so‘ng o‘quvchilarga ma’lumotlarni tinglab, bo‘sh 
o‘rinlarni to‘ldirib borishlari zarurligini tushuntiring:

Siz qaysi rangni yoqtirasiz?

Insonlar ma’lum rangni ko‘rganda, unga nisbatan o‘zlarida hissiy o‘zgarishni sezi-
shadi. 

Aytishlaricha, qora rangni yoqtiruvchi insonlar sirli hisoblanib, har doim ham ham-
ma davralarga tezda kirishib ketisha olmaydi, biroq boshqalarning e’tiboriga tez 
sazovor bo‘lishadi va qora rangli kiyimlarni kiyish orqali ko‘proq chegara saqlashga 
intilishadi. 

Oq rangni yoqtiruvchilar esa haq-huquqlarini buzishlariga yo‘l qo‘ymaydigan, bi-
ror ishni mukammal bajarishga harakat qiladiganlardir. 

Qizil rangni afzal ko‘ruvchilar ko‘proq rahbar bo‘lishga, boshqarishga qiziquvchi 
insonlar hisoblanadi. Ularda ba’zan o‘zboshimchalik, qaysarlik kuzatiladi. 

Moviy rangni yoqtiradigan insonlar ularga chegara qo‘yishlarini istashmaydi, ular 
hayotga inson erkin, o‘z nuqtayi nazari bilan qarashi lozim deb o‘ylaydilar. 

Sariq rangni yaxshi ko‘ruvchilar o‘ziga ishongan, o‘z maqsadlari yo‘lida tinmay 
harakat qiladigan odamlar sanaladi. 

Pushti rangni asosan qizlar yoqtirishadi va bu insonlar nafi slikni, jozibadorlikni 

qadrlashadi. Ular mehnatkash, ma’lum ishni tartib bilan bajaradigan kishilardir. 
Yashil rangni afzal ko‘ruvchi odamlarning esa ichki dunyosi nihoyatda boy bo‘la-

di, ular yangi-yangi g‘oyalarni o‘ylab topishadi, biroq hammaga ham o‘z qalblarini 
ochish ni xohlashmaydi. Ular tozalik va tartibni yoqtirishadi. 

Audio javoblari: 1) rangni; 2) qora; 3) e’tiboriga; 4) chegara saqlashga; 5) oq; 
6) mukammal; 7) qizil; 8) o‘zboshimchalik, 9) moviy; 10) erkin; 11) o‘ziga ishongan; 
12) pushti; 13) nafi slikni; 14) yashil; 15) yangi-yangi g‘oyalarni; 16) tozalik. 

5. O‘quvchilarning og‘zaki savollarga javob berishlarida nutqning qanday ifodala-
nayotganini tekshiring. 

Diqqat qiling!
Fe’lning shart mayli haqida ma’lumot bering, bunda xohish-istakni bildirish 

uchun fe’lning shart maylidan foydalanishga alohida e’tibor bering. Berilgan 
qoidaga misollar keltiring va o‘quvchilardan ham misollar keltirishlarini so‘rang. 

6. Qoidani mustahkamlash maqsadida foydalanish uchun berilgan so‘zlarni bo‘sh 
o‘rinlarga joylashtirishlarini tushuntiring, bunda berilgan so‘zlar fe’lning shart mayli-
da ekaniga e'tibor berishlarini ta’kidlang. 

tanlamoq, o‘ynamoq, bilmoq, 

anglatmoq, bo‘yamoq, o‘ylamoq.

Javoblar:
1. Mutaxassislarning fi kricha, bolalar chizgan rasmini qora rangga bo‘yashsa, 

ularni psixolog qabuliga olib borish lozim. 
2. Oq rang Sharqda nimani  anglatsa, G‘arbda ham xuddi shunday.
3. Bola qaysi rangdagi o‘yinchog‘ini sevib o‘ynasa, unda shu rangga nisbatan 

ijobiy emotsiya bor. 
4. Insonlar kiyimning qulayligi birinchi o‘rinda deb  bilishsa-da, sotib olayotganda 

rangiga qarashadi. 
5. Ba’zi insonlar to‘q rangli kiyim odamni savlatli qilib ko‘rsatadi deb o‘ylashsa, 

boshqalar och rangli kiyimlar shunday deb o‘ylaydi.
6.  Pushti rangni ko‘proq qizlar  tanlasa, to‘q moviy rangni o‘g‘il bolalar afzal ko‘ri-

shadi. 

Mustaqil topshiriq. O‘quvchilarga rang haqida kimyo darslaridan olgan bilim-
lari asosida qiziqarli ma’lumotlar tayyorlashlarini topshiring. 

RANG-BARANG OLAM

Maqsad: o‘quvchilarga ranglar psixologiyasini tushuntirish bilan birga ularni 
atrof-muhitdagi rangin dunyoning ajoyibotlari bilan tanishtirish, shart ergash gapli 
qo‘shma gaplarning qo‘llanilish o‘rinlarini misollar orqali tushuntirib, mustahkam-
lash. 

Refl eksiya jarayoni: ranglarning ma’nolari va ahamiyati bo‘yicha qisqacha 
“Aqliy hujum” uyushtiring va o‘tilgan mavzudagi fe’lning shart maylini xohish-istak 
ma’nosida qo‘llanlishi haqidagi grammatik qoidani misollar orqali eslating va -sa 
qo‘shimchasi ishtirokida misollar keltirishini so‘rang.

Vazifalar:

1. O‘quvchilarga rasmni diqqat bilan kuzatishlarini va berilgan qiziqarli ma’lumot-
larni o‘qib chiqishlarini topshiring, o‘quvchilardan ham shu kabi qiziqarli ma’lumot-
larni so‘rang hamda ularning fi krini tinglang. 

2. Savollarga matn yuzasidan javob berishlari lozimligini ta’kidlang. 
3. Audioni diqqat bilan tinglash-

lari uchun 2 marta qayta qo‘yib 
be ring, o‘quvchilardan qanday tu-
shungalarini va matn nima haqida 
ekanini so‘rang. Audiomatn:

Musiqa rangi

Kaliforniya olimlari tomonidan 
o‘tkazilgan tadqiqotlarning biri-
da musiqaning ham rangi mavjud 
ekani aniqlandi. Bir guruh ko‘ngilli-
lar ishtirokida o‘tkazilgan natijalar-
ga ko‘ra, ijobiy ma’noga ega bo‘lgan 
musiqalar inson tasavvurida iliq 
rangli taassurotlar, misol uchun, 
sariq, pushti rang ko‘ri nishlarni ho-
sil qilishi aniqlandi. Shu bilan birga, 
g‘amgin musiqalar inson tasavvu-
rida to‘q ranglar ko‘ri nishini hosil 
qilar ekan. Ushbu ma’lumot turli 
shou o‘tkazuvchi tashkilot a’zola-
riga qo‘l kelishi mumkin. 

Xromofobiya

Xromofobiya – insonning ma’lum 
bir rangdan qo‘rqish kasalligidir. 
Bu kasallik nafaqat ma’lum rangga 
bo‘yalgan xonalar ichida, hatto li-
bos, idish-tovoq yoki buyum bilan 
to‘qnash kelib qolganda xuruj qiladi. 
Xromofobiya bezovtalik hissi, ko‘ngil 
aynishi, bosh aylanishi holatlari bi-
lan birga kechadi. 

Daltonizm

Bu – insonnning rangni idrok etish 
borasidagi o‘ziga xosligidir. Gap 
shundaki, rangni qabul qilishga in-
son organizmida ishlab chiqadigan 
uch xil oqsil javob beradi. Daltoniklar 
esa irsiy o‘ziga xoslik tufayli ana shu 
oqsillarning biriga ega bo‘lmaydi. 
Ko‘p hollarda daltoniklar qizil rangni 
yashil bilan almashtirishadi. Bu esa 
haqiqiy daltonizm deyiladi. 

Dunyodagi eng sevimli
rang – moviy.

AQSH olimlari dunyodagi eng se-
vimli rang qaysi ekanini bilish uchun 
tadqiqot o‘tkazdilar. Aniqlanishicha, 
insonlar ko‘proq moviy va ko‘k rang-
ni yaxshi ko‘rishar ekan. Bu marke-
ting sohasi uchun juda muhim tad-
qiqot bo‘ldi. 

4. Tinglab tushunish darajasini tek-
shirish uchun berilgan topshiriqni ba-
jartiring. Bunda har bir o‘quvchi alohi-
da bajarayotganini nazorat qiling:

 1. Qizil rangni yashil bilan al-
mashtirib yuborish nima deb atala-
di? Daltonizm.

2. Xona, idish-tovoq, kiyimlar, buyumlar rangidan qo‘rqish kasalligi nima? Xromo-

fobiya
3. Musiqada ham rang borligini qayerlik olimlar aniqlaganlar? Kaliforniyalik 

olimlar.
4. G‘amgin musiqalar inson tasavvurida qanday rangni hosil qiladi? To‘q rang-

larni.
5. Tadqiqotlar natijasida insonlarning sevimli ranglari qaysi ekani aniqlangan? 

Moviy.
6. Xromofobiya natijasida insonda qanday holatlar yuz beradi? Ko‘ngil aynishi, 

bosh aylanishi.
7. Sariq, pushti kabi ranglar insonda qanday kechinmalarni yuzaga keltiradi? 

Ijobiy kechinmalarni.
8. Moviy va ko‘k ranglar qaysi soha vakillariga qo‘l keladi? Marketing sohasi.

Diqqat qiling!
Shart ergash gapli qo‘shma gaplar qoidasini tushuntiring. Bunda shart ergash 

gapli qo‘shma gaplarning agar, mabodo so‘zlari va shart mayli qo‘shimchasi -sa 
orqali bog‘lanishini misollar asosida tushuntiring.

Mustaqil topshiriq. O‘quvchilarga internetdan rang haqidagi qiziqarli, ilmiy 
faktlarni topib, ularga ijodiy yondashgan holda do‘stlariga tushuntirib berishga 
tayyorlanib kelishlarini topshiring.

IJTIMOIY ODOBLAR

Maqsad: o‘quvchilardagi odob tushunchasini kengaytirish, turli ijtimoiy qatlam-
larda odob-axloq qoidalari bilan tanishtirish, qolaversa, esse haqida tushuncha 
berish, essening yozilish tartibi, shakli xususida ma’lumot berish va mashq, top-
shiriqlar orqali mustahkamlash. 

Refl eksiya jarayoni: bugungi kunga qadar o‘rganilgan matnlarni tahlil qilish, 
ulardan kerakli ma’lumotlarni tanlab olishni o‘rganish va esse yozishda foydala-
nish uchun eslab qolish. 

Vazifalar: 

1. Berilgan matnni diqqat bilan bilan o‘qishlari va ma’nosini tushunib borishlari 
lozimligini ta’kidlang. 

2. Matnni qayta ko‘rib chiqishlarini va A, B, D tarzida ajratilgan matn bo‘laklariga 
diqqat qilishlarini ta’kidlab, quyidagi topshiriqni bajartiring. Bunda har bir ma’lumot 
qaysi matn bo‘lagidan olinganini aniqlashlari lozim bo‘ladi. 

Javoblar:
1.  Tarbiyali farzandlar butun jami-

yat boyligi sanaladi. A
2. Inson qanchalik yaxshi xulq-at-

vorga ega bo‘lsa, hayotda shuncha-
lik muvaff aqiyatga erishadi. B

3. Bolalarning xatolarini vaqtida 
tuzatish kerak. D

4. Shaxsning hayotiy ko‘nikma-
lari uni noto‘g‘ri ishlardan asraydi. B

5.   Ota-onaning o‘zaro sami-
miy munosabati farzandlarga ta’sir 
qiladi. B

6. Oila – farzandlarni shaxs 
bo‘lib yetishishlaridagi asosdir. A

7. Bilimsiz, axloqsiz kishilarning 
oilasidagi tarbiya farzandlar tarbi-
yasiga ta’sir etadi. D

8. Farzandlar ulg‘aygan sari ota-
ona ular bilan do‘stona munosa-
batda bo‘lishi lozim. B

3. Audioni diqqat bilan tinglashlari 

uchun 2 marta qayta qo‘yib be ring, 
o‘quvchilardan qanday tushungan-
larini va matn nima haqida ekanini 
so‘rang.  Audiomatn:

Odob – har bir insonning ziynati. 
Odobli insonlar har yerda qadr lanadi. 
Ular o‘z hurmatlariga ega bo‘lishadi. 
Insonning odobi jamiyatda o‘zini 
qan day tutayotgani bilan belgila-
nadi. Jamiyatda belgi langan odob- 
axloq me’yorlari ijtimoiy odoblar deb 
yuritiladi. 

Ijtimoiy odoblar, albatta, tarbi-
ya natijasida yoki insonning yillar 
davomida egallagan tajribalari orqali 
shakllanadi. Yaxshi tarbiya, ba’zilar 
o‘ylaganidek, bir soatlik yoki bir kun-
lik ish emas. Maqsadli tarbiya tar-
biyachidan chidam, matonat, katta 
bilim va tajriba talab qiladi. Demak, 
har bir ota-ona va o‘qituvchi tarbiya-
ga oid bilim va malakaga ega bo‘li-
shi shart.

4. Savollarga audiomatn yu-
zasidan javob berishlari lozimli-
gini va rasmlar bilan bog‘lashlarini 
ta’kidlang. 

Diqqat qiling!
Esse haqida berilgan ma’lu-

motlarni tushuntiring. Qo‘shim-
cha ma’lumotlar ham kiritishingiz 
yoki o‘quvchilardan esse haqida 
so‘rashingiz mumkin. Essening bir 
necha turlari borligini (mulohazali 
esse, argumentli esse) ta’kidlang. 
Quyidagi qolip asosida essening 
asosi shakllantirilishini tushunti-
ring:

1. Mavzu.
2. Qo‘yilgan muammo.
3. Muammo xususidagi fi krlar.
4. Muammoning yechimi.
5. Taklif va xulosalar.
5. Berilgan matnni diqqat bilan o‘qib chiqishlari uchun vaqt belgilang. 
6. Savollarga yozma tarzda tartib bilan, atrofl icha javob yozishlari lozim. 

Mustaqil topshiriq. O‘quvchilarga berilgan ma’lumotlardan foydalanib, “Inter-
net va yoshlar” mavzusida argumentli esse yozishlarini mustaqil topshiriq sifatida 
bering. Bunda quyidagi qolipdan foydalanishlarini tushuntirng: 

1. Mavzu.
2. Qo‘yilgan muammo.
3. Muammo xususidagi fi krlar.
4. Muammoning yechimi.
5. Taklif va xulosalar.

Eslatma: argumentli essening asosiy qismida faktlar, aniq ma’lumotlar va 
raqam lardan (statistika) foydalaniladi. 

FAZILAT

Maqsad: odob-axloqli insonning fazilatlarini tushuntirish, o‘quvchilarning bu 
boradagi fi krini bilish va yangi ma’lumotlar bilan boyitish, insoniy fazilatlar tu-
shunchasini kengaytirish hamda ijtimoiy muhitda rasmiy va norasmiy vaziyatlar-
da insonning xulq-atvorini o‘rganish, qolaversa, esse yozish qonun-qoidalarini 
mustahkamlash.

Refl eksiya jarayoni: jamiyat tomonidan qabul qilingan ijtimoiy odoblarni yod-
ga olish, rasmlarni diqqat bilan kuzatish hamda o‘quvchilardan o‘zlari amal qiladi-
gan ijtimoiy odoblar xususida fi kr-mulohaza so‘rash.

Vazifalar: 

1. Berilgan jadvalni aralash holdagi rasmiy va norasmiy vaziyatlar haqidagi 
so‘zlar bilan to‘ldirishlarini topshiring, bunda bitta vaziyat har ikki holatga ham mos 
kelishi mumkinligi xususida tushuncha bering. Masalan, telefon orqali muloqot ham 
rasmiy, ham norasmiy bo‘lishi mumkin, rasmiy vaziyatlarda turli kompaniyalar yoki 

prezidentlar suhbat olib borsa, norasmiy vaziyat do‘stlar yoki oila a’zolari, tanish-
lar bilan telefonda suhbat olib borish ekanini tushuntiring, o‘quvchilardan ham bu 
haqidagi fi krlarini so‘rang. 

Javoblar:
Rasmiy vaziyat Norasmiy vaziyat

majlisda sayr qilayotganda
ishda tanaff us paytida

konferensiyada bozorda
mashg‘ulot paytida konsertda

telefon orqali muloqotda telefon orqali muloqotda
internet-muloqotda internet-muloqotda

shifoxonada
do‘konda

uyda

2. Berilgan matnni diqqat bilan o‘qib chiqishlari uchun vaqt belgilang.
3. Mazkur jadvalni to‘ldirishda har bir o‘quvchi individual fi kr bildirishini nazorat 

qiling, bunda o‘quvchilar shu vaqtga qadar to‘plagan hayotiy tajribadan kelib chiqib 
yondashishlari mumkinligini, eng kreativ, noodatiy tushunchalarga yozilgan ta’rif-
larni xattaxtaga yozib qo‘yishlari-
ni ta’kidlang va berilgan ta’rifl ar 4 
yoki 5 ta gapdan oshmasligini  ham 
ta’kidlang.

Maqsad 
Matonat

Intilish va harakat
Tartib va intizom

Vaqtni tejash
Ichki xotirjamlik

4. Audioni diqqat bilan tinglash-
lari uchun 2 marta qayta qo‘yib 
bering, o‘quvchilardan qanday 
tushunganlarini va matn nimalar 
haqida ekanini so‘rang va quyidagi 
savolga javob berishlarini so‘rang: 
Bu matn esse bo‘la oladimi? 
Nega? Audiomatn:

Mutolaa haqida
Hermann Hesse 70

MAVZU

1 Yozing. 

Rasmiy vaziyat Norasmiy vaziyat

2 O‘qing.

Ko‘pchilik kitob o‘qishni bilmaydi va nima uchun o‘qiyotganini tuzukroq tushun-

maydi. Ba’zilar buni o‘qimishli bo‘lishning qiyin va yagona yo‘li deb biladi. Ular uchun 
har qanday kitob kishini “o‘qimishli” qiladi. Boshqa birovlar uchun esa o‘qish – dam 
olish, shunchaki vaqtni o‘tkazish va ularga nimani (maqola, roman, she’r, xabar va 
hokazo) o‘qish baribir, zerikarli bo‘lmasa, bas. Shunchaki dam olish, vaqt o‘tkazishni 
istagan va “o‘qimishli” bo‘lish haqidagina qayg‘urgan kitobxon kitobdagi dilni poklov-
chi, kishini ruhlantiruvchi qandaydir noma’lum bir kuchni sezadi. Biroq bu kuchni u 
aniq tasavvur etolmaydi va baholay ham olmaydi. Bunday kitobxon tibbiyotdan mut-
laqo bexabar bemorga o‘xshaydi, ya’ni aynan qaysi dori kerakligini tushunmasdan 
har bir qutichadagidan tatib ko‘ra boshlaydi. Aslida, mutolaa borasida ham har bir 
kishi o‘zi uchun zarur bo‘lgan, yangi kuch hamda ruhiy ta’sir baxsh etadigan kitoblar-
ni topa bilishi kerak emasmi?!

Biz – muallifl arga odamlarning ko‘p mutolaa qilishlari, albatta, yoqimli. Biroq aynan 
ijodkor tomonidan, “haddan ziyod” ko‘p o‘qishadi, deyilishi noo‘rindir. Ammo ming-
ta loqayd kitobxondan o‘nta yaxshi kitobxon durust. Shu bois bemalol ta’kidlashim 
mumkinki, hamma joyda haddan ziyod ko‘p mutolaa qilishadi va bu adabiyot uchun 
obro‘ emas, ziyon keltiradi. Kitob mustaqil bo‘lmagan kishilarni yana ham ma’naviy 
zaifl ashtirish uchun yozilmaydi, bundan tashqari, undan ba’zan noqobil odamlar-
ga arzongarov tasvir hamda osongina o‘zgartirilgan hayotni ko‘rsatish uchun ham 
foydalanishadi. Kitoblar insonni hayotga yo‘llagandagina, unga xizmat qilgandagi-
na foydalidir. Agar kitob o‘quvchiga 
oz bo‘lsa-da kuch-g‘ayrat, shijoat, 
ma’naviy poklik baxsh etmasa, 
mutolaa uchun sarf etilgan har 
bir soat behuda, besamar bo‘lib 
qolaveradi.

Shunchaki o‘qish – bu diqqat-
ni to‘plashga majbur etuvchi 
mashg‘ulot va ovunish uchungina 
o‘qish – o‘z-o‘zini aldashdir. Lo-
qayd kishilar uchun, umuman, bi-
ror narsadan ovunishning hojati 
yo‘q. Aksincha, ular hamma joyda 
diqqat-e’tiborli bo‘lishlari, qayerda 
nima bilan mashg‘ul bo‘lishmasin, 
nima haqda fi kr yuritishlaridan qat’i 
nazar, o‘zlarini butun vujudlari bi-
lan voqealar girdobida his etmoq-
lari zarur.

Hayot qisqa, uning poyonida 
hech kimdan o‘qilgan kitoblar soni 

4

5 Yozing. 

Tasvirdagi voqea

so‘ralmaydi. Biror foydasi bo‘lmasa, o‘qishga vaqt sarfl ash aqllilik belgisi emas, 
aksincha, koni ziyon emasmikan?! Men bu o‘rinda faqat yomon kitoblarni emas, 
avvalambor, sifatli mutolaani nazarda tutyapman. Hayotda har bir qadaming kabi 
o‘qishdan ham biron natija kutiladi. Mutolaadan yangi kuch-g‘ayrat olmoq uchun av-
valiga kuch sarf etmoq, o‘zingni yanada yaxshiroq tushunmoq uchun oldin o‘zingni 
“yo‘qotmoq” kerak bo‘ladi.

Agar har bir o‘qilgan kitob quvonch va alam, shijoat hamda ruhiy tazarru olib 
kelmasa, jahon adabiyoti tarixini bilishdan ma’no yo‘q. Fikr-mulohaza qilmasdan 
o‘qish – xushmanzara tabiat qo‘ynida ko‘zni bog‘lab yurmoq demakdir. Biz o‘zimizni 
va turmushimizni unutish uchun emas, balki hayot jilovini yanada ongliroq ra vishda 
jilovlash uchun o‘qishimiz kerak. Kitobga dimog‘dor o‘qituvchiga qaragan qo‘rqoq 
o‘quvchi singari emas, balki eng baland cho‘qqini zabt etmoqqa shaylangan shiddat-
kor alpinist kabi yondashmoq talab etiladi. 

(Nemis tilidan M. Akbarov tarjimasi)

5. “Tasvirdagi voqea” nomli rasmli topshiriqni bajartiring. Bunda ketma-ket 
berilgan vaziyatlar, undagi insonlarning holati, yuz ifodasidan kelib chiqqan holda 
hikoya tuzishlarini topshiring. 

6. Savollarga matn yuzasidan javob berishlari lozimligini ta’kidlang va o‘quv-
chilarning og‘zaki nutqini tekshiring.

 
Mustaqil topshiriq: mustaqil topshiriq sifatida har bir o‘quvchi quyidagi 

vaziyatda qanday yo‘l tutishi haqida yozma matn yaratib kelishlarini topshiring: 
“Tasavvur qilingi siz xorijiy mamlakatga bordingiz, lekin ularning madaniyati va 
ijtimoiy odoblari siz uchun mutlaqo notanish ekan. Siz bu mamlakatda qolishni 
istamaysiz, biroq ma’lum vaqtgacha qolishga majbursiz. Shu vaziyatda qanday 
yo‘l tutgan bo‘lardingiz?” 

S H A X S I Y  G I G I Y E N A

SALOMATLIK VA GIGIYENA

Maqsad: salomatlik haqidagi tushunchani kengaytirish, foydali va zararli mah-
sulotlar, odatlar bilan tanishtirish, shaxsiy gigiyena qoidalari bilan birga gigiye-
na tushunchasining qo‘llanish sohalarini o‘rgatish, gapdagi buyruq, iltimos, taklif 
ohangi va ulardan foydalanish holatlarini tushuntirish.

Refl eksiya jarayoni: odob-axloq, insoniy fazilatlarning hayotdagi ahamiyati 
hamda psixologik jihatdan sog‘lom kishilarda qanday fazilat va odatlar shakllani-
shini ko‘rib chiqish, o‘quvchilar bilan bahs-munozara uyushtirish.

Vazifalar: 

1. O‘quvchilarga berilgan ma’lumotlarni foydali va zararli odatlarga ajratib, nega 
foydali va nega zararli ekanini izohlashlari lozimligini namunadagidek tushuntiring.

Namuna: Men har kuni uch soat piyoda yuraman, bu – foydali odat, chunki pi-
yoda yurishning inson salomatligi-
ga foydasi katta. 

TaxminIy javoblar: 
1. Men kun boʻyi band boʻlgan-

ligim uchun asosan koʻchada tez 
tayyor boʻladigan mahsulotlarni 
iste’mol qilishni afzal koʻraman, 
bu   –   zararli odat, chunki kech-
qurunlari oshqozonimda turli noqu-
layliklar, og‘riqlar his qilaman.

2. Men har doim meva va sab-
zavotlar iste’mol qilaman, bu – foy-
dali odat, chunki meva va sabza-
votlarni doimiy iste’mol qilish hazm 
qilish a’zolari uchun juda foydali.

3. Men kuniga 5 fi njon qahva 
ichaman, bu – zararli odat, chun-
ki borgan sari qahva ichmasam 
o‘zimni tetik his qilmayapman va 
boshimda ham kuchli og‘riq vujud-
ga kelyapti.

4. Men kompyuterda koʻp ish-

layman va har ikki-uch soatda toza 
havoga chiqib, atrofni tomosha 
qilaman, bu – foydali odat, chun-
ki ma’lum vaqt davomida miyaga 
dam berish va uzoqdagi narsalarni 
kuzatish ko‘z nuri uchun juda foy-
dali. 

5. Men ba’zida kechalari uxla-
may kitob oʻqiyman, bu – zararli
odat, chunki miya yetarlicha dam 
olmasa, insonda charchoq, holsiz-
lik kabi holatlar yuzaga keladi.

6. Men har doim bir xil vaqtda 
uxlab, bir xil vaqtda turaman, bu 
odat foydali, chunki organizm ye-
tarlicha energiya to‘plab oladi va 
shunga odatlanadi.

7. Men odatda ertalab nonush-
ta qilmayman, bu – zararli odat, 
chunki organizmda mavjud energi-
ya ortiqcha sarfl anadi va insonda 
asabiylik, tez charchash yuzaga keladi.

Diqqat qiling! Gapdagi buyruq, iltimos va taklif ma’nolarini turli hayotiy misol-
lar orqali tushuntiring:

Buyruq ohangi: oʻrningizdan turing, vazifalarni bajaring. 

Iltimos ohangi: anavi kitobni berib yuboring.

Taklif ohangi: keling, yana bir o‘ylab ko‘raylik. 

Berilgan grammatik qoidani mustahkamlash maqsadida quyidagi topshiriqni ba-
jartiring: 

1. Hozir mening navbatim edi, oʻtkazib yuboringlar. Iltimos.
2. Hamma oʻrnidan tursin. Buyruq.
3. Berilgan vazifani barchangiz bajaring. Buyruq.
4. Uyga kiring, choy damlab qoʻygan edim. Taklif.
5. Bugungi sport musobaqasi haqida bizga ham ma’lumot bering. Iltimos.
6. Biz bilan birga aylanishga yuring, yangi ochilgan xiyobonga boramiz. Taklif.
7. Vazifa: hamma ertaga insho yozib keladi. Buyruq.

Buyruq ohangi:
Iltimos ohangi:

3 Tinglang. Yozing. 

4 O‘qing.

2. Audioni diqqat bilan tinglash-

lari uchun 2 marta qo‘yib bering, 
birinchi marotaba o‘quvchilardan 
qanday tushunganlarini va matn 
nima haqida ekanini so‘rang. 
Shundan so‘ng ikkinchi marotaba 
o‘quvchilarga ma’lumotlarni ting-
lab, bo‘sh o‘rinlarni to‘ldirib bo rish-
lari zarurligini tushuntiring. 

Audiomatn: 
Jahon Sogʻliqni Saqlash Tashki-

loti (JSST) – xalqaro tibbiy tashkilot 
boʻlib, Birlashgan Millatlar Tashki-
loti (BMT)ning ixtisoslashgan max-
sus muassasasi hisoblanadi. 1945-
yil fevralda BMT konferensiyasida 
Jahon Sogʻliqni Saqlash Tashki-
lotini tuzish toʻgʻrisida qaror qabul 
qilingan edi. 1946-yilda sogʻliqni 
saqlash boʻyicha Nyu Yorkda oʻt-
kazilgan xalqaro konferensiyada 
BMTga aʼzo 26 ta mamlakat tash-
kilot nizomini ratifi katsiya qilgach, 1948-yil 7-aprelda Jahon Sogʻliqni Saqlash Tash-
kiloti tuzildi. 

3. Berilgan matnni diqqat bilan o‘qib chiqishlari uchun vaqt belgilang.
4. Savollarga audiomatn yuzasidan javob berishlari lozimligini va rasmlar bilan 

bog‘lashlarini ta’kidlang. 

Mustaqil topshiriq. Bugun ba’zi davlatlarda ichimlik suvi muammosi kuchay-
gan. Siz bu muammoni hal qilishda qanday taklif bera olasiz? Mazkur savol yu-
zasidan fi kr-mulohazali esse yozib kelishlarini topshiring. 

36-DARS. NAZORAT ISHI.
37-DARS. XATOLAR USTIDA ISHLASH.

SOG‘LOM MAHSULOTLAR

Maqsad: o‘quvchilarning sog‘lom ovqatlanish, sog‘lom mahsulotlar haqi dagi 
fi krlarini kengaytirish, Jahon sog‘ liqni saqlash nizomiga ko‘ra jahonda insonlar-
ning salomatligiga, xususan, turli mamlakatlarda kuzatilayotgan ochar chilik, 
ichimlik suvi tanqisligi kabi masalalarga to‘xtalish, bu borada o‘quvchilarga yetarli 
ma’lumotlarni taqdim etish va salomatlikni asrash har kimning o‘z qo‘lida ekanini 
tushuntirish.  

Refl eksiya jarayoni: «Xatolar ustida ishlash» mustahkamlash darsidan oldin 
salomatlik va gigiyena mavzusi yuzasidan bajarilgan mashq va topshiriqlardagi 
eng dolzarb va qiziqarli ma’lumotlarni qayta eslating, xususan, Jahon Sog‘liqni 
Saqlash Tashkilotining maqsadi va vazifalari nimalardan iborat ekanini bahs-mu-
nozara tarzida so‘rab, foydali va zararli odatlar haqida o‘quvchilar fi krini tinglang.

Vazifalar: 

1. Audioni diqqat bilan ting-
lashlari uchun 2 marta qayta 
qo‘yib bering, o‘quvchilardan 
qanday tushunganlarini va matn 
nima haqida ekanini so‘rang. 
Audiomatn: 

JSST nizomi quyidagi aso-
siy tamoyillarga asoslanadi:

• Salomatlik bu – nafaqat 
tanada kasalliklarning mavjud 
emasligi, balki umumiy-ijtimoiy, 
ruhiy hamda jismoniy barqaror-
lik holatidir.

• Kishining irqi, dini, siyosiy 
qarashlari, iqtisodiy va ijtimoiy 
ahvolidan qat’i nazar, salomatlik 
borasida eng yaxshi darajaga 
erisha olishi har bir shaxsning 
eng asosiy huquqlaridan biri hi-
soblanadi.

• Jahondagi barcha xalqlar-
ning salomatligi dunyoda tinch-

lik va xavfsizlik o‘rnatilishining 
eng asosiy omili bo‘lib, u mam-
lakatlarning to‘liq o‘zaro ham-
korligiga bog‘liqdir.

• Har qanday davlatning 
sog‘liqni saqlash borasida 
erish gan natijalari barcha uchun 
ahamiyatlidir.

• Turli mamlakatlarda kasal-
liklarga ayniqsa, yuqumli kasal-
liklarga, qarshi kurash borasi-
dagi choralarning notekisligi 
qolgan barcha uchun umumiy 
xatarni yuzaga keltiradi.

• Bola salomatligi eng ustu-
vor vazifa hisoblanadi.

• Barcha xalqlar uchun tibbi-
yot, psixologiya va turdosh 
ilmlar yutuqlaridan birdek foy-
dalana olish sharoiti yaratilishi 
salomatlikni ta’minlash borasi-
dagi eng asosiy shartlardan biri 
bo‘lishi kerak.

• Xalq salomatligini yax-
shilash borasida jamoatchilik bilan faol ishlash, uning bu boradagi tushunchalarini 
shakllantirish ushbu xalqning salomatligini himoyalash uchun g‘oyat muhimdir.

• Hukumatlar o‘z xalqlarining salomatligi uchun javobgardirlar. Bu javobgarlik 
sog‘liqni saqlash sohasida tegishli choralarni ko‘rishni taqozo etadi.

2. Savollarga audiomatn yuzasidan javob berishlari lozimligini va rasmlar bilan 
bog‘lashlarini ta’kidlang. 

3. Berilgan matnni diqqat bilan o‘qib chiqishlari uchun vaqt belgilang. Matnda-
gi qora qilib berilgan buyruq ohandigagi gaplarga ahamiyat berishlarini va gapdagi 
buyruq ohangi haqidagi grammatik qoida bilan bog‘lashlarini ta’kidlang.

4. Matn yuzasidan berilgan topshiriqni bajarishlarini topshiring. Bunda «Salomat-
lik va gigiyena» mavzusida ham berilgan ma’lumotlardan foydalanishlari lozimligini 
ayting.

Javoblar:
1. Jahon Sogʻliqni Saqlash Tashkiloti (JSST) qachon tuzilgan? 1948-yil.
2. Xalqaro konferensiyada BMTga aʼzo nechta mamlakat qatnashgan? 26 ta.
3. Qaysi kun dunyoda sihat-salomatlik kuni sifatida nishonlanadi? 7-aprel kuni.

4. “Bola salomatligi – eng ustuvor vazifa” deb qaysi nizomda belgilangan? JSST.
5. Qaysi mamlakatda 1946-yilda sogʻliqni saqlash boʻyicha xalqaro konferensiya 

oʻtkazilgan ? Nyu Yorkda.
6. Qachon BMT konferensiyasida Jahon Sogʻliqni Saqlash Tashkilotini tuzish 

toʻgʻrisida qaror qabul qilingan? 1945-yil fevralda.
5. O‘quvchilarga quyidagi savol yuzasidan mustaqil fi krlarini yozishlarini top-

shiring: “Har qanday davlatning sog‘liqni saqlash borasida erishgan natijalari barcha 
uchun ahamiyatlidir” deb qaysi Nizomda belgilangan va siz bundan nimani tushun-
dingiz?” (8-9 ta gapdan iborat)

Mustaqil topshiriq: O‘quvchilar mustaqil tarzda Sog‘lom va nosog‘lom deb 
bilgan mahsulotlarini ikkita ustunga ajratib yozishlari, bunda fastfud mahsulotla-
rini ham kiritishlarini ta’kidlang.

Sog‘lom mahsulotlar                                                Nosog‘lom mahsulotlar
________________________                               ________________________
________________________                               ________________________

 TALAB VA TAKLIF

Maqsad: o‘quvchilarning iqtisod bo‘yicha olgan bilimlari bilan bog‘lash, 
parfyumeriya mahsulotlari haqida ma’lumot, gigiyenik jihatdan parfyumeriya 
mahsulotlaridan foydalanish haqidagi o‘quvchilar fi krini kengaytirish.

Refl eksiya jarayoni: salomatlik uchun, eng avvalo, gigiyena muhimligi bilan 
bog‘lash, bunda parfyumeriya mahsulotlari, tabiiy va sun’iy atirlarning ahamiya-
tini tushuntirish.

Vazifalar: 

1. O‘quvchilarga rasmni diqqat bilan kuzatishlari va berilgan dialogni davom et-
tirishlari lozimligini tushuntiring. Bunda o‘quvchilar partadoshlari bilan Sotuvchi va 
Xaridor rolini ijro etib berishlari uchun vaqt belgilang. 

2. Berilgan matnni diqqat bilan o‘qib chiqishlarini ta’kidlang. 
3. Matnni o‘qib tushunganlarini tekshirish uchun berilgan topshiriqni bajartiring. 

Bunda berilgan ma’lumotlar To‘g‘ri, Noto‘g‘ri va Berilmagan ekanligini aniqlashla-
rini topshiring. Bunda agar ma’lumot matn mazmuniga mos bo‘lsa, TO‘G‘RI; agar 

ma’lumot matn mazmuniga mos 
bo‘lmasa, NOTO‘G‘RI; agar ma’lu-
mot matn da umuman keltirilmagan 
bo‘lsa, BERILMAGAN deb yozishla-
rini tushuntiring. 

Javoblar:
1. Atir birinchi boʻlib Sharq mam-

lakatlarida ishlab chiqarilgan.To‘g‘ri.
2. Efi r moyi va xushboʻy modda 

atirni hosil qiladi. To‘g‘ri.
3. Qadim zamonda ham atirning 

tarkibi bugungi bilan bir xil boʻlgan. 
Noto‘g‘ri.

4. Toshkentda atirni aralashma 
holiga keltirishadi. To‘g‘ri.

5. Mamlakatimiz atir-upa fabrika-
si boʻyicha Fransiya bilan hamkorlik 
qiladi. To‘g‘ri.

6. Avvallari ham atir sun’iy ravish-
da olingan. Noto‘g‘ri.

4. O‘quvchilarga berilgan rasm-
larni diqqat bilan kuzatib quyidagi 
savolga javob berishlarini ta’kidlang: 
“Qaysi atir nomlari sizga tanish?”

5. Audioni diqqat bilan tinglash-
lari uchun 2 marta qayta qo‘yib 
bering, birinchi marotaba o‘quvchi-
lardan qan day tushunganlarini va 
matn nima haqida ekanini so‘rang. 
Shundan so‘ng berilgan testlarning 
javoblarini belgilashlarini so‘rang. 
Audio matni: 

Parfyumeriya (frans. parfum – 
“yoqimli hid, atir”) – teri, soch, ki-
yimlarni xushboʻy qiluvchi, shuning-
dek, gigiyenik vosita sifatida qoʻl-
lanadigan mahsulotlar. Qadimda 
xushboʻy moddalar sifatida faqat 
tabiiy mahsulotlar (efi r moylari, bal-
zam va boshqalar) ishlatilgan. Or-
ganik kimyo rivojlanishi natijasida 

1

Xaridor: 

Xaridor:  

efi r moylari va hayvon mahsulotlari (anbar, mushk va boshqalar) bilan bir qatorda 
parfyumeriya mahsulotlari tayyorlashda sintetik xushboʻy moddalardan foydalana 
boshlandi. Atir, upa, atir sovun, lab boʻyoqlari, odekolon, xushboʻy suv, shuningdek, 
ter va uydagi noxush hidlarni yoʻqotishda qoʻllanadigan dezodorantlar, tirnoq va soch 
loklari ham parfyumeriya mahsulotidir. 

Test javoblari:  
1) b; 2) c; 3) b; 4) a; 5) c.  
6. Berilgan ikkita rasmni bir-biriga qiyoslab, quyidagi savolga javob berishlarini 

tushuntiring: “Siz qaysi biridan ko‘proq foydalanar edingiz?”

Mustaqil topshiriq. O‘quvchilarga oʻzlari bilgan parfyumeriya mahsulotlari-
ning roʻyxatini tuzishlarini topshiring va ularning tarkibini oʻrganib, qiziqarli ma’lu-
motlar yozishsin.

MENING KUNIM

Maqsad: o‘quvchilarga reja asosida ish qilish, kun tartibiga ega bo‘lish kabi 
motivatsion xarakterdagi ma’lumotlarni berish va ularni ma’lum maqsadlariga 
eri shishlarida kundalik ishlarni rejalashtirish salomatlik uchun ham foydali ekan 
tushuntirish. 

Refl eksiya jarayoni: inson sog‘lom bo‘lishi uchun kun tartibiga rioya qilishi, 
bajarilishi lozim bo‘lgan ishlarni rejalashtirib olishi va shu asosda harakatlani-
shi kerakligi hamda salomatlik uchun muhim omillar qatorida kun tartibi turishini 
avval gi mavzularga bog‘lab tushuntirish. 

Vazifalar: 

1. Berilgan matnni diqqat bilan o‘qib chiqishlarini ta’kidlang. 
2. Savollarni baland ovozda o‘qing yoki o‘quvchilardan biriga o‘qittiring (moni-

torda ask ettirish ham mumkin) va o‘quvchilardan har bir savol uchun qisqa-qisqa 
fi krlarni eshiting. Matnga bog‘lab javob berishlarini kuzating. 

3. Dastlab audioni diqqat bilan tinglashlari uchun 2 marta qayta qo‘yib bering, 
birinchisida o‘quvchilardan qanday tushunganlarini va matn nima haqida ekanini 
so‘rang. Shundan so‘ng ikkinchi marotaba o‘quvchilarga ma’lumotlarni tinglab, bo‘sh 
o‘rinlarni to‘ldirib borishlari zarurligini tushuntiring. Audio matni: 

Gigiyena (yun. hygieinos – “sogʻlom”) – tibbiyotning bir sohasi; kishilar sogʻligʻiga 
turmush va mehnat sharoitlari taʼsirini oʻrganadi hamda kasalliklarning oldini olish, 

yashash uchun eng qulay sharoit 
yaratish, sogʻliqni saqlash va umrni 
uzayti rish chora-tadbirlarini ishlab 
chiqadi. Gigiyenaning bir necha so-
halari bor. Aviatsion gigiyena, harbiy 
gigiyena, mehnat gigiyenasi, bolalar 
va oʻsmirlar gigiyenasi (maktab gigi-
yenasi), shaxsiy gigiyena, ijtimoiy 
gigiyena, ovqatlanish gigiyenasi, ra-
diatsion gigiyena va boshqalar. Gigi-
yena fi ziologiya, patofi ziologiya, epi-
demiologiya, toksikologiya, fi zika, 
kimyo, shuningdek, ijtimoiy-iqtisodiy 
fanlar bilan chambarchas bogʻlan-
gan, chunki tabiiy omillar bilan birga 
jamiyatning iqtisodiy ahvoli ham ki-
shi sogʻligʻiga taʼsir etadi.

Audio javoblari:
1) sog‘lig‘iga; 2) mehnat sha-

roitlari; 3) kasallikning; 4) qulay sha-
roit yaratish; 5) aviatsion; 6) harbiy; 
7) mehnat; 8) bolalar va oʻsmirlar; 
9) shaxsiy; 10) ijtimoiy; 11) ovqat-
lanish; 12) radiatsion; 13) fi ziologi-
ya; 14) fi zika; 15) ijtimoiy-iqtisodiy; 
16) chambarchas; 17) tabiiy omillar; 
18) sogʻligʻiga. 

4. Berilgan matnni diqqat bilan 
o‘qib chiqishlarini va rasmlar bilan 
bog‘lashlarini ta’kidlang. 

5. O‘qib tushunish malakasini 
mustahkamlash uchun matn yuzasi-
dan berilgan topshiriqni bajartiring. 

Javoblar: 
Sog‘lom bo‘lish asosi –  badan-

tarbiya.
Meva va sabzavotlar, yengil tao-

mlar iste’mol qilish –  parhez.
Faqat shaxsiy buyumlardan 

(sochiq, dastro‘mol) foydalanish – 
gigiyena. 

Bir kunda 2 (yoki 3) marta yuvish lozim 

bo‘lgan a’zo – tish.
Organizm o‘zini qayta tiklaydigan holat 

– uxlash.
Har hafta gigiyenasiga e’tibor berish 

lozim bo‘lgan a’zo – tirnoqlar.
6. Berilgan savollarga yuqorida beril-

gan matnlar, topshiriqlar asosida o‘quv-
chilarning javob yozishlarini nazorat qi ling. 
Bunda har bir o‘quvchi mustaqil fi krlarini 
yozishlari lozimligini tushuntiring. 

Namunaviy javoblar: 
1.  Yilning qaysi sanasi Global qoʻl yu-

vish kuni deb e’lon qilingan? 
15-oktyabr – Global qoʻl yuvish kuni.
2. Nima deb oʻylaysiz, nega aynan qoʻl 

yuvish kuni global miqyosda e’lon qilin-
gan?  

Sababi, biz qo‘l bilan juda ko‘plab narsa-buyumlarni ushlaymiz, ularda 
yig‘ilgan chang va mikroblar qo‘llarimizga tezda o‘tadi.

3. Parhez nima?
Parhez bu – inson salomatligini tiklash va yanada sog‘lom bo‘lishni tan-

lagan insonlar uchun turli zararli, yog‘li ovqatlar o‘rnida tarkibida vitamin va 
minerallar mavjud mahsulotlarni iste’mol qilishdir. 

4. Uxlashning qanday foydali jihatlari bor?
Uxlashning inson tanasi va aqliy faoliyati uchun ahamiyati katta hisoblanib, 

yo‘qotilgan energiya o‘rnini tiniqib uxlash orqali to‘ldirish mumkin. 

Mustaqil topshiriq: o‘quvchilarga quyidagi iboralarga yozma ravishda izoh 
yozishlarini topshiring:

•  sog‘lom turmush tarzi;
•  nosog‘lom turmush tarzi;
•  yaxshi shifokor;
•  zararli odatlar;
•  virus.

SANITARIYA

Maqsad: o‘quvchilarga berilayotgan ma’lumotlar orqali sanitariya-gigiyena 
inson salomatligida eng muhim omillardan biri ekanini tushuntirish, ularning bu 
boradagi fi krini kengaytirish va fe’l nisbatlarini, xususan, fe’lning o‘zlik nisbati 
haqida ma’lumot berish.

Refl eksiya jarayoni: kun tartibining muhim ekani, bunda inson gigiyenaga 
qattiq rioya qilishi zarurligini tushuntirish va fe’l nisbatlari yuzasidan savol-javob 
uyushtirish.

Vazifalar:
1. Berilgan matnni diqqat bilan 

o‘qib chiqishlarini ta’kidlang.
2. Savolni baland ovozda o‘qing 

yoki o‘quvchilardan biriga o‘qittiring 
(monitorda aks ettirish ham mumkin) 
va o‘quvchilardan har bir berilgan tu-
shuncha qanday ma’noni anglatishini 
so‘rang, qisqa-qisqa fi krlarni eshiting. 
Matnga bog‘lab javob berishlarini ku-
zating. 

Bu tushunchalar nimani 
anglatadi?

gigiyenik normativlar
sanitariya

sanitariya statistika
klinik

demografi k tekshirish usullari

Diqqat qiling! 
Quyidagi grammatik qoidani 

tushun tiring, dastlab fe’lning barcha nisbat shakllarini yodga olish uchun savol-
javob o‘tkazing. O‘zlik nisbatining qoidasini tushuntiring va majhul nisbatdan farq-
li tomonlariga to‘xtaling. Bunda T-sxemasidan foydalanishingiz va misollar orqali 
mustahkamlashingiz mumkin.

O‘ZLIK VA MAJHUL NISBAT FARQI
O‘ZLIK   NISBATI                        MAJHUL NISBAT

Anvar musobaqaga yozildi.                       Bayram uchun dasturxon yozildi.
U yo‘lakda qoqildi.                                           Ustaxonada mix qoqildi.

Fe’lning o‘zlik nisbati bajariladigan ish-harakat bajaruvchining (shaxs, narsa-

predmet) o‘zi ustida amalga oshirilishini ifodalaydi.
Fe’lning birinchi shakli + -(i)n, -(i)l

Misollar: ko‘r-in-di, beza-n-di, tug‘-il-moq, qiyna-l-di.

3. Grammatik qoida tushuntirilgach, mustahkamlash maqsadida quyidagi top-
shiriqni bajartiring, bunda majhul va o‘zlik nisbati qo‘shimchalarining bir-biridan farqli 
tomonlarini misollar orqali ajtarib olishlari uchun o‘zlik nisbatida ish-harakatni baja-
radigan shaxs o‘zi bajarishini, majhul nisbatda esa kimdir tomonidan bajarilishini 
ta’kidlab, gaplarga o‘zi va kimdir tomonidan so‘zlarni qo‘shib ko‘rishlarini ayting. Ma-
salan: 

1. U uzoq o‘ylandi. Uning o‘zi o‘yladi.
2. Birinchi sinf o‘quvchilariga bayram munosabati bilan sovg‘alar berildi. Sovg‘alar 

kimdir tomonidan berildi.
5. Sanitariya-gigiyenaga amal qilgan holda ovqat pishirildi. Ovqat kimdir tomoni-

dan pishirildi.
6. Anvar ko‘rpachaga cho‘zildi. Anvarning o‘zi cho‘zildi.
7. O‘quvchilar shaxsiy gigiyenada rioya qilishga chaqirildi. O‘quvchilar kimdir 

tomonidan gigiyenaga rioya qilishga chaqirildi.
8. Maktabning sanitariya holati ko‘rildi. Maktabning sanitariya holati kimdir to-

monidan ko‘rildi.
9. U shifokorga ko‘rindi. Uning 

o‘zi ko‘rindi.
10. Qizlar tadbirda raqqosa-

lardek bezandi. Qizlarning o‘zi 
bezandi.

4. O‘quvchilarga berilgan rasm 
asosida kun tartibini yozishlari-
ni va qancha vaqtini o‘qish uchun 
sarfl ashlarini hisoblab chiqishlarini 
topshiring. 

5. Dastlab audioni diqqat bilan 
tinglashlari uchun 2 marta qayta 
qo‘yib bering, o‘quvchilardan qan-
day tushunganlarini va matn nima 
haqida ekanini so‘rang. Audiomatn:

Sanitariya (lot. sanitas – 
“sogʻliq”) – atrof-muhitni sogʻlom-
lashtirishga qaratilgan amaliy tad-
birlar majmui. Epidemiyaga qarshi 

hamda sanitariya-gigiyenaga oid talab va meʼyorlarni ishlab chiqadi va amalga tat-
biq etadi. Turarjoy, sanoat, oziq-ovqat sanitariyasi bir-biridan farq qiladi.

Sanitariya korxonalari va turarjoy, maishiy xonalarni gigiyena talablariga koʻra 
ozoda saqlash, havosini almashtirib turish, yoritish, isitish (makroiqlim) meʼyorlariga 
mosligi masalalari bilan shugʻullanadi.

Sanitariyaning turar joy, kommunal boʻlimi aholi punktlarini rejalashtirish, qurish, 
koʻkalamzorlashtirish, suv taʼminoti, chiqindilardan tozalash va kanalizatsiya, turar 
joy va umumiy foydalanish obyektlari (hammomlar, umumiy yashash joylari, sarta-
roshxonalar va dam olish, sogʻlomlashtirish maskanlari)ni nazorat qilish, atmosfera 
havosini muhofaza etish, transport va shovqinlariga qarshi kurashish masalalarini 
oʻz ichiga oladi.

Shundan so‘ng o‘quvchilarga berilgan ma’lumotlarni tinglab, To‘g‘ri, Noto‘g‘ri 
va Berilmagan ekanini aniqlashlarini topshiring. Bunda, agar ma’lumot matn maz-
muniga mos bo‘lsa, TO‘G‘RI; agar ma’lumot matn mazmuniga mos bo‘lmasa, 
NOTO‘G‘RI; agar ma’lumot matnda umuman keltirilmagan bo‘lsa, BERILMAGAN 
deb yozishlarini tushuntiring. 

Javoblar:
1. Turarjoy, sanoat, oziq-ovqat sanitariyasi bir xil ma’noga ega. NOTO‘G‘RI.
2. Sanitariya umumiy foydalanish obyektlarini tekshirmaydi, ularni boshqa idoralar-

ga biriktirib beradi. NOTO‘G‘RI.
3. Transport shovqinlarining oldini olish bo‘yicha sanitariya xodimlari ish olib bor-

gan. TO‘G‘RI.
4. Sanitariyaning vazifasi atrof-muhitni sogʻlomlashtirishdir. TO‘G‘RI.
5. Sanitariya xodimlarining oylik maoshlari ko‘tarilishi sanitariyaga berilayotgan 

e’tibordir. BERILMAGAN.
6. Sanitariya talabi bo‘yicha har bir korxona, turarjoy binolarida makroiqlimni 

yaratish zarur. TO‘G‘RI.

Mustaqil topshiriq: O‘quvchilarga quyidagi vazifani mustaqil topshiriq sifatida 
bering: yashash joyingizni kuzating. sanitariya-gigiyena holati haqida to‘plagan 
ma’lumotlaringizni yozing, qanday kamchiliklar bartaraf etilsa, sanitariya-gigiye-
na holati tiklanadi, deb o‘ylaysiz – taklifl aringizni bildiring.



88
TABOBAT

Maqsad:  o‘quvchilarning tibbiyot, tabobat, sog‘lom ovqatlanish, sog‘lom mah-
sulotlar haqidagi fi krlarini kengaytirish, o‘qib, tinglab tushunish, yozma va og‘zaki 
nutq malakalarini shakllantirish, fe’lning aniq nisbat shakli haqida ma’lumot be-
rish va mashq, topshiriqlar orqali mustahkamlash. 

Refl eksiya jarayoni: gigiyena haqidagi fi krlarni kengaytirish, fe’lning o‘zlik, 
majhul nisbatlari bo‘yicha berilgan bilimlarni mustahkamlash, ularning farqli jihat-
larini misollar orqali tushuntirish. 

Vazifalar:
1. O‘quvchilarga berilgan rasmlarni diqqat bilan kuzatishlarini va u yerda tasvir-

langan odamlar nima qilishayotganlarini yozma tarzda bayon qilishlarini topshiring. 

Javoblar: 
1. Rasmlarni diqqat bilan kuzating. Unda odamlar nima qilishyapti?
Rasmda tasvirlangan shifokorlar bemorning rentgen qog‘ozidagi javoblarni 

tahlil qilishmoqda. 
1. Siz shifokor bo‘lishni xohlar-

midingiz? 
(Har kim o‘z fi krini yozadi)
2. Jarroh bo‘lishni  va operatsi-

yalarda qatnashishni xohlaysizmi? 
(Har kim o‘z fi krini yozadi)
2. Berilgan matnni diqqat bilan 

o‘qib chiqishlarini ta’kidlang.
3. O‘quvchilarning matnni o‘qib 

tushunganlik darajalarini aniqlash 
maqsadida berilgan jadvalni matn 
asosida to‘ldirishlarini nazorat qi-
ling. 

Javoblar:
Tibbiyot 4 ta tarmoqqa bo‘li-

nadi:
1. Tibbiy-biologik.
2. Klinik.
3. Tibbiy-ijtimoiy.
4. Gigiyenik.

4. O‘quvchilarga rasm va jadvaldagi savollarga diqqat qilishlarini va bu mashhur 

shaxsning kim ekani hamda u haqidagi ma’lumotlarni yozishlarini topshirib, jadvalni 
to‘ldirishlarini nazorat qiling. O‘quvchilar jadvaldagi ma’lumotlarni bu yerda ko‘rsatil-
gandan kengroq to‘ldirishlari mumkin.

Javoblar?

Ismi:                                     Abu Ali ibn Sino
Qachon va qayerda tug‘ilgan? 980-yilning 18-iyunida Buxoro yaqinidagi 

Afshona qishlog‘i
Qaysi hukmdor davrida yashagan? Somoniylar davri

Qaysi asarlarni yozgan? “Tib qonunlari”, “Kitob ash-shifo”, “Urjuza”

“Meditsina” so‘zining kelib chiqishi 
haqida nimani bilasiz?

Bu so‘z forscha “Madadi Sino”, ya’ni "Ibn Sino 
madadkor bo‘lsin” ma’nosidagi birikmaning 
chet el tillari (Yevropa) talqinida ishlatilishi. 
Bugungi kunda fan nomi va butun tibbiyot 

uchun qo‘llanuvchi xalqaro termin.

5. Dastlab audioni diqqat bilan tinglashlari uchun 2 marta qayta qo‘yib bering, 
birinchisida o‘quvchilardan qanday tushunganlarini va matn nima haqida ekanini 
so‘rang. Shundan so‘ng ikkinchi marotaba o‘quvchilarga ma’lumotlarni tinglab, bo‘sh 
o‘rinlarni to‘ldirib borishlari zarurligini tushuntiring. 

Audiomatn: 
Tibbiyotning xalq tabobatidan 

mustaqil fan darajasiga koʻtarilishi-
da qadimgi Misr, Bobil tibbiyoti, 
Gippokrat va Gelenning muhim 
oʻrni bor. Gippokrat kasalliklar-
ni aniqlash, bemor ning hayoti va 
faoliyatiga tashqi muhitning taʼsi-
rini oʻrganish, xastalik ning kelib 
chiqish sabablarini topish va davo-
lashda bemor organizmi ning oʻzi-
ga xos xususiyatlarini bilish kabi 
masalalar bilan shugʻullangan. 
Galen esa birinchi boʻlib organizm-
dagi aʼzo va sistemalarning tuzilishi 
hamda funksiyalarini, asosan, hay-
vonlar (maymunlar) organizmida taj-
riba qilib oʻrgangan. Uning anatomi-
ya va fi ziologiyaga doir asarlari to 
XVI asr gacha tibbiyot ning asosi 
boʻlib xiz mat qildi. 

Audio javoblari:
1) xalq tabobatidan; 2) Gippokrat;  3) tashqi muhitning; 4) xastalikning; 5) xususi-

yatlarini; 6) birinchi; 7) (maymunlar); 8) anatomiya;  9) fi ziologiyaga. 
6. Savollarni baland ovozda o‘qing yoki o‘quvchilardan biriga o‘qittiring (moni-

torda ask ettirish ham mumkin) va o‘quvchilardan har bir savol uchun qisqa-qisqa 
fi krlarni eshiting.

Mustaqil topshiriq: o‘quvchilarga o‘zlarining oilaviy poliklinikalari haqida 
matn tuzib kelishlarini, bunda yozmoqchi bo‘lgan poliklinikalari haqidagi faktlar-
dan, statistikadan foydalanishlari mumkinligini tushuntiring. 

PARHEZ

Maqsad: o‘quvchilarning parhez haqidagi bilimlarini kengaytirish, ularga tibbi-
yotda parhezning qo‘llanishi, aslida parhez kimlarga buyurilishini tushuntirish va 
ma’lumotlar asosida o‘quvchilarning o‘qib tushunish, tinglab tushunish, og‘zaki 
va yozma malakalarini mustahkamlash.

Refl eksiya jarayoni:  o‘quvchilardan oilaviy poliklinika haqidagi matnlari-
ni va qanday ma’lumotlar aniqlaganlarini so‘rang, har bir poliklinikadagi xizmat 
ko‘rsatish sifatini farqlari bo‘yicha savol-javob o‘tkazing.

Vazifalar:
1. O‘quvchilarga tartibsiz holda berilgan harfl arni joy-joyiga qo‘yib, mavzuga alo-

qador tushunchalar hosil qilishi lozimligini namuna asosida tushuntiring.
Javoblar:
1. herpaz – parhez                        etadi – dieta
tataobo –                tabobat 
biytibot  – tibbiyot
Ginagiey – gigiyena 
lanishqatov – ovqatlanish
2. O‘quvchilarga berilgan matnni diqqat bilan o‘qishlarini tushuntiring.
3. Matnni o‘qib tushunganlik darajasini aniqlash maqsadida quyidagi topshiriqni 

bajartiring, bunda berilgan har bir savolga qisqa yozma shaklda javob yozishlari 
lozimligini tushuntiring.

Javoblar:
1. Bemorga parhez kim tomonidan buyuriladi? Shifokor.

2. Parhezda qanday usullar bilan taomlar qayta tayyorlanadi? Maxsus usullar.
3. Kam ovqat yeydigan kunlar necha kunni tashkil etishi mumkin? 1, 2 kunni.
4. Parhez jahon ilm-fanida qanday nom ostida o‘rganiladi? Dieta.
5. Qanday kasalliklarda parhez buyuriladi? Yara kasalligi, kolit, yogʻ bosish va 

boshqa kasalliklarda.
6. Moddalar almashinuvi buzilishida parhez buyuriladimi? Ha, buyuriladi.
7. Har kim parhez qilishi mumkinmi? Yo‘q, faqat shifokor parhez qilishni buyur-

gan bemorlar parhez qilishi mumkin.
8. Parhezning bir nechta variantlari tavsiya qilinishiga sabab nima? Kasallikning 

davri, bosqichi va fazasining turli xilda ekani.
4. Dastlab audioni diqqat bilan tinglashlari uchun 2 marta qayta qo‘yib bering. 

Shundan so‘ng o‘quvchilardan qanday tushunganlarini va matn nima haqida ekanini 
so‘rang. Audio matni: 

Hozirgi zamon Pevznyer dietologiyasida (parhez haqidagi fan) inson organizmi-
ning sutkalik energetik talabi asos qilib olingan bo‘lsa, qadimda Ibn Sino ta’limotida 
parhez taomlar quyidagi to‘rtta omilga qat’iy rioya qilgan holda buyurilgan: 

1. Bemorning tabiiy mizoji. 
2. Bemorning yashash muhiti. 
3. Mizoj buzilishidagi sabab.
4. Bemorga buyuriladigan 

ta om larning mizoji. 
Bunda buyurilgan taomni 

ayni shu xastalikka qay daraja-
da ozuqa va qay darajada davo 
ekani hisobga olinadi. Shu joy-
da aniqlik kiritish uchun iste'mol 
mahsulotlarining davo va ozu-
qaviylik xususiyati to‘g‘ri sida 
qisqacha so‘z yuritishga to‘g‘ri 
keladi. Bu ta’limotda iste’mol 
qilingan mahsulotlar xoh u 
ozuqa bo‘lsin, xoh davo, uchta 
tarkibiy qismdan iborat:  

1) surat, 2) modda, 3) sifat. 
Surat deganda biz mahsu-

lotning shaklini, siymosini, tu-
zilishini, rangini, hidini ko‘z  ol-
dimizga keltiramiz. Modda qis-
mi deganda uning tarkibidagi 
modda – borliq va konsistensi-
yasi tushuniladi. Sifat yoki kay-

fi yat deganda shu mahsulotning ran-
gi, hidi, ta`mi nazarda tutiladi.

5. Audiomatnni tinglab tushungan-
lik darajasini aniqlash maqsadida 
quyidagi topshiriqni bajartiring, bunda 
berilgan har bir uchta variantdan eng 
to‘g‘ri javobni yozishlari lozimligini 
tushuntiring:

Javoblar:
1. Surat deganda mahsulotning 

hajmi / shakli / xususiyati tushuniladi.
2. Ibn Sino ta’limotida mahsu-

lotlarning tarkibiy qismi 3 / 4 / 5.
3. Sifat – bu mahsulotning rangi / 

shakli / hajmidir. 
4. Parhez taomni buyurishda, av-

valo, uning ozuqaviyligi / tez hazm 
bo‘lishi / kam miqdorda buyurilishi hi-
sobga olinadi.

5. Parhez taomlar beshta / to‘rtta / 
uchta omilga qat’iy rioya qilgan holda buyurilgan.

6. Borliq va konsistensiyasi bu – surat / modda / sifat sanaladi.

6. Savollarni baland ovozda o‘qing yoki o‘quvchilardan biriga o‘qittiring (moni-
torda ask ettirish ham mumkin) va o‘quvchilardan har bir savol uchun qisqa-qisqa 
fi krlarni eshiting.

7. Bu yerda berilgan fan nomlari nimalarni o‘rganishini o‘tilgan mavzular asosida 
izohlab yozishlarini ta’kidlang.

Bu fanlar nimani o‘rganadi?
Javoblar: 
Virusologiya – viruslar haqidagi fan.
Anatomiya – odam tanasining qismlari, joylashishi haqidagi fan. 
Sitologiya – hujayra haqidagi fan.
Dietologiya – parhez haqidagi fan. 

Mustaqil topshiriq: O‘quvchilarga berilgan rasm asosida matn tuzishlari va 
matnda bemor, shifokor va ularning suhbati, suhbatda parhez taom haqida tu-
shuncha aks etishi lozimligini vazifa sifatida topshiring.

“AVITSENNA USULI”

Maqsad: o‘quvchilarni buyuk tabib Ibn Sinoning tajribalari bilan tanishtirish, 
salomatlik haqidagi fi krlarini yanada kengaytirish. Sog‘lom ovqatlanish va parhez 
tushunchalarining bir-biridan farqli xususiyatlarini tushuntirish. 

Refl eksiya jarayoni: parhez haqida berilgan ma’lumotlarni esga olish va 
savol-javob orqali mustahkamlash, fe’lning o‘zlik, majhul, aniq nisbatlari bo‘yicha 
mashq va topshiriqlar bajarish. 

Vazifalar:
1. Berilgan matnni diqqat bilan o‘qib chiqishlarini ta’kidlang.
2. Matnda berilgan ma’lumotlar To‘g‘ri, Noto‘g‘ri va Berilmagan ekanligini aniqlash-

larini topshiring. Bunda agar ma’lumot matn mazmuniga mos bo‘lsa, TO‘G‘RI; agar 
ma’lumot matn mazmuniga mos bo‘lmasa, NOTO‘G‘RI deb yozishlarini tushuntiring. 

Javoblar:
1. Og‘riqni sezdirmaslik masalasi bilan ham Ibn Sino shug‘ullangan. To‘g‘ri.
2. Ibn Sino ko‘z jarrohligi 

bo‘yicha oz fi krlar qoldirgan. 
To‘g‘ri.

3. Parhez bu kasallikni davo-
lashning asoslaridan biridir. 
To‘g‘ri.

4. Bir necha xil kasallik uchun 
bir xil parhezga rioya qilinadi. No-
to‘g‘ri.  

5. Jigar kasalliklarida ko‘proq 
anor, mayiz, anjir, olma iste’mol 
qilish lozim. Noto‘g‘ri.

6. Kaloning kashfi yotini Ibn 
Sino davom ettirgan. Noto‘g‘ri.

7. Yelka suyagining chiqishi-
ni oddiy bosish bilan davolash 
usuli hozirgacha “Avitsenna 
usuli“ deb ataladi. To‘g‘ri.

8. Suyaklarni gipslash usu-
li keyinchalik yevropaliklar to-
monidan qo‘llangan. 87

To‘g‘ri.
3. Savollarni baland ovozda 

o‘qing yoki o‘quvchilardan biriga 
o‘qittiring (monitorda aks ettirish 
ham mumkin) va o‘quvchilardan har 
bir savol uchun qisqa-qisqa fi krlarni 
eshiting.

4. Berilgan rasmlarni diqqat bilan 
kuzatib chiqishlarini va rasmlarda 
aks ettirilgan mahsulot nomlarini 
topib yozishlarini ta’kidlang. 

Javoblar:
1. Grechixa. 2. Salatlar. 3. Qatiq. 

4. Tovuq go‘shti. 5. Karam. 6. Baliq.  
7. Ko‘katlar. 8. Kungaboqar yog‘i. 

5. Berilgan jadvalni barcha o‘qu-
vchilar mustaqil to‘ldirishlarini na-
zorat qiling, bunda har bir o‘quvchi 
kunning qaysi qismida, qanday ish 
bilan band bo‘lishini berilgan vaqt 
oraliqlari asosida to‘ldirishlarini topshiring. 

Kun tartibingiz qanday?

Vaqt Bajariladigan ishlar
5:30
6:00
6:30
7:00
7:30
8:00

13:00
14:00
15:30
16:00
18:00
19:30
20:00
21:00
22:00

(Izoh: kerakli o‘rinlarda vaqtni o‘zgartirish mumkin.)

6. Audiomatnni 2 marta qayta 

qo‘yib bering, dastlab o‘quvchilardan 
nimalarni tushunganlarini so‘rang, 
shundan so‘ng berilgan quyidagi 
savolga yozma javob yozishlarini top-
shiring: “Sog‘lom ovqatlanish tarti-
bi va parhez bir xil tushunchami?”

Audiomatn: 
Shunisini aniq anglash lozimki, 

sog‘lom ovqatlanish va parhez bu bir 
xil tushunchalar emas. Parhez bu – 
cheklash demakdir, sog‘lom ovqatla-
nish tartibida esa u yoki bu mahsulot-
ga qat’iy taqiqlar qo‘yilmaydi. Sog‘lom 
ovqatlanish bu – yaxshi kayfi yat va 
muvozanatni saqlashga yordam be-
ruvchi usul va prinsiplardir. Vazn 
tashlash, semirish yoki kun tartibidan 
yaxshi o‘zlashtirilmayotgan mahsu-
lotlarni olib tashlash kabi muammo-
lar inson shaxsan tanlaydigan yo‘lga 
bosiladigan keyingi qadamdir. Ilmiy tekshiruvlar shuni aniqlab kelyaptiki, mashhur 
parhezlar yoki ayrim mahsulotlardan to‘laligicha yoki qisman cheklash ko‘rinishida-
gi noto‘g‘ri ovqatlanish o‘limga olib boruvchi yurak va qon tomir kasalliklari ham-
da saratonning rivojlanishi havfi ni kuchaytirar ekan. Sog‘lom ovqatlanish tartibiga 
o‘tish  – bu o‘z-o‘zini rivojlantirish, o‘z-o‘zini o‘qitish, g‘amxo‘rlik va o‘z hayotingizga 
kiritiladigan shaxsiy  investitsiyadir.

Mustaqil topshiriq: o‘quvchilarga o‘zlarining oilaviy ovqat ratsionini tekshirib 
ko‘rishlari uchun quyidagi qiziqarli topshiriqni bajarishlarini tushuntiring: oila-
ngizdagi ovqat ratsioningizni tekshiring, unda qanday mahsulotlar bor? O‘zingiz 
sevib iste’mol qiladigan ichimliklar, tez tayyorlanadigan mahsulotlar haqida yo-
zing. 

BU QIZIQ

Maqsad: o‘quvchilarning salomatlik mavzusiga oid bilimlarini kengaytirish, tib-
biyot sohasidagi qiziqarli faktlar, ma’lumotlar bilan tanishtirish. 

Refl eksiya jarayoni: Salomatlik, gigiyena, parhez mavzularida berilgan ma’lu-
motlarni qayta xotirlash, savol-javob tariqasida yodga olish va yangi mavzu bilan 
bog‘lash.

Vazifalar: 

1. Berilgan savollarni baland ovozda o‘qing yoki o‘quvchilardan biriga o‘qittiring va 
har bir savolga  aniq va tezkorlik bilan javob berishlarini o‘quvchilarga tushuntiring. 

2. 2-topshiriqda berilgan jadvaldan aralash so‘zlarni to‘g‘riga, chapga, o‘ngga, di-
agonal holatda topib yozishlarini va bu musobaqa tarzida o‘tishini ta’kidlang, bunda 
eng ko‘p so‘z topgan o‘quvchilar qo‘shimcha rag‘batlantirilsin. 

Topilishi lozim bo‘lgan so‘zlar: parhez, taom, tabobat, tibbiy, savzavot, sifat, 
ozuqaviy, meva, Abu Ali, dori, hazm, ovqat...

3. Matnni diqqat bilan o‘qib chiqishlarini ta’kidlang.
4. Yuqorida berilgan matnni qayta o‘qib chiqishlarini va berilgan savollarga yozma 

tarzda javob yozishlarini tushuntiring.
5. Fe’l nisbatlariga oid turli mav-

zularda berilgan qoidalarni o‘quvchi-
larga eslating, misollar keltirishlarini 
so‘rang va quyidagi mashqni baja-
rishlarini ta’kidlang: 

Javoblar: 
1. Rejalashtirilgan ishlarning hech 

qaysi biri bajarilmadi. Majhul nisbat.
2. Atrofi mizni oʻrab turgan poyon-

siz va abadiy bu dunyoni olam deb 
ataymiz. Birgalik nisbati.

3. Kechqurun Sharif buva biznikiga 
keldilar. Aniq nisbat.

4. Agar hozir qiyinchiliklarga chi-
dasang, keyin halovat topasan. Aniq 
nisbat.

5. Yigʻilishda uchta masala muho-
kama qilindi. Majhul nisbat.

6. Oʻsha voqeadan keyin ancha qorlar yogʻdi, izlar bosildi. Majhul nisbat.

6. Dastlab audioni diqqat bilan tinglashlari uchun 2 marta qayta qo‘yib bering, 
bi rinchi marta o‘quvchilardan qanday tushunganlarini va matn nima haqida ekanini 
so‘rang. Shundan so‘ng har bir o‘qilayotgan faktning qaysi birida qanday ma’lumot-
lar keltirilgani va bu qaysi raqamdagi faktda aytilganini belgilashlari uchun quyidagi 
topshiriqni bajaring. Audiomatn:

FAKTLAR
1. Insonning yoshi ulg‘aygani sari nafas olish tezligi kamayib boradi.
2. Burun va quloq umr davomida o‘sadi.
3. Miyaning 80%i suvdan iborat.
4. Ko‘zning ko‘rish darajasi – 576 megapiksel.
5. Har bir odamning barmoq izlaridan tashqari, tilidagi “naqshlar” ham o‘ziga xos.
6. Organizmdagi barcha temir yig‘ilsa, uzunligi 7,5 santimetrli mix yasasa bo‘ladi.
7. Ertalab kechga qaraganda odam bo‘yi uzunroq bo‘ladi. (Kun davomida umurtqa 

pog‘onasi siqiladi)
8. Tug‘ilganda suyaklar soni 350 ta, ulg‘ayganda 206 ta bo‘ladi. (ayrim suyaklar 

qo‘shilib ketadi)
9. Odam og‘irligining 10% i 

bakteriyalarga, 14% i suyaklarga 
to‘g‘ri keladi.

10. Sog‘lom jigar kuniga 720 
litr qonni tozaylaydi.

11. Odam bo‘yining uzunligi 
genlar emas, gormonlarga 
bog‘liq.

12. Aksa urganda chiqayotgan 
havoning tezligi 166 km/sekund.

13. Ayollarning yuragi erkak-
larnikiga nisbatan tezroq uradi.

14. Ko‘p ovqat yeganda 
eshitish qobiliyati zaifl ashadi.

15. Sovuqda xotira va diqqat 
oshadi.

16. Organizmning eng 
mustah kam a’zosi – tish emali.

17. Qorong‘ida odam o‘zidan 
nur taratadi, lekin u shunchalik 
pastki, ko‘z buni ilg‘amaydi.

18. So‘laksiz ta’mni sezib 
bo‘lmaydi.

19. Kiprik qoqqanda, 200ta mushak harakatga keladi.
20. Yurak urishidagi ovoz – yurak klapanlari yopilayotganda chiqadi.

1. Gormonlarning faolligi bo‘y 
o‘sishini tezlashtirishi mumkin. 11.

2. Insonning tana a’zolaridan 
biri bo‘lgan  tildagi chizgilar ham 
barchada turlicha. 5.

3. Me’yoridan ortiq ovqat iste’mol 
qilish quloqlar uchun zararli. 14.

4. Har kuni jigarda 720 litr qon 
tozalanadi. 10.

5. Umr davomida ayrim suyak-
larning qo‘shilib ketgani sababli 
ularning miqdori 206 ta bo‘ladi. 8.

6. Achchiq, sho‘r, shirin, nordon 
ta’mlarni bilish uchun so‘lak muhim 
sanaladi. 18.

7. Ko‘z bilan ko‘rib bo‘lmaydigan 
darajada inson o‘zidan nur tarata-
di. 17.

8. Nafas olish tezligi insonning 
yosh xususiyatlariga ham bog‘liq. 1.

Mustaqil topshiriq: o‘quvchilarga berilgan rasmlar asosida quyidagi jadvalni 
to‘ldirishlari lozimligini tushuntiring: 

Qaysi biri foydali?

Sog‘lom ovqatlar Fastfud (Fast food) mahsulotlari
Mastava Lavash

46-dars. YAKUNIY NAZORAT.

47-dars. XATOLAR USTIDA ISHLASH

48-dars. MUSTAHKAMLASH

I I I  C H O R A K

S H A R Q  T A R O N A L A R I

XALQ DOSTONLARI

Maqsad: mavzu yuzasidan fi krlarini og‘zaki va yozma nutqda bayon eta olish, 
audiomatnni tinglab tushunish, faktologik matnlarni nutqiy ko‘nikmalarda qo‘llay 
olish, o‘tgan zamon sifatdoshlarini gapda mustaqil ishlata olishni, ular imlosini 
bilish, matnda o‘rinli ishlata olish.

Refl eksiya: ta’til taassurotlari, ta’tilda bajarilgan ishlar yuzasidan suhbat o‘tka-
ziladi, II chorakda o‘rganilgan grammatik ma’lumotlar yodga olinadi. 

Vazifalar:
1. Matn o‘qitiladi, matndan o‘t-

gan zamon sifatdoshlari topiladi: 
ijro etilgan, saqlagan, kuylagan, 
yetkazgan, taralgan, ijod qiladigan. 

2. Mashqqa asosan berilgan 
gaplardagi bo‘sh o‘rinlarga matn-
dan foydalangan holda kerak-
li so‘z va so‘z birikmalari qo‘yib, 
ko‘chiriladi: baxshi deb xalq dos-
tonlarini kuylaydigan san’atkorga 
aytiladi. “Baxshi” so‘zi mo‘g‘ul ti-
lidan olingan bo‘lib, “ma’rifatchi” 
degan ma’noni bildiradi. Baxshilar 
xalq dostonlarini asosan do‘mbira
jo‘rligida kuylaydi. Po‘lkan shoir 70 
dan ortiq dostonni yoddan bilgan. 
Baxshilar dostonlarni bayramlar-
da, to‘ylarda, katta tadbirlarda 
kuylaydilar.

Diqqat qiling. Sifatdoshning o‘tgan zamon shakli grammatik jadval bo‘yicha 

tushuntiriladi. Eslatma: sifatdosh fe’lning sifatga xoslangan shakli bo‘lib, -gan 
(kan, qan), -ayotgan(yotgan), -adigan(ydigan), -ar -mas qo‘shimchalari yordami-
da hosil bo‘ladi. Masalan: yozgan, ekkan, taqqan; yozayotgan, o‘qiyotgan; ke-
ladigan, ishlaydigan; oqar, oqmas (daryo). Bu misollardan kelib chiqqan holda 
sifatdoshlarning uchta zamon ko‘rinishi borligini eslatish joiz. So‘nggi -ar (-mas)
shakllar sifatdoshning kam uchraydigan, ya’ni faol bo‘lmagan shakllari hisobla-
nishi ma’lum qilinadi.

3. Bo‘sh o‘rinlarga sifatdoshning o‘tgan zamon shakli qo‘shimchasi qo‘yilib, gaplar 
ko‘chiriladi.

4. Audiomatn o‘quvchilarga ikki marotaba eshittiriladi. Mazmuni tahlil qilinadi. 
Matn tarkibidagi o‘tgan zamon sifatdoshlari topilib, bog‘langan so‘zlari bilan birgalik-
da yozdiriladi (tarqalgan janr, mashhur bo‘lgan doston).

Baxshichilik san’atining dunyoga mashhur bo‘lishida doston janrining o‘rni kat-
tadir. “Doston” so‘zi qissa, hikoya, sarguzasht asar ma’nosini bildiradi. Dostonlarni 
xalq yaratadi. Bu  hajmi yirik, murakkab, keng tarqalgan janr hisoblanadi. Dostonda-
gi voqealar  she’riy va nasriy usulda aralash tasvirlanadi. O‘zbek xalq dostonlari ichi-
da eng mashhur bo‘lgan doston “Alpomish”dir. U 1000 yil oldin yaratilgan. Bu doston 
avloddan avlodga og‘zaki shaklda 
o‘tib kelgan. XX asr boshida esa 
doston baxshi Fozil Yo‘ldosh o‘g‘li 
ijrosidan yozib olingan.

“Alpomish” qahramonlik, mard-
lik, vatanparvarlik, sadoqat, oila 
mus tahkamligi haqidagi asar sa-
naladi. Dostonda o‘zbek xalqi ning 
qadimdan imon-e’tiqodi, or- nomus 
va yurt birligi yo‘lida o‘zini ayamas-
ligi ifodalangan. “Alpomish” dos-
tonining 1000 yilligiga ba g‘ish-
lab Termiz shahrida Alpo mishga 
haykal o‘rnatilgan.

5. Sifatdoshli birikmalar ishtiroki-
da gaplar tuzdirib, yozdiriladi.

6. O‘quvchilar ranglar yordami-
da uch guruhga bo‘linadilar. Har 
bir guruh berilgan rasmlarga ko‘ra 
topshiriqlarni bajaradi. 95

Qizil jamoa uchun berilgan vazi-

fa yechimi: rasmda qadimiy yunon 
mifologiyasi qahramoni Persey 
va uning qo‘lida Meduza Gorgo-
na boshi tasvirlangan. Shu o‘rin-
da mif  - asotir haqida tushuncha 
be rila  di. Persey va Gorgona voqea-
si to‘g‘risida suhbat olib borila-
di. Suhbat asosida o‘tgan zamon 
si fat doshlaridan foydala nish maq-
sadga muvofi q bo‘ladi. 

Sariq jamoa uchun berilgan 
rasmda ham yunon mifologiyasi 
qahramoni tasvirlangan. Tesey va 
Minotavr jangi tasvirlangan rasm-
ga qarab, o‘quvchilar bu jang vo-
qeasini so‘zlab beradilar.

Ko‘k jamoa uchun berilgan 
topshiriqqa ko‘ra berilgan ikkita 
rasm qahramonini aniqlash uchun 
rus xalq dostonlari haqida eslat-
ma beriladi. Birinchi rasmda Ilya 
Muro metsning otda ketayotgani, ikkinchi rasmda esa Alyosha Popovichning Tugarin 
Zmey bilan jangi tasvirlangan. Qahramonlar haqida fi kr yuritiladi. Alyosha Popovich 
rus bahodirlari ichida eng navqironi bo‘lgan, hazilkash va quvnoq hisoblangan, ma-
qtanchoqligi bilan dong taratgan bahodir hisoblanadi.

Mustaqil topshiriq: sifatdoshlar qatnashgan maqollarni davom ettirish. Shun-
ga o‘xshash maqollarni topib, yozish. O‘tgan zamon sifatdoshlarini belgilash. 
Namuna: aytilgan so‘z – otilgan o‘q. O‘qigan o‘qdan oshar. Birlashgan o‘zar, 
birlashmagan to‘zar. Intilganga tole yor. Yurgan – daryo, o‘tirgan – bo‘yra. 
Izlagan imkon topar.

BAXSHICHILIK

Maqsad: mavzu doirasida fi krini og‘zaki va yozma nutqda ifodalay olish, au-
dio va boshqa matnlarni tinglab tushunish, o‘qib, qayta hikoya qila olish, o‘tgan 
zamon sifatdoshlari qo‘shimchalari imlosini bilish, qo‘shimchalarni o‘rinli qo‘llash 
ko‘nikmasini yuzaga chiqarish.

Refl eksiya: baxshichilik, o‘zbek xalq dostonlari, o‘zbek baxshilari haqida suh-
bat yuritiladi. Sifatdoshlarning o‘tgan zamon shakllari ishtirok etgan xalq maqol-
lari mazmuni tahlil qilinadi.

Vazifalar: 
5. Matn diqqat bilan o‘qitiladi. Baxshichilik san‘ati haqida fi krlar bildiriladi. 

“Bo‘g‘izdan ijro etish” jumlasi tushuntiriladi. Buni o‘quvchi his qilishi uchun baxshi 
ijrosi kichik videolavhada namoyish etilishi mumkin. Ajratib ko‘rsatilgan so‘zlarga 
ko‘k doira ichida berilgan so‘zlardan sinonim sifatida mos keladigani tanlanib, hosil 
bo‘lgan sinonim juftliklar daftarga yozdiriladi: mukammal – to‘liq, zavq – xursand-
chilik, an’ana – urf-odat, g‘am – tashvish, xafa – ko‘ngli cho‘kkan, huzur – 
halovat.

Diqqat qiling. Grammatik jad-
valda berilgan sifatdosh shakllariga 
o‘quvchi e’tibori qaratiladi. Bunda 
so‘z asosi q harfi  bilan tugallangan-
da -qan shakli, k harfi  bilan tugal-
langanda -kan shakli, qolgan holat-
larda -gan shakli qo‘llanishi tushun-
tiriladi.

6. Berilgan gap tarkibidagi so‘z 
asoslariga o‘tgan zamon sifatdoshi-
ning mos keladigan shakli qo‘yilib, 
gaplar yozdiriladi: tuggan, o‘rgangan, 
chiniqqan, tutashgan, yirtilgan, tik-
kan.

“Dutorning yaratilish afsonasi” au-
diomatni o‘quvchilarga ikki marotaba 
eshittiriladi. Matn mazmuni o‘quvchi-
lar tomonidan qayta hikoya qilinadi. 
Matnda uchragan sifatdoshlar imlo-

siga e’tibor qaratiladi: tuggan, yaltilla-
gan, pishgan, yasalgan, o‘xshama-
gan, ezgan, birlashgan, aylangan.

Dutorning yaratilish afsonasi

Bahor quyoshining iliq nurlari butun 
borliqni uyg‘otganda ilk bora bodom o‘z 
gullarini quyoshga tutar, keyin esa o‘rik 
xursandlik ila gullarga burkanar ekan-u, 
uyatchan tut daraxti o‘z hislarini namo-
yish etishdan iymanar ekan. 

Ammo oradan biroz vaqt o‘tib, diliga 
tuggan havas ila quyoshga marvariddek 
oppoq va yaltillagan ilk mevalarini baxsh 
etar ekan. U har bir bahor faslining ilk, 
quyoshning issiq nurlarini emib, pishgan 
mevalari ekan. Bulbul o‘z guliga, asala-
rilar boshqa mevali daraxtlarga shaydo 
ekan-u, faqatgina go‘zal kapalak kamtar 
tutning shoxlarida dam olishni yaxshi 
ko‘rarkan. Kapalak xiromi tutga dunyodagi eng katta mo‘jizadek ko‘rinar, tut esa 
jon-u dili bilan kapalakka muhabbat qo‘ygan ekan. Ammo qisqa umr kapalakni bu 
dunyodan olib ketgan, kapalak tut shoxlariga o‘zidan yodgor qilib pilla shodalarini 
qoldirib ketgan ekan. 

Tut pillaning yorilishini va go‘zal kapalakning yana xirom etishini kutar ekan, ammo 
odamlar ularni bir-biridan ayiribdilar. Pillalar qaynoq suvga solinib, ipak tolalariga 
aylanibdi, tut esa ayriliq ila yolg‘izlikka yuz tutibdi. Uning qalin tanasini bir kun inson 
qishga o‘tin g‘amlash uchun kesib tashlabdi. Yarmini o‘choqqa tutibdi va kunlardan 
bir kuni sozgar usta o‘choq yonidan tut o‘tinini olibdi-da, uzun qish kechalarida un-
dan dutor kosasini yasashga kirishibdi. 

Kosa yasalgach, u musiqa asbobiga boshqalar kabi hayvon ichaklaridan yasalgan 
torni emas, qo‘shni qishloqdagi ipak tolalarini keltirib, ikki dona tor bog‘labdi. Dutor-
dan hech bir torga o‘xshamagan hazin ohang taralibdi, bu qalbni ezgan mahzunlik 
sevgi, dard, ayriliq, o‘lim va olovda sinalib, nihoyat, birlashgan muhabbat tarixi ekan. 
Bu ohangga, kuyga aylangan muhabbat ekan… 

Shundan buyon dutor dunyoga muhabbat dardini tarannum etar ekan.
(Maqsud Asqarov)

7. Matn asosida bodom > o‘rik > tut > kapalak > pilla shodalari > ipak > o‘tin > 
dutor > ohang > muhabbat dardi yo‘nalishidagi voqealar rivoji bo‘yicha voqealar 
tiklanadi.

8. Ikki guruh tashkil qilinib, tushunchalar tahlili sinkveyn usulida amalga oshiriladi. 

Namuna: “musiqa” so‘zi
1. Musiqa
2. Yoqimli, sokin
3. Tinchlantiradigan, ajablantiradigan
4. Menga tinchlantiradigan musiqa yoqadi
5. Qalb rohati
1-guruhga “san’at”, “teatr” so‘zlari berilgan.
San’at.
1. San’at.
2. Nafi s, go‘zal.
3. Hayratlantiradigan, zavq beradigan, ilhomlantiradigan.
4. Bu rassomning asarlari meni hayratlantiradigan san’at  namunalari  ekanini tu-

shundim.
5. Bo‘yoqlar jozibasi.
Teatr.
1. Teatr.
2. Qiziqarli, gavjum.
3. Sahnalashtirilgan, tomoshabinlarni jalb etgan, hayajonlantirgan.
4. Juda ko‘p tomoshabinlarni jalb etgan bu teatrga men ham borganman.
5. Estetik zavq manbayi.

Ikkinchi guruhga “raqs”, “adabiyot” so ‘zlari berilgan.
Raqs.
1. Raqs.
2. Sho‘x, zamonaviy.
3. Kayfi yatni ko‘taradigan, davraga chorlaydigan, ko‘zni quvontiradigan.
4. Shu payt bir guruh raqqoslarning sho‘x, davraga chorlaydigan raqsi namoyish 

etildi.
5. Harakatlar san’ati.
Adabiyot.
1. Adabiyot.
2. Badiiy, ilmiy.
3. Tanlangan, o‘rganilgan, tahlil qilingan.
4. Qo‘llanmada tanlangan adabiyotlar ro‘yxati  berilgan.
5. So‘z san’ati.

Mustaqil vazifa: “Men tanlagan kasb” mavzusida 10-15 ta gapdan iborat matn 
yaratish. Matnda o‘tgan zamon sifatdoshining -gan, -kan, -qan shakllarini to‘liq 
qo‘llashga harakat qilish.

SHARQ TARONALARI

Maqsad: matnlarni tinglab tushunish, o‘qib, qayta hikoya qilish, savollarga 
to‘liq va o‘rinli javob berish, sifatdoshlarning hozirgi zamon shakllarini og‘zaki 
va yozma nutqda o‘rinli va to‘g‘ri qo‘llay olish, uni boshqa zamon shakllaridan 
farqlay olish.

Refl eksiya: baxshilar ijrosi, undagi o‘ziga xoslik to‘g‘risida suhbat yuritiladi, 
mustaqil topshiriq sifatida berilgan matn muhokama qilinadi.

Vazifalar: 

1. Matn diqqat bilan o‘qib, o‘rganiladi. “ Sharq taronalari” festivalining o‘tkazi-
lish tartibi haqida fi kr yuritiladi. Matnda ushbu so‘zlar mazmuni tahlil qilinadi: tanti, 
ochiqko‘ngil, bag‘rikeng, mumtoz. Ularning sinonimlari topiladi. Masalan: tan-
ti – saxiy, ochiqko‘ngil – samimiy, bag‘rikeng – ahillik, birdamlik bilan ish ko‘ruv-
chi, mumtoz – davrlar osha sinovdan o‘tgan, eng yaxshi, saralangan. Bunda ushbu 
so‘zlarning kontekstdagi ma’nosi va boshqa ma’nolari ham misollar orqali tushuntirib 
berilishi maqsadga muvofi qdir.

2. Savollarga imkon qadar to‘liq, asosli tarzda javob berilishi nazarda tutiladi. 
Bunga yordam tariqasida biror o‘zbek kuyi yoki qo‘shig‘i audio orqali eshittirilgani 
ma’qul. Javoblar quyidagicha bo‘lishi 
mumkin:

1. Menga Sharq kuy va qo‘shiqlari 
yoqadi, chunki ularda qandaydir 
sirli  ohang bor.

2. O‘zbek milliy mumtoz kuy-
lari, qo‘shiqlariga “Shashmaqom” 
to‘plamini misol keltirish mumkin.

3. Zamonaviy o‘zbek qo‘ shiq-
chiligi yo‘nalishlari ham rang-ba-
rangdir.

4. Zamonaviy musiqiy janrlardan 
pop musiqani yoqtiraman, negaki 
shu yo‘nalishga qiziqaman.

5. O‘zbek bastakorlari ko‘p, 
ulardan Mutal Burhonov, Dilorom  
Omonullayeva haqida ko‘p eshit-
ganman. 98

6. Milliy raqs menga yoqadi, juda jozibali ko‘rinadi.

Diqqat qiling.  Grammatik jadval yordamida sifatdoshning hozirgi zamon 
shaklari qo‘llanishi tushuntiriladi. Fe’l asosi undosh harf bilan tugasa, -ayotgan
qo‘shimchasi, unli harf bilan tugaganda -yotgan qo‘shimchasi qo‘llanishi aytiladi. 
Masalan: yozayotgan qiz, o‘qiyotgan bola

3.  Chap ustundagi sifatdoshlar hozirgi zamon shakllariga aylantirilishi, so‘ng ular-
ga o‘ng ustundagi so‘zlardan mosi tanlanib, so‘z birikmalari hosil qilinadi va ular 
ishtirokida gaplar tuzdirib, yozdiriladi. Masalan: ishlab chiqarilgan mahsulot – ishlab 
chiqarilayotgan mahsulot. Korxonada ishlab chiqarilayotgan bu mahsulot do‘kon-
larga tarqatildi. Unutilgan va’da – unutilayotgan va’da. Men do‘stimga unutilayot-
gan va’dani eslatdim. Kechikkan poyezd – kechikayotgan poyezd. Kutilmaganda 
kechikayotgan poyezd shov-shuvga sabab bo‘ldi. O‘qilgan kitob – o‘qilayotgan kitob. 
Zo‘r qiziqish bilan o‘qilayotgan bu kitob o‘quvchilarga yoqdi. Eskirgan kiyim – es-
kirayotgan kiyim. Kiyilaverib eskirayotgan kiyimni ko‘rib, o‘yga toldim. Sarfl angan 
mablag‘ – sarfl anayotgan mablag‘. Xayrli ishga sarfl anayotgan mablag‘ning savobi 
bor. Yozilgan maktub – yozilayotgan maktub. Tunda yozilayotgan bu maktubda bo-
lalik xotiralari tasvirlandi. Tuzilgan reja – tuzilayotgan reja. Tuzilayotgan reja buyuk 
ishlarning boshlanishiga sabab bo‘ladi.

4. Matn tinglanadi. 
O‘zbek mumtoz kuylari nafi s 

ijrosi, ta’sirchanligi bilan mash-
hurdir. Har bir kuy va qo‘shiqda 
o‘zbek xalqining tarixi, urf-odatlari 
va an’analari, qadriyatlari, qay-
g‘u-alamlari, shodligi aks etadi… 
Bu kuylarda boshqa hech qaysi 
xalqda uchramagan, o‘zbekning 
dardini bayon etgan nozik sadolar 
bor. Ijroning qanchalik ta’sirchan 
bo‘lishi cholg‘u asboblariga ham 
bog‘liq. Mumtoz kuylar ijrosida eng 
ko‘p qo‘llangan cholg‘u asboblari 
nay, tanbur, sato, dutor, g‘ijjak, 
changdir. 

O‘zbek xalqining milliy qadriya-
tiga aylangan go‘zal taronalardan 
biri “Cho‘li Iroq” kuyidir. “Cho‘li 
Iroq” ni Iroq maqomi deb ham ata-
shadi. U g‘amgin, qayg‘uli ruhiy ho-

latni ifoda etadi va chuqur falsafi y 
mazmunga ega. 

XV asr tarixchilari bu kuy haqi-
da shunday ma’lumotlar qoldirish-
gan: “Kunlarning birida shoh saro-
yida bo‘lgan bazmda Sohib ismli 
sozanda tanburda kuy chala bosh-
laydi. Kuy avjiga chiqqan payt-
da tanburga bulbul kelib qo‘nadi. 
Yengil qanot silkitib, kuyni tinglay-
di. Buni ko‘rgan saroy ahli hayrat-
da qolib, hushini yo‘qotadi. Xizmat-
korlar ularning yuzlariga suv sepib, 
o‘zlariga keltirishadi. Aytishlaricha, 
bu sehrli kuy “Cho‘li Iroq”ning birin-
chi ijrosi bo‘lgan ekan…” 

Sifatdoshlar topilib, zamo-
ni aniqlanadi. Matndagi uchra-
magan, bayon etgan, qo‘llan-
gan, aylangan, bo‘lgan, avjiga 
chiqqan, ko‘rgan sifatdoshlari 
hozirgi zamon shakllariga aylanti-
rilib, bog‘langan so‘zlari bilan birgalikda daftarga ko‘chiriladi. Masalan: uchramagan 
sadolar – uchramayotgan sadolar. Bayon etgan sadolar – bayon etayotgan sadolar. 
Qo‘llangan asboblar – qo‘llanayotgan asboblar. Aylangan taronalar – aylanayotgan 
taronalar. Bo‘lgan bazm – bo‘layotgan bazm. Avjiga chiqqan payt – avjiga chiqayot-
gan payt. Ko‘rgan saroy ahli – ko‘rayotgan saroy ahli.

5. Rasmlardagi milliy cholg‘u asboblarining nomlari o‘z o‘rniga qo‘yilib, ular 
ishtirokida gaplar tuzdiriladi.

Masalan: dutor, g‘ijjak, chang, nay, doira, tanbur, rubob.
Men musiqa maktabida dutor yo‘nalishi bo‘yicha tahsil olyapman. G‘ijjakda ko‘pin-

cha g‘amgin kuylar chalinadi. Sinfdoshim chang asbobini chalishni o‘rganyapti. Sen 
nay chalishni bilasanmi? Doira – o‘zbek xalqining eng an’anaviy cholg‘u asbobla-
ridan biri. Tanbur va sato bir-biriga juda o‘xshaydi. Taniqli xonanda rubob chalib, 
qo‘shiq kuyladi.

6. Saida Zunnunovaning “Cho‘li Iroq” she’ri ifodali o‘qitilib, mazmuni tahlil qilina-
di. Bunga yordam tariqasida audio orqali “Cho‘li Iroq” kuyi eshittirilishi maqsadga 
muvofi qdir. Ajratib ko‘rsatilgan sifatdoshlar imlosi tushuntiriladi: toliqqan – fe’l asosi 
jarangsiz q undoshi bilan tugagani uchun o‘tgan zamon sifatdoshining -qan variant 
qo‘llangan. Uxlagan, yaratgan,  jon kirgan, eslatgan sifatdoshlariga -gan variantli 

qo‘shimcha qo‘shilgan. Bu so‘zlarning sinonimlari topilib, hosil bo‘lgan sinonim juftlik 
daftarga yozdiriladi. Masalan: toliqqan – charchagan, uxlagan – orom olgan, yarat-
gan – hosil qilgan, paydo qilgan, jon kirgan – tirilgan, eslatgan – yodiga solgan. 

Mustaqil vazifa: “Cho‘li Iroq” she’ridan parcha yodlash.

MUSIQA VA MEN

Maqsad: mavzu doirasida o‘z fi krlarini og‘zaki va yozma nutqda ifodalay olish, 
audiomatn va boshqa matnlarni tinglab tushunish, o‘qib, qayta so‘zlay olish, savol-
larga to‘liq va asosli javob bera olish, hozirgi zamon sifatdoshlarining bo‘lishli va 
bo‘lishsiz shakllari haqida ma’lumot berish, bu shakllarni o‘rinli qo‘llashni bilish.

Refl eksiya: “Sharq taronalari” festivali o‘tkazilish tartibi, tadbir shartlari to‘g‘risi-
da suhbat yuritiladi. O‘quvchilar “Cho‘li Iroq” she’ridan parchani ifodali yodlab 
berishadi.

Vazifalar:

1. Matn o‘qiladi. Mazmuni tushuntiriladi. Sharq kuy va qo‘shiqlariga munosabat 
bildiriladi. Matndagi mana bu so‘zlar mazmuni tushuntiriladi: hissiyot, sayqallanib, 
yashirin dard, nola, mayuslik. Masalan: hissiyot – emotsional tuyg‘ular, sayqalla-
nib – mukammallashib, yaxshilanib, yashirin dard, nola – ichki emotsional holat, turli 
hayajonlantiruvchi, tashvishlantiruvchi sabablar, mayuslik – g‘amginlik.

2. Testlardagi to‘g‘ri javoblar topiladi. Buning uchun har bir javobda berilgan kuy 
muallifi  aytilishi maqsadga muvofi q bo‘ladi. Masalan: “Apassionata” buyuk nemis 
bastakori Ludvig van Betxoven qalamiga mansub. “Yil fasllari” muallifi  italyan basta-
kori Antonio Lusio Vivaldi, “Elizaga” muallifi  ham nemis bastakori Ludvig van Betxo-
vendir. Bu testning to‘g‘ri javobi C, ya’ni “Tanovar”. Shu o‘rinda “Tanovar” o‘zbek 
milliy xalq kuyi ekanligi aytilishi lozim. Ikkinchi test ham shu tarzda tahlil qilinadi. 
Har bir bastakorning qaysi xalq, millatga mansubligi aytilishi, ularning jahon mu-
siqa madaniyatiga qo‘shgan hissasi haqida o‘quvchilar bilan suhbat yuritilishi kerak. 
To‘g‘ri javob D ekanini aniqlash barobarida Yunus Rajabiyning o‘zbek musiqachiligi-
da tutgan o‘rni haqida ham qisqacha to‘xtalish joiz. Shashmaqom haqidagi test javo-
bi aniqlanganda bu atama fors tiliga mansub ekaniga e’tibor qaratiladi. Keyingi test 
ham shunday qo‘shimcha ma’lumotlar (dutor haqidagi) bilan izohlanishi mumkin. 

Diqqat qiling. Grammatik jadval yordamida hozirgi zamon sifatdoshining 

bo‘lishli va bo‘lishsiz shakllari to‘g‘risida tushuncha beriladi.

3. Qavs ichida berilgan fe’llar 
hozirgi zamon bo‘lishsiz shakl-
dagi sifatdoshga aylantirilib, 
gaplar daftarga yozdiriladi. Ma-
salan: bu harakatlar anchadan 
beri mashq qilmayotgan odam 
uchun og‘irlik qilishi mumkin. Ish-
lamayotgan texnik asboblarni tu-
zatish ustaxonasiga topshirdim. 
Muammo sa babini so‘ramayot-
gan odamlarning befarqligi meni 
hayron qoldiryapti. Laboratoriya 
ishini kuzatmayotgan o‘quvchi-
lar mustaqil ishlarni bajara ol-
maydilar. Bo‘layotgan ishlardan 
ko‘ngli to‘lmayotgan Bahodir oxiri 
noroziligini bildirdi. Ko‘pdan beri 
yaxshi uxlamayotgan Ziyoda ni-
hoyat bugun qotib uxlab qoldi.

4. Dialog eshittiriladi:
– Salom, Saida!
– Salom, Vadim!
– Kutilmagan uchrashuv! Kon-

sertga keldingmi?
– Ha, senga ham Sharq mumtoz musiqasi yoqadimi?
– Yoqadi. Axir Sharqda yashaydigan Sharq odamiman-ku. 
– Qoyil. Men bo‘lsam seni faqat zamonaviy musiqa qiziqtiradi, deb o‘ylardim.
– Zamonaviy musiqaga ham qiziqaman, lekin Sharq mumtoz kuylarini ham juda 

yoqtiraman. Ularning qandaydir sirli, kayfi yatni ko‘taradigan, sehrlaydigan xususi-
yatlari bor.

– Tushunarli. Ha, sharqona taronalarning odamni maftun etadigan tomonlari ko‘p. 
– .….
– …..
 Sifatdoshlar topiladi, zamoni aniqlanadi. O‘quvchilar dialogni davom ettiradilar. 

Sifatdoshlar: kutilmagan (o‘tgan zamon), yashaydigan (kelasi zamon), ko‘taradigan, 
sehrlaydigan (kelasi zamon), maftun etadigan (kelasi zamon).

5. Gaplardagi sifatdoshlar bo‘ lishsiz shaklga aylantirilib, daftarga yozdiriladi. Ma-
salan: O‘z iqtidorini ko‘rsatmayotgan san’atkor tomoshabinlarga manzur bo‘lmadi. 

Gazetani ko‘zoynaksiz o‘qimayot-
gan qariya meni hayratlantirmadi. 
Bugun kor xonada jimlik hukmron, 
ishlamayotgan odam yo‘q. Kecha 
do‘stim aytdi, kutubxonaga har 
kuni bormayotgan o‘sha odam 
sen ekansan. Tog‘lardan ko‘chib 
tushmayotgan qor bahor yaqin 
emasligidan darak beradi. Ming 
yillardan beri hammani hayratga 
solmayotgan bu sirli olam bag‘ri-
da yashaymiz-u, sirlarini ochishga 
ojizmiz. Ba’zi gaplarning kesimida, 
mazmunida ro‘y bergan o‘zgarish-
ga e’tibor qaratiladi.

6. Rasmlarga qarab, savollar-
ga javob beriladi. 1-rasmda rok
yo‘nalishi nazarda tutilgan. 2-rasm-
da o‘ziga xos raqs yo‘nalishi bilan 
ijro etiladigan xip-xop musiqiy 
yo‘nalishi aks etgan. 3-rasmdagi 
musiqiy asboblar jamlanmasi jaz
yo‘nalishini tasvirlagan. 

Mustaqil topshiriq. “Musiqaning inson hayotidagi o‘rni” mavzusida esse 
yozish.

SATO

Maqsad: mavzu doirasida o‘z fi krlarini og‘zaki va yozma nutqda ifodalay olish, 
matnlarni tinglab tushunish, o‘qib o‘rganish, qayta hikoya qilish, ma’lumotlarni 
qayta tiklash, savollarga javob bera olish, sifatdoshning kelasi zamon shakllarini 
og‘zaki va yozma nutqda o‘rinli va to‘g‘ri qo‘llay olish.

Refl eksiya: sharqona kuy va qo‘shiqlar,ularning o‘ziga xos xususiyatlari 
to‘g‘risida savol-javob o‘tkaziladi. Mustaqil topshiriq sifatida berilgan “Musiqaning 
inson hayotidagi o‘rni” matni tahlil qilinadi.

Vazifalar:

1. Sato asbobi haqidagi matn diqqat bilan o‘qitiladi. Mazmuni tahlil qilinadi. 
2. Matndagi kelasi zamon sifatdoshi shakllari ishtirokida avval so‘z birikmasi, 

so‘ngra gap tuzdirib, yozdiriladi. Masalan: kelib chiqadigan – kelib chiqadigan xulosa 
– bemorni tekshirish asosida kelib chiqadigan xulosa tashxis deyiladi. Titratadigan 
– titratadigan havo - bugun odam a’zolarini titratadigan sovuq havo bo‘lyapti. Chali-
nadigan – nafas yordamida chali-
nadigan – nay nafas va barmoqlar 
yordamida chalinadigan musiqa 
asbobidir. Kengroq bo‘ladigan – 
kengroq bo‘ladigan asbob - sato 
tanburga nisbatan qopqog‘i keng-
roq bo‘ladigan asbobdir. 

Diqqat qiling. Sifatdoshning 
kelasi zamon shaklini hosil qiladi-
gan qo‘shimchalarning qo‘llanish 
o‘rinlari tushuntiriladi. Bunda un-
dosh bilan tugagan asosga -adi-
gan shakli, unli bilan tugagan 
asosga -ydigan shakli qo‘shilishi 
tushuntiriladi. 

3. Gaplar ichidan kelasi zamon 
sifatdoshlari topilib, o‘zi bog‘lan-
gan so‘z bilan ko‘chiriladi. Ma-
salan: uyg‘otadigan xo‘roz, ba- 103

jaradigan ishlarimiz, o‘ylaydi gan, 
kuyinadigan odam, amalga oshi   -
ri  la digan islohotlar, kuylaydi gan 
qo‘ shiq, qo‘msaydigan, sog‘ina digan 
bolalik, qatnaydigan ko‘cha.

4. To‘rtburchak test deb ataladi-
gan ushbu shakllar ichidagi so‘zlar 
ko‘rsatkich bo‘yicha yo‘naltirilib, 
bo‘sh katak ichiga mazmunan mos 
keladigan so‘z qo‘yiladi va gap 
hosil qilinadi. Hosil bo‘lgan gaplar 
daftarga yozdiriladi.

Birinchi to‘rtburchakda bo‘sh 
katakka bo‘ladigan so‘zi, ik ki n   chi 
to‘rtburchakda o‘qiydigan so‘zi, 
uchinchi to‘rtburchakda esa o‘y-
naydigan  so‘zi qo‘yiladi. Hosil 
bo‘ladigan gaplar: ertaga bo‘ladi-
gan darslarni ayting. 

Siz o‘qiydigan kitoblar qiziqar-
limi? Bolalar o‘ynaydigan maydon-
cha juda ozoda.

5. Venn diagrammasidan foydalangan holda mumtoz musiqa va zamonaviy mu-
siqaga xos xususiyatlar, ularning o‘xshash va farqli tomonlari haqida gapiriladi.

6. “Do‘mbira haqida afsona” audiomatni tinglanadi. Mazmuni qayta hikoya qilinadi. 

Do‘mbira haqida afsona

Qadim zamonlarda Oltoy o‘lkasida ikki aka-uka yashagan ekan. Kenja ukaning 
do‘mbirasi bo‘lib, unda kuy chalishni juda yoqtirardi. Chalishni boshlashi bilan dun-
yodagi barcha narsani unutib, o‘z ijrosiga mahliyo bo‘lib qolar edi. Bu qobiliyati ham-
ma yoqqa ovoza bo‘libdi. 

Katta aka o‘ta xudbin, manman bo‘lib, u ham shuhrat qozonmoqchi bo‘libdi. 
Kunlardan bir kun u to‘lib-toshib oqadigan daryodan o‘tish uchun ko‘prik qurmoq-
chi bo‘libdi. Tosh to‘plab, ishni boshlabdi. Kenja uka esa do‘mbirada kuy chalishda 
davom etibdi. Kunlar ketidan kunlar o‘tibdi. Kenja uka akasiga yordam berish o‘rniga 
sozini qo‘lidan qo‘ymasmish. Bundan qattiq g‘azablangan akasi ukasidan do‘mbirani 
tortib olib, bor kuchi bilan qoyaga uribdi. Ajoyib soz parcha-parcha bo‘lib sinibdi, kuy 
to‘xtabdi, lekin tosh qoyada bu zarbdan hosil bo‘lgan iz abadiy qolib ketibdi. Oradan 
ko‘p yillar o‘tibdi. Odamlar bu izni topib, undan o‘lcham olib, shu o‘lcham bo‘yicha 

yangi do‘mbira yasashni yo‘lga qo‘yishibdi. Shunday qilib, anchadan beri yangrama-
gan do‘mbira sadolari o‘sha afsonaviy do‘mbiradan qolgan iz tufayli yana odamlar 
qalbiga go‘zal xonish bilan zavq bera boshlabdi.

7. Berilgan so‘zlarga (eslab, kamtar, shodlangan, butun, eski) matndan antonim 
so‘zlar topilib, hosil bo‘lgan antonim juftliklar yozdiriladi. Masalan: eslab – unutib, 
kamtar – manman, shodlangan – g‘azablangan, butun – parcha, eski – yangi. Matn-
dagi kelasi zamon sifatdoshi topilib, o‘zi bog‘langan so‘z bilan birgalikda yozdiriladi 
va u bilan gap tuzdiriladi: oqayotgan daryo – qishlog‘imizdagi oqayotgan daryoda 
yozda bolalar cho‘milishadi.

Mustaqil topshiriq: zamonaviy musiqiy janrlar va mashhur ijrochilar haqida 
matn tuzish.

O‘ZBEKCHA KUYLAYMAN

Maqsad: mavzu yuzasidan o‘z fi krlarini faol nutqiy ko‘nikmalarda ifodalay 
 olish, audiomatnni tinglab tushunish, matnlarni o‘qib, qayta hikoya qila olish, dia-
logik nutq tuza olish.

Refl eksiya: musiqiy asboblar, 
musiqiy yo‘nalishlar to‘g‘risida 
suhbat quriladi. Sifatdoshlarning 
kelasi zamon shakllari yasalishi 
misollar bilan ko‘rsatiladi, mus-
taqil topshiriq sifatida berilgan 
zamonaviy musiqiy janrlar va 
mashhur ijrochilar haqidagi matn-
lar tahlil qilinadi. 

Vazifalar: 

1. Dialog rollarga bo‘linib, o‘qi-
tiladi. Suhbatdoshlarning gaplari, 
aytgan fi krlariga munosabat bildi-
riladi. Dialog o‘quvchilar tomoni-
dan davom ettiriladi.

2. Qavs ichida berilgan fe’llar ke-

lasi zamon sifatdoshlarining bo‘lish-
siz shakliga aylantirilib, daf targa 
yozdiriladi: qiziqmoq – qiziqmay-
digan, yechilmoq – yechilmaydigan, 
javob bermoq – javob bermaydigan, 
sabr qilmoq – sabr qilmaydigan, kat-
ta bo‘l moq – katta bo‘lmaydigan, tu-
shunmoq – tushun maydigan. 

3. Audiomatn tinglanadi. Qayta hi-
koya qilinadi.

Taniqli o‘zbek qo‘shiqchisi La-
risa Moskalyova Toshkent shahri-
da tug‘ilgan. Maktabini tugatgach, 
Toshkent davlat madaniyat insti-
tutiga o‘qishga kirgan. Professio nal 
qo‘shiqchilik faoliyatini 1992-yilda 
boshlagan. O‘zbek, qoraqalpoq, rus 
va boshqa bir necha tilda qo‘shiq 
kuylaydi. O‘ndan ortiq musiqiy janr, 
jumladan, maqom kuylovchisi ham 
hisoblanadi. 

Larisa Moskalyova sport bilan ham shug‘ullanadi. U taekvondo yo‘nalishi bo‘yicha 
trener, qora belbog‘ sohibidir. Hozirgi kunda Larisa Moskalyova AQSHda yashaydi. 
U yerda ham u ijodiy faoliyatini davom ettirmoqda.

4. Audiomatn asosida assesment usulida jadvaldagi topshiriqlar bajariladi. 
5. Kelasi zamon sifatdoshlarining bo‘lishsiz shakli qatnashgan so‘z birikmalari 

yordamida gaplar tuzdiriladi va yozdiriladi. Masalan: qo‘rqmaydigan bola – Mitti 
bo‘lishiga qaramay, mening jiyanimni hech narsadan qo‘rqmaydigan bola deb ata-
shadi. Yaxshi yopilmaydigan eshik – Yaxshi yopilmaydigan eshiklaringizni ta’mirlay-
miz. Suvda cho‘kmaydigan modda – Bugun mana shu suvda cho‘kmaydigan mod-
dani o‘rganamiz. Yolg‘on gapirmaydigan qiz – Sinfdoshim Halima – umuman yolg‘on 
gapirmaydigan qiz. Tinchimaydigan go‘dak – Hech tinchimaydigan go‘dak buvining 
qo‘llariga o‘tdi-yu, tinchib qoldi. Qaytib kelmaydigan davr – Endi hech qaytib kel-
maydigan davr – bolaligimni sog‘indim. Shoshilmaydigan kishi – Yaqin do‘stim hech 
shoshilmaydigan kishidir.

6. Berilgan ma’lumotlar asosida qaysi rasmda qaysi san’atkor tasvirlangani 
aniqlanib, daftarga yoziladi.

Mustaqil topshiriq. O‘zbek tilida kuylaydigan eng mashhur qo‘shiqchilar 
"Top- 10" taligi, ularning eng ommabop qo‘shiqlari ro‘yxatini tuzish. 

ADABIYOT

Maqsad: audiomatnni tinglab tushunish, matnlarni o‘qib, qayta hikoya qila 
 olish, savollarga to‘liq va asosli javob bera olish, mavzu bo‘yicha o‘z fi krlarini 
og‘zaki va yozma nutqda erkin ifodalay olish.

Refl eksiya: o‘zbek qo‘shiqchilari, san’atkorlari, o‘zbek musiqasi haqida suh-
bat olib boriladi, mustaqil topshiriq tekshiriladi.

Vazifalar:

1. O‘quvchilar uch guruhga bo‘linadilar, har bir guruh o‘ziga tegishli rasm-illyus-
tratsiya orqali asarning nomi, muallifi , qahramonlari haqida so‘zlaydi. Birinchi illyus-
tratsiyada amerikalik yozuvchi O'Henrining “Hindular sardori” asaridan lavha tasvir-
langan. Asar qahramonlari: Sem, Bill, Jonni Dorset. Ikkinchi illyustratsiyada ingliz 
yozuvchisi Daniel Defoning “Robinzon Kruzo” asaridan lavha berilgan. Qahramon-
lar: Robinzon Kruzo, Jumavoy. Uchinchi illyustratsiyada ingliz dramaturgi Vilyam 
Shekspirning “Romeo va Julyetta” fojiasidan lavha aks etgan. Qahramonlar: Romeo 
Montekki va Julyetta Kapuletti.

2. Matn diqqat bilan o‘qitiladi. 
Mazmuni tahlil qilinadi. 

3. Matn yuzasidan berilgan 
savollarga o‘quvchilar javob be-
radilar.

4. Ortiqcha javobli test yechtirila-
di.Bunda uchta javob bir yo‘nalish-
da, to‘rtinchisi esa begona bo‘lib, 
to‘g‘ri javob hisoblanadi. Testlarda-
gi javoblar asar janrlari va adabiy 
turlar bo‘yicha farqlanadi.

Masalan: birinchi testda to‘g‘ri 
javob C, ya’ni “Anna Karenina” 
(Lev Tolstoy) romani hisoblanadi. 
Chunki “Mumu” (Ivan Turgenev), 
“So‘nggi yaproq” (O'Henri), “No-
ma’lum ayol maktubi” (Stefan 
Sveyg) hikoyalardir. Ikkinchi testda 
to‘g‘ri javob B - “Urush va tinchlik” 
(Lev Tolstoy) hisoblanadi, chunki u 107

romandir. Testdagi boshqa asarlar-
ning hammasi – “Motsart va Sal yeri” 
(Aleksandr Pushkin), “Romeo va 
Julyetta” (Vilyam Shekspir), “Otello” 
(Vilyam Shekspir) – dramaturgiyaga 
oid asarlar. Uchinchi testda to‘g‘ri 
javob A, ya’ni “Dorian Grey portreti” 
(Oskar Uayld) hisoblanadi, chunki 
u nasriy janr – roman, qolgan uch-
ta asar esa – “Iliada” va “Odisseya” 
(Homer), “Yo‘lbars terisini yopingan 
pahlavon” (Shota Rustaveli), “Ilohiy 
komediya” (Dante Aligyeri) – she’riy 
asarlar.

5. Joan Roulingning “Harri Poter 
va falsafa toshi” asaridan olingan au-
diomatn ikki marta diqqat bilan ting-
lanadi. 

Odamovilar xiyobonidagi 4-uy 
sohiblarining har kunlik nonushtasi 
davomida ko‘tariladigan janjal Harri 
ta’tilga qaytganidan buyon deyarli an’anaga aylanib qoldi. Bunday holatning asosiy 
sababi Harrining xonasidan baland eshitiladigan uvullashdan mister Vernon Dursl-
ning hali tong otmay uyg‘onib ketishidir. 

– Shu haftaning o‘zida uchinchi bor takrorlanishi! – o‘shqira boshladi stolning nari-
gi tomonida o‘tirgan amaki, – agar boyqushingni eplay olmas ekansan, undan xalos 
bo‘lishga majbur bo‘lasan! 

– Axir bechora qush zerikyapti! – dedi Harri, Vernon amakisiga yana bir bor tu-
shuntirishga urinib, – Ko‘ngli istagan joyda uchib yurishga o‘rganib qolgan. Loaqal 
tunda qo‘yib yuborishga ijozat bersangiz... 

– Men nima, fi kringcha, ahmoqqa o‘xshaymanmi? – jahl bilan kulib qo‘ydi Vernon 
amaki, quyuq mo‘yloviga yopishib qolgan tuxum quymoqning parchasini silkitgan-
cha, – O‘sha jirkanch boyqushning qo‘yib yuborilishi qanday oqibat bilan yakun to-
pishini bilmaydi deb o‘ylaysanmi? 

Er-xotin Dursllar bir-biriga g‘amgin qarab qo‘yishdi. Harri bahslashishga urindi-yu, 
biroq Dursllarning o‘g‘li Dudlining baland kekirishi uning dalillarini bosib yubordi. 

– Yana bitta bekon yeyman, – dedi u, yeb turib ma’raydigan qo‘yga o‘xshab. 
– Tovada turibdi-ku, olaqol, yoqimtoyginam, – dedi Petunya xola o‘g‘lining yirik 

tanasini muloyimlikdan xiralashib ketgan nigoh bilan navozish qilib. – Imkoni bor-
ligida yaxshilab semirib olishing kerak... Maktabingda beriladigan taomlar haqidagi 
gaplaring ko‘nglimga taskin bermadi... 

– Bo‘lmagan gap, Petunya, – qat’iy e’tiroz bildirdi Vernon amaki, – “Smelting”da 

o‘qib yurgan kezlarimda hech qachon och qolmaganman. Dudli maktabda to‘ygun-
cha ovqatlanadi, shundaymi o‘g‘lim? 

Yog‘ bosgan dumbasi kursiga sig‘may, ikki tomonga osilib tushgan Dudli hiringlab 
qo‘yib, Harriga yuzlandi-da: 

– Tovani uzatib yubor, – deb buyurdi. 
– Sehrli so‘zni aytishni unutding, – achchiq bilan javob qaytardi Garri. 
Bor-yo‘q “iltimos” so‘zi talab qilingan ushbu oddiy gapning oila a’zolariga ko‘rsat-

gan ta’siri ajoyib tomosha bo‘ldi: qo‘rqib ketgan Dudli tiqilib qolib, butun oshxonani 
zirillatgancha, o‘tirgan joyida ag‘anab tushdi; missis Dursl ingichka chiyillab, kafti-
ni og‘ziga bosdi; o‘rnidan irg‘ib turgan mister Durslning esa chakkasidagi tomirlari 
bo‘rtib ketdi.

(Joan Roulingning “Harri Poter va falsafa tosh” kitobidan)
O‘quvchilar bu matndan sifatdoshlarni topib, daftarlariga yozadilar: ko‘tariladigan, 

eshitiladigan, o‘tirgan, istagan, yopishib qolgan, ma’raydigan, xiralashib ketgan, 
beriladigan, bo‘lmagan, o‘qib yurgan, yog‘ bosgan, osilib tushgan, talab qilingan, 
ko‘rsatgan, qo‘rqib ketgan, o‘tirgan, irg‘ib turgan. 

6. Muhammad Yusufning “Xalq bo‘l, elim” she’ri audioda eshittiriladi va o‘quvchi-
lar tomonidan ifodali o‘qitiladi. Mazmuni tahlil qilinadi.

Mustaqil topshiriq: she’rni yodlash.

BIZNING KINO

Maqsad: mavzu bo‘yicha o‘z fi krlarini faol nutqiy ko‘nikmalarda ifodalay olish, 
audio va boshqa matnlarni tinglab tushunish, o‘qib, qayta hikoya qila olish, ma’lu-
motlarni qayta ishlay olish va bayon eta olish savollarga to‘liq va asosli javob 
bera olish.

Refl eksiya: adabiyot – so‘z san’ati ekanligi bo‘yicha o‘quvchilar o‘z mulo-
hazalarini bayon etadilar, adabiy tur va janrlar yuzasidan suhbat o‘tkaziladi, Mu-
hammad Yusufning “Xalq bo‘l, elim” she’rini yoddan ifodali aytib beradilar.

Vazifalar:

1. Rasmlarga qarab, ular asosida tuzilgan savollarga javob beriladi. Foydalanish 
uchun berilgan so‘z va so‘z birikmalarini qo‘llab, har bir lavha yuzasidan gaplar tuzdi-
riladi. Ushbu lavhalar taniqli o‘zbek yozuvchisi Said Ahmadning “Kelinlar qo‘zg‘oloni” 

asari (1976) bo‘yicha o‘zbek rejis-
sori Mels Abzalov ishlagan “Kelin-
lar qo‘zg‘oloni” kinofi lmi (1985)dan 
olingan. Filmda taniqli o‘zbek san’at-
korlaridan Tursun xon Ja’farova, 
Klara Jalilova, Rixsi Ibrohimova, 
Nabi Rahimov, Obid Yunusov, Dias 
Rahmatov ishtirok etishgan.

Diqqat qiling. Grammatik jad-
valda ko‘rsatilgan fe’lning birgalik 
nisbati qatnashgan gaplar o‘quv-
chilarga tushuntiriladi. Bunda unli 
bilan tugaydigan fe’l asoslariga 
birgalik nisbatining -ish varianti, 
undosh bilan tugaydigan fe’l asos-
lariga -sh variant qo‘shilishiga 
o‘quvchilar e’tibori qaratiladi.

2. Qavs ichidagi fe’llar birgalik 
nisbati shakliga aylantirilib, gaplar 
daftarga yozdiriladi.

3. Rasm o‘rganiladi. O‘quvchilar foydalanish uchun berilgan so‘z va birikmalarni 
qo‘llab, rasmda qanday holat aks etganini, qanday odamlar, qanday jarayon tasvir-
langanini so‘zlaydilar: bu rasmda katta va ahil oila tasvirlangan. Ular bir dasturxon 
atrofi da to‘planishgan. Hammasi birga ovqatlanishyapti. Ora-chora suhbat qurish-
yapti. Gaplarda qo‘llangan birgalik nisbatiga o‘quvchilar diqqati qaratiladi.Shu o‘rin-
da rasmda tasvirlangan oila tarixi ham aytib o‘tilishi joiz: bu fotorasmda II Jahon 
urushi boshlanganda Toshkentga evakuatsiya qilingan turli millat vakillarining far-
zandlaridan o‘n besh nafarini asrab, o‘z qaramog‘iga olgan toshkentlik temirchi Sho-
ahmad Shomahmudov va uning rafi qasi Bahri Akromova shu farzandlar qurshovida 
tasvirlangan. Urush dan so‘ng Shoahmad aka va uning rafi qasi yana to‘rt bolani as-
rab olishgan.  

4. Gaplardagi fe’llar birgalik nisbati shakllariga aylantirilib, daftarga yozdirila-
di. Bunda gapdagi ish-harakat bajaruvchi shaxsni ham ko‘plikda qo‘llash kerakligi 
ta’kidlanadi. Masalan: mehmon birpas iymanib turdi-da, to‘rga chiqdi – mehmonlar
birpas iymanib turishdi-da, to‘rga chiqishdi. Akromjon oila a’zolari bilan oromgohga 
ketar ekan – Akromjon va uning oila a’zolari oromgohga ketishar ekan. Bugun 
dugonam kutubxonaga borar ekan – bugun dugonalarim kutubxonaga borishar 
ekan.

5. Ko‘k doira ichida berilgan fe’l 

shakllari birgalik nisbatida qo‘lla-
nib, gaplar tuzdiriladi va yozdirila-
di. Masalan: o‘qimoq - dugonala-
rim mashhur kitoblarni o‘qish-
yapti. Qiziqmoq – sinfi   miz dagi 
o‘quvchilarning aksariyati sportga 
qiziqishadi. 

6. “Mehmondo‘stlik” audiomatni 
ikki marta tinglanadi. 

Mehmondo‘stlik

O‘zbek xalqi azaldan mehmon-
do‘stligi bilan tanilgan. Mehmonni 
xursandchilik bilan kutib olmay-
digan, uyidagi bor ne’matlarni 
dasturxonga keltirmaydigan o‘zbek 
xonadoni yo‘q bo‘lsa kerak. Shu-
ning uchun o‘zbek xalqida “Meh-
mon otangdan ulug‘”, “Mehmon 
kelar eshikdan, rizqi kirar teshik-
dan”, “Mehmon oldida hatto mushugingni “pisht” dema” kabi maqollar avloddan 
avlodga o‘tib kelgan. 

Odatda mehmon sharafiga qo‘y so‘yishgan, dasturxon tuzashgan. Bunday mu-
nosabat shu oila, hatto qishloq, millat obro‘si hisoblangan. Mehmonni chiroyli, orasta 
kiyimda, ozoda xonadonda, xushmuomalalik, ochiq yuz bilan kutib olishgan. Mez-
bon o‘zi yemasa ham, mehmon uchun bor imkoniyatini ishga solib, tansiq taomlar 
tayyorlashga harakat qilgan. 

O‘zbekistonning ba’zi viloyatlarida ajoyib bir udum ham bo‘lgan. Aziz mehmon 
xonadon egasining qaysi bir narsasini yoqtirsa, shu narsani unga hadya qilib berish-
gan. Mehmonga nisbatan “Xush kelibsiz”, “Qadamingizga hasanot” kabi iliq so‘zlar 
bilan murojaat qilishgan. 

Foydalanish uchun berilgan so‘zlarga audiomatndan sinonimlar topiladi va hosil 
bo‘lgan sinonim juftlik daftarga yozdiriladi. Masalan: taomlar (to‘rtburchak) - ne’mat-
lar (audio), uy – xonadon, hikmatlar – maqollar, sharaf – hurmat, toza – ozoda, 
noyob – tansiq, urf-odat – udum, sovg‘a – hadya. 

Mustaqil topshiriq. “Men yoqtirgan asar” mavzusida matn tuzish.

TEATR SAN’ATI 

Maqsad:  mavzu bo‘yicha fi krlarini og‘zaki va yozma nutqda ifodalay olish, 
savollarga o‘rinli va asosli javob bera olish, audiomatn va boshqa matnlarni ting-
lab tushunish, o‘qib, qayta hikoya qilish.  

Refl eksiya: birgalik nisbatini hosil qiladigan shakllarning qo‘llanish o‘rinlari  
o‘quv chilar tomonidan misollar bilan tushuntirib beriladi. O‘zbek kinosi haqida fi kr 
yuritiladi. “Men yoqtirgan fi lm” mavzusi yoritiladi. “Men yoqtirgan asar” mavzusi-
dagi matn tekshiriladi.  

Vazifalar: 

1. Mahmudxo‘ja Behbudiy haqidagi audiomatn ikki marta eshittiriladi. Mazmuni 
qayta hikoya qildiriladi:

Dramaturgiya adabiy turlardan biridir. Unga sahna uchun yozilgan asarlar kira-
di. Nasriy yoki she’riy asar muallifl ari o‘z asarlarining odamlar tomonidan o‘qilishini 
kutsalar, dramaturglar o‘z asarlarini odamlar sahnada ko‘rishlarini maqsad qilishadi. 

Dramatik turga komediya, tragediya, drama, pyesa, vodevil, miniatyura kabi janr-
lar kiradi. 

Birinchi o‘zbek dramaturgi ma’ri-
fatparvar ijodkor Mahmudxo‘ja 
Behbudiy bo‘lgan. Behbudiyning 
“Padarkush” dramasi 1913-yilda 
sahna yuzini ko‘rgan. Bu asar Sa-
marqandning katta “Narodniy dom” 
rus teatrida namoyish etilgan. 

“Padarkush” dramasi fojia (trage-
diya) janrida yozilgan. Asarda bilim-
sizlik, johillik oqibatida ro‘y bergan 
ayanchli voqealar tasvirlangan.

2. Audiomatndan foydalanib, 
savollarga javob beriladi.  O‘zbek 
dramaturglaridan Odil Yoqubov, 
Said Ahmad, Sharof Boshbekov 
haqida ma’lumot berilishi maqsadga 
muvofi q bo‘ladi. 

3. Qatorlardagi aralash berilgan 
so‘zlar o‘z o‘rniga qo‘yilib, hosil 1 1 1

bo‘lgan gaplar daftarlarga ko‘chir-
tiriladi.  

4. Uch guruh tashkil qilinadi. Har 
bir guruh o‘z vazifasini namunada 
berilgan tartibga ko‘ra bajaradi. 1-gu-
ruh vazifasi: 

1. O'Henri
2. ”So‘nggi yaproq” 
3. Rassom qizlar: Syu va Jonsi, 

ularning qo‘shnisi qariya Berman
4. Asar g‘oyasi: inson doimo umid 

bilan yashashi kerak, bir-biridan 
samimiy yordamni ayamasligi lozim. 
Har qanday vaziyatda ham o‘z in-
soniyligini yo‘qotmasligi zarur.

2-guruh vazifasi:
1. Said Ahmad
2. ”Kelinlar qo‘zg‘oloni”  
3. Farmonbibi, uning o‘g‘illari va 

kelinlari
4. Oilaviy bahamjihatlik va ahillik 

turli sharoitda ham yo‘qolmasligi kerak, har qanday muammolarni oila a’zolari bir-
damlik bilan bartaraf etishlari lozim.

3-guruh vazifasi:
1. Vilyam Shekspir
2. ”Hamlet”
3. Hamlet, Ofeliya, Klavdiy, Poloniy, Laert
4. Hayotda har birimizga boylik yoki muhtojlik va shu kabi sinovlar beriladi, ular-

dan o‘tish jarayonida o‘z insoniyligimizni yo‘qotmasligimiz kerak.
5. Matn o‘qitiladi. Mazmuni qayta hikoya qilinadi. 
Qavs ichida berilgan so‘zlar birgalik nisbati shakliga aylantirilib, yozdiriladi.
6. Gaplardagi bo‘sh o‘rinlarga javoblardan to‘g‘ri keladigani qo‘yilib, gaplar yozdi-

riladi.  Masalan: romanda voqelik hikoya qilinadi. She’rda voqea ta’sirida hosil 
bo‘lgan his-tuyg‘ular ifodalanadi. Pyesa sahna uchun yoziladi.  

Mustaqil topshiriq. O‘zbekistondagi teatrlardan biri haqida matn tuzish.      

1 12

NABIRAMGA XAT

Maqsad: mavzu yuzasidan fi krlarni og‘zaki va yozma hutqda ifodalay olish, 
matnlarni tinglab tushunish, o‘qib, qayta hikoya qila olish, savollarga asosli va 
to‘liq javob bera olish.

Refl eksiya: teatr san’ati, o‘zbek va jahon dramaturglari, dramatik asarlar haqi-
da suhbat yuritiladi. Mustaqil topshiriq – o‘zbek teatrlaridan biri haqida yozilgan 
matnlar tahlil qilinadi.

Vazifalar: 

1. “Nabiramga xat” audiomatni ikki marta tinglanadi. Matn mazmuni qayta hikoya 
qildiriladi.

Nabiramga xat

“Men sen bilan universitetlarda ta’lim olayotgan tengdoshlaring va sizlardan oldin-
gi avlod duchor bo‘lgan xastalik haqida gaplashmoqchiman. Men xotirani yo‘qotish 

kasalligini nazarda tutyapman. Agar 
sen buyuk Karl kimligi yoki Kua-
la-Lumpur qayerdaligini bilmoqchi 
bo‘lsang, bir zumda hammasini inter-
netdan topi shing mumkin. Buni faqat 
zarur bo‘lganda qilgin, lekin ma’lu-
motni olgach, uning mazmunini eslab 
qoishga harakat qil. Toki yana kerak 
bo‘lib qolganda uni ikkinchi marta 
qidirib yurmagin. Shunisi yomonki, 
kompyuter istalgan paytda sening 
savolingga javob berishiga bo‘lgan 
ishonch axborotni eslab qolish istagini 
yo‘qotadi. Buni hayotdan olingan qu-
yidagi misolga qiyoslash mumkin: bir 
ko‘chadan boshqa ko‘chaga shoshi-
linch damda avtobus yoki metroda ye-
tib borish mumkinligini bilgach, odam 
piyoda yurishga boshqa ehti yoj yo‘q, 
degan xulosaga keladi. Biroq sen 

yurmay qo‘ysang, nogironlar ara-
vachasida harakatlanishga majbur 
odamga aylanib qolasan.

Albatta, men sport bilan shug‘ulla-
nishingni va tanangni boshqara oli-
shingni bilaman. Biroq gap miya haqi-
da ketyapti. Xotira oyoq mushaklari 
kabidir. Agarda uni mashq qildirma-
sang, u shalvirab qoladi va sen ovsar 
bo‘lib qolasan. Undan tashqari, biz 
hammamiz qariganda Alsgeymer ka-
salligiga duchor bo‘lishimiz mumkin, 
bu ko‘ngilsizlikdan qutulish yo‘lla-
ridan biri esa xotiramizni mudom 
mashq qildirishdir.

Mening maslahatim bunday: har 
tong biror qisqa she’rni yodla, xud-
di bolalikda bizga o‘rgatganlaridek. 
Do‘stlaring bilan eng zo‘r xotira 
borasida musobaqa uyushtir. Agar 
senga she’riyat yoqmasa, futbol ja-
moalarining tarkibini eslab qolishing mumkin. Biroq sen faqatgina Rim klubi jamoa-
larini emas, balki boshqa jamoa o‘yinchilarini, shuningdek, ularning avvalgi tarkibini 
ham bilishng kerak. 

Bu o‘yinga o‘xshaydi, ha, bu – o‘yinning o‘zi, lekin sen miyang personajlar, voqealar 
va turli xotiralar bilan to‘lishini sezasan. Miya bu– boshingdagi kompyuter. Uning 
imkoniyatlari mashqlar bajarish davomida kengayib boradi. Stolingdagi kompyuter 
uzoq foydalanish oqibatida tezligini yo‘qotadi va tezda almashtirishni talab qiladi. Mi-
yang esa senga 90 yoshgacha xizmat qilishi mumkin. Agarda sen miyangni mashq 
qildirib tursang, 90 yoshingda hozirgidan ko‘ra ko‘proq narsani eslaydigan bo‘lasan. 

Bir kun kelib, qariysan, biroq o‘zingni minglab hayotlarni kechirgan kabi his qila-
san, go‘yo sen Vaterloo jangida ishtirok etgansan, Yuliy Sezarning qatliga guvoh 
bo‘lgansan, tasodifan poroxni kashf qilib, havoga uchgansan. Xotirasini boyitishga 
intilmaydigan boshqa do‘stlaring esa faqatgina bitta, zerikarli va yorqin hislarsiz umr-
ni kechiradilar.

Xulosa shuki, xotirangni boyit va ertagayoq she’r yodla!”
(Taniqli italyan adibi Umberto Ekoning nabirasiga yo‘llagan maktubidan 

parcha.) 
2. Matn yuzasidan keltirilgan savollarga to‘liq javob beriladi.
3. Rasmlardagi lavhalarga asoslanib, savol va topshiriqlar ustida ish olib boriladi. 

1-rasm bo‘yicha vazifa: rus yozuvchisi Mixail Bulgakovning “Usta va Margarita” asari-

114

4 O‘qing. Tinglang. 



124
dan lavha. Bu asar roman janri-
ga mansub. Mixail Bulgakovning 
asarlari juda qiziqarli, ulardan 
“Ityurak”, “Oq gvardiya” kabilar 
mashhur. 2-rasm bo‘yicha vazi-
fa: amerikalik yozuvchi Mayn 
Ridning “Boshsiz chavandoz” 
asaridan lavha. Bu asar ham ro-
man janriga mansub. Mayn Rid-
ning boshqa asarlari: “Otseola”, 
“Oq sardor”. 3-rasm bo‘yicha 
vazifa: o‘zbek yozuvchisi Abdul-
la Qodiriyning “O‘tkan kunlar” 
asaridan olingan lavha. “O‘tkan 
kunlar” ham roman. Abdulla Qo-
diriyning boshqa asarlari: “Meh-
robdan chayon”, “Obid ketmon”.

4. Matn o‘qitilib, mazmuni 
qay ta hikoya qildiriladi. 

5. Matnga tayanib, savollarga 
javob beriladi.

6. Foydalanish uchun beril-
gan birikmalar yordamida gaplar 
tuzdirilib, daftarga yozdiriladi. Masalan: chizayotgan qiz – Quti ustiga naqsh chi-
zayotgan qiz iqtidorli ekan. Ekilgan ko‘chat – O‘tgan yil ekilgan ko‘chatlar bu yil hosil-
ga kirdi. Quriladigan bino – Ushbu loyiha bo‘yicha quriladigan bino xayriya sifatida 
yo‘qsil oilalarga sovg‘a qilinar ekan. Qolgan ishlar – Ertaga sen bilan qolgan ishlar-
ni hal etamiz. Tuzilgan reja – Insho uchun tuzilgan reja o‘qituvchiga ma’qul bo‘ldi. 
Namoyish etilgan premyera – Kecha namoyish etilgan premyera ko‘p shov-shuvga 
sabab bo‘ldi. 

7. O‘quvchilar uch guruhga bo‘linib, zinapoya usulida vazifa bajaradi. 
Namuna:

1. O‘quvchi
2.Tinglamayotgan o‘quvchi
3.Tinglamayotgan o‘quvchi mavzuni tushunmadi.

1-guruh uchun so‘zlar: qush, kitob.
1. Qush.
2. Sayrayotgan qush.
3. Bunday go‘zal sayrayotgan qush bulbulmikan?

1. Kitob.
2. Sotilmayotgan kitob.
3. Kitob do‘konida anchadan beri sotilmayotgan kitobga ko‘zim tushdi.
2-guruh uchun so‘zlar: musiqa, nay.
1. Musiqa.
2. Eshitilayotgan musiqa.
3. Uzoqdan eshitilayotgan musiqa diqqatimni tortdi.
1. Nay.
2. Chalinmayotgan nay.
3. Sozanda ko‘pdan beri chalinmayotgan nayni qo‘liga oldi.
3-guruh uchun so‘zlar: shahar, bino.
1. Shahar.
2. Yangilanayotgan shahar.
3. Ko‘rkam binolar yangilanayotgan shahar chiroyiga chiroy qo‘shmoqda.
1. Bino.
2. Ta’mirlanmayotgan bino.
3. O‘n yildan buyon ta’mirlanmayotgan binoni qayta qurish rejalashtirildi.
Mustaqil topshiriq. O‘zbek adabiyotidan badiiy asar topib, undan o‘ziga yoqqan 

dialogni tanlash. Sinfdoshlar bilan uni ifodali o‘qib berishga, mazmunini tushuntirish-
ga tayyorlanish.

T O P I B  G A P I R !

O‘ZBEKCHA O‘ZGACHA

Maqsad: mavzu asosida o‘z fi krlarini bayon eta olish, matnlarni tinglab tushu-
nish, o‘qib, qayta tiklash, iboralarni farqlay olish, faol nutq ko‘nikmalarida qo‘llay 
olish.

Refl eksiya: o‘quvchilar bilan bo‘sh vaqtdan unumli foydalanish, xotirani mus-
tahkamlovchi mashg‘ulotlar to‘g‘risida suhbat olib boriladi. Mustaqil topshiriq tek-
shiriladi.

Vazifalar:

1. Rasmlarga o‘quvchilar e’tibori qaratiladi. Ularda tasvirlangan holat, harakatni 
ifodalab berishlari so‘raladi. Shundan so‘ng berilgan iboralardan har bir rasmga mos 

keladigani topilib, izohlanadi. Bular-
dan kelib chiqqan holda iboralarga 
xos xususiyatlar aytiladi.

2. Chap ustunda keltirilgan 
iboralarning izohi o‘ng ustundan 
topilib, juftlik hosil qilinadi va daf-
targa yozdiriladi: boshi yostiqqa 
tegdi – kasal bo‘lib qoldi. Boshiga 
baxt qushi qo‘ndi – omadi keldi. 
Qovog‘idan qor yog‘yapti – norozi 
bo‘lib, xafa bo‘lyapti. Arpangni xom 
o‘rdimmi? -  senga nima yomonlik 
qildim? Beshigini tebratgan – ardoq-
lab, voyaga yetkazgan. Qomatini 
rostlab oldi – omadi keldi. Do‘ppisini 
osmonga otdi – qattiq xursand bo‘lib 
ketdi. Go‘shtingni nimta-nimta qila-
man – sendan qattiq jahlim chiqdi. 
Jo‘jani kuzda sanaydilar – ishning 
natijasini vaqt ko‘rsatadi. Oyog‘ini 
qo‘lga olib yugurdi – shoshib, tez 
yugurdi.

Diqqat qiling. Ibora haqidagi 
nazariy ma’lumotga e’tibor qarati-
ladi. Eslatma: iboralar yaxlit holda 
qo‘llanadigan ko‘chma ma’noda-
gi so‘z birikmalari yoki gaplardir. 
So‘z birikmalari sifatida iboralar 
turg‘un birikmalar deb ataladi, 
chunki ular tarkibini o‘zgartirish 
mumkin emas. Oddiy birikmalar 
esa ulardan farqli ravishda erkin 
birikmalar deb ataladi. Masalan: 
ichi qora – baxil. Ichi qora odam-
lar boshqalar quvonchiga hasad 
qilishadi. Bu gapdagi ichi qora
birikmasining tarkibini o‘zgartirib 
bo‘lmaydi va u butunicha “baxil” 
ma’nosini beradi. Bu noyob guln-
ing gardishi qizil rangli bo‘lib, ichi 

esa qora ekan. Bu gapdagi ichi qora birikmasini o‘zgartirish mumkin, masalan, 
“ichi yashil ekan” deb. Demak, birinchi gapdagi birlik turg‘un birikma deyiladi va 
u iboradir, ikkinchi gapdagi birlik esa erkin birikma deyiladi va u oddiy so‘z birik-
masidir. Misollar yordamida iboraning so‘z birikmalaridan, oddiy gapdan farqlari 
ko‘rsatiladi: qo‘li ochiq odam (turg‘un birikma) – qo‘li ochiq qolibdi (erkin birikma); 
buni ko‘rib, kapalagi uchib ketdi (turg‘un birikma) – to‘plam (kolleksiya) uchun 
yig‘ayotgan kapalaklaridan biri uchib ketdi (erkin birikma). Iboralar nutq bezagi 
ekanligini, ular nutqni ta’sirchan qilishi aytilishi kerak.

3. Chap ustunda ko‘rsatilgan iboralarga o‘ng ustundan mazmunan to‘g‘ri keladi-
gan izoh topilib, ular birga daftarga yozdiriladi.

4. Matn o‘qitiladi va mazmuni qayta so‘zlanadi. Munosabat bildiriladi.
5. Matndan ajratib ko‘rsatilgan iboralar va ularning izohi daftarlarga yozdiriladi. 

Masalan: epchil qo‘lli xizmatkor – chaqqon xizmatchi. Osh-tomog‘iga yuradigan 
odam – qornini to‘ydirish uchun xizmat qiladigan ishchi. Arzonqo‘l kishi – kichik 
haqqa ham qanoat qiladigan xizmatchi. Eshigidan quvlamoq – haydab yubormoq. 
Boshiga ish tushmoq – qandaydir muammosi bor. Ona sutidek halol – sof, haqiqiy, 
ishonchli. Savdosi pishmoq – maqsadiga yetmoq.

6. Audiomatn ikki marta eshittiriladi:

1. Adabini berdi – qilmishiga 
yarasha jazoladi.

2. Avzoyi buzilmoq – vajohati 
yomonlashmoq, achchiqlanmoq.

3. Dumini tugmoq – qaytmas 
qilib haydamoq.

4. Aravani quruq olib qochmoq 
– uddalay olmagan narsasiga or-
tiqcha maqtanish.

5. Bag‘ri qon – g‘am-a’lamli, 
g‘am-a’lamda.

6. Bahri dili ochildi – kayfi yati 
yaxshilandi.

7. Bosh og‘rig‘i – ortiqcha 
tashvish, dahmaza.

8. Boshi osmonga yetmoq – 
xursand bo‘lmoq.

9. Og‘zi qulog‘ida – nihoyatda 
xursand.

10. Bir boshini ikki qildi – oila 
qurmoq.

Iboralarning izohi o‘ng tomondagi namunalardan tanlanib, daftarga hosil bo‘lgan 

ibora juftliklari yozdiriladi. 

Mustaqil topshiriq. Berilgan iboralar yordamida sinfdoshlar xususiyatla-
rini ta’rifl ash (qo‘li gul – yaxshi hunari bor; oyoq-qo‘li chaqqon – mehnatkash, 
harakatchan. Gapga chechan – boy nutqli; yerga ursa, ko‘kka sapchiydi – sho‘x; 
bo‘zchining mokisi - tinmay harakat qiladigan; Tegirmonga tushsa, butun chiqadi 
– turli vaziyatdan yo‘l topib chiqadigan.

QIZIQARLI LUG‘ATLAR

Maqsad: mavzuga xos ma’lumotlar haqida o‘z fi krlarini og‘zaki va yozma tarz-
da bayon eta olish, matnlarni tinglab tushunish, o‘qib, qayta hikoya qila olish, 
savollarga to‘liq va asosli javob bera olish.

Refl eksiya: o‘zbek tilining o‘ziga xosliklari, o‘zbek iboralari haqida o‘quvchilar 
bilan suhbat olib boriladi. Mustaqil topshiriq tekshiriladi.

Vazifalar:

1. Lug‘atlar yuzasidan berilgan 
savollarga javoblar topiladi. Lug‘at 
turlari haqida suhbat o‘tkaziladi: tar-
jima lug‘at, izohli lug‘at, imlo lug‘ati, 
iboralar lug‘ati, uyali(arab tilida o‘zak-
ka asoslangan) lug‘at, ters (chappa) 
lug‘at va hokazo.

2. Matn o‘qitiladi, mazmuni so‘zla-
nadi.

3. So‘zlar bilan amalga oshiril-
gan jarayondan kelib chiqib, bu 
qaysi lug‘atga xos ekanligi aniqla-
nadi va qavs ichiga lug‘at nomi 
yozdirilib, daf targa ko‘chirtiriladi: 
анализировать– tahlil qilmoq (tarji-
ma lug‘at). Chuqur – yuzaki (antonim-
lar lug‘ati). Avvalgi – oldingi, ilgarigi, 
burungi, qadimgi, sobiq (sinonimlar 

lug‘ati). Og‘ir – vazmin, vazni kat-
ta bo‘lgan, tosh bosadigan, vaznli 
(izohli lug‘at). Chang – 1. G‘ubor, 
to‘zon. 2. O‘zbek milliy cholg‘u 
asbobi (omonimlar lug‘ati). 

4. Gaplarning mazmuniga 
ko‘ra rasmlarda tasvirlangan ho-
latni ifodalaydigan iboralar to-
piladi va gaplardagi bo‘sh o‘rin-
larga moslashtirilib, yozdiriladi: 
sen bola juda gapga usta ekan-
san, indamasam, aravani quruq 
olib qochar ekansan. Mening 
mehnatimga munosib baho be-
rishingizni so‘rayman. Anvar 
keldi-yu, hamma ishning beliga 
tepdi. Hammamiz hozirgi vazi-
yatda bir yoqadan bosh chiqa-
rishimiz kerak. Barchamiz rozi 
bo‘lsak ham, singlim ko‘nmadi, 
ikki oyog‘ini bir etikka tiqib tu-
rib oldi. Ha, o‘g‘li bor mol-mulkini 
ikki yilda havoga sovurdi.

5. Chap ustundagi iboralarga o‘ng ustundagi to‘g‘ri keladigan izoh topiladi va 
yozdiriladi: ishdan chiqdi – yaroqsiz holga keldi. Yo‘l ko ‘rsatdi – to‘g‘ri qaror qa-
bul qilishga yo‘naltirdi. Kalavaning uchini topdi – jumboqni hal qildi. Diliga tugdi – 
xotirasida saqlab qo‘ydi. Ko‘zini shira bosdi – muvaff aqiyatlardan g‘ururlanib, bosh-
qalarni mensimay qo‘ydi. Joniga tegdi – yoqimsiz narsalar takrorlanishi sabrini tu-
gatdi. Ko‘ngliga qo‘l soldi – yashirin fi krlarini bilishga harakat qildi.

6. Audiomatn tinglanadi. 
Tong azonda turib, o‘tov egalari, er-xotin bilan xayrlashib, “Sariog‘och qaydasan?” 

deb yo‘lga tushdim. O‘sha kezlarda mening toleyim juda ham sho‘r edi. Qaysi qish-
loqqa borsam, bozorning ustidan chiqar edim. Aksiga yurib, bugun Sariog‘ochning 
bozor kuni edi. Mendan boshqa ham bozorga olma keltirganlar ko‘p edi.  

– Kep qoling, armonda qolasiz, sotaman-u ketaman! Buni yeganlar non yemay-
di, shinavandaga sotaman, – deb javrab, maqtab, peshinda arang sotib tugatdim. 
G‘alladonni hisoblab ko‘rsam, olti tanga bir miri bo‘pti. 

Keyingi bir necha oy mobaynida belbog‘ga tugilgan naqdina shundan iborat edi. 
Pul ko‘p, qayg‘u yo‘q. Bozorni aylanib yurib hamma narsaga xaridor bo‘lib ko‘raman. 
Hamma narsaning narxini bilgim keladi. Bir kishining tunuka vannasiga xaridor bo‘lib, 
kam so‘raganim uchun undan yaxshigina so‘kish ham eshitib oldim. Kiyim bozorga 

kirib qunduz yoqalik bobrik pal-
tolarga xaridor bo‘lib ko‘raman. 
Qo‘y bozoriga kirib, shoxlari 
mullavachchalarning sallasiday 
buralib-buralib ketgan do‘ng pe-
shonalik, katta bir qo‘chqorga 
xaridor bo‘lib turganimda ko‘zim 
tanish bir basharaga uchradi. 
U qo‘shoqlangan bir qo‘ra qo‘y 
ustida kuzatib turar edi. Bu kim, 
qayerda ko‘rgan ekanman? 
Chang bosgan kipriklar tagidagi 
qo‘y ko‘zlar menga juda tanish. 
Yo‘lning gard-g‘ubori qoqilma-
gan namatdek qilib yuborgan 
bu bashara ko‘zimga issiq-issiq 
ko‘rinadi. Lekin egnidagi qozoqi 
chakmon bilan boshidagi teskari 
ag‘darilgan telpak, qo‘lidagi 
boshi cho‘qmor kaltagi menga 
tanish emas. Undan ko‘zimni 
uzmay tikilib turaman. U ham 
menga g‘ilt-g‘ilt etib tikilib turardi. 
Birdan qichqirib yubordim: 

– Omon!! Bir-birovimizning quchog‘imizga otildik, yalab-yulqashdik, hol-ahvol 
so‘rashdik. O‘z boshimdan kechirganlarimni bir chetdan hikoya qilib berdim. Sargu-
zashtimning oxiri yonimdagi tanga-chaqa aralash olti tanga bir miri pulni jaraqlatib 
qo‘yish bilan tamom bo‘ldi.

(“Shum bola”dan)
Matndan foydalanib, darslikda berilgan matndagi bo‘sh o‘rinlar kerakli so‘z va so‘z 

birikmalari bilan to‘ldiriladi. Iboralar belgilanadi va izohlanadi.

Mustaqil topshiriq. O‘zbek tilining izohli lug‘atidan 10 ta so‘zni izohi bilan 
yozib kelish.

61-DARS. ORALIQ NAZORAT.

62-DARS. XATOLAR USTIDA ISHLASH.

IDIOMALAR

Maqsad: mavzuga asosan o‘z fi krlarini og‘zaki va yozma nutqda ifodalay 
 olish, matnlarni tinglab tushunish, o‘qib, qayta hikoya qila olish, ma’lumotni qayta 
ishlab, bayon eta olish, iboralarni faol nutq ko‘nikmalarida qo‘llay olish.

Refl eksiya: o‘quvchilar bilan lug‘at turlari, iboralarning qo‘llanishi haqida suh-
bat olib boriladi, mustaqil topshiriq tekshiriladi.

Vazifalar:

1. Namuna qilib berilgan 
iboralarning ma’nosi tushuntirila-
di. Har bir iborada ifodalangan 
holat o‘quvchilar ko‘z oldiga kelti-
riladigan darajada izohlanadi. Ma-
salan: pashshadan fi l yasamoq 
– pashshadan fi l yasash mum-
kin emas, pashsha va fi l hajmlari 
orasida katta farq bor. Shundan 
kelib chiqqan holda bu iboraning 
mazmunini shunday tushunamiz: 
kichik, arzimas masalani katta-
lashtirib, vahimali holatga kelti-
rish. Ammamning buzog‘i – bu 
iboraning mazmunini tushunish 
uchun o‘zbek mentalitetini ozroq 
bo‘lsa-da, bilish lozim, chunki 
unda xalqonalik bor. Ammam-
ning buzog‘i – dovdiragan, biror 
ishni bajarishni eplay olmaydigan 
odam. Qolgan iboralar ham shu 
yo‘sinda tahlil qilinadi.

2. Idioma haqidagi matn o‘qi-
tiladi va mazmuni tahlil qilinadi. Idiomalarning tildagi o‘rni, qo‘llanishi to‘g‘risida 
fi kr-mulohazalar bildiriladi. 

3. Matnga tayangan holatda “to‘g‘ ri-noto‘g‘ri-berilmagan” usu li dan foydalanib, 
idiomalar haqi dagi mulohazalar belgilanadi va daftarga yozdiriladi. 

4. Rasmlardan kelib chiqib, namunadagi shu rasmga mos ibora belgilanadi va 
izohlanadi.

122

IdiomalarMAVZU

1

2

Idioma

3

Foydalanish  uchun birliklar:



132
5. Audiotopshiriq tinglanadi. 
1. Men bog‘dan kelsam, u tog‘dan 

keladi.
2. Ikki qo‘lini burniga tiqib qoldi
3. Joni xalqumiga tiqildi
4. Boshqalarning nog‘orasiga o‘y-

nayapti
5. Boshimni aylantirma
Iboralarning izohi topilib, mazmu-

ni tushuntiriladi, qavs ichiga yoziladi 
va daftarga ko‘chirtiriladi: 

1. Men  bog‘dan kelsam, u tog‘dan 
keladi (fi krlarning har xil ekanligi).

2. Ikki qo‘lini burniga tiqib qoldi 
(hech narsasiz qoldi).

3. Joni xalqumiga tiqildi (vahima-
ga tushdi).

4. Boshqalarning nog‘orasiga 
o‘yna yapti (kimningdir aldoviga er-
gashyapti).

5. Boshimni aylantirma (meni 
asosiy gapdan chalg‘itma).

6. Idiomalar topilib, ular yordamida jadval to‘ldiriladi. 

Mustaqil topshiriq. BBB (Bilardim/Bilib oldim/Bilib olmoqchiman) usulida jad-
valni to‘ldirish.

QIZIQ GAPLAR

Maqsad: mavzu yuzasidan fi krlarini og‘zaki va yozma nutq ko‘nikmalari-
da ifo dalay olish, tinglab tushunish, o‘qib tushunish va qayta hikoya qila olish, 
idiomalarni nutqda to‘g‘ri va o‘rinli qo‘llay olish, savollarga to‘liq javob bera olish.

Refl eksiya: idioma tushunchasi yuzasidan davra suhbati o‘tkaziladi, idi-
omalarning nutqdagi o‘rni, qo‘llanishi tushuntiriladi. Mustaqil topshiriq sifatida 
berilgan BBB usulidagi jadvallar ko‘rib chiqiladi.

Vazifalar:

1. Idioma haqidagi audiomatn 
tinglanadi. 

Idioma – iboralarning bir turi. 
Muayyan bir tilga xos boʻlib, 
boshqa tillarga aynan tarjima 
qilib boʻlmaydigan nutq birligi 
yoki iboralar idiomalar dryiladi. 
Masalan: “mahallani boshiga 
koʻtardi”, “gap desang qop-qop, 
ish desang Samarqanddan top”, 
“oyogʻini qoʻliga olib yugurdi” 
kabi. 

Idiomalar koʻchma maʼnoga 
ega boʻladi va badiiy asarlarda 
qoʻllanadi. Idiomalarni boshqa til-
ga oʻgirishda ularning oʻsha tilda-
gi muqobilini topish kerak boʻla-
di. Agar tilda muqobil idiomalar 
topilmasa, uning mazmuni erkin 
yoki soʻzma-soʻz tarjima qilish 
mumkin. 

2. Matn yuzasidan savollarga 
javoblar topiladi. O‘zbek tilidagi 
faol idiomalar ma’nosi izohlanadi. 

3. Berilgan idiomalarning tasviri ular to‘g‘risiga chizilib, izohlanadi.

Diqqat qiling. Grammatik ma’lumotga ko‘ra harakat nomlari bilan ifodalangan 
maqsad hollarining qay tarzda gapda qo‘llanishiga o‘quvchilar e’tibori qaratiladi. 
Bunda holning gapdagi o‘rni, kesim bilan bog‘lanishi, qaysi so‘z turkumlari (ot, 
ravish, harakat nomi) bilan ifodalanishi kabi xususiyatlariga alohida to‘xtalib o‘tish 
joiz. Harakat nomi, uning hosil bo‘lishi esga solinadi: harakat nomi fe’lning otga 
xoslangan shakli bo‘lib, -sh(ish), -v(uv), -moq qo‘shimchalari bilan yasaladi. 
Gaplardagi futbol o‘ynash, ingliz tilini o‘rganish, bobom bilan suhbatlashish 
birikmalarida bosh so‘z harakat nomi ekanligi, bu birikma to‘laligicha gap ichida 
maqsad holi vazifasini bajarishiga o‘quvchilar diqqati jalb qilinadi.

4. Gaplardagi mazmunan mos keladigan variant qo‘llanib, daftarga yozdiriladi: 
Men to‘yib-to‘yib nafas olish uchun ko‘pincha tog‘larga chiqaman. Do‘stlarim imtihon 
topshirish maqsadida oliy ta’lim muassasalariga borishdi. Anvar uy vazifalarini ba-
jarish uchun kutubxonada qoldi. Buvimni teatrga olib borish uchun bilet sotib oldim. 

Bu fi lmni tushunish uchun tarixdan xabardor bo‘lish kerak. Uyni qurish uchun uning 
loyihasini chizish kerak.

5. Gaplardagi bo‘sh qolgan o‘rinlarga mazmunan mos keladigan birikmalar 
qo‘yilib, daftarga yozdiriladi.

Mustaqil topshiriq. “Suyunchi” fi lmini ko‘rib, undagi ibora va idiomalarni yozib 
olib, ma’nosini izohlashga tayyorlanish.

IBORA

Maqsad: mavzu doirasida o‘z fi kr-mulohazalarini og‘zaki va yozma nutqda ifo-
dalay olish, audiomatnni tinglab tushunish, faktologik matnlarni o‘qib tushunish, 
so‘zlay olish, ma’lumotlarni qayta ishlash va bayon eta olish, teng bog‘lovchilar-
ning qo ‘llanishi, bog‘langan qo‘shma gaplarni ergashgan qo‘shma gaplardan 
farqlay olish, faol nutqiy ko‘nikmalarda qo‘llay olish.

Refl eksiya: ibora va idiomalarning farqli va o‘xshash jihatlari, maqsad holi-
ning gapdagi o‘rni, qo‘llanishi tah-
lil qilinadi. Mustaqil topshiriq tek-
shiriladi. Yozib olingan idiomalar 
birgalikda ko‘rib chiqiladi.

Vazifalar:

1. “Shum bola” asaridan olingan 
parcha diqqat bilan o‘qitiladi. Matnda 
ajratib ko‘rsatilgan so‘zlar mazmuni 
tushuntiriladi. Oshiq o‘yini – hayvon 
suyagining oshiq-moshiq deb ata-
ladigan joyi yuvilib, quritiladi, tosh 
o‘rnida foydalanib, o‘ynaladi. Asar 
qahramoniga shu parchadan kelib 
chiqib, tavsif beriladi.

2. Matndan olingan so‘zlar ma’no-
si izohlanib, daftarga yozdiriladi. 
Masalan: yaktak – erkaklarning kun-
dalik kiyimi. Lippa – ishtonning ish-
tonbog‘ o‘tkazish uchun qaytarilgan 

joyi. Xalfana – biror yegulikni o‘rtada 
pishirish uchun mahsulotlarni bo‘lib 
olish. Xalfa – rahbar, boshliq. Otaliq – 
javobgar, mas’ul. Hujra – kichkina uy, 
xona. Xo‘qacha – qadimiy sopol idish. 
Turmuchlamoq – o‘rash, tugish. Rasa-
mad – hammaga teng bo‘lish, taqsim-
lash.

Diqqat qiling. Bog‘langan qo‘shma 
gaplarning hosil qilinishi aks etgan 
grammatik jadval o‘rganiladi. Bog‘lan-
gan qo‘shma gaplarni hosil qiladigan 
teng bog‘lovchilarning qo‘llanishi 
misollar bilan o‘quvchilarga tushun-
tiriladi, bog‘langan qo‘shma gaplar 
tarkibidagi sodda gaplarning har biri 
mazmunan mustaqil bo‘la olishiga 
o‘quvchilar e’tibori qaratiladi.

3. Gaplar tarkibida qatnashgan teng 
bog‘lovchilar yozib, ko‘rsatiladi. Vazi-
fasi tushuntiriladi. O‘quvchilar “Lekin 
– zidlaydigan bog‘lovchi, yakka qo‘llan-
gan” qabilida har bir bog‘lovchi haqida 
fi kr bildiradilar.

4. Gap qoliplariga mos tushadigan 
jumlalar tuzdirilib, yozdiriladi.

5. Audiomatn o‘quvchilarga ikki mar-
ta eshittiriladi. 

Pochcham bilan ammam bu gul, bu 
hayvonotlarning har bittasini nuridiyda-
lariday parvarish qiladilar. Har holda, 
menga o‘xshagan o‘yinqaroq bolalar 
uchun bu yerda ermak topiladi. Zeri-
kib qolmayman. Ammam va pochcham 
meni erkalab qarshi oldilar. 

– Kel-a, bo‘yingdan girgitton bo‘lib 
ketay, seni qaysi shamol uchirdi, akam 
tirilib keldimi, haligina qovog‘im uchib 
turgan edi, – dedi ammam. 

– Ha, balli, azamat, necha kundan buyon ko‘zim uchib, yo‘lpashsha aylanib yur-

gan edi, haytovur yaxshilikka ko‘rindi. Sen kelar ekansan, balli-balli, – dedi poch-
cham. Men bu erkalatishlardan juda taltayib ketdim. Pochcham har kuni to‘qqiz pul 
choychaqa beradi. Men pulni olib, ko‘chaga shataloq otaman. Bu mahalladan ham 
yangi og‘aynilar orttirganman. Kamalak otamiz, oshiq o‘ynaymiz, it urishtiramiz.

O‘quvchi qo‘lidagi matnda bo‘sh o‘rinlarni audiomatndan foydalanib, to‘ldiradi.

Mustaqil topshiriq. Badiiy asarlardan iboralar topib, yozib kelish. 

JARGONLAR

Maqsad: mavzu yuzasidan fi krlarini ifodalay olish, matnlarni tinglab tushunish, 
o‘qib tushunish, qayta hikoya qila olish, ma’lumotni tushunib, unga munosabat 
bildira olish, jargon kabi qo‘llanish doirasi chegaralangan so‘zlarni nutqda farqlay 
olish.

Refl eksiya: harakat nomi 
bilan ifodalangan maqsad hol-
larining gapdagi o‘rni, qo‘llan-
ishi haqida suhbat o‘tkaziladi. 
Mustaqil topshiriq tekshiriladi.

Vazifalar:

1.  Matn o‘qitiladi. Mazmuni 
qayta hikoya qildiriladi. Hikoya 
qahramonlariga munosabat 
bildiriladi. 

2. Matndan olingan so‘zlar 
mazmuni izohlanadi, daftarga 
yozdiriladi. Bunday so‘zlar qan-
day guruh yoki doiralarda qo‘lla-
nishi mumkinligi haqida o‘quv-
chilar fi kr bildirishadi. Masalan: 
boss – boshliq, xo‘jayin. Kalla 
– miya. Yigirma besh - pul. Ket-
vorgan qiz – chiroyli qiz. Bu kabi 

yana qanday so‘zlarni bilishlari 
so‘raladi.

Diqqat qiling. Jargon haqi-
da berilgan nazariy ma’lumot 
tushuntiriladi, jargon qo‘llanishi 
mumkin bo‘lgan guruh yoki doi-
ralar aytiladi, misollar keltiriladi.

3. Audiomatn eshittiriladi. Maz-
muni qayta hikoya qildiriladi.

Asror hech narsaga qaramay 
ko‘chaga chiqdi. Kinoteatr qarshi-
sidan o‘ta turib yana o‘sha joylari-
ga qaradi. Ne ko‘z bilan ko‘rsinki, 
Qamariddin sigaret tutatib o‘tirardi. 
Yonida ikki yugurdagi. Qamariddin 
Asrorni ko‘rib imladi. 

– Kecha qayerda eding?
– Kinodaydim. 
– Vo, professor bu, eshitdila-

ringmi? Bashkasi ishlaydi. Sen 
kecha meni ko‘rganing yo‘q, de-
mak. Qayoqdan ham ko‘rarding? Kecha men yo‘lda edim. Andijondan keldim bugun 
ertalab. Poyezddan endi tushib turibman. Mana biletim, – u shunday deb ko‘krak 
cho‘ntagidan poyezd biletini olib ko‘rsatdi. “Demak, ertalab vokzalga borgan, biletni 
o‘sha yerda kimdandir so‘rab olgan yo o‘margan. Ishi pishiq buning”, deb o‘yladi 
Asror. 

– Demak, gap bunday, bratishka, hamma qayerdaligini yaxshi biladi. Kecha hech 
qanday voqea yuz bermadi. Bugun sabanto‘y. 

– Mening vaqtim yo‘q. 
– O‘zing bilasan, bilib qo‘y: bashkangni yo‘qotma. O‘zingga qiyin. Meni hech qan-

day qarmoq ilintira olmaydi. Sen maktabda professor bo‘lsang, men u yoqda… – Qa-
mariddin barmoqlarini panjara qilib ko‘rsatdi, – akademik bo‘lib kelganman. Omon 
qolaman desang, mendan uzoqlashma.

– Salimni yarasini bog‘ladingmi?
– Salimning ishi besh, undan xavotir olma. Sen faqat qo‘rqmasang bas, bu yog‘i 

okey bo‘ladi.
Qamariddinning gapidan keyin Asror o‘ylanib qoldi. “Hozir bu yerdan ketib qa-

yoqqa ham borardim. Uyga qaytsam, hisob berishim kerak. Bir o‘zim shaharda san-
qib yuramanmi?” Shu fi krga kelib, Qamariddinning yonidan joy oldi.

 Matnda qo‘llangan jargonlar belgilanadi. Izohi bilan daftarga yozdiriladi: profes-

sor -aqlli bola; bashka – bosh, aql; bratishka - ukajon; sabanto‘y – tantanali yig‘ilish, 
tomosha; akademik – hurmatli odam; okey – ko‘ngildagidek.

4. Tanishilgan ma’lumotlar asosida savollarga to‘liq va asosli javob beriladi: Jar-
gon so‘zlarning badiiy adabiyotda qo‘llanishi shu asar qahramonining tabiatini tu-
shunish, asarning ishonarli, qiziqarli bo‘lishi uchun kerak. Ammo tarbiyali, ziyoli, 
nutqi boy inson hech qachon jargonlardan foydalanmaydi.

5. 1-topshiriqda berilgan voqea asosida sahna ko‘rinishi ko‘rsatiladi. Fikrlar bildi-
riladi.

Mustaqil topshiriq. O‘zining ona tilida uchraydigan yoki o‘zi qo‘llaydigan jar-
gon so‘zlarni eslab, o‘zbek tilidagi ma’nosini tushuntirishga tayyorlanib kelish.

MENING SARGUZASHTLARIM

Maqsad: mavzu doirasida o‘z fi kr-mulohazalarini og‘zaki va yozma nutqda 
bayon eta olish, matnni tinglab tushunish, o‘qib, qayta hikoya qila olish, savollar-
ga to‘liq javob bera olish, sabab ergash gapli qo‘shma gaplarni faol nutq ko‘nik-
malarida qo‘llay olish.

Refl eksiya: jargonlar, ularning 
qo‘llanish doirasi, ular qo‘llanadi-
gan vaziyatlar haqida o‘quvchilar 
bilan suhbat o‘tkaziladi. Mustaqil 
topshiriq tekshiriladi.

Vazifalar: 

1. Berilgan savollarga o‘quv chi-
larning to‘liq, atrofl icha javob be-
rishlari so‘raladi. Sevimli mashg‘ulot, 
xobbi haqida ular bilan munozara yu-
ritiladi.

2. Ko‘rsatilgan qoliplar asosida er-
gashgan qo‘shma gaplar tuzdirilib, 
yozdiriladi: do‘stim bilan ko‘risha 
olmadim, negaki u xizmat safariga 

ketib qolibdi. Men kompyuterda dasturlashni o‘rganmoqchiman, chunki bu sohada 
mutaxassis kam. Korxona mahsulotiga talab kamaydi, shuning uchun boshqa mah-
sulot ishlab chiqarish rejalashtirilmoqda. Gaplardagi ish-harakatning biror sabab tu-
fayli bajarilayotganiga o‘quvchi e’tibori qaratiladi.

Diqqat qiling. Grammatik jadval yordamida sabab ergash gapli qo‘shma 
gaplarning hosil bo‘lishi tushuntiriladi. Bunda bosh va ergash gap holatlari, gap 
maqsadining ifodalanishi, sabab bog‘lovchilarining qo‘llanishi, imlosi ham esga 
solinadi: bugun sen bilan kutubxonaga bora olmayman, chunki buvimni ko‘rib 
kelishim kerak. Jonivorlar ham biz kabi mehrga muhtoj, shuning uchun ularga 
nisbatan shafqatli bo‘lishimiz zarur. Qadimiy bino ta’mirlanayotgan ekan, shu sa-
babli sayyohlar uni ko‘ra olmadilar. O‘tmishga juda qiziqaman, shu tufayli tarixiy 
asarlarni yaxshi ko‘raman. Inson tozalikka rioya qilishi, ehtiyotkor bo‘lishi kerak, 
negaki viruslarning yangi ko‘rinishlari paydo bo‘lmoqda.

3. Qo‘shma gaplar ichida aralash berilgan so‘zlar tartibga solinib, daftarga yozdi-
riladi, sabab bog‘lovchilari belgilanadi: bugun kech bo‘lib qoldi, shuning uchun
uy-uyimizga tarqaldik. Yomg‘ir yog‘yapti, shu sababli tadbir bino ichida o‘tkazilishi 
mumkin. Nonushta qilishga ulgurmadim, chunki darsga kechikayotgan edim. Hayo-
timizda avtomatik vositalar ko‘paydi, shu tufayli qo‘l mehnati kamaydi. Muzokara 
yakuniga yetmadi, negaki tomonlar 
bir qarorga kelmadi.

4. Audiomatn eshittiriladi. Bo‘sh 
o‘rinlarga so‘zlar qo‘yiladi.

1. Nahorlikka qushlar yana qatiq 
ichishdi, tushlik nonushtasi uchun 
suzma bermoqchi edim, chunki be-
chora qushlar juda ham yovg‘onsi-
rab ketdi. 

2. – Tizzagacha degani to‘g‘ri, 
– dedi Hoji bobo, – chunki qoidayi 
pahlavonlik uch zarb bo‘ladi. 

3. Ikkinchidan, Hoji bobodan 
javob so‘rasam, jo‘nlikcha bo‘sha-
tib yubormaydi, chunki xizmatlarim 
unga yoqib qolgan, qo‘lini sovuq 
suv ga urdirmay qo‘yganman. 

4. – Yo‘g‘-e, buvi, – dedi o‘g‘ri, 
– to‘nka yorib-ku berarman, ammo 
choy icholmayman, chunki kun yo-
rishib qolsa, meni tanib qolasiz.

5. Rasmlarga qarab sabab bog‘lovchilarini qo‘llagan holda sabab ergash gapli 

qo‘shma gaplar tuzdiriladi va daftarga yozdiriladi. 
6. O‘quvchilar ikki guruhga bo‘linib, berilgan bog‘lovchilar yordamida vazifa baja-

radilar. Birinchi guruh tuza boshlagan sabab ergash gapli qo‘shma gapni mantiqan 
ikkinchi guruh davom ettiradi. Masalan:

1-guruh: Sayyora maktabga kela olmadi, chunki...
2-guruh: betob bo‘lib qolibdi.
1-guruh: Bolalar qattiq uyalib qolishdi, negaki...
2-guruh: yolg‘onlari fosh bo‘ldi.
1-guruh: Mamlakat iqtisodiyoti tanglikni boshdan kechirdi, shuning uchun...
2-guruh: iqtisodiyotda ba’zi cheklovlarni qo‘llashga to‘g‘ri keldi.

Mustaqil topshiriq. “Mening g‘aroyib sarguzashtim” mavzusida hikoya matni-
ni tuzish. Matnda xayoliy joy nomlaridan foydalanish.

DO‘STIMGA XAT

Maqsad: mavzu yuzasidan o‘z fi krlarini bayon eta olish, matnlarni tinglab tu-
shunish, o‘qib tushunish, ibora, idioma, jargon tushunchalarini bir-biridan farqlay 
olish, ibora va idiomalarni, sabab ergash gapli qo‘shma gaplarni faol nutq ko‘nik-
malarida qo‘llay olish.

Refl eksiya: o‘quvchilar bilan kelajak 
orzulari haqida suhbat quriladi, sabab er-
gash gapli qo‘shma gaplar haqida savol-
javob o‘tkaziladi, mustaqil topshiriq tahlil 
qilinadi.

Vazifalar: 

1. Namunada berilgan nutq shakllari 
jadvalga tartib bilan joylashtiriladi. Ibora: 
tepsa tebranmas, tomdan tarasha tush-
gandek, pashshadan fi l yasayapti, arpasi-
ni xom o‘rgan, ichi qora. Idioma: Daqqi-
yunusdan qolgan. Jargon: boss, kalla, 
bashka. 131

2. Matn diqqat bilan o‘qitiladi. 

Mazmuni qayta hikoya qildiriladi. 
Iboralar, idiomalar topilib, daftar-
ga yozdiriladi: qush uchsa, qanoti, 
odam yursa, oyog‘i kuyadigan (ibo-
ra), qorasi ko‘rindi (ibora), mirkam, 
bir miri, shig‘al...

3. O‘quvchilar guruhlarga bo‘linib, 
dialoglar tuzadilar. Dialogda jargon 
so‘zlardan foydalanadilar.

4. Audiomatn tinglanadi. Bo‘sh 
o‘rinlarga so‘zlar qo‘yiladi.

Asror o‘tirishi bilan Qamariddin 
yonidagi ikki bolani “sigaret olib kel-
laring”, deb turg‘izib yubordi. 

– Darsdan qochdingmi? – dedi 
Qamariddin Asrorga diqqat bilan 
tikilib. 

– Qochmadim, chiqib ketdim. Asror 
maktabdagi voqeani aytgisi kelmadi.

– Professor, basharangda rang 
qolmabdi. Shunchalik qo‘rqyapsan-
mi? Sen qo‘rqma. O‘zim o‘tirsam 
ham seni tortmayman. Bolalar-
ga ham tayinlayman. Sen yo‘qsan 
oramizda. Sen ichimizda bashka-
lik bolasan. O‘qishing kerak. Men 
baribir qamalib ketaman. Bugun 
bo‘lmasa, ertaga. Senga o‘n besh yil 
vaqt beraman. Agar o‘n besh yilda 
professor bo‘lolmasang, o‘g‘rilarga 
qo‘shib yuboraman. 

Qamariddin shunday deb uning 
yelkasiga mushtladi. Asror uni ha-
zillashyapti, deb o‘yladi. Yo‘q, Qa-
mariddinning ko‘zida quvlik yo‘q edi. 
Qarashlari jiddiy, hatto o‘ychan edi.

 – O‘ninchini bitirib, uyingdan 
chiqib ket. Gapimga xafa bo‘lma. 
Otang seni o‘qitgisi kelmayapti. Seni 
men o‘qitaman. Pulim bor. O‘ninchi-

ni bitirgan kuning beraman. Ungacha 
qamalib ketsam, xat bilan ma’lum 
qilaman. Kitobni falon joydan, falon 
odamdan olib yubor, desam, pulni 
tushunaver. O‘zing olib ishlatasan. 
O‘qimay yurib pulni yeb yursang… 
o‘ldiraman. Qamariddin keyingi gap-
ni sovuqqina qilib aytdi.

5. Guruhlar hosil qilinadi. Bunda 
birinchi guruh jargon so‘zlarni o‘ylab, 
ularni qog‘ozga chizib, tasvirlaydi, 
ikkinchi guruh esa so‘zlar talaff uzini 
topib, ma’nosini izohlaydi. 

6. Namunada berilgan sabab 
bog‘lovchilaridan mosi  qo‘yilib, sa-
bab ergash gapli qo‘shma gaplar 
daftarga yozdiriladi.

Mustaqil topshiriq. Xorijdagi 
do‘stiga elektron xat yozish, unda 
o‘z maqsadlari, kelajakdagi rejala-
rini bayon qilish.

SPORT: KECHA VA BUGUN!

SPORT – HAYOT, QUVONCH, SOG‘LIQ

Maqsad: mavzu yuzasidan fi krlarini og‘zaki va yozma nutqda ifodalay olish, 
matnlarni tinglab tushunish, o‘qib tushunish, qayta hikoya qila olish, to‘siqsiz er-
gash gapli qo‘shma gaplarni nutqda to‘g‘ri qo‘llay olish.

Refl eksiya: iboralar, idiomalar, jargonlarning bir-biridan farqlanuvchi xususi-
yatlari haqida, sabab ergash gapli qo‘shma gap haqida suhbat yuritiladi, mustaqil 
topshiriq tekshiriladi.

Vazifalar:

1. Rasmlarga qarab “Sport: kecha va bugun”, “Zamonaviy sport turlari”, “Olim-
piada o‘yinlari” mavzularida suhbat o‘tkaziladi. Bunda o‘zbek milliy sport turlari, 

O‘zbekistonda sportga bo‘lgan e’tibor, 
O‘zbekiston sportchilari haqida mulo-
hazalar bildiriladi.

2. “Salomatlik garovi” matni o‘qitilib, 
mazmuni tahlil qildiriladi. Sportning inson 
hayotidagi o‘rni, salomatlik uchun muhim 
omil ekani to‘g‘risida fi kr bildiriladi.

3. Gaplar oxiridagi kesimlik shakllari-
dan mazmunan mos keladigani qo‘yilib, 
daftarga yozdiriladi: sport bilan shug‘ul-
lanadigan inson o‘zida tetiklik his qiladi. 
Mashg‘ulot paytida inson organizmida 
qon aylanishi faollashadi. Noto‘g‘ri ovqat-
lanish va zararli odatlar inson salomatligi-
ning dushmanidir. Insonning ichki a’zolari 
mashg‘ulot vaqtida ishlaydi. Sog‘lig‘imiz 
bizning eng katta boyligimizdir. 

Diqqat qiling. To‘siqsiz ergash 
gapli qo‘shma gap haqida tushun-
cha beriladi. Bunday atalishiga sabab 
shundaki, bunday gap tarkibidagi er-
gash gap bosh gapning mazmuniga 
zid bo‘lsa ham, unda ifodalangan vo-
qea-hodisaning ro‘y berishiga to‘siq 
bo‘la olmaydigan fi krni anglatadi. -sa 
ham, -sa-da, -ga qaramasdan kabi 
faol vositalar yordamida hosil bo‘lishi 
tushuntiriladi. Namuna: singlim bilan 
boshqa-boshqa qit’ada yashasak
ham, har kuni suhbatlashamiz. Xona 
eshigi ochiq bo‘lsa-da, ichkarida hech 
kim yo‘q. Ish vaqti tugagan bo‘lishi-
ga qaramasdan, bu xodim hali ham 
bosh ko‘tarmay ishlayapti.

4. Dialog o‘qitiladi. Suhbatdoshlar 
fi krlariga munosabat bildiriladi. O‘quv-
chilar dialogni davom ettiradilar. Jis-
moniy sport turlari, aqliy sport turlari 
haqida o‘z fi krlarini ifodalaydilar. 

5. Audiomatn eshittiriladi. Faktlar esda qolishi uchun ular qayta so‘zlanadi.
Shashka o‘yinida birinchi yurishning bor-yo‘g‘i 7 varianti mavjud.
Boks qonuniy sport turi sifatida 1900-yilda tan olingan. 
Futbol to‘pi 32 bo‘lakdan iborat – 12 ta qora beshburchak va 20 ta oq oltiburchak.
Golf koptogining tezligi 270 km/soatgacha yetadi.
Beysbol 1700-yilda Buyuk Britaniyada paydo bo‘lgan.
Voleybol to‘pining tezligi 130 km/soatga yetadi.
6. Matnga tayangan holda gaplar to‘ldirilib, yozdiriladi.

Mustaqil topshiriq. O‘zi yoqtiradigan, ayni paytda shug‘ullanadigan sport turi 
haqida yozish.

ANTIQA SPORT TURLARI

Maqsad: antiqa sport turlari haqida o‘z mulohazalarini og‘zaki va yozma ba-
yon eta olish, matnlarni tinglab, o‘qib tushunish, qayta so‘zlab bera olish, savol-
larga to‘liq javob bera olish.

Refl eksiya: sportning hayotimizdagi o‘rni, o‘zbek sportchilari erishgan yu-
tuqlar haqida o‘quvchilar bilan savol-
javob o‘tkaziladi, mustaqil topshiriq tah-
lil qilinadi.

Vazifalar:

1. O‘quvchilar sport turlari tasviri beril-
gan rasmlarga qarab, shu sport to‘g‘risi-
da so‘zlab beradilar.

2. “Antiqa sport turlari” matni o‘qitiladi 
va mazmuni tahlil qildiriladi. Bobsley, ra-
diosport turlari insonga foydalimi, yo‘qmi 
ekanligi haqida fi krlar bildiriladi.

3. Keltirilgan gaplardagi bo‘sh o‘rin-
larga foydalanish uchun berilgan so‘z va 
birikmalardan mosi tanlanib, gaplar daf-
targa yozdiriladi: eng yaxshi xulq-atvor, 
fi krlashdan ham to‘xtaydilar, hamma 

narsadan judo bo‘lsa ham, do‘stlarim 
bilan birga, hamisha jim qolardi.

4. Berilgan qo‘shma gaplar alohida 
sodda gaplarga aylantirib yozdiriladi: 
oftob har kuni kulimsirab uyg‘onadi-yu, 
odamlarga nur ulashadi – Oftob har kuni 
kulimsirab uyg‘onadi. U odamlarga nur 
ulashadi. Tashqariga chiqsak, yomg‘ir 
yog‘ayotgan ekan – Tashqariga chiq-
dik. Yomg‘ir yog‘ayotgan ekan. Ko‘chat 
ekkan kishi daraxtni sindirmaydi, gul 
ekkan kishi gulzorni payhon qilmaydi – 
Ko‘chat ekkan kishi daraxtni sindirmay-
di. Gul ekkan kishi gulzorni payhon qil-
maydi. Tun allaqachon yarim kechadan 
og‘ib ketgan, biroq ko‘zga hech uyqu 
kelmaydi – Tun allaqachon yarim ke-
chadan og‘gan. Ko‘zga hech uyqu kel-
maydi. Ulardan biri juda quvnoq bo‘lsa, 
ikkinchisi o‘ta jiddiy edi – Ulardan biri 
juda quvnoq ekan. Ikkinchisi esa o‘ta jiddiy. Insonga hayot deb atalgan ajib go‘zallik 
ato etilgan, uni qadrlash kerak – Insonga hayot deb atalgan ajib go‘zallik ato etilgan. 
Uni qadrlash kerak. Diyor yana kuldi, Nilufarning ham yuzida tabassum paydo bo‘ldi 
– Diyor yana kuldi. Nilufarning ham yuzida tabassum paydo bo‘ldi. Har bir gapda 
sodda gaplarni bir-biridan ajratganda ularning mustaqilligi saqlandimi yoki yo‘qmi, 
bu haqida aytilishi kerak. Ergashgan qo‘shma gaplarda ergash gap mustaqil bo‘la 
olmasligi mumkin. Bog‘langan qo‘shma gaplarda esa har ikkala gap ham mustaqil 
bo‘la olishi aniqlanadi.

5. Ekstrmal sport turlari haqidagi audiomatn ikki marta o‘quvchilarga eshittiriladi. 
Mazmuni qayta hikoya qildiriladi. Berilgan faktlarga o‘quvchilar e’tibori qaratiladi. 

Dayving bo‘yicha instruktor Alan Bleyk suvosti xokkeyini o‘ylab topgan. O‘yinning 
maq sadi – basseyn tubida joylashgan raqib darvozasini zabt etish. Shayba suvga 
cho‘kishi uchun uning ichi po‘latdan bo‘ladi. O‘yin dastasi (klyushka) esa odatdagidan 30 
santimetrga qisqaroq. O‘yinda har biri 6 kishidan iborat 2 ta jamoa ishtirok etadi. Suvosti 
xokkeyining afzalligi shundaki, uni yoshi, jinsi, gavdasidan qat’i nazar har qanday odam 
o‘ynashi mumkin, chunki suv turli sportchilarning imkoniyatlarini teng lashtiradi.  

Shaxboks – gollandiyalik Ipe Rubing ismli shaxsning ixtirosi. U ushbu sport turi 
bo‘yicha birinchi jahon chempioni ham bo‘lgan. Shaxboks insonning ham jismoniy, 
ham aqliy qobiliyatini rivojlantiradi. Uchrashuv 11 raunddan iborat – toq raundlarda 
shaxmat, juft raundlarda boks o‘ynaladi. Raqiblar ikkala sport turida ham ringda bel-
lashadilar.

Ekstrmal sport turlaridan biri skibob deb ataladi. U qishki sport turlariga kirsa-da, 

sun’iy qorda ham o‘ynasa bo‘ladi. Uning asosi sifatida velosiped ramasi olingan. 
Rama chanani boshqarish uchun kerak. G‘ildiraklar o‘rniga chang‘idan foydalaniladi. 
Snoubayk deb ataladigan bu uskunaning tezligi 150 km/soatdan oshadi.

6. Matn asosida tuzilgan savollarga javob beriladi.

Mustaqil topshiriq. Qiziqarli sport turlari haqida taqdimot tayyorlash.

ZEHN G‘ALABASI

Maqsad: aqliy sport turlari haqida fi krlarini og‘zaki va yozma nutqda ifodalay 
olish, matnlarni tinglab, o‘qib tushunish, qayta hikoya qila olish, savollarga asosli 
va to‘liq javob bera olish.

Refl eksiya: antiqa va ekstremal sport turlari haqida o‘quvchilar bilan suhbat 
o‘tkaziladi, mustaqil topshiriq sifatida tayyorlangan taqdimotlar tahlil qilinadi.

Vazifalar:

1. Rasmlarda tasvirlangan sport 
turlarining nomlari, u qanday sport 
turi ekani, inson uchun qanday foydali 
xusu siyatlari borligi to‘g‘risida so‘zlab 
beriladi.

2. Nodirbek Abdusattorov haqidagi 
audiomatn eshittiriladi. Qayta hikoya 
qildiriladi. O‘quvchilar shaxmat sport 
turi, uning inson uchun ahamiyati nima-
lardan iborat ekaniga o‘z munosabatla-
rini bildiradilar.

Nodirbek 2004-yilda Toshkent 
shahrida tug‘ilgan. O‘sha yili o‘zbek 
grossmeysteri Rustam Qosimjonov 
shaxmat bo‘yicha jahon chempionli-
gini qo‘lga kiritgan. Nodirbekning otasi 
farzandlarini shaxmat o‘yiniga qiziqtira 
boshlagan. Akasi va opasining o‘yini-

ni kuzatib boradigan Nodirbek 
4 yoshida shaxmat seksiyasida 
shug‘ullana boshlagan. 5 yoshi-
da u 8 yoshgacha bo‘lgan shax-
matchilar turnirida g‘olib bo‘lgan.  

6 yoshida 10 yoshgacha bo‘l-
gan shaxmatchilarning O‘zbe kis-
ton chempionatida g‘olib bo‘lgan 
Nodirbekka Rustam Qosimjonov 
murabbiylik qila boshlaydi.

11 yoshida Nodirbek dunyoning 
eng kuchli 100 nafar yosh shax-
matchilari reytingidan o‘rin oldi. 

17 yoshida Nodirbek Abdusat-
torov shaxmatning rapid (tezkor 
shaxmat) turida 13 o‘yindan 7 ta-
sida g‘olib bo‘lib, shaxmat tarixi-
da rapid bo‘yicha eng yosh jahon 
chempioniga aylandi.

3. Shaxmat o‘yini haqida-
gi savollarga to‘liq javob berila-
di. O‘quvchilar “Menga shaxmat 
o‘yini yoqadi/yoqmaydi, chunki...” 
qabilida o‘z mulohazalarini bayon etadilar.

4. Berilgan uch xil sport turi haqidagi ma’lumotlar o‘qitiladi. Qaysi rasm qaysi 
ma’lumotga tegishliligi aniqlanadi. Bo‘sh o‘rinlarga sport turining nomi qo‘yilib, daf-
targa yozdiriladi.

5. Matn o‘qitiladi, mazmuni tahlil qildiriladi. O‘quvchilar “Men sog‘lom turmush tar-
zining mana bu omillariga amal qilaman” mavzusida mulohazalarini bayon etadilar.

6. Berilgan qo‘shma gap qismlarini bog‘laydigan vositalar qavs ichida ko‘rsatilib, 
gaplar daftarga yozdiriladi.

Mustaqil topshiriq. Shaxmat haqida qiziqarli ma’lumotlarni topib, yozish.

MILLIY KURASH

Maqsad: milliy sport turlari haqida o‘z fi krlarini og‘zaki va yozma nutqda bayon 
eta olish, audio, faktologik, voqeaband matnlarni tinglab, o‘qib tushunish.

Refl eksiya: sport turlari, sog‘lom turmush tarzi omillari, aqliy sport turlari haqi-
da suhbat yuritiladi, shaxmat haqida topib kelingan qiziqarli ma’lumotlar tahlil 
qildiriladi.

Vazifalar:

1. Rasmlarda berilgan sport turlariga qarab, namunadagi tartib bo‘yicha  ma’lu-
motlar so‘zlanadi.

2. Matn o‘qitiladi. Berilgan hikoyalar asosida o‘quvchilar o‘z hikoyalarini so‘zlay-
dilar.

3. To‘siqsiz ergash gapli qo‘shma gaplardagi bo‘sh o‘rinlarga berilgan vositalardan 
mos keladigani qo‘yilib, gaplar yozdiriladi: buloq qaziyotgan hasharchilar char-
chab uyquga ketganda ham, Olimjon bezovtalanib aylanib yurar edi. Gulning 
to‘ni ming yamoq bo‘lsa ham, 
u gul. Bu ish ozgina mehnat ta-
lab qilsa-da, foydasi yo‘q. O‘zi 
ko‘rmasa ham, bolalari ko‘rar 
yorug‘likni, – dedi kampir oso-
yishta tovush bilan. Tilmoch-
ning asl ismi Bozorboy bo‘lsa-
da, buni ko‘plar bilmas edi.

4. Gaplardagi bo‘sh o‘rinlar maz-
munan mos keladigan gap qismlari 
bilan to‘ldiriladi: do‘st bilan obod 
uying, gar bo‘lsa u vayrona 
ham. Qornimiz och bo‘lsa ham, 
ko‘zimiz to‘q bo‘lsin. Bo‘lsang 
hamki qari, bo‘lsang ham chol, 
qo‘lingga qurol ol. Oltin qafas 
ichra gar qizil gul bitsa, bulbul-
ga tikandek oshiyon bo‘lmas 
emish. Kiyinish har bir kishining 
shaxsiy ishi bo‘lib ko‘rinsa-da, 
u kishi o‘z didini boshqalarga 141

yuqtirayotganini unutmasligi ke-
rak. To‘ldirgan chog‘da ham ja-
honni nurga, quyosh qucha olmas 
seni daf’atan. U unutgan taqdirda 
ham, men uni unutmayman.

5. Kurash haqidagi audiomatn 
eshittiriladi. O‘quvchilar uni qayta 
hikoya qiladilar. Ma’lumotlarga o‘z 
munosabatini bildiradilar. Faktlarga 
e’tibor beradilar.

Kurash – sport turi. Bu ikki sport-
chining yakkama-yakka olishuvidir. 

Kurashish san’ati ko‘p xalqlarda 
qadim zamonlardan mavjud. Ku-
rash, ayniqsa, Yunonistonda keng 
tarqalib, qadimgi olimpiada musoba-
qalaridan doimiy o‘rin olib kelgan. 
Kurashning turli ko‘rinishlari Gretsi-
ya, Italiya, Yaponiya, Turkiya, Eron, 
Afg‘oniston, Rossiya, O‘zbekiston, 
Gruziya, Armaniston, Ozarbayjon, 
Qozog‘iston va boshqa mamlakat-
larda mavjud.

Zamonaviy sport kurashining asosiy qoidalari XVIII asr oxiri – XIX asr boshlari-
da Yevropaning bir necha mamlakatlarida ishlab chiqilgan. 1912-yilda Xalqaro Ha-
vaskorlar Kurash Federatsiyasi tuzilgan. 

Xalqaro maydonda sport kurashining yunon-rum kurashi, erkin kurash, dzyudo, 
sambo va boshqa turlari keng tarqalgan. O‘zbek kurashi ham alohida kurash turi 
sifatida dunyo miqyosida tan olindi. 

Kurash insonni kuchli, epchil, chidamli va irodali qilib tarbiyalash vositalaridan biri 
hisoblanadi. U bilan 12 yoshdan shifokorlar nazorati ostida shug‘ullanishga ruxsat 
etiladi. 

Ibn Sino “Tib qonunlari” asarida yozgan: “Kurashning turlari ham bor. Ulardan 
biri – ikki kurashuvchining biri o‘z raqibining belbog‘idan ushlab o‘ziga tortadi, shu 
bilan birga o‘z raqibidan qutulishning chorasini qiladi…” Bu ta’rif zamonaviy kurash 
qoidalariga yaqindir. 

O‘zbek xalq yakkakurashining “belbog‘li kurash” deb nomlangan turi ham bor. 
Farg‘ona vodiysida to‘ylar, sayillar bunday musobaqalarsiz o‘tmaydi. Ahmad polvon, 
Xo‘ja polvonlar kurashning ana shu turida shuhrat qozonishgan. 

Kurashda bo‘g‘ish, raqibga og‘riq beruvchi usullar qo‘llashga ruxsat etilmaydi. 
Rasmiy musobaqalarda bellashuv vaqti 3 daqiqa qilib belgilangan.

2001-yilda Toshkentda Xalqaro kurash instituti faoliyat ko‘rsata boshladi. 
6. T/N/B usulidan foydalangan holda ma’lumotlar belgilanadi va daftarga yozdi-

riladi.

Mustaqil topshiriq. “Sport” mav zusida krossvord tuzish.

KO‘PKARI

Maqsad: ko‘pkari haqida o‘z mulohazalarini og‘zaki va yozma bayon eta olish, 
audio va faktologok matnlarni tinglab tushunish, o‘qib tushunish, savollarga to‘liq 
va atrofl icha javob bera olish.

Refl eksiya: o‘zbek milliy sport turlari, kurash sportining jahon minbaridagi 
o‘rni, o‘zbek sportchilari haqida savol-javob o‘tkaziladi, mustaqil topshiriq sifatida 
tuzilgan krossvordlar ko‘rib chiqiladi.

Vazifalar:

1. Uloq-ko‘pkari haqidagi savol-
larga javob beriladi. Sport sifatida 
ko‘pkariga bo‘lgan munosabat ifoda-
lanadi.

2. “Uloq-ko‘pkari” matni o‘qitilib, 
mazmuni tahlil qildiriladi. Faktlar qay-
ta hikoya qilinadi. Ko‘pkarining jahon-
da tutgan o‘rni bo‘yicha munosabat 
bildiriladi.

3. SWOT tahlil usuli yordamida o‘z 
yoqtirgan sport turi haqida fi kr bildi-
riladi.

4. Gaplardagi bo‘sh o‘rinlar foy-
dalanish uchun berilgan birliklar yor-
damida to‘ldirilib, yozdiriladi: bobosi 
nasihat qildi hamki, Anvar bun-
ga quloq tutmadi. U juda mash-
hur bo‘lishiga qaramay, nihoyat-
da kamtar bo‘lgan. Shifokor bo‘la 
turib ham, bu kasallikning xavfl i 

143

Ko‘pkariMAVZU

1

3

2



151
ekaniga aqli yetmabdi. Oftob 
toblanib turgani holda yomg‘ir 
yog‘moqda edi. Poyezdga 
chiptam bor bo‘la turib ham, 
atayin jo‘namadim. 

5. Chap ustundagi mashhur 
sportchilarga o‘ng ustunda beril-
gan sport turlaridan mosi tan-
lanib, gap tuzdiriladi va daftarga 
yozdiriladi.

6. Audioma’lumot eshittiriladi.
Uloq turkiy xalqlar, ayniqsa, 

uning qo‘ng‘irot, qurama, ming, 
mang‘it, oyrat, yoyilma, kenegas, 
qipchoq, barlos kabi urug‘lari 
orasida ommalashgan. Turli joy-
da har xil qoida bo‘yicha (chortoq, 
sudratma, marra, poyga, pakka, 
minbar va boshqa nomlar bilan 
atalgan) uloq o‘yini uyushtirilgan. 

Keyingi yillarda uloq o‘yini 
sport turiga kiritildi va O‘zbekis-
tonda respublika miq yosida ras-
miy musobaqalar, xalqaro turnirlar o‘tkaza boshlandi. 1998-yil Samarqand viloya-
tining Chelak tumanida, 1999-yil “Alpomish” dostonining 1000 yilligiga bag‘ishlab 
Navoiy viloyatining Xatirchi tumanida respublika musobaqalari tashkil qilindi. 1-xalqa-
ro musobaqa Navoiy viloyatidagi Islomobod jamoa xo‘jaligida bo‘lib o‘tdi. Unda Qo-
zog‘iston, Qirg‘iziston, Tojikiston, Ozarbayjon, Turkmaniston va O‘zbekiston terma 
jamoalari bilan birga Navoiy, Samarqand viloyati vakillari alohida jamoa sifatida 
ishtirok etdi. Uloqning sport turi sifatida xalqaro miqyosda tan oli nishida O‘zbekiston 
Ot sporti va uloq federatsiyasi tomonidan uloq musobaqalari ning umumiy qoida-
lari ishlab chiqilishi va Xalqaro Kok Boru Federatsiyasining ta’sis etilishi muhim rol 
o‘ynadi. O‘zbekistonda alohida Uloq-ko‘pkari federatsiyasi tuzildi. Federatsiya tu-
man, viloyat, respublika musobaqalarini uyushtiradi.

7. Matnga tayangan holda savollarga to‘liq javob beriladi.

Mustaqil topshiriq. Ko‘pkari o‘tkazilish jarayonini tartib bilan yozish va gapi-
rishga tayyorlanish.

OLIMPIADA

Maqsad: olimpiada to‘g‘risida o‘z mulohazalarini og‘zaki va yozma nutq ko‘nik-
malarida bayon eta olish, matnlarni tinglab, o‘qib tushunish, qayta hikoya qila
olish, savollarga to‘liq va atrofl icha javob bera olish, maqsad ergash gapli qo‘shma 
gaplarni faol nutq ko‘nikmalarida qo‘llay olish.

Refl eksiya: ko‘pkari haqida suhbat uyushtiradi. Mustaqil topshiriq sifatida 
tuzilgan matnlar tahlil qilinadi.

Vazifalar:

1. Olimpiadalar, ularda namoyish etiladigan sport o‘yinlari haqida mulohaza yuri-
tiladi. Rasmlarda tasvirlangan olimpiada o‘yinlari bo‘yicha munosabat bildiriladi.

2. Olimpiya o‘yinlari tarixi hikoya qilingan matn o‘qitiladi. Qayta hikoya qilinadi. 
Faktlarga e’tibor qaratiladi. 

3. Matn yuzasidan berilgan savollarga javoblar topiladi. 

Diqqat qiling. Maqsad ergash gapli qo‘shma gap haqida ma’lumot beriladi. 
Bunday gap tarkibidagi ergash gap bosh gapdan anglashilgan ish-harakatning 
nima maqsadda bajarilganini ifoda-
laydi. Maqsad ergash gapli qo‘shma 
gapni hosil qiladigan faol vositalar 
– deb, toki, deya so‘zlari ko‘rsati-
ladi. Misollar keltiriladi: imtihonlarga 
yaxshilab tayyorlanaman deb, hatto 
o‘quv kurslariga ham yozildi. Qoi-
dalarni yozib, devorga ilib qo‘yaman, 
toki hamma ularga amal qilsin. Yaqin 
do‘st bo‘laman deya, unga hamma 
sirlarimni aytdim. Zudlik bilan ishga 
kirishing, toki natija a’lo bo‘lsin.

4. Aylanalar ichidagi so‘zlardan foy-
dalangan holda gaplar tuzdiriladi va 
yozdiriladi.

5. Namunada foydalanish uchun 
berilgan so‘zlardan mosi gaplardagi 
bo‘sh o‘rinlar o‘rniga qo‘yilib, gaplar 
yozdiriladi. 

6. Audiomatn eshittiriladi. Matn 

mazmuni tahlil qilinadi. Faktlarga e’ti-
bor qaratiladi.

Olimpiya bayrog‘idagi 5 ta halqa 5 
ta qit’aning timsoli hisoblanadi. Ushbu 
halqalardan kamida 1 tasining rangi 
dunyodagi har bir mamlakatning bay-
rog‘ida bor.

Olimpiada mash’alasini yoqish 
estafetasi rekordi 2014-yilda so-
dir bo‘lgan. Bu estafeta 2013-yil 
7-oktyabr da Moskvada boshlanib, 
2014-yil 7-fevralda Sochi shahrida 
tugagan. Olimpiya mash’alasi 60000 
km yo‘l bosgan va uni 14000 dan ortiq 
odam qo‘lma-qo‘l olib borgan. 

Dunyoda qishki Olimpiya o‘yinlarida 
eng ko‘p – 260 ta medalni qo‘lga kirit-
gan mamlakat Norvegiyadir. 

1952-yilda Finlandiyada boshlan-
gan XV Olimpiya o‘yinlari rasmiy ra-
vishda tugallanmagan hisoblanadi. Ularning rasmiy yopilishida eng muhim xulosa 
– “Olimpiya o‘yinlari yopiq deb e’lon qilinadi” jumlasi aytilmagan.

Eng yosh olimpiada ishtirokchisi gretsiyalik gimnastikachi bo‘lgan – 1896-yildagi 
olimpiadada uning yoshi 10 da edi. Eng keksa olimpiya chempioni Belgiyadagi o‘yin-
larda g‘olib chiqqan 72 yoshli sportchi bo‘lgan.

7. Matn asosida gaplardagi bo‘sh o‘rinlar kerakli so‘z va birikmalar bilan to‘ldirilib, 
yozdiriladi.

Mustaqil topshiriq. Olimpiya o‘yinlarining ramziy timsolini chizish va uning 
aratilishi haqidagi ma’lumot topish.

PARALIMPIYA O‘YINLARI

Maqsad: mavzu bo‘yicha o‘z fi krlarini og‘zaki va yozma nutq ko‘nikmalarida 
bayon eta olish, matnlarni tinglab, o‘qib tushunish, qayta so‘zlab bera olish, savol-
larga to‘liq va asosli javob bera olish, intervyu tashkil eta olish, maqsad ergash 
gapli qo‘shma gaplarni faol nutq ko‘nikmalarida qo‘llay olish.

Refl eksiya: olimpiada tushunchasi, olimpiya o‘yinlari haqida suhbat o‘tkazila-
di, mustaqil topshiriq tekshiriladi.

Vazifalar:

1. Paralimpiada yuzasidan berilgan savollarga javoblar topiladi. Bunda paralim-
piadaning sportdagi o‘rni, ahamiyati, o‘quvchining unga munosabati bayon etiladi.

2. “Ikki xil sport turi bo‘yicha chempion” mavzusidagi intervyu matni diqqat bilan 
o‘qitiladi. Suhbat davomida bildirilgan fi krlarga munosabat yoritiladi. Ushbu sport-
chiga yana qanday savollar berish mumkinligi aytiladi.

Diqqat qiling. Intervyu haqidagi nazariy ma’lumot tahlil qilinadi.
3. Audiomatn eshittiriladi, mazmuni tahlil qilinadi. Agito ramzi haqidagi ma’lumot-

larga munosabat bildiriladi.

Bu ramzning nomi – agito. U para-
limpiya o‘yinchilarining shiorini ang-
latadi: “Kuch harakatda”. Lotin tilida 
“agito” so‘zi “men harakatlanyapman” 
degan ma’noga ega. Agito belgisi 
2003-yilda paydo bo‘lgan.

Birinchi Paralimpiya o‘yinlari 1960-
yil yozida Rimda bo‘lib o‘tgan. Ularda 
23 mamlakatdan 400 nafar sportchi 
ishtirok etgan. Paralimpiya o‘yinlarini 
Xalqaro Paralimpiya Qo‘mitasi bosh-
qaradi.

Paralimpiya o‘yinlarida suzish, ve-
losport va yengil atletika bo‘yicha bel-

lashuvlarda nogironlik aravachasi 
va protezlardan foydalanadigan 
sportchilar qatnashadilar. Ularga 
yordamchilar biriktiriladi. Futbol-
chilar ko‘zlari bog‘langan holda, 
voleybolchilar esa o‘tirgan holatda 
o‘ynaydilar. Bu barcha sportchilar 
uchun bir xil sharoitni ta’minlaydi. 

Paralimpiya o‘yinlarining o‘z 
sport turlari ham bor: bular golbol 
va bochcha o‘yinlaridir. Golbolda 
ko‘zi ojiz sportchilar ichida qo‘ng‘i-
roqlari bor og‘ir to‘pni o‘ynaydilar. 
Bochchada esa nogironligi og‘ir 
darajada bo‘lgan sportchilar shar-
ni g‘ildiratib, otib, marraga imkon 
qadar yaqinroq yetkazishda muso-
baqa qiladilar.

4. Matnga tayangan holda vazi-
fa bajariladi: nuqtalar o‘rniga beril-
gan vositalardan mosi qo‘yilib, 
gaplar yoz diriladi.

5. Nuqtalar o‘rniga foydalanish uchun berilgan so‘z lardan mosi qo‘ yilib, gaplar 
yozdiriladi.

Mustaqil topshiriq. Mashhur sportchi bilan intervyu matnini tuzish.

76-DARS. YAKUNIY NAZORAT.

77-DARS. XATOLAR USTIDA ISHLASH.

78-DARS. MUSTAHKAMLASH.

I V  C H O R A K .

D A L I L  V A  I S B O T

B U  –  F A K T !

G‘AROYIB FAUNA

Maqsad: hozirgi zamon davom fe’llarini faol nutq ko‘nikmalarida ishlata 
 olish. Mavzuga oid faktologik matnlarni o‘qiganda, eshitganda undagi detallarni 
tushu nish. Matnlar asosida kim? nima? qachon? qayerda? nima uchun? singari 
so‘roqlarga javob bera olish.

Refl eksiya: “aktivator  3,2,1” metodi orqali o‘quvchilarning oldingi chorakda 
o‘tilgan mavzular bo‘yicha 3 ta yodda qolgan, 2 ta muhim bo‘lgan, 1 ta hayotimda 
qo‘l keladigan ma’lumot savoliga og‘zaki yoki yozma javob berishlarini ta’min-
lash.

Vazifalar:

1. Berilgan matn elektron dastur 
orqali ikki marotaba eshittiriladi yoki 
o‘qituvchi kitobidan o‘qib, tinglatiladi.

Bo‘rilar – afsonaviy mavjudotlar:
– bo‘ri o‘limtik yemaydi;
– bo‘rilar vahshiylar turkumiga ki-

radi, lekin ba’zan meva va sabzavot 
yeyishlari aniqlangan;

– bo‘ri vafodordir: o‘ziga juft tan-
lab, umr bo‘yi u bilan yashaydi, unga 
xiyonat qilmaydi;

– bo‘ri o‘z jufti vafotidan keyin uch 
oydan kam bo‘lmagan muddat aza-
dor bo‘ladi, bu bir yilgacha cho‘zilishi 
mumkin;

– bo‘rilar o‘z bolalariga juda ham 
mehribon bo‘ladi;

– bo‘ri bolasi ham ota-onaga yax-

shilik qiluvchi jonivor ekan. Saba-
bi: hayvonlar ichida faqat bo‘rigina 
ota-onasi keksayganda ularni tash-
lab qo‘ymasdan g‘amxo‘rlik qiladi. 
Ularni o‘z inida qoldirib, ov qilib, o‘lja-
ni olib kelib, keksa ota-onasini boqib, 
parvarishlaydi;

– bo‘ri to‘dasining boshida va oxiri-
da to‘da boshchisi va baquvvat bo‘ri-
lar, to‘da o‘rtasida  keksa, nimjon, be-
mor bo‘rilar, bo‘ri bolalari, ona bo‘ri-
lar harakatlanadilar. Shunday qilib, 
to‘da boshchilari o‘z jamoasidagi zaif 
bo‘rilarni yo‘lda ham himoya qiladilar

2. Mazkur matn yuzasidan beril-
gan rasmlarga o‘quvchilar e’tibori 
qaratiladi. Rasmlarga tayangan hol-
da tinglangan ma’lumot yuzasidan 
faktlarni qayta tiklashlariga erishiladi. 
Bunda avval xohish bildirgan o‘quv-
chilar, so‘ngra boshqa o‘quvchilarni jalb qilish mumkin.

3. Matn asosida sinf darajasiga qarab qo‘shimcha savollar berilishi mumkin.
Masalan: bo‘rilar haqida yana qanday ma’lumotlarni bilasiz? Ular haqida yozilgan 

qanday asarlarni bilasiz?

Diqqat qiling. Hozirgi zamon davom fe’lini hosil qiladigan -yap qo‘shimchasi 
haqida tushuncha beriladi. 

3-topshiriq asosida berilgan 

gaplarni namunada keltirilgan tar-
tibda hozirgi zamon davom fe’li 
shaklida yozma tuslashlari amalga 
oshiriladi. Avval namunadagi jumla 
ularga og‘zaki tushuntiriladi. Sinfning 
o‘zlashtirish darajasini hisobga olish 
joiz.

3. 4-topshiriqda berilgan faktologik 
matn o‘quvchilarga o‘qitiladi. Matn 
kamida ikki marta o‘qitilishi  maqsad-
ga muvofi q. 

4. Matnda ajratilgan so‘zlarning si-
nonimlari topiladi va hosil bo‘lgan si-
nonim juftlik yozdiriladi.

Masalan: ajoyib = qiziq, quvnoq 
= sho‘x, mavjud = bor, sho‘r = tuz-
li, baland = kuchli, yegulik = ozuqa, 
dolzarb = muhim. 

5. O‘quvchilar bilan 6-topshiriqda 
berilgan savollar asosida ular o‘rtasi-
da savol-javob jarayoni tashkil etiladi.

6. O‘quvchilarga 7-topshiriqda berilgan rasmlarga qarab, jonivorlarning qanday 
harakatni amalga oshirayotganlarini ifodalaydigan gaplar tuzdiring. Hozirgi zamon 
davom fe’lini qo‘llashlariga e’tibor bering.

“Bitta fakt” metodidan foydalanib “Bugun men bilib olgan fakt bu – …” gapini yoz-
ma to‘ldirish vazifasini o‘quvchilarga bering va bajarishlarini ta’minlang. Bu jarayon-
ga ikki daqiqa ajrating. Vazifa bajarilgach, uni o‘qib berishlarini so‘rang. 

Mustaqil topshiriq. O‘quvchilar dunyodagi davlatlarning gerb va bayroqlarida 
aks etgan jonivorlar haqida ma’lumot topib kelishlari, ular haqida faktlar to‘plash-
lari kerak.

Maqsad: hozirgi – kelasi zamon fe’llarini faol nutqiy ko‘nikmada ishlata olish, 
mavzuga oid faktologik matnlarni o‘qiganda, tinglaganda ularni tushunish, qay-
ta so‘zlab, tushuntirib bera olish, matn va ma’lumotlar asosida savollarga javob 
bera olish.

Refl eksiya: hozirgi zamon davom fe’li haqida suhbat o‘tkaziladi, o‘quvchilar 
dunyodagi davlat gerb va bayroqlarida aks etgan jonivorlar haqida, topgan fakt-
lari haqida so‘zlab berishlari, bunda imkon qadar hozirgi zamon fe’llarini qo‘llash-
lari kutiladi. 

Vazifalar: 

1. Blits so‘rovi asosida suv haqida ta’rifl ar aytiladi. Darslikda berilgan tarmoqlash 
usuliga muvofi q bu ta’rifl ar tarmoqlarga joylashtiriladi (yozuv taxtasi yoki boshqa 
vositada).

2. 2-topshiriqda berilgan ma’lumotlar o‘quvchilarga o‘qitiladi. Suv haqidagi fakt-
larga munosabatlarini bildirishlari so‘raladi. “Meni hayratda qoldirgan fakt”, “Fakt-
lar ichidagi eng qizig‘i” kabi mavzular-
da o‘quvchilar bilan suhbat o‘tkaziladi. 
Ajratilgan so‘zlar ishtirokida gaplar 
tuzdirilishi, bu so‘zlarning sinonimlari 
toptirilishi mumkin.

3. Berilgan mashqdagi tartibi ara-
lashtirilgan so‘zlar tartibga solinib, gap 
holatiga keltirilishi o‘quvchilarga tu-
shuntiriladi:  Tinch okeani sayyoramiz-
ning eng yirik okeani hisoblanadi. Orol 
dengizi 17000 yil avval paydo bo‘lgan. 
Dunyodagi eng katta ko‘l Kaspiy, eng 
chuqur ko‘l esa Baykaldir. Janubiy 
Amerikada eng uzun daryo oqadi. Ve-
nesuelada dunyodagi eng baland sha-
shara – Anxel joylashgan.

4. Fillar haqidagi faktlar tinglanadi. 
Qayta so‘zlanadi:
▸ Fillar sichqonlardan qo‘rqadi, de-

gan mulohaza asossiz.

▸ Fillarning xotirasi juda kuchli. 

Ular yaxshilikni ham, yomonlikni ham 
yillar davomida esdan chiqarmaydi. 
O‘z jamoasi a’zosini uzoq yillar davo-
mida ko‘rmagan bo‘lsa ham, taniydi.
▸ Fil yuragining og‘irligi 25-30 kilo-

grammni tashkil etadi. Fillar bir kunda 
100-200 litr, undan ko‘proq ham suv 
ichishi mumkin.
▸ Fillar yarim asrdan ortiq ya-

shashi mumkin. Ba’zi fi llarning 
80 yoshdan oshishi hollari kuzatilgan. 
▸ Fillarda dafn etish an’anasi bor. 

Agar qaysidir fi l vafot etsa, qolgan 
fi llar uning tagidan chuqur kavlab, 
o‘lgan fi l ustiga shox-shabbalar tash-
lab, ko‘mishadi. So‘ng ancha kun-
gacha uning yonida bo‘lishadi. Agar 
yerda yotgan odamni ko‘rishsa, uni 
ham o‘lgan gumon qilib, ko‘mishga 
harakat qilishadi.
▸ Fillar qadim zamonlarda yasha-

gan mamontlar bilan qarindosh hi-
soblanadi.
▸ Dunyoda fi llarning uch turi mav-

jud: hind fi llari, savanna fi llari, o‘rmon 
fi llari. Savanna fi llari eng yirik fi llar hi-
soblanadi.
▸ Fillarni ovlash dunyoning ham-

ma davlatlarida taqiqlanadi.
▸ Odamlarda bo‘lgani kabi, fi llar 

ichida ham chapaqaylari bo‘ladi.

5. To‘g‘ri/noto‘g‘ri/ma’lumot be-
rilmagan usuli orqali o‘rganilgan 
fakt lar tiklanadi.

Masalan: 
Fillar mamontlar avlodi hisoblana-

di – noto‘g‘ri. Fillar sichqonlardan 
qo‘rqmaydilar – to‘g‘ri. Dunyodagi 

ba’zi mamlakatlarda fi llarni ovlashga ruxsat etilgan – noto‘g‘ri. Fillar xotirasi kuchli
– to‘g‘ri. Eng yirik fi llar hind fi llaridir – noto‘g‘ri. Fillar quloqlaridagi qon tomirlardan 
hosil bo‘lgan naqsh insonlarning barmoq izlari kabi takrorlanmasligi isbotlangan – 
bu ma’lumot faktlarda berilmagan.

Diqqat qiling. Hozirgi zamon davom fe’lining  -moqda shakli yordamida hosil 
qilinishi tushuntiriladi.

6. Berilgan rasmlarga qarab -moqda shaklini qo‘llagan holda gaplar tuzdiriladi.

Mustaqil topshiriq. Topishmoqlar javoblari topilib, kataklarga joylashtiriladi: 
shamol, lablar, kitob, jiyda, elak, yulduzlar, qog‘oz, yozuv.

OLIYJANOB TADBIRKOR

Maqsad: mavzu yuzasidan o‘z fi krlarini og‘zaki va yozma nutqda ifodalay 
 olish, matnlarni tinglab tushunish, o‘qib, qayta hikoya qila olish, fe’llarning orttir-
ma nisbat shaklini hosil qiladigan -t,-dir (tir) qo‘shimchalarini faol nutq ko‘nikma-
larida qo‘llay olish, orttirma nisbat fe’llarini og‘zaki va yozma nutqda to‘g‘ri, o‘rinli 
ishlata olish.

Refl eksiya: o‘quvchilar bilan ho-
zirgi kelasi zamon fe’llari, ularning 
hosil bo‘lishi haqida suhbat yuritiladi, 
o‘rganilgan qiziqarli faktlar haqidagi 
fi krlari so‘raladi.

Vazifalar:

1. Matn elektron dastur orqali yoki 
o‘qituvchi tomonidan o‘qib eshittiriladi.

Kimga ko‘p imkoniyat berilsa, undan 
ko‘p yordam kutiladi.

Mashhur amerikalik tadbirkor, po‘lat 
ishlab chiqarish bo‘yicha yirik biznes-
men, fi lantrop (xayriya faoli) Endryu 
Karnegi ishlab chiqqan nazariyaga 
ko‘ra, inson hayotining birinchi yarmini 

moddiy mablag‘ to‘plashga, ikkinchi 
yarmini esa shu to‘plangan mablag‘ni 
muhtojlarga tarqatishga sarfl ashi ke-
rak.

Endryu Karnegi 1835-yil 25-no-
yabrda Shotlandiyaning Danfermlin 
qishlog‘ida ishchi oilasida dunyoga 
keldi. Otasi o‘z uyida to‘quv ustaxo-
nasini tashkil etgan edi. Keyinchalik, 
1848-yil 17-mayda, Karnegilar oila-
si AQSHga ko‘chib o‘tdi. Endryu ilk 
mehnat faoliyatini to‘quv fabrikasida 
boshlagan. Vaqt o‘tib, shu fabrika-
da loyiha registratori, ya’ni ro‘yxat-
ga oluv chi sifatida ish olib bordi. Tez 
orada maosh ko‘proq to‘lanadigan 
ishlarni bajara boshladi: xabar yet-
kazuvchi, telegraf xizmatchisi. Yillar 
o‘tib, tajriba orttirgan Endryu “Key-
stone Bridge Works” temir ko‘priklar 
kompaniyasiga asos soldi. Kompani-
yaning birinchi yirik loyihasi Ogayo daryosidan o‘tkazilgan 90 metrdan ortiq uzunlik-
dagi ko‘prik bo‘ldi. Tez orada taniqli injener Jeyms Ids taklifi ga ko‘ra Karnegi po‘lat-
dan ko‘prik yasashga qaror qildi. Shunday qilib, 1874-yilda dunyodagi ilk po‘latdan 
yasalgan ko‘prik namoyish etildi. 

O‘zining birinchi millionini Endryu Karnegi 1881-yilda ishlab topdi. Xayriyaga o‘ta 
berilganligi bilan mashhur bo‘ldi. 1910-yilda millatlararo kelishuvni yaxshilash yo‘lida 
xalqaro huquq, iqtisod, tarix sohalarini tadqiq etish maqsadida Xalqlararo tinchlik 
va birdamlik fondini tashkil etdi. Nyu Yorkdagi karnegi-xoll, Pittsburgdagi Karnegi 
muzeyi qurilishi madaniyat sohasiga, Karnegi Korporatsiyasi, Karnegi fondi, Va-
shingtondagi Karnegi instituti, Karnegi-Mellon universiteti bilan ta’lim sohasi rivojla-
nishiga salmoqli hissa qo‘shgan.

Endryu Karnegi 1919-yil 11-avgustda 83 yoshida Lennoksda bronxial pnevmoni-
yadan vafot etdi.

2.  O‘quvchilardan matndagi e’tiborga molik ma’lumotlarni aytib berish so‘raladi. 
Matn yuzasidan assessment usuli bo‘yicha topshiriq bajariladi.

Endryu Karnegi ____ tavallud topgan.
A. Amerikada
B. Shotlandiyada
C. Niderlandiyada

Gapni to‘ldiring:
Karnegi ilk faoliyatini __________ boshladi.

Savolga javob bering.
Dunyoda po‘latdan ishlangan ilk ko‘prik  
nechanchi yil yasaldi?

Fikringizni bildiring.
Xayriyaga munosabatingiz qanday?

Testdagi to‘g‘ri javob – B. Savolga javob: dunyoda po‘latdan ishlangan ilk ko‘prik 
1874-yilda yasaldi. Gapni to‘ldiramiz: Karnegi ilk faoliyatini to‘quv fabrikasida bosh-
ladi. Oxirgi savolga javob tariqasida o‘quvchilar mustaqil fi krlarini bildiradilar.

3. Matn o‘qitilib, mazmuni tahlil qildiriladi. “Filantropiya” atamasiga o‘quvchi-
lar e’tibori qaratiladi. Endryu Karnegining bildirgan fi kriga munosabatlari so‘raladi. 
Xayriyaga aloqador qiziqarli faktlar ta’sirida o‘quvchilarda hosil bo‘lgan taassurot-
larini bayon etishlariga erishiladi. “Katta mablag‘ egasi bo‘lsam, qanday yo‘l tutar 
edim?”mavzusida munozara yuritiladi.

4. Berilgan savollarga o‘quvchilar to‘liq va asosli javob berishlari lozim.

Diqqat qiling. Hozirgi zamon davom fe’lining  -ayotib(yotib) shaklini olgan 
fe’llarning tuslanishi berilgan grammatik jadvalga o‘quvchilar e’tibori qaratiladi, 
misollar yordamida tushuntirib beriladi.

5. Berilgan gaplar tarkibidagi qavs ichida kelgan fe’llar hozirgi zamon davom shak-
lida tuslab, yoziladi: Alisher hozir yo‘lda ketayotibdi. Biz imtihon javoblari chiqishini 
kutayotibmiz. Sport musobaqalari bir haftadan beri davom etayotibdi. Mana, uch 
kundirki, yomg‘ir hamon yog‘ayotibdi. Negadir uning ismi yodimdan chiqib qolayotib-
di. Tengdoshlarim kelajakka ishonch bilan qarayotibdi.

6. Berilgan so‘zlardan foydalanib, gaplar to‘ldiriladi va daftarga yozdiriladi. Bunda 
fe’llarni hozirgi zamon shaklida qo‘llash kerak. Masalan:

Arxeologlar noyob topilmani o‘rganmoqdalar. Kuzning ilk kunlarida havo harorati 
yozdagidek isimoqda. Oliy ta’lim muassasasiga ilk qadam qo‘ygan talabalar dars 
jadvali atrofi da to‘planmoqdalar. Do‘stlarim bilan birgalikda kutubxonadagi kitoblar-
ni saralashda kutubxonachiga yordam bermoqdamiz. Hozirgi paytda ba’zi shifokor-
lar bemorlarga asosan tabiiy moddalar bilan davolanishni tavsiya etmoqdalar. Toza 
ichimlik suvini tejash masalasi tobora dolzarb muammoga aylanmoqda.

Mustaqil topshiriq. O‘quvchilar o‘zlarini qiziqtirgan odam bilan intervyu tash-
kil etish uchun savollar tuzib keladilar.

   FAKTLAR HAQIDA FAKTLAR

Maqsad: fe’llarning hozirgi – kelasi zamon shakllarini faol nutq ko‘nikmalari-
da qo‘llay olish, faktologik matn, ma’lumotlarni o‘qish, tinglab tushunish, qayta 
so‘zlab berish, savollarga javob bera olish.

Refl eksiya: hozirgi zamon davom fe’lining hosil bo‘lishi, tadbirkorlik haqida 
fi kr bildirish, intervyu uchun savollar tuzish.

Vazifalar:

1. Fakt haqidagi faktlar o‘qitiladi. Har bir faktga munosabat bildiriladi.
2. Faktlar haqidagi faktlardan foydalangan holda o‘quvchilar ma’lumotni qayta 

tiklaydilar va hosil bo‘lgan natijani yozadilar.
3. Faktlar bo‘yicha egallangan ma’lumotlarga tayanib savollarga javob beradilar. 

“Faktlar ortidan kelgan faktlar” mazmunida fi kr bildirishga urinadilar.
4. Berilgan 13 ta hayotiy fakt audio orqali yoki o‘qituvchi tomonidan o‘qib berib 

eshittiriladi:
• Inson tanasining qon bilan ta’min-

lanmaydigan yagona qismi – ko‘zning 
shoh pardasi. U kislorodni bevosita 
havodan oladi.

• Inson miyasining sig‘imi 4 tera-
baytdan oshadi.

• 7 oygacha bo‘lgan yoshda cha-
qaloq bir vaqtning o‘zida nafas olishi 
va yutinishi mumkin.

• Bosh turli 29 ta suyakdan tashkil 
topgan.

• Miyadan chiqqan nerv impulsi 
76 metr/soniya tezlikda harakat qila-
di.

• Inson miyasi bir kunda dunyo-
dagi barcha telefonlarga qaragan-
da ko‘proq elektrik impulslar ishlab 
chiqaradi.

• Inson tanasi tarkibida o‘rtacha: 
bitta itdagi barcha burgalarni o‘ldi-
rish uchun yetarli miqdorda oltingu-

gurt; 900 ta qalam tayyorlash uchun 
yetarli uglerod; o‘yinchoq zambarak-
dan otish uchun yetadigan kaliy; 7 ta 
sovun tayyorlash uchun yetadigan 
yog‘ va 50 litrli bochkani to‘ldirish 
uchun yetarli suv mavjud.

• Inson yuragi hayoti davomida 182 
million litrdan ortiq qonni haydaydi.

• Siz ushbu jumlani o‘qishingiz 
davomida tanangizda 50 mingdan 
ortiq hujayra o‘lib, yangilari bilan al-
mashadi.

• O‘naqaylar chapaqaylarga qara-
ganda o‘rtacha 9 yil uzoq umr ko‘radi.

• Inson o‘z tushlarining 90% ini bu-
tunlay unutib yuboradi.

• Inson organizmidagi qon tomirla-
rining umumiy uzunligi taxminan 100 
ming km.

• Bahorda nafas olishlar soni kuz-
ga qaraganda o‘rtacha 1/3 martaga 
ko‘proq bo‘ladi

O‘quvchilar shu faktlar ichidan o‘zlariga ma’qul bo‘lgan, ular uchun kutilmagan 
hisoblangan, ularni hayratlantirgan faktlarni qayta so‘zlab beradilar.

5. Audio orqali tanishgan faktlardan foydalangan holda mashqda berilgan ma’lu-
motlar tiklanib, gaplar to‘ldiriladi: inson tanasining qon bilan ta’minlanmaydigan ya-
gona qismi – ko‘zning shoh pardasi. 7 oygacha bo‘lgan yoshda chaqaloq bir vaqtning 
o‘zida nafas olishi va yutinishi mumkin. O‘naqaylar chapaqaylarga qaraganda o‘rta-
cha 9 yil uzoq umr ko‘radi. Inson o‘z tushlarining 90 % ini butunlay unutib yuboradi. 
Inson organizmidagi qon tomirlarining umumiy uzunligi taxminan 100 ming km. Bosh 
29 ta turli suyakdan tashkil topgan.

Diqqat qiling. Grammatik jadvalga o‘quvchilar e’tibori qaratiladi, hozirgi-kelasi 
zamon fe’lini hosil qiladigan -a/-y shakllari ko‘rib chiqiladi.

6. Berilgan gaplarda nuqtalar o‘rniga o‘ng ustunda keltirilgan fe’llarning maz-
munan to‘g‘ri keladigani tanlanib, hozirgi-kelasi zamon shaklida tuslab yozdiriladi: 
1-kuylaydi, 2-ataladi, 3-boraman, 4-hal qilamiz, 5-eshitadi, 6-yashaydilar.

Mustaqil topshiriq. Chap ustunda berilgan maqollarning davomi o‘ng ustun-
dan topilib, yoziladi. Hozirgi-kelasi zamon fe’llari belgilanadi: sayoq yurma, tayoq 

yeysan. Nimani eksang, shuni o‘rasan. Dangasaga ish buyursang, senga aql 
o‘rgatadi. Hurmat qilsang, hurmat ko‘rasan. Ovqatni tuz mazali qiladi, odamni 
– do‘st. Yaxshi so‘z kuldiradi, yomon so‘z o‘ldiradi. Arpa-bug‘doy bir kuningga 
yaraydi, sodiq do‘sting o‘lguningcha yaraydi. Do‘st achitib gapiradi, dushman 
kuldirib.

MUVAFFAQIYATLI BIZNES

Maqsad: voqeaband yoki faktologik matnlarni tinglab, tushunish, qayta hikoya 
qila olish, kim? nima? qachon? qayerda? nima uchun? kabi so‘roqlarga javob 
topa olish; elektron xat (email) yoza olish.

Refl eksiya: faktlarning hayotimizdagi o‘rni haqida suhbat quriladi, hozirgi-ke-
lasi zamon fe’llari haqida ma’lumot beriladi, maqollarga munosabat bildiriladi

Vazifalar: 

1. Berilgan savollarga o‘quvchi-
lar e’tibori qaratiladi. Har bir savolga 
javob berayotganda o‘quvchining shu 
savol doirasidagi fi kr-mulohazalari 
imkon qadar kengroq yoritilishiga er-
ishiladi. 

2. “Muvaff aqiyatli biznes turlari” 
matni o‘qitiladi. Matnda keltirilgan 
biz nes turlariga nisbatan o‘quvchilar-
ning munosabat bildirishlari so‘raladi.

3. Matnga tayangan holda biznes 
turlari haqidagi ma’lumotlar yozdi-
riladi.

Masalan: avtoulovlarni yuvish, gi-
lamlarni yuvish; bayram, marosim ki-
yimlarini ijaraga berish; matn ko‘chi-
rish va chop etish xizmati…

4. Audiomatn eshittiriladi. 
Maktublarning tarixi qadim zamon-

larga borib taqaladi. Insonlar orasi-

da axborot almashish ehtiyoji yuza-
ga kelganda xatlar paydo bo‘lgan. 
Ilk maktublar harbiy maqsadlarda 
jo‘natilgan. Ular Qadimgi Ossuriya, 
Eron va Misrda keng tarqalgan. U 
davrlarda piyoda yoki otliq xabarchi-
lardan foydalanilgan. Bugungi kun-
da biz ularni “kuryer” deb ataymiz. 
Masalan, Yunonistonda choparlar 
bir soatda taxminan 10 km masofani 
bosib o‘tishgan. 

Yuliy Sezar Qadimgi Rimda dav-
lat pochtasini yaratgan va xatlar-
ni tashishni tartibga solgan. Uning 
davrida pochta bekatlari qurilib, xat 
tashuvchilar ularda dam olib, otlarni 
almashtirish imkoniyatidan foydalan-
ganlar.  

XVI–XVII asrlarda Yevropada 
haqiqiy pochta muassasalari vujud-
ga kelgan. XIX asrda temiryo‘llar 
parovozlar paydo bo‘lgach, xatlarni 
tashish tezligi oshgan va uzoq mam-
lakatlar bilan xabarlashish imkoniyati 
yaratilgan.  

Hozir qog‘oz maktublar so‘ng-
gi kunlarini boshdan kechirmoqda. 
Ko‘pchilik elektron xatlarga o‘tib ol-
gan, uyali telefonlardan qisqa xabar-
lar yuborish ommalashib ketdi. In-
sonlar konvertdagi xatni o‘qish ja-
rayonidagi quvonch tuyg‘ularini his 
qilishni unutmoqdalar. Elektron xat 
bilan qo‘lda ushlash va ko‘p yillar es-
dalik sifatida saqlash mumkin bo‘lgan 
xatlarning farqi esa juda katta.   

“Pochta”, “kuryer” atamalariga 
izoh beriladi. Ajratilgan so‘zlarning 
sinonimlari topiladi. Matn mazmu-
niga munosabat bildiriladi. Maktub-
ning zamonaviy ko‘rinishlari haqida 

suhbat yuritiladi. “SMS xabarlarni yozish tartibi”, “xabar yozishda imlo qoidalariga 
rioya qilish kerakmi yoki yo‘qmi?” mazmunida munozara o‘tkaziladi.

5. Matndan foydalangan holda berilgan gaplar to‘ldirib yozdiriladi.
Diqqat qiling. Elektron xat haqidagi ma’lumot o‘qib o‘rganiladi. Elektron maktub-

ning afzalliklari, qulayliklari haqida o‘quvchilar fi kr bildiradilar. O‘quvchilar qog‘ozga 
yozilgan maktub va elektron maktubni qiyoslab, mulohaza yuritadilar.

6. Elektron maktub yozish mashqini amalga oshiradilar.

Mustaqil topshiriq. Do‘stiga hamkorlikda biznes yuritish taklifi  bilan murojaat 
qilib, elektron maktub yozish.

DUNYOGA TANILGAN ISHBILARMONLAR

Maqsad: audiomatnni tinglab tushunish, qayta hikoya qilish, fi krini ifodalay 
olish, fe’lning orttirma nisbat shakllarini og‘zaki va yozma nutqda mustaqil qo‘llay 
olish, savollarga javob topa olish.

Refl eksiya: biznes turlari 
haqida suhbat yuritish, email 
yozishni bilish, pochta tarixi, 
maktub yozishning davrlar aro 
shakllanishi haqida tasavvurini 
yoritish.

Vazifalar:

1. Berilgan savollar bo‘yicha 
suhbat yuritiladi. Bunda har bir 
savolga javobning batafsil beri-
lishi, fi krni asoslash uchun keng 
mulohaza yuritishga harakat qilini-
shiga e’tibor qaratiladi. O‘quv-
chilar “Badavlat bo‘lishim uchun 
nimalar qilishim kerak?” mavzusi-
da qisqa monolog tayyorlab, uni 
o‘qib beradilar.

2. Ism-sharifl ari keltirilgan 
mashhur insonlar haqidagi ma’lu-
mot topilib, yozdiriladi.

163

ishbilarmonlar
MAVZU

1

2

Namuna. 



169
3. Audiomatn eshittiriladi. Jek 

Maning hayot yo‘li, faoliyati yori-
tilgan ma’lumotlar o‘quvchilar 
tomonidan qayta hikoya qilina-
di. O‘quvchilar inson hayotida 
uchray digan qiyinchiliklar, omad-
sizlik, yo‘qotishlar haqida fi kr 
bildiradilar. Matn oxirida Jek Ma 
bildirgan fi kr yuzasidan o‘z mulo-
hazalarini bayon etadilar:

Mashhur xitoylik tadbirkor, “Ali-
baba Group” internet-imperiyasi 
asoschisi Jek Ma Xitoyda kam-
bag‘al musiqachilar oilasida dun-
yoga kelgan. U oyiga 15 dollar 
maosh oladigan oddiy o‘qituvchi 
bo‘lib ishlagan. Jekning ota-ona-
si unga boshlang‘ich kapital bera 
olishmagan. 

Jek Maning haqiqiy ismi Ma 
Yung bo‘lgan. U tug‘ilib o‘sgan 
shahar AQSH prezidenti Nikson 
kelganidan keyin juda mashhur 
bo‘lib ketadi. Ko‘plab mamlakatlardan biznes vakillari bu shaharchaga tashrif buyu-
ra boshlaydilar. Yosh Ma  mehmonxonada chet elliklar uchun bepul sayohat turlari 
tashkil qilar edi. Shunda sayyohlar uning ismini talaff uz qilish oson bo‘lishi uchun 
Jek deb atay boshlashadi. Shunday qilib, u xitoylik Jek Ma bo‘lib qoldi.

Jek, ingliz tilini bilsa-da, maktabda yaxshi o‘qimagan. U yoshligida boshlang‘ich 
maktabda ikki marta, o‘rta maktabda uch marta testlardan o‘ta olmagan. Ikki marta 
kollej imtihonlarida uxlab qolgan. Kollejni bitirgach, hamma ish beruvchilardan rad 
javobini olgan. 

Ketma-ket omadsizlikka uchragan Jek Ma mutlaqo yangi ishga qo‘l uradi. Davlat 
ishidan ketib, hamkori bilan “Alibaba Group” kompaniyasiga asos soladi. Kompaniya 
kichik va o‘rta biznes vakillarining savdo maydonchasi bo‘ldi. Uning nomi qirq qaroq-
chi haqidagi ertakdan olingan. Bundan tashqari, “Alibaba” nomi hamma tillarda bir 
xil talaff uz etiladi.

2002-yilda “Alibaba” o‘zining birinchi daromadini ishlab topadi: u 1 dollarga teng 
edi. Shu ondan boshlab kompaniya daromadi doimiy ravishda o‘sib boradi. 10 yil 
o‘tib, kompaniya foydasi trillion yuandan oshib ketadi. 

2014-yilda kompaniyaning aksiyalari Nyu York fond birjasiga joylashtiriladi. Nati-
jada Jek Ma kompaniyasi 25 milliard dollar pulni jalb qiladi. 

Jek Ma shunday badavlat in-

son bo‘lsa-da, quyidagi fi krlarni 
aytgan: “Mening shaxsiy hayo-
tim yo‘q. Agarda yana bir mar-
ta yashash imkoni berilsa, men 
hozirgidek katta kompaniya qur-
mas edim. Hayotdan zavq olib 
yashagan bo‘lar edim”. 

4. Matn asosida keltirilgan 
savollarga javoblar beriladi.

5. Berilgan gaplardagi fe’l 
shakllari o‘zgartirib, yozdiriladi: 
dunyoda axborot texnologiyalari 
tez rivojlanyapti. Korporatsiya 
asoschisi haqida fi lm tomosha 
qilyapmiz. Akam yangi biznes- 
loyihani boshlayapti. Ishbilar-
monlar bugun majlis o‘tkazyap-
tilar. Jek Ma kompaniyasi uchun 
yangi loyiha tayyorlayapti. Bill 
Geyts yangi xayriya loyihasi 
yaratyapti.

Diqqat qiling. Grammatik jadvalga e’tibor qaratiladi. Bunda unli tovush bilan 
tugaydigan va undosh tovush bilan tugaydigan asosga qo‘shiladigan orttirma nis-
bat qo‘shimchalarining faol shakllari ko‘rib chiqiladi. 

6. O‘quvchilar qavs ichidagi nuqtalar o‘rniga orttirma nisbatning mos keladi-
gan qo‘shimchasini qo‘yib, gaplarni ko‘chiradilar: 1-o‘qityapti, 2- o‘stiryapmiz, 
3 – chizdiryapmiz, 4 – kiydiryapti, 5-qoldiryapman, 6-yarashtirmoqchiman.

Mustaqil topshiriq. Biznes-g‘oyalar ro‘yxatini tuzish.

ZAMON QAHRAMONLARI

Maqsad: savollarga javob berish jarayonida fi krini ifodalay olish, matnlarni 
o‘qib, qayta hikoya qila olish, tinglab tushuna olish, annotatsiya yoza olish.

Refl eksiya: mustaqil topshiriq sifatida berilgan biznes g‘oyalar ro‘yxati tek-
shiriladi, farovon va muvaff aqiyatlarga to‘la hayot uchun nimalarni amalga oshi-
rish kerakligi haqida suhbat yuritiladi.

Vazifalar: 

1. Savollarga javob beriladi. “Qahramon”, “zamonamiz qahramonlari” tushun-
chalarining ma’nosiga oydinlik kiritiladi. Rasmlarga qarab jamiyatda fi doyilik bilan 
faoliyat ko‘rsatadigan kasb egalari 
to‘g‘risida fi kr bildiriladi. 

2. Matn diqqat bilan o‘qitiladi, 
qayta hikoya qildiriladi. O‘quvchi-
lar unga munosabatlarini bildirib, 
fi krlarini bayon etadilar. 

3. Berilgan topshiriqlarning har 
biriga bir, ikkita yoki uchta gap bi-
lan javob yozdiriladi.

4. Gaplar tarkibidagi fe’llarga 
to‘g‘ri keladigan qo‘shimchalar 
qo‘shilib, yozdiriladi: xonaga bi-
rin-ketin gullar olib kirildi. Ishchilar 
daladagi ishlarni bitirgach, uylariga 
yo‘l oldilar. Biz buvim bilan birga 
bunday sermazmun oq shomlarni 
ko‘p o‘tkazamiz. U menga bino 
loyihasini keltirdi. Anvar hunar-
mand oilasida tug‘ildi. Bugungi 
munozara mavzusi bo‘yicha bo-
lalar o‘zaro bahslashishdi. 

Diqqat qiling. Annotatsiya haqidagi ma’lumotga o‘quvchilar e’tibori qaratiladi. 
Annotatsiya tuzish tartibi tushuntirilib, namuna ko‘rsatiladi.

5. Audioma’lumot eshittiriladi. 

O‘quvchilar bu ma’lumotlar qay-
si asar haqida ekanini topishlari 
kerakligi ma’lum qilinadi. Ush-
bu asar haqida o‘quvchilarning 
fi krlari tinglanadi:

A. Ertak dunyo tillariga eng 
ko‘p o‘girilgan asarlar qatori-
da tilga olinadi. Endi sizda Ali-
sa ismli qizaloqning Ko‘zguorti 
o‘lkasidagi sarguzashtlari, u yer-
da bir-biridan g‘aroyib jonzotlar 
bilan tanishishi hamda qirolicha 
bo‘lish yo‘lida boshdan kechir-
ganlari o‘zbek tilida o‘qish im-
koniyati mavjud. Asar, yoshidan 
qat’i nazar, hech bir kitobxonni 
befarq qoldirmaydi.

B. Asar AQSHda adabi-
yot bo‘yicha maktab dasturiga 
kiritilgan kitoblardan biri bo‘lib, 
1966-yilning eng zo‘r romani 
deb topilgan. Asarning bir necha 
qismi aqli zaif inson tilidan so‘zlangan bo‘lib, tarjimon qahramon tilini boricha – im-
loviy va uslubiy jihatdan saqlashga harakat qilgan. Asar matnidagi ayrim g‘ayrioda-
tiy, g‘alati jumlalar imloviy yoki uslubiy xatolar sifatida baholanmaydi. 

D. Sarguzasht romanda asar qahramoni Hoshimjon hayotida mas’uliyatli davr 
boshlanadi. Tabiatan ziyrak, fahm-farosatli Hoshimjon katta bir operatsiyada qat-
nashib, uning muvaff aqiyatli yakunlanishini ta’minlaydi. 

A. Ingliz yozuvchisi Lyuis Kerrollning “Alisa Ko‘zguorti o‘lkasida” asari.
B. Amerikalik yozuvchi Deniel Kizning “Eljernonga atalgan gullar” asari.
D. O‘zbek yozuvchisi Xudoyberdi To‘xtaboyevning “Sariq devning o‘limi” asari. 

Mustaqil topshiriq. O‘quvchilar o‘zlari yoqtirgan kitob annotatsiyasini tuza-
dilar.

ANTIQA MASHG‘ULOTLAR

Maqsad: audiomatnlarni tinglab, faktologik matnlarni o‘qib tushunish, qayta 
so‘zlab bera olish, savollarga javob berish jarayonida o‘z fi krini ifodalay olish, 
taqriz yoza olish.

Refl eksiya: mustaqil topshiriq sifatida tuzish uchun berilgan annotatsiyalar 
tekshiriladi, zamonamiz qahramonlari hisoblanadigan kasb egalari haqida suh-
bat olib boriladi, o‘quvchilar o‘zlari uchun haqiqiy qahramon hisoblaydigan odam-
lari to‘g‘risida so‘zlab beradilar.

Vazifalar:

5. Berilgan savollar orqali o‘quvchilar bilan noodatiy, antiqa mashg‘ulotlar haqida 
suhbat yuritiladi. Bunday ishlar bilan shug‘ullanishda qanday maqsad ko‘zlanishi 
mumkinligi haqida o‘quvchilarning fi krlari so‘raladi.

6. Xitoy, AQSH, Janubiy Koreya, Belorusiya, Tayvan kabi davlatlarda olib bo-
riladigan antiqa mashg‘ulotlar haqidagi ma’lumotlar diqqat bilan o‘qib, o‘rganiladi. 
Har biri to‘g‘risida alohida fi krlar bildiriladi. O‘quvchilardan shu kabi yana qan-
day mashg‘ulotlarni bilishlari so‘raladi. Masalan: baland cho‘qqidan beliga arqon 
bog‘lab, jarlikka sakrash, hasharotlar 
va sudraluvchilar bilan to‘ldirilgan xo-
nalar ichiga kirish kabi.

7. Matndan foydalangan holda 
mashqda berilgan ma’lumotlar to‘g‘ri/
noto‘g‘ri usulida belgilanib, yozdiriladi.

8. Harbiylik yuzasidan berilgan 
savollarga javob beriladi, bunda to‘liq 
va batafsil javoblar bo‘lishi, o‘quvchilar 
fi krlarini kengroq yoritishlari kutiladi.

Diqqat qiling. Taqriz to‘g‘risidagi 
ma’lumot o‘qitilib, tushuntiriladi. Na-
muna ko‘rsatiladi. Taqriz yozish tar-
tibidagi ketma-ketlik izohlab beriladi.

9. Audiomatn eshittiriladi. Matn 
o‘quvchilar tomonidan qayta tiklanadi. 
Ular ushbu matn mazmuniga munosa-
bat bildiradilar:

“Tanishib qo‘yaylik: otim – Hoshim, 

erkalatib chaqirmoqchi bo‘lsangiz 
Hoshimjon deb ataysiz. Familiyam – 
Ro‘ziyev... ”. Bu mashhur ism, famili-
yani esladingizmi? Taniqli asarning 
taniqli qahramoni boshidan kechir-
gan sarguzashtlarni bolaligida se-
vib o‘qimagan o‘quvchi kam bo‘lsa 
kerak. Xudoyberdi To‘xtaboyevning 
“Sariq devni minib” asari va ayniq-
sa, Hoshimjon Ro‘ziyevdek qahra-
moni ko‘pchilikning yodida aniq-tiniq 
saqlanib qolgan, desak adashmay-
miz.

Rejissyorlar Sarvar Karimov ham-
da Nozim Jumayev ushbu asarda 
aks etgan muhit, qahramon tushadi-
gan sarguzashtli voqea va holatlarni 
ssenariyda bugungi zamon muhitiga 
moslaydi. Filmning kirish qismida 
sehrli qalpoqchaning yaralishi, bun-
ga nima sabab bo‘lganligi tarixi ochib 
beriladi. Unga ko‘ra, qadim zamon-
da bir qishloqqa dushmanlar bostirib 
keladi, begunoh onalar, bolalarni 
qiynoqqa soladi. Bu mudhishliklarni 
ko‘rgan olim, kimki boshiga kiysa, 
ko‘rinmas bo‘lib qolish xususiyatiga 
ega sehrli qalpoqni yaratadi. U dush-
manlardan shu tarzda qasos oladi va 
qalpoqni qutiga soladi-yu, o‘zi bilan 
olib ketmaydi. Tarixiy ko‘rinishda tas-
virlangan ushbu kadrlardan so‘ng to-
moshabin bugungi kunga qaytadi va 
Hoshimjon bilan tanishadi.

Hoshimjon rolida Bunyod Rahma-
tullayev. U gavdalantirgan Hoshim-
jon – dangasa, xayolparast, o‘qish 
va ish qilishdan bo‘yin tovlaydigan 
bola. Hatto, maktab direktoriga 
“matematika, fi zika kabi fanlar o‘rni-

ga jismoniy tarbiya singari fanlarini qo‘yish” talabi bilan ariza yozadi. Shundan kun-
dalikdagi baholari ham “2” dan oshay demaydi.

Kunlarning birida u barcha tilaklarni bajaradigan sehrli qalpoqcha topib oladi. Bi-
rinchi galda mahalladagi folbin ayolning sirini fosh qiladi, mahalla bolalari o‘rtasidagi 
futbol musobaqasida jamoasiga yordam beradi, sinf jurnaliga o‘zi va do‘sti uchun “5” 
baholarni “tortiq qiladi”. Biroq shu yerda siri fosh bo‘ladi-yu, o‘qituvchi va maktab di-
rektorining “Sen hech kim bo‘la olmaysan” degan dakkisiga javoban “Bo‘la olaman” 
deya xonani tark etadi.

Qo‘lidagi sehrli qalpoqcha yordamida shu gapini isbotlash istagida yo‘lga tushadi.
Hoshimjon turli-tuman sarguzashtlarni boshidan kechiradi: agronom, shoir, 

o‘qituv chi bo‘lib ko‘radi. Oxiri, inson mehnatsiz hech nimaga erisha olmasligini tu-
shunib yetadi, sehrli qalpoqcha unga hamma narsani bera olishini, lekin aql bera 
olmasligini anglaydi.

Xulosa qilib aytganda, fi lm so‘nggi yillarda bolalar mavzusida yaratilgan o‘zbek 
fi lmlari orasida yarq etdi va ko‘plab katta-yu kichik tomoshabinlarga manzur bo‘ldi, 
deb ayta olamiz.

Mustaqil topshiriq. O‘quvchilar o‘zlari yoqtirgan asar yoki fi lmga taq riz yozib 
keladilar.

O‘ZGARUVCHAN DUNYO

Maqsad: fi krni mustaqil ifodalay olish, audiomatnni tinglab tushuna olish, fak-
tologik matnni o‘qib, qayta so‘zlay olish, fe’llarning majhul va o‘zlik nisbat shakl-
larini og‘zaki va yozma nutqda o‘rinli va to‘g‘ri qo‘llay olish.

Refl eksiya: uyda yozib kelingan taqrizlar tekshiriladi, ular yuzasidan o‘quvchi-
lar fi krlari so‘raladi, antiqa mashg‘ulotlar haqida suhbatlashiladi.

Vazifalar:

1. Rasmlarda tasvirlangan mashhur shaxslar haqida o‘quvchilar ma’lumot beradi-
lar. Har bir rasmdagi odamning qanday qilib mashhur bo‘lgani, insoniyat uchun qil-
gan xizmatlari haqida bilganlarini so‘zlaydilar.

2. Matn o‘qib, mazmuni tahlil qilinadi. Uning qahramonlari haqidagi ma’lumotlar-
ga o‘quvchilar o‘z munosabatlarini bildiradilar. Bu insonlarning shunday mavqega 
eri shishlari yo‘lida qilgan mehnatlariga e’tibor qaratiladi. Har qanday muvaff aqiyat 
ortida og‘ir mehnat, sabr va matonat borligi o‘quvchilarga tu shuntiriladi.

3. Matn yordamida savollarga 

javob beriladi.
4. Berilgan so‘zlar ishtirokida 

gaplar tuzdirilib, yozdiriladi: ko‘pdan 
beri egalari xorijda yashaydigan 
uy kecha sotildi. Do‘kondan re-
jalashtirilgan hamma mahsulotlar 
olindi. Bolalar bugun shu qariyaning 
uyiga borishdi. Kema barcha qulay-
liklar inobatga olingan holda yasal-
di. Saida ukasini uyg‘otib, kiyintirdi. 
Jamoamiz bu musobaqada yutqiz-
di. Bemor dorini ichgach, tinchlan-
di. Bahodir birinchi o‘rinni egalla-
ganini eshitib, behad shodlandi.

5. Audio yordamida turli qiziqarli 
faktlar eshittiriladi. O‘quvchilar ularni 
qayta so‘zlaydilar. 

• Dunyodagi birinchi elektron 
xabar 1971-yilda yo‘llangan.

• Eng birinchi sayt 1991-yilning 
6-avgustida paydo bo‘lgan. 

• Birinchi “smaylik”ni Skott Fal-
man yaratgan. “Smaylik” kayfi yatni 
ifodalovchi mashhur ramzlardan biri 
hisoblanadi.

• YouTube kanalida har daqiqada 
davomiyligi 100 soat bo‘lgan yangi 
materiallar joylanadi.

• “Spam” so‘zining kelib chiqishi 
qiziq. Spam – jonga teguvchi va ti-
nimsiz reklama hisobiga mashhur-
likka erishgan go‘sht konservalari 
nomi.

• Ilk veb-kamera Kembrij univer-
sitetida paydo bo‘lgan. Ushbu veb-
kamera dastlab qahvadamlagichda 
o‘rnatilgan bo‘lib, uning vazifasi qah-
vaning tayyor yo tayyor emasligini 
kuzatish bo‘lgan.

• Google qidiruv tizimiga bir oyda 

o‘rtacha 35 milliarddan ortiq so‘rovno-
ma kelib tushadi.

• Google logosini yaratishda or-
fografi k xato ketgan. Qidiruv tizimini 
katta hajmdagi ochiq ma’lumotlarni 
ifo dalash uchun dastlab "Googol" deb 
nomlamoqchi bo‘lishgan. Biroq tasodi-
fi y xatodan keyin o‘sha nomni qoldirish-
ga qaror qilishgan, chunki bu so‘zning 
ko‘rinishi  ko‘proq yoqib qolgan.

6. Shu faktlarga tayangan holda kel-
tirilgan gaplardagi tushirib qoldirilgan 
so‘zlar qoyilib, gaplar yozdiriladi.

7. Gaplardagi nuqtalar o‘rniga foy-
dalanish uchun berilgan fe’llardan 
mosi qo‘yilib, ko‘chiriladi: 1) shodlandi,
2) tozalandi, 3) shoshildi, 4) yutqizdi, 
5) chaqirildi, 6) ko‘rsatdi.

Mustaqil topshiriq. “Agar men 
tadbirkor bo‘lsam” mavzusida hikoya tuzish.

STARTAP

Maqsad: ma’lumotni qabul qilib, uni qayta hikoya qilib berish, to‘ldirish, boyita 
olish, matnlarni tinglab tushunish, o‘qib, so‘zlab bera olish, savollarga to‘liq javob 
bera olish, maqola yoza olish.

Refl eksiya: o‘quvchilar tuzib kelgan matnlar tahlil qilinadi, ular bilan hayotda 
muvaff aqiyat qozonish sirlari, mashhur kishilar hayoti yuzasidan suhbat o‘tkazi-
ladi.

Vazifalar:

1. O‘zbek tadbirkori Zafar Hoshimov haqidagi matn o‘qib, mazmuni tahlil qilinadi. 
Uning faoliyatiga munosabat bildiriladi.

2. Matn yordamida savollarga javob beriladi. Javoblarning to‘liqligiga e’tibor 
beriladi.

3. Startap haqidagi audioma’lumot 

tinglanadi. Bunda startap nima ekan-
ligi, O‘zbekistonda startap qanday 
ekanligi, u bilan shug‘ullanish uchun 
nimalar qilish kerakligi to‘g‘risidagi 
fi krlarga o‘quvchilar diqqati jalb etiladi:

“Startap" soʻzi jarayonning boshla-
nishi” degan ma’noni bildiradi. Startap 
– biznesning istalgan turi. Startapning 
asosi – gʻoya, uning dolzarbligi va oʻzi-
ga хosligi, ijrosi va moliyalashtiri lishi. 
Ular biznes loyihaning muvaff aqiyatini 
ta’minlaydi.

Misol uchun, startaplar vatani 
boʻlmish AQSHda 24 yoshli Rob 
Raynхart taomning oʻrnini bosadigan 
hamda organizm uchun barcha zarur 
moddalar – yogʻlar, oqsillar, tuzlar, 
mikroelementlar, uglevodlarga ega 
“Soylent” ichimligini oʻylab topdi. Bu 
mahsulotga allaqachon qariyb million-
lab dollar pul sarfl andi. 

Rossiyada “Taomlar partiyasi” 
nomli startap juda mashhur. Loyiha-
ning gʻoyasi shundaki, har yakshanba 
mijozlarga ichida yangi, muzlatilgan 
va hafta kunlari boʻyicha taqsimlan-
gan mahsulotlar va retseptlar bor qu-
tilar yetkazib beriladi. Masalan, “Du-
shanba” oʻramini olib, retsept boʻyicha 
taom tayyorlash mumkin. 

Xorijda startaplar muvaff aqiyatli
va juda mashhur. Bizda-chi?

Bileton.uz – tadbirlar, kino va te-
atrga chiptalarni onlayn sotish. Tad-
birlarni tez uyushtirish va rivojlantirish 
uchun qulay platforma.

Boomerang.uz – хat-хabarlarni 
kuryerlik xizmati orqali yetkazib berish 
teхnologik хizmati. Istiqbolda inter-

net-doʻkonlar uchun tezkor yetkazib 
berishni yo‘lga qo‘yish mumkin. 

Oson.uz – xaridlar boʻyicha shaх-
siy gid. Oʻzbekiston doʻkonlarining to-
var taklifl ari agregatori. Doʻkonlarning 
mijozlar bilan alohida ish olib borishi-
ga imkoniyat yaratadi. 

Rentme.uz – ashyolar ijarasi bilan 
shug‘ullanadigan maydon. Bu yerda 
bekor yotgan ashyolarni ijaraga berib, 
pul ishlab topish mumkin.

Straxovka.uz – onlayn sugʻurta 
xiz mati. Oʻzbekiston sugʻurta kom-
paniyalarining taklifl ar agregatori. 
Sug‘urta polislarini onlayn sotish va 
bepul yetkazib berish bilan shug‘ulla-
nadi.

Gifty.uz – odamlarga original bu-
yumlarni tanlashda yordam berish va 
shu bilan bir vaqtda qoʻlda yasalgan 
mahsulotlar ishlab chiqaruvchilari 
uchun bozor yaratuvchi xizmat. 

Startap bilan shug‘ullanish 
uchun nimalarni bilish kerak?

Investor gʻoyaga mablagʻ sarfl ar ekan, biznesning muvaff aqiyati kelajakda unga 
foyda keltirishini rejalashtiradi. Aksincha bo‘lsa, u oʻzi kiritgan mablagʻni yoʻqotadi.

Bilimdon investorlar hali bozorda boʻlmagan yangi хizmat yoki tovarlarni taklif 
qila digan loyihalar eng koʻp foyda keltirishini tushunishadi. Shuning uchun startapda 
bozorda talab yuqori bo‘lgan hamda foyda keltiradigan mahsulot yoki хizmatlarning 
yangi konsepsiyasi jamlanishi kerak. Masalan, original mahsulotni taklif qilayotgan 
internet-doʻkonning asosiy vazifasi sotuvchi va хaridorni toʻgʻridan toʻgʻri uchrashtirib 
qoʻyish hisoblanadi.

Bizning mamlakatimizda startaplar ilk odimlarini boshlamoqda, yaqin vaqtlarda 
bu biznes rivojlanib ketadi. Oʻzbekistonda yosh tadbirkorlar gʻoyalariga oʻzlarining 
mablagʻlarini kiritishga tayyor investorlar bor. Startaplarning paydo boʻlishi va ularni 
roʻyobga chiqarish uchun imkoniyatlar kundan kunga oshib bormoqda. 

4. Shu matn asosida savollarga javob beriladi.
5. Kichik guruhlar tashkil etilib, startapga xos atamalarga “SWOT” usuli yordami-

da izoh beriladi.

Diqqat qiling.  Maqola yozish haqidagi ma’lumot tushuntiriladi. Bunda asosan 

nimalarga e’tibor berilishi belgilanadi.

6. Mark Sukerberg to‘g‘risidagi matn o‘qib, o‘rganiladi. O‘quvchilar uni qayta hi-
koya qiladilar. O‘zlariga qiziqarli bo‘lgan o‘rinlarni alohida tahlil qiladilar.

Mustaqil topshiriq. O‘zi qiziqadigan biznes turi haqida matn yaratish va shu 
biznes savdo belgisi (logotipi)ni chizish.

89-DARS. NAZORAT ISHI

90-DARS. XATOLAR USTIDA ISHLASH.

I N S O N  H U Q U Q L A R I

HUQUQNI BILGAN QOQILMAS

Maqsad: mavzu doirasida o‘z fi krlarini mustaqil bayon eta bilish, savollarga 
to‘liq, atrofl icha javob bera olish, matnlarni tinglab tushuna olish, o‘qib, qayta 
so‘zlay olish, sodda gaplarni ergashgan qo‘shma gaplarga aylantira olish.

Refl eksiya: startap, uning hozirgi davrdagi ahamiyati haqida suhbat quriladi. 
O‘quvchilarning ular yoqtiradigan biznes turlari haqidagi yaratgan matnlari tahlili 
amalga oshiriladi.

Vazifalar:

1. Huquq va qonunlar to‘g‘risidagi savollarga javoblar beriladi, o‘quvchilar qonun 
va huquqlar yuzasidan o‘z fi krlarini bildiradilar.

2. Keltirilgan so‘zlar ishtirokida gaplar hosil qilinib, yozdiriladi. Masalan: davlat 
- haydovchilik guvohnomasi Davlat xizmatlari markazida beriladi. Fuqaro – har bir 
fuqaro huquqlari qonun bilan himoyalanadi. Konstitutsiya – konstitutsiya mustaqil 
davlatning asosiy, muhim hujjati bo‘lib, qonunlar majmuasidir. 

3. Chap ustundagi so‘zlarni izohlaydigan ta’rifni o‘ng ustundan topib, yozdiriladi.
4. Matn diqqat bilan o‘qitiladi. “Huquqiy ong”, “huquqiy madaniyat” tushuncha-

lariga izoh beriladi. O‘quvchilar “Mening huquqlarim”, “Mening burchlarim”, “Men 

qonunni qanday tushunaman?” mav-
zularida mulohaza yuritadilar.

5. Audiomatndan foydalangan 
holda  berilgan gaplardagi tushirilgan 
qismlar tiklanib, gaplar to‘ldiriladi va 
yozdiriladi:

1. Qonunlarga amal qilinadigan 
mamlakatda adolat bo‘ladi.

2. Huquqiy savodxonlik inson ha-
yotida juda muhim hisoblanadi.

3. Huquqiy madaniyat – qonun-
ni tushunish, bilish, hayotda uni 
qo‘llash, uni bajarishni anglatadi.

4. Ichki madaniyat tashqi odobda 
aks etadi.

5. “Huquqini bilgan qoqilmas” – 
o‘zbek xalq maqoli.

Diqqat qiling. Grammatik ma’lu-
motga o‘quvchilar e’tibori qaratila-
di. Ikkita sodda gapni birlashtirib, 
bitta umumiy sodda gapga yoki 
ergashgan qo‘shma gapga aylan-
tirish mumkinligi shu misollar orqali 
tushuntiriladi. Bu ko‘makchi va er-
gashtiruvchi bog‘lovchilar yordami-
da amalga oshirilishi mumkinligi 
aytiladi.

6. Berilgan sodda gaplarni bir-
lashtirib, umumiy sodda gapga va er-
gashgan qo‘shma gapga aylantirish 
amalga oshiriladi. Bunda ergashtiruv-
chi bog‘lovchilar va ko‘makchidan 
foydalaniladi. Gaplar mazmunida, 
shaklida  ro‘y berayotgan o‘zgarish-
larga o‘quvchilar diqqati qaratiladi: 
Kecha tomog‘im og‘rib qolgani uchun 
ertalab darsga bora olmadim. Agar 
kecha tomog‘im og‘rib qolmaganida, 

ertalab darsga borgan bo‘lardim. Do‘stlarim menga yordam berishgani uchun men 
yomon baho olmadim. Agar do‘stlarim menga yordam berishmaganda, men yomon 
baho olardim. Mashinamiz buzilib qolgani uchun biz do‘konga bora olmadik. Agar 
mashi namiz buzilmaganda, biz do‘konga borardik. Fe’li juda og‘ir bo‘lgani uchun 
u bilan gaplashish juda qiyin, Agar e’li og‘ir bo‘lmaganda, u bilan gaplashish qi-
yin bo‘lmas edi. Maktab o‘quvchisi bo‘lganim uchun ishlay olmayman. Agar maktab 
o‘quvchisi bo‘lmaganimda, ishlay olardim. Ertalab barvaqt uyg‘onganim uchun dars-
ga kech qolmayman. Agar ertalab barvaqt uyg‘onmaganimda, darsga kech qolar 
edim. 

Mustaqil topshiriq. “Mening hu quqlarim” mavzusida matn  tuzish.
                                        

OMBUDSMAN

Maqsad: mavzu doirasida o‘z fi krlari, munosabatini ifodalay olish, matnlarni 
tinglab tushunish, o‘qib, so‘zlay olish, savollarga atrofl icha javob bera olish, ariza 
yoza olish. 

Refl eksiya: huquq va burch, qonunlar to‘g‘risida suhbat o‘tkaziladi, o‘quv-
chilar tuzib kelgan “Mening huquqlarim” 
mavzusidagi matnlar tekshiriladi.

Vazifalar: 

1. Rasmlarga qarab, ularda tasvir-
langan holat yuzasidan o‘quvchilar o‘z 
mulohazalarini bildiradilar. Bunda inson 
huquqlari himoyasi, bola huquqlari, jami-
yatda inson huquqlari himoyasi uchun tu-
zilgan tashkilotlar haqida suhbat yuritiladi.

2. “Bolalar ombudsmani” audiomatni 
tinglanadi. Matn yoki aydio yordamida, 
yoki o‘qituvchi tomonidan ikki marta o‘qib, 
eshittiriladi. O‘quvchilar matnni qayta 
tiklab, hikoya qiladilar:

Bolalar ombudsmani

Ombudsman – inson huquqlarini hi-
moya qiluvchi shaxs. Bu so‘z shved ti-
lidan olingan va “vakil” degan ma’noni 
anglatadi. O‘zbekistonda ombuds-
manlik lavozimi 1995-yilda kiritilgan. 

Bolalar huquqlari bo‘yicha om-
budsman lavozimi ham bor. U bi-
rinchi bo‘lib Norvegiyada 1982-yilda 
ta’sis etilgan. Shvetsiyada esa bun-
day faoliyat 1993-yildan boshlangan. 
O‘zbekıstonda ham bolalar ombuds-
mani bor. Uning vazifasi bolalarning 
huquq va manfaatlarini himoya qilish, 
ularning sog‘lom hayot tarzini ta’min-
lashdan iborat. 

O‘zbekistonda inson huquqlarini 
himoya qilish bo‘yicha qanday ishlar 
amalga oshirilayotganini ombudsman-
ning rasmiy saytida ko‘rish mumkin.

3. Matndan kelib chiqqan holda savollarga javob beriladi.

Diqqat qiling. Grammatik jadval-
ga e’tibor qaratiladi. Bunda ikki sod-
da gapdan ergashgan qo‘shma gap 
hosil qilingani tushuntiriladi.

4. Grammatik jadvalda berilgan 
vositalar yordamida tartibi aralash 
berilgan so‘zlar o‘z o‘rniga qo‘yilib, er-
gashgan qo‘shma gaplar hosil qilinib, 
yozdiriladi: u shunday kuldiki, hech kim 
chidab turolmadi. Odamlar bilan shun-
day gaplashginki, xursand bo‘lishsin. 
Shunday yashaginki, hamma havas 
qilsin.U shunchalik uzoqdaki, chaqir-
sang, eshitmaydi. 

Diqqat qiling. Ariza haqidagi 
nazariy ma’lumot o‘quvchilarga ta-
nishtiriladi. Ish qog‘ozi sifatida uning 

boshqa shunday ish qog‘ozlaridan farqli tomonlariga o‘quv chilar diqqati qaratila-
di. Namuna ko‘rsatiladi.

Mustaqil topshiriq. Maktab direktori nomiga o‘z nomidan ariza yozish.
                                                  

KUCH – ADOLATDA

Maqsad: mavzudan kelib chiqqan holda o‘z fi krlarini og‘zaki va yozma ifoda-
lay olish, matnlarni tinglab tushunish, o‘qib, qayta hikoya qila olish, tushuntirish 
xati yoza olish.

Refl eksiya: ombudsman, inson huquqlari himoyasi, bola huquqlarini himoya 
qilish masalasi yuzasidan suhbat o‘tkaziladi, mustaqil topshiriq sifatida yozilgan 
arizalar ko‘rib chiqiladi.

Vazifalar:

1. Turli huquqlarni ifodala-
gan rasmlar asosida o‘quvchilar 
inson huquqlari haqida mulo-
hazalarini bayon etadilar.

2. Buyuk bobokalonimiz Amir 
Temur to‘g‘risidagi audiomatn  
ikki marta eshittiriladi, mazmuni 
tahlil qildiriladi:

Sharqda “odil podsho” tu-
shunchasi qadim-qadimdan 
mav jud. Xalq shunday podshoni 
hamisha orzu qilib kelgan. So-
hibqiron Amir Temurning “Kuch 
– adolatda” degan so‘zlari dav-
lat muhrida ham aks etgan edi. 
“Mamlakat zulm ga chidashi 
mumkin, ammo adolatsizlikka 
chiday olmaydi”, – deb yozilgan 
“Temur tuzuk lari” kitobida. Bu 
shiorga Sohibqiron qattiq amal 

qilardi. Adolat shunday kuchli edi-
ki, agar mamlakatda biror odam 
bir tovoq oltin yo kumushni boshi-
ga qo‘yib, g‘arbdan sharqqa-
cha borsa, hech kim unga qo‘l 
cho‘zmas, oltin yo kumushdan 
bittasi ham kamaymasdi.

Temur, xoh o‘zining farzand-
lari bo‘lsin, xoh boshqa fuqaro 
– hammaga bir xil qarardi. Safar-
lardan qaytib kelganda, shaxsan 
o‘zi bozorni tekshirar, agar sotuv-
chilar foyda topaman deb narx-
navoni oshirib yuborgan bo‘lsa-
lar, el oldida o‘sha gunohkorning 
jazosini berardi. Yolg‘on gapni 
yomon ko‘rardi. Qonunlarga rioya 
qilmagani uchun o‘g‘li Mironshoh, 
nabiralari Pirmuhammad, Sulton 
Husayn Mirzolarni jazolagani ta-
rix kitoblaridan ma’lum. 

Hamma joyda amalda bo‘lgan 
“Kuch – adolatda” shiori butun 
Turon davlati hududida axloqiy va ma’naviy mezonga aylandi. 

3. Tarmoqlarda berilgan so‘zlarga audomatn ichidan sinonimlar topilib, hosil bo‘lgan 
sinonim juftliklar daftarga yozdiriladi: adolatli – odil, doimo – hamisha, ozaymoq – ka-
maymoq, boqmoq – qaramoq, yoqtirmaslik – yomon ko‘rish, bajarmoq – amal qilmoq, 
qudratli – kuchli, zolimlik – zulm.

Diqqat qiling. Tushuntirish xati haqidagi nazariy ma’lumot o‘qib, o‘rganiladi. 
Ariza va tushuntirish xatining ish qog‘ozlari sifatida o‘xshash va farqli tomon-
lariga o‘quvchilar e’tibori qaratiladi. Ish qog‘ozlarining haqiqiyligini asoslaydigan 
atributlar – sana, imzo, muhrning bu hujjatlarda qanday o‘rni borligi haqida fi kr 
bildiriladi.

4. Qavs ichida berilgan so‘zlarni qo‘llagan holda qavsdan tashqaridagi fe’llar zarur 
shaklga keltirilib, ular ishtirokida so‘z birikmalari tuzdirilib, yozdiriladi: ishga, o‘qish-
ga, majlisga tadbirga kechikib keldim. O‘qishda, sinfda orqada qoldim. Shifoxonadan, 
pasport bo‘limidan, tibbiyot bo‘limidan ma’lumotnoma oldim. Sinf rahbarini, o‘qituvchini, 
direktorni xabardor qildim. 

5. Tushuntirish xati namunasi ko‘rib chiqiladi, munosabat bildiriladi.

6. Ko‘makchili birikmalardan foydalanib, tushuntirish xatida qo‘llash mumkin 

bo‘lgan gaplar tuzdirib, yozdiriladi.

Mustaqil topshiriq. Tushuntirish xati yozish.

MENING HUQUQLARIM

Maqsad: mavzu doirasida fi krni og‘zaki va yozma ifodalay olish, audiomatn 
faktologik matnlarni tinglab tushunish, o‘qib, qayta hikoya qilish, mustaqil gaplar 
tuza olish, savollarga to‘liq va batafsil javob bera olish, tarjimayi hol yoza olish.

Refl eksiya: inson huquqlari, adolat mezoni, o‘z huquqlarini bilish va himoya 
qila olish masalalari haqida savol-javob o‘tkaziladi. Mustaqil topshiriq sifatida yo-
zilgan tushuntirish xatlari ko‘rib chiqiladi.

Vazifalar:

1. Huquqlarga oid ma’lumotlar 
o‘quvchilar tomonidan diqqat bilan 
o‘qib, o‘rganiladi. Fuqarolar hayotiga 
oid har bir huquqqa alohida to‘xtalib, 
munosabat bildiriladi. Bunda “Men 
ushbu huquqni qanday tushunaman” 
mavzusida har bir o‘quvchi o‘z mulo-
hazalarini bayon etadi.

2. Matnga tayangan holda o‘quv-
chilar fuqarolik va shaxsiy huquqlari 
nimalardan iborat ekanligini alohida 
yozib chiqadilar. Masalan: mening 
shaxsiy huquqlarim: yashash 
huquqi, turarjoy daxlsizligi huquqi... 
Mening fuqarolik huquqlarim: ilm 
olish huquqi, mehnat qilish huquqi... 

Diqqat qiling. Grammatik ma’lu-
mot:  modal so‘zlarning ma’no tur-
lari haqida tushuncha beriladi. 

3. Namunada berilgan modal 

so‘zlarni qatnashtirib, gaplar tuzdi-
riladi va yozdiriladi. Masalan: afsus, 
biz hali barcha huquqlarimizni bil-
maymiz. Bu muammoning kelib chi-
qishiga, avvalo, sen sababchisan. 
Shubhasiz, ularning mehnatlari mu-
nosib baholanadi. Ona shahrimiz, 
albatta, eng go‘zal shaharlardan 
biridir. Balki, men ham yanglisha-
yotgan bo‘lishim mumkin. Ehtimol,
tez orada ko‘risharmiz. Do‘sting, af-
tidan, sendan shubhalanayotgan 
ko‘rinadi. Masalan, bu shartnoma-
ga hamma qo‘l qo‘ygani aniq. Dar-
haqiqat, bunday aziz o‘lkani boshqa 
yerda ko‘rmadim.  

Diqqat qiling. Tarjimayi hol haqi-
da berilgan ma’lumot tanishtiriladi. 
Boshqa ish qog‘ozlaridan farqli to-
monlari ko‘rsatiladi.

4. Nuqtalar o‘rniga mazmunan mos keladigan so‘zlarni qo‘yib, gaplar yozdiriladi: 
5. Audiomatn eshittiriladi, unga tayangan holda namunadagi so‘z va so‘z birikma-

larini qo‘llab, gaplar tuzdiriladi va yozdiriladi:
Namuna: Tavallud topmoq – Men qadimiy Samarqandda tavallud topdim.
Tug‘ilmoq – Men 2000-yilda tug‘ilganman.

Tavallud topmoq – tug‘ilmoq
Tahsil olmoq – o‘qimoq
Tamomlamoq – tugatmoq 
Istiqomat qilmoq – yashamoq 
Faoliyat yuritmoq – ishlamoq 
Ado etmoq – bajarmoq 
Taqdirlanmoq – mukofot olmoq 
Ishtirok etmoq – qatnashmoq 

Mustaqil topshiriq. Tarjimayi hol yozib kelish.

QONUNLAR NIMA UCHUN KERAK?

Maqsad: mavzu doirasida o‘z fi krini og‘zaki va yozma tarzda ifodalay olish, 
audiomatn va faktologik matnlarni tinglab tushunish, o‘qib, qayta so‘zlay olish, 
savollarga to‘liq javob bera olish.

Refl eksiya: inson huquqlari haqida savol-javob o‘tkazish, mustaqil topshiriq 
sifatida berilgan tarjimayi hollarni ko‘rib chiqish.

Vazifalar:

1. Matn o‘qib, o‘rganiladi, mazmunini o‘quvchi o‘z so‘zlari bilan tushuntirib beradi. 
2. Nuqtalar o‘rniga foydalanish uchun berilgan so‘zlardan mosi qo‘yilib, gaplar 

ko‘chirtiriladi: 1) kerak, 2) lozim, 3) mumkin, 4) zarur, 5) shart. 
3. “Xammurapi qonunlari” audiomatni o‘quvchilarga eshittiriladi. So‘ng o‘quvchilar 

tomonidan qayta hikoya qilinadi:

Xammurapi qonunlari

XX asr boshida fransuz ar-
xeologlari Qadimgi Bobil (Vavilon)
dan sharqda joylashgan Suzi shahri-
da qora toshdan yasalgan ustunni 
topdi. Ustunning hamma tomoniga 
loyga chiziqlar o‘yib yozilgan edi. Bu 
eng qadimgi yozuvlar bo‘lib, eramiz-
dan avvalgi 2-ming yillikka tegishli. 

Noyob topilmada Bobil hukmdori 
Xammurapi buyrug‘iga binoan tuzil-
gan qonunlar aks etgan. Bu hozirgi 
kungacha yetib kelgan eng qadimgi 
qonunlardir. 

Xammurapi mashhur siyosatchi 
va sarkarda bo‘lgan. U hukmronlik 
qilgan davrda Bobil juda rivojlangan 
mamlakat edi.

Xammurapi qonunlarida o‘sha 
davrdagi xususiy mulk huquqi, ni-
koh va oila huquqi, jinoyatlarni jazo-

lash tartibi aks ettirilgan. Bu qonunlar 282 moddadan iborat bo‘lgan. Ularni bajarish 
har bir fuqaro uchun, u kim bo‘lishidan qat’i nazar, majburiy hisoblangan. Qonunni 
buzgan shaxs qattiq jazolangan.

4. Matnga tayangan holda o‘quvchilar berilgan savollarga javob beradilar.
5. Konstitutsiya haqidagi matn o‘qitiladi, mazmuni tahlil qildiriladi.
6. Matndan tayangan holda gaplardagi nuqtalar o‘rniga foydalanish uchun keltiril-

gan so‘zlardan mosi qo‘yilib, gaplar ko‘chirtiriladi:
 “Konstitutsiya” so‘zi lotincha “constitutio”  so‘zidan kelib chiqqan va “tuzilish” 

ma’nosini bildiradi. Dunyodagi birinchi Konstitutsiya XVIII asrda qabul qilingan. 
Konstitutsiya davlatning asosiy qonunidir. Konstitutsiya hamma qonunlarning aso-
si hisoblanadi. U davlat tuzilishini, hokimiyatni qanday boshqarishni, saylov tizimini, 
fuqarolarning huquq va erkinliklari, mamlakatning sud tizimini belgilab beradi. 

7. Berilgan so‘zlarning izohi topilib, birgalikda daftarga yozdiriladi:
Ombudsman – inson huquqlarini himoya qiladigan shaxs.
Inson huquqlari – inson va jamiyat manfaatlarini aks ettiradigan tushuncha.
Vakil – ishonch bildirilgan, vakolat berilgan shaxs.
Qonuniylik – qonun doirasida bajariladigan harakat, holat.
Demokratizm – xalq manfaati.
Insonparvarlik – insonlar manfaatini ko‘zlash.
Adolatparvarlik – adolat bilan amalga oshiriladigan ishlar.

Mustaqil topshiriq. “Inson huquqlari umumjahon deklaratsiyasi” haqida 
ma’lumot topish va so‘zlashga tayyorlanish.

MEN HAQIMDA

Maqsad: mavzudan kelib chiqqan holda mustaqil fi krlay olish, mulohazalarini 
og‘zaki va yozma nutqda bayon eta olish, audiomatn, faktologik matnlarni tinglab 
tushunish, o‘qib, qayta hikoya qila olish, savollarga to‘liq va batafsil javob bera 
olish, rezyume tuzishni bilish.

Refl eksiya: qonunlar, ularning jamiyatdagi o‘rni, qonunchilik bo‘lmaganda ha-
yot qanday kechishi haqida suhbat o‘tkaziladi. “Inson huquqlari deklaratsiyasi” 
haqida topilgan ma’lumotlar tahlil qilinadi.

Vazifalar:

1. Huquqlar, qonunchilikka aloqador savollarga javob beriladi. Bunda javoblar-
ning to‘liq, asosli ekanligiga e’tibor beriladi.

Diqqat qiling. Rezyume haqidagi nazariy ma’lumot o‘qib, o‘rganiladi. Rezyume 

tuzishning tartibi, undagi shartlarga o‘quvchilar diqqati qaratiladi.

2. Rezyume to‘g‘risidagi audio-
matn eshittiriladi. Zamonaviy ish 
yuritish jarayonida rezyumening 
elektron shakli berilishi to‘g‘risida fi kr 
yuritiladi:

Siz biror joyga ishga joylashish 
maqsadida borganingizda avval 
sizdan rezyume so‘rashadi. Bu hujjat 
orqali sizning bilimlaringiz va tajri-
bangiz haqida taxmin qilib olishadi. 
Agar rezyumeda bergan ma’lumot-
laringiz ish beruvchiga yoqsa, sizni 
suhbatga chaqirishadi va rezyumeda 
bergan ma’lumotlaringiz qanchalik 
to‘g‘ri ekanini bilib olishadi. Shu ning 
uchun yaxshi tayyorlangan rezyume 
sizning qanchalik kerakli xodim 
ekaningizni tushunishga yordam 
beradi.

Hozirgi zamonda rezyumeni in-
ternet tarmog‘ida onlayn shaklda 
to‘ldirish mumkin. Bunday rezyumeni to‘ldirish bepul va berilgan elektron manzilga 
yuborish mumkin. Rezyumeni turli kompaniyalarga yuborib, do‘stlaringiz yoki rekla-
ma orqali ish qidirishdan ko‘ra tezroq natijaga erishasiz. Rezyumeni o‘zingiz haqi-
ngizdagi ma’lumotlar bilan to‘ldirgani ngizdan so‘ng, siz o‘zingizning kuchli tomonla-
ringizni ko‘rasiz yoki yana nima ustida ishlashingiz kerakligini tushunib olasiz.

3. Rezyumeda bo‘lishi shart va bo‘lishi shart emas ma’lumotlar ikki ustunga ajra-
tib yoziladi.

4. Namuna uchun berilgan rezyume shartlariga ko‘ra yozma ravishda to‘ldiriladi.
5. Rezyume va tarjimayi holning farqlari to‘g‘risidagi savollarga javob beriladi.
6. Berilgan to‘rt xil kasb egasi uchun rezyume tuzilib, yozdiriladi.

Mustaqil topshiriq. Yaqin kishilaridan birining rezyumesini tuzish.

ISTE’MOLCHI HUQUQI

Maqsad: o‘rganilayotgan mavzu bo‘yicha mustaqil fi krlarini og‘zaki va yozma 
nutqda bildira olish, matnlarni tinglab tushunish, o‘qib, qayta so‘zlab bera olish, 
savollarga to‘liq javob bera olish.

Refl eksiya: huquqiy atamalar, inson huquqlari haqida savol-javob o‘tkaziladi, 
mustaqil topshiriq sifatida tuzilgan rezyumelar ko‘rib chiqiladi.

Vazifalar:

1. Iste’molchi va uning huquqlari to‘g‘risidagi savollarga javob beriladi.
2. Iste’molchi tushunchasi haqidagi audiomatn diqqat bilan tinglanadi. Odamlar-

ning iste’molchi sifatida bilishi kerak bo‘lgan ma’lumotlari, iste’molchi huquqlari yu-
zasidan suhbat o‘tkaziladi:

Iste’molchilar – shaxsiy iste’mol yoki xususiy xo‘jalikda foydalanish maqsadida 
tovar sotib oluvchi, ish, xizmatga buyurtma beruvchilardir. Demak, biz kundalik ha-
yotimizda ehtiyojimizni qondirish uchun savdo do‘konlaridan iste’mol tovarlarni so-
tib olganimizda bilan iste’molchi nomini olamiz. Boshqacha qilib aytganda, ushbu 
jara yonni oldi-sotdi shartnomasi deb 
hi soblash mumkin. Sotuvchi biz-
ga sifatli tovar sotishi, buyurtmani 
tayyorlaydigan xodim esa ishni si-
fatli bajarishi shart. Bizning iste’mol-
chi sifatidagi huquqlarimiz “Iste’mol-
chilarning huquqlarini himoya qilish 
to‘g‘risidagi qonun”da belgilangan. 
Iste’molchining sifatli va xavfsiz tovar 
olish, tovar haqidagi barcha ma’lu-
motlarni olish huquqi, shuningdek, 
unga yetkazilgan zararning qopla-
nishini talab qilishga haqqi bor.   

Iste’molchi o‘zi sotib olmoqchi 
bo‘layotgan tovar haqida, uni kim 
sotayotgani, uni qanday va qachon 
sotib olish mumkinligi haqidagi aniq 
ma’lumotlarni olish huquqiga ega.

Dunyoda har yili 15-mart kuni Bu-
tunjahon iste’molchilarni himoya qi-
lish kuni nishonlanadi.

3. Matnga tayangan holda berilgan gaplardagi ochiq qolgan o‘rinlar kerakli ma’lu-

motlar bilan to‘ldirilib, gaplar ko‘chirtiriladi.
4. Rasmlardan foydalanib, topshiriqda keltirilgan yetti xil joy va vaziyatda iste’mol-

chi sifatida nimalar qilish huquqiga egaligi hikoya qilib beriladi.
5. “Biz katta raqamlar dunyosida yashayapmiz” matni o‘qib, o‘rganiladi. Unda 

berilgan ko‘p xonali sonlarning nomlanishi haqida mulohaza yuritiladi.
6. Berilgan sonlar so‘z bilan ifodalanib, gaplar ko‘chirtiriladi. Qo‘shma son qism-

larining har biri alohida yozilishi ta’kidlanadi: Yerning radiusi olti ming to‘rt yuz kilo-
metr. Yer ekvatorining uzunligi taxminan qirq ming kilometr. Yer sharining maydoni 
besh yuz o‘n million kilometr. Yerdan Quyoshgacha bo‘lgan o‘rtacha masofa bir yuz 
ellik million kilometr. Galaktikamizning diametri sakson besh ming yorug‘lik yili. Era-
mizning boshidan beri bir milliard soniyadan biroz ko‘proq vaqt o‘tdi.

7. Foydalanish uchun berilgan so‘zlardan miqdor sonlar chap ustunga, tartib son-
lar esa o‘ng ustunga yozdiriladi.

Mustaqil topshiriq. Miqdor sonlar ishtirok etgan o‘zbek maqollariga misollar 
yozish.

RAQAMLAR

Maqsad: mavzu doirasida o‘z fi krlarini og‘zaki va yozma nutq ko ‘rinishida 
ifodalay olish, audiomatnni tinglab tushunish, faktologik matnni qayta hikoya qila 
olish, savollarga to‘liq va asosli javob bera olish, miqdor son turlarini og‘zaki va 
yozma nutqda o‘rinli va to‘g‘ri qo‘llay olish.

Refl eksiya: raqamlar dunyosi, iste’molchi huquqlari, imkoniyatlari haqida 
savol-javob o‘tkaziladi. Mustaqil topshiriq sifatida topilgan o‘zbek xalq maqollari, 
ularning mazmuni tahlil qilinadi.

Vazifalar:

1. Berilgan gaplardagi sonlar so‘zlar bilan ifodalanib, yozdiriladi. Qo‘shma sonlar 
qismlarining alohida yozilishiga e’tibor qaratiladi.

Diqqat qiling. Miqdor son turlari haqidagi grammatik ma’lumot o‘qib, 
o‘rganiladi. Sanoq son, dona son, jamlovchi son, chama son, kasr son, taqsim 
son ishtirokida gaplar tuzdiriladi. 

www.idum.uz saytidan yuklab olindi

2. Raqamlar haqidagi audiomatn 

eshittiriladi. Bunda o‘qituvchi yo 
audiodan foydalanishi, yoki matn-
ni o‘zi o‘qib berishi mumkin. Matn 
mazmuni tahlil qilinadi, qayta hi-
koya qilinadi:

Biz hammamiz 0 dan 9 gacha 
raqamlarni bilamiz. Ular qanday 
paydo bo‘lgan? Kundalik hayo-
timizda ko‘p qo‘llaydigan 0, 1, 2, 
3, 4, 5, 6, 7, 8 va 9 raqamlari nima 
uchun bunday nomlanadi? Keling, 
tarixga murojaat qilaylik.

Qadim zamonlarda ham odam-
ga hisob kerak edi. Hatto hali harf-
lar va raqamlar paydo bo‘lmas-
dan, qadimgi odam ikki yoki besh 
nima ekanini bilmaganida, u o‘lja-
ni bo‘lish, ov qilish uchun odamlar 
sonini aniqlash va boshqa ko‘plab 
oddiy amallarni bajarishi kerak edi.

Dastlab u qo‘llarini ishlatgan, 
ba’zan esa oyoqlarining barmoqlari yordamida miqdorni ko‘rsatgan. “Uni besh 
qo‘limday bilaman” degan gapni eshitganmisiz? Bu gap o‘sha uzoq vaqtlarda paydo 
bo‘lgan. Sanoq uchun birinchi bo‘lib barmoqlardan foydalanilgan.

Asrlar o‘tdi, hayot davom etaverdi, hamma narsa o‘zgardi. Endi odamlarga bar-
moqlarning o‘zi yetarli bo‘lmay qoldi. Raqamlar oshib boraverdi, ularning miqdorini 
bir xilda ushlab turish qiyin edi, ularni qandaydir tarzda belgilash va yozish kerak 
edi. Raqamlar shunday paydo bo‘ldi. Bundan tashqari, qadimda turli mamlakatlarda 
yashagan xalqlar o‘zlarining raqamlari tizimini o‘ylab topdilar. Avvaliga misrliklar, ke-
yin yunonlar va rimliklarning raqamlari paydo bo‘ldi. Rim raqamlarini biz ham ba’zan 
ishlatamiz. Biroq eng ko‘p tarqalgan va bugungi kungacha qo‘llanadigan raqamlar 
Hindistonda V asr boshida ixtiro qilingan.

Nima uchun biz o‘rgangan, Hindistonda ixtiro qilingan raqamlar "arab raqamlari" 
deb ataladi? Arab mamlakatlarida faol qo‘llana boshlangach, bu raqamlar dunyo-
ga keng tarqaldi. Arablar hind raqamlarini olib, ularni biroz o‘zgartirdilar. Dunyoga 
mashhur arab raqamlarining ommalashib ketishiga yordam berganlar orasida fran-
suz Aleksandr de Vilye, ingliz o‘qituvchisi Jon Galifaks va Sharq mamlakatlariga 
tez-tez sayohat qilib, arab olimlari asarlarini o‘rgangan mashhur italiyalik matematik 
Fibonachchi ham bor edi.

3. Matnga tayangan holda gaplardagi bo‘sh qolgan o‘rinlar to‘ldirilib, yozdiriladi.

192

Namuna.  

Raqamlar MAVZU

1 Yozing.

Namuna.  

                       

•
•
•
•

2 Tinglang. 



194
4. Raqamlar dunyosiga bag‘ishlangan faktlar o‘qib, o‘rganiladi. “Men uchun ya-

ngilik hisoblangan ma’lumot”, “Eng qiziqarli fakt” ruknlarida suhbat yuritiladi.
5. Tarmoqlarda ko‘rsatilgan sonlar so‘z bilan ifodalanadi. Ular ishtirokida gaplar 

tuzdiriladi.

Mustaqil topshiriq. Jahon adabiyotidan nomida raqamlar ishtirok etgan 
asarlarni topib, ularning sarlavhasi, muallifi , shunday nomlanish sababini yozish.

TURFA OLAM

Maqsad: mavzuga aloqador ma’lumotlar bo‘yicha o‘z fi krlarini og‘zaki va yoz-
ma nutq shaklida ifodalay olish, audiomatnni tinglab tushunish, faktologik matnni 
nutqiy ko‘nikmada qo‘llay olish, miqdor-daraja ravishini og‘zaki va yozma nutqda 
o‘rinli va to‘g‘ri qo‘llay olish, savollarga to‘liq va asosli javob bera olish.

Refl eksiya: raqamlar dunyosi, ular tarixi haqida suhbatlashiladi, “raqamli iqti-
sodiyot” tushunchasiga munosabat bildiriladi, mustaqil topshiriq tekshirib, tahlil 
qilinadi.

Vazifalar:

1. Aralash berilgan gaplar tartibga 
solinib, yozdiriladi:

Yakshanba kuni bozorga bordim. 
O‘zimga o‘quv qurollari va bir qan-
cha kitoblar sotib oldim. Beshta ki-
tob, o‘nta ruchka, o‘nta qalam, qirq-
ta har xil daftar oldim. Uyimga ikkita 
avtobusda qaytib keldim, yukim an-
cha og‘ir edi. Uyga borib qarasam, 
kitob lardan birining cheti sal yirtilgan, 
yozuvlari biroz o‘chgan. Ruchkala-
rimdan biri nihoyatda bo‘yab yozar 
ekan. Xarid qilgan narsalarimni jo-
yida tekshirib olmaganimga afsus-
landim. 194

Turfa olamMAVZU

1

1

6

Qay darajada? Qanchalik?

•
•
•
•
•
•
•

2

Namuna.  

Miqdor ravishi 

Daraja ravishi 

ozmuncha.



195
Gaplardagi sonlar chap ustunga, miqdor ravishlari o‘ng ustunga qo‘yib ko‘chir-

tiriladi.
2. Hikoyadagi vaziyatga munosabat bildiriladi. “Men hikoyadagi kabi vaziyatga 

tushsam” jumlasini o‘quvchilar og‘zaki davom ettiradilar, bu borada o‘z mulohazala-
rini bayon qiladilar.

Diqqat qiling. Miqdor-daraja ravishlari haqidagi nazariy ma’lumot o‘qib, 
o‘rganiladi. Miqdor ravishlari va daraja ravishlari ishtirokida gaplar tuzdiriladi, ular 
orasidagi tafovut tushuntiriladi.

3. Chap ustundagi ravishlarga o‘ng ustundagi ravishlardan mazmunan mos ke-
ladiganlari tanlanib, sinonim juftlik tarzida yozdiriladi.

4. “Sovun pufagi shakli nega dumaloq?” audiomatni ikki marta eshittiriladi. Qayta 
hikoya qildiriladi, mazmuni tahlil qilinadi.

Sovun pufagi shakli nega dumaloq?

Bu savolning javobini tabiatdan topish mumkin. Masalan, yomg‘ir tomchisi duma-
loq, ko‘plab mevalar ham dumaloq. Hatto ona sayyoramiz, Quyosh, Oy va yulduz-
lar ham dumaloq... Xullas, tabiatdagi narsalar uchun dumaloqlik – eng qulay shakl . 
Sovun pufagi ham shishish davomida o‘ziga eng qulay shaklni tanlab oladi. Shu 
shaklda uning ichidagi havo bosimi pufak devorlari bo‘ylab teng taqsimlanadi. 
Havoning bir xil bosimi pufakning uzoq vaqt yorilmay turishini ta’minlaydi. 

Sovun pufaklarining sirini bilish uchun ularni ming marta kattalashtirib ko‘rish ke-
rak. Bunday pufak “devor”lari oddiy qog‘ozdan bir necha yuz barobar yupqa bo‘ladi. 
Lekin shu yupqa “devor” ham uch qavatli pardadan iborat. Birinchi pardani sovun 
molekulalari, ikkinchi pardani suv, uchinchi pardani esa yana sovun molekulalari 
tashkil etadi. Demak, suv qatlamini sovun molekulalari 2 tomondan tutib turadi.

           (“Jajji akademik” jurnalidan olindi)

5. Matndan foydalanib, gaplardagi bo‘sh qolgan o‘rinlar kerakli so‘z va so‘z birik-
malari bilan to‘ldirilib, yozdiriladi.

Mustaqil topshiriq. Tanish bo‘lgan yo‘nalish (marshrut) ni A nuqtadan B 
nuqtagacha tasvirlash. Daraja-miqdorni bildiruvchi so‘zlardan foydalanish.

100-DARS. YAKUNIY NAZORAT

101-DARS. XATOLAR USTIDA ISHLASH

102-DARS. MUSTAHKAMLASH

